
САРСУХАН

Њар яки мо метавонем дар ин ва ё он нуќтаи сайёраи За-
мин бошем. Дар сурати зарур, воситањои наќлиёт: њавопай-
мо, киштї, ќатораи суръатнок ё автомобилњо зуд моро ба 
љойи лозим бурда мерасонанд.

Ќисми зиёди кураи Замин аз тарафи инсоният аз худ карда 
шудааст ва ин амал джавом дорад. Шањрњо бино мешаванд, 
роњњои наќлиёт, марказњои калони саноатї таъсис меёбанд. 
Ќариб нисфи ањолии кураи Замин дар шањрњо зиндагї ме-
кунанд. Дар баробари ин, инсоният наметавонад аз табиат, 
воќеаву њодисањои он худро дар канор нигањ бидорад. Ба-
рои мисол, мо ба сайру гашти боѓ ё ба саёњати кишвари ази-
замон ё ба тамошои мамлакатњои дур мебароем, баъзе ода-
мони ќавиирода пиёда ё бо дучарха ба кишварњои дур сафар 
мекунанд. Дар ваќти саёњат ё истироњат ба њолати ногувор 
афтодани њар яки мо аз эњтимол дур нест. Шояд ба сабабњои 
гуногун гоње бо табиати вањшї як ба як танњо бимонем.

Тараќќиёти љомеа барои мо њама чиз – љойи зист, воси-
тањои наќлиёт, иттилоот ва имкониятњои рушдро муњаё кар-
дааст. Аммо агар агар одам дар табиати «берањм» бе мањсу-
лоти омода – доруворї, сарулибос ва ё бе компас бимонад, 
худро гум карда, ба воњима меафтад ва њатто ба њалокат 
расиданаш мумкин аст.

Яке аз вазифањои омўзиши фанни «Асосњои бехатарии 
њаёт» дар њолатњои хавфнок ва ѓайриодии шароити табиї 
донистани ќоидањои зинда мондан ва мањорату малакаи за-
рур мебошад.

Шумо китобро мавриди омўзиш ќарор дода, метавонед 
дар бораи вазъиятњои хатарнок дар шароити танњої бо та-
биат, ки бо онњо дучор омадани њар шахс аз эњтимол дур 
нест, њамчунин дар хусуси дар чунин њолат чї тавр худро 
аз оќибатњои ногувор њифз кардан мумкин аст, маълумот 
пайдо кунед. Умед аст, ки китоби мазкур љињати аз бар кар-
дани дониши нав ба шумо ёрї мерасонад. Омўзиши китоб 



4

ба шумо имкон фароњам меорад, ки њангоми рух додани њо-
латњои нохуш ба воќеият бањои дуруст бидињед ва аз њама 
муњим, барои њифзи саломатї ва њаёти худ хулосањои дуруст 
ќабул кунед.

Бо китоб чї тавр кор кардан мумкин аст?
Мундариљаи китобро бодиќќат хонед. Номгўи мавзўъњо 

ба шумо барои њарчи зудтар ёфтани маводди зарур кумак 
мерасонад.

Дар ваќти мутолиаи китоб бо мафњум ва истилоњњои нав 
вомехўред, ки онњоро бояд њатман дар хотир нигоњ доред. 

Баъди њар ќисмат «Савол» ва «Супориш» дода шудааст, 
ки онњо барои санљиши дониш, мустањкам кардани малакаю 
мањорати шумо ёрї мерасонанд. 

ФАСЛИ I

ЌИСМИ I
БЕХАТАРИИ ИНСОН ДАР ЊОЛАТЊОИ ХАТАРНОКИ 

ТАБИЇ ВА ЃАЙРИОДЇ 

БОБИ I
АМАЛИ АВВАЛИНДАРАЉАИ ИНСОН ДАР 

ВАЗЪИЯТИ ФАВЌУЛОДАИ ТАБИЇ 

1.ОЌИБАТИ ЊОЛАТЊОИ ХАВФНОК 
ВА ЃАЙРИОДЇ 

Инсон аз ваќти пайдоиши худ бо хавф шинос аст.
Гузаштагони моро аз ќадимулайём чунин хавфњои табиї 

ба монанди сўхтори љангалзор, хушксолї, сармо, борони 
сел, њамлаи даррандагон тањдид мекарданд. Њанўз њам њо-
дисоти харобиовари табиат инсониятро дар вазъияти ногу-
вор мегузоранд.

Дар давоми њазорсолањо њаёти инсон пур аз њодисањои 
ѓайричашмдошт аст, ки аксари онњо њодисањои нохуш мебо-

шанд. Одамон лат мехўранд, дар натиљаи сўхтор ё зањролуд-
шавї, садамаи автомобилї ва дар њолати бо табиат танњо 
рў ба рў шудан, захмї мешаванд, љароњат мебардоранд, ба 
њалокат мерасанд. Фаъолияти инсон дар шароити њозираи 
муњити техногенї ва иљтимої боиси зиёд шудани хатарњо 
мешавад.

Мутаассифона, инсон худ эљодкунандаи хатар барои ин-
сон аст. Чунончи, осеб дидани љисм (травматизм) дар ша-
роити рўзгор ё њангоми истироњат – пеш аз њама натиљаи 
бепарвої ва хунукназарии худи инсон мебошад. 

Аз ин рў, њаёт ва саломатии инсон ба рафтори оќилона 
ва сариваќтии ў вобаста аст. Дарк кардани кафолати зин-
да мондани инсон њангоми хатар – вазифаи муњимтарин 
аст.

Вазъияти хавфнок ва фавќулода дар шароити муњити та-
биї чист?

Ин њолатест, ки метавонад дар натиљаи амалњои якљояи 
инсон ва муњити атроф ба амал биёяд.

Вазъияти хавфнок – вазъиятест, ки метавонад ба тезу-
тундшавии воќеањои барои инсон ва муњити атроф номусо-
ид оварда расонад.

Вазъияти фавќулода – вазъиятест, ки барои њаёти инсон 
хатарнок мебошад.

Вазъиятњои хавфнок ва ё фавќулода метавонанд дар мав-
риде рух дињанд, ки шахс ё гурўњи одамон аз љомеа дур: дар 
љангал, биёбон, кўњ, дарё – дар љойњои ба хавфу хатар наз-
дик афтодаанд ва имконияти ба онњо ёрї расонидан мављуд 
нест.

Омилњои пайдошавии як ќатор њолатњои хавфнок ва фавќу-
лодаро номбар мекунем:

– ногањон таѓйир ёфтани вазъи обу њаво (сардии сахт, 
бўрони барфї, гармии сахт ва беборишї);

– беморшавї ё љароњат бардоштани инсон дар муњити 
табиї: латхўрї, шикастан, зањролудшавї аз рустанї ва њай-
вон, неш задани газандаю хазандањо ва ѓайра;

– ѓайриихтиёр танњо мондани шахс дар муњити табиї.

Мисол. Бисёре аз одамон ба туризми кўњї шавќ доранд. 
Саёњат дар кўњсор хавфнок аст. Њаракат кардан дар шебу 
фарози кўњ, ќадам нињодан дар лаб-лаби љарињо, гузаштан 
аз пайроњањои борик душворї пеш меорад. 

Дар шароити кўњистон фурўравии замин, фуромадани 
тарма, ярч, омадани сел аз эњтимол дур нест. Агар одам дар 
миёни чунин њодиса биафтад, ў ба вазъияти фавќулода ги-
рифтор мешавад.

 Гоње дар рух додани њолатњои фавќулода худи одамон гу-
нањгоранд. Масалан, сайёњон дар нимаи дуюми рўз ба саёња-
ти кўњистон баромаданд. Дар ваќти аз кўњ гузаштан, њоди-
саи лаѓжиши сангрезањо оѓоз шуд. Дар натиља, порасанге ба 
пойи яке аз сайёњон бархўрда, ўро аз пой меафтонад. Дар ин 
њодиса, албатта, худи сайёњон гунањгоранд, чунки онњо медо-
нистанд, ки баъди нисфирўзї дар кўњ сангрезї ба амал мео-
яд. Онњо ин ќисми роњро бояд ваќти субњидам мегузаштанд. 
Вале баъди нисфирўзї ба саёњат баромада, бо ин амали та-
ваккалии худ аз вазъияти фавќулодаи табиї зиён диданд. 

Аз мисоли мазкур ба чунин хулосае омадан мумкин аст, 
ки вазъияти фавќулода бисёр ваќт натиљаи амали нодурусти 
худи инсон дар натиљаи фориѓболї ё надоштани дониши за-
рурї ба амал меояд.

Чунончи:
– дар ваќти чидани замбўруѓ, сайру гашти дур аз бўстон-

сарой, дар љангал роњро гум кардан;
– дар хатсайр аз гурўњи сайёњон ќафо мондан;
– ѓазаби даррандагонро барангехтан.
Имконияти зинда мондани инсон дар њолати танњо будан 

дар табиат аз донистани шароитњои табиии мањал: дар би-
ёбон, дар кўњ ва ё дар љангал вобаста аст. Њар як минтаќаи 
рўйи замин хусусияти махсуси иќлим, обу њаво, намуди гу-
ногуни рустанї ва њайвонотро дорад. Агар инсон аз ин ху-
сусиятњо хабардор бошад, воситањои зарурии дарёфт карда-
ни хўрок, об, оташ, сохтани паноњгоњ, муњофизат кардани 
худ аз беморињои гуногунро донад, эњтимоли пеш омадани 

хавфро дар њамаи фаслњои сол ва дар њама гуна њолат аз худ 
дур карда метавонад.

 Муайян мекунем, ки ба инсон барои дар табиат зинда 
мондан, кадом амалњо кумак мерасонанд.

Омодагии равонї ба душворињо ва бартараф кардани 
онњо. Њељ гоњ рўњафтода нашуда, ба тарсу вањм роњ додан 
лозим нест. Шахси ба тарсу вањм додашуда ќобилияти на-
зорати амали худ ва ќабули ќарори дурустро гум мекунад.

Донистани ќоидаи чї тавр дар шароити танњо мондан дар 
табиат шахс худро бо чизњои зарурие, ки барои нигоњ до-
штани њаёт лозиманд, бояд таъмин кунад.

Њолати љисмонї: саломатї, обутобёбї ва пуртоќатї.
Асбобу анљоми зарурии садамавї: сару либоси махсус, 

корд, гўгирд, доруќуттї, захираи мањсулоти хўрокї. Мисол, 
агар ба воситаи автобус ба сайру гашти якрўза равед њам, 
бояд њамроњи худ дока, малњами часпак (лейкопластир), як 
шиша об бигиред.

Мутахассисон чунин маслињат медињанд:
– Бо истифода аз имкониятњо аз вазъияти ѓайриодї дур 

шудан.
– Роњ надодан ба вазъияти фавќулода.
– Њељ гоњ рўњафтода нашудан, ба тарсу вањм роњ надодан.
–  Барои он ки њолатњои фавќулодаро аз сар нагузаронем, 

зарур аст, ки сабабњои сар задани онро донем.
– Барои аз вазъияти ѓайриодї баромадан, танњо аз рўйи 

ќоида бояд амал кард.
Дониш њама ваќт ба инсон зарур аст, аммо мањорати оќи-

лона иљро кардани корњо низ хеле муњим аст. Ќоидањои раф-
тор дар табиати берањмро донистан ва мањорати кофї до-
штан зарур аст: дар мањал самтро муайян карда тавонистан, 
гулхан афрўхтан, паноњгоњ сохтан, ёрии аввалин расонида 
тавонистан. Бо иљрои ин амалњо шахс на танњо худро њифз 
мекунад, балки ба дигарон низ кумак расонида метавонад.

 Ана барои чї омўзиши курси «Асосњои бехатарии њаёт» 
зарур аст.

Савол ва Супориш

1. Вазъияти хавфнок чист? Мисол биёред.
2. Вазъияти хавфнок дар натиљаи чї ба вазъияти фавќулода 

мубаддал мешавад?
3. Мафњумњои зеринро шарњ бидињед: «Барои роњ надодан 

ба вазъияти фавќулода сабабњои пайдоиши онњоро бояд донист», 
«Барои дар вазъияти фавќулода зинда мондан, дуруст амал карда 
тавонистан лозим аст».

4. Ба расмњо нигариста бигўед, ки кадоме аз њамсолонатон 
дар вазъияти ба амаломада дуруст рафтор кард? Чаро? Агар бо 
чунин вазъият худи ту дучор меомадї, чї тавр рафтор мекардї?

2. БА САЁЊАТ ЧЇ ТАВР БОЯД ОМОДАГЇ ДИД? 
НАЉОТЁБЇ АЗ ВАЗЪИЯТИ ХАВФНОК 

Њар кас, ки дар кишвари худ ё дар кишварњо чанд рўз 
саёњат ё сафар кард, њатман дар бораи воќеањои фаромўш-
нашаванда, истироњати шавќовар ёдоварї мекунад. Сайру 
саёњат доимо пур аз саргузашт, њодисањои ногањонї буда, 
дар баробари ин хавфу хатарњои гуногунро пеш меорад. Аз 
ин лињоз, ба њама гуна сафарњо бояд омодагиии пухта дид. 
Бисёр хуб мешуд, агар дар ин масъала ба маслињати калон-
солон гўш дињем.

Њамасола дар давраи истироњати тобистона њазорон мак-
таббачагони сайёњ ба саёњатњои дуру наздик мераванд. Дар 
ин њолат гурўњи мактаббачагонро њатман калонсолон роњ-
баладї карда, ба бехатарии онњо љавобгўянд. Онњо маќсад 
ва вазифањо, хатсайри саёњатро муайян карда, мањсулоти 
озуќа харидорї мекунанд ва дигар асбобњои зарурии сафар-
ро омода мекунанд.

Дар ваќти омодагї ба сайру саёњат се омили хавфнокро 
ба инобат гирифтан лозим аст: табиї, техногенї ва иљтимої. 

Табиї. Ин омил ба шароити обу њавои мањалл, фасли сол, 
эњтимоли боришоти тўлонї, њарорати шабонарўзии њаво, ху-
сусиятњои табиии сарчашмањои оби нўшокї, сўзишворї во-
баста мебошад. Њодисањои табиї, аз ќабили заминљунбї, тў-
фон, обхезї, сел, ярч, сўхтори љангалзор ва торфї мебошанд.

Техногенї. Ин омил ба фаъолияти одамон вобаста аст. 
Эњтимоли рух додани садамаи техногенї ва фољиа ба наму-
ди фаъолияти корхона ва мањалли љойгиршавии он вобаста 
аст. Сабаби ба амал омадани њодисањои техногонї метаво-
нанд партов бошанд, ки об, њаво ва заминро ифлос меку-
нанд. Бояд дар бораи минтаќаи мамнуи бењдоштї маълумот 
дошт.

Иљтимої. Ин омил ба таври амиќ ба донистани урфу одат 
ва муносибатњои байнињамдигарии ањолии дар мањал во-
баста аст. Эњтимоли бавуљудоии вазъиятњои љиноятиро низ 
бояд ба инобат гирифт.

Тавсия дода мешавад, ки то саршавии саёњат ба Хадамо-
ти муњофизат ва њолатњои фавќулодаи дар мањалбуда, инчу-
нин бо ташкилоти туристии мањаллї алоќа барќарор карда 
шавад.

Дар мањалњое, ки Хадамоти муњофизатї-љустуљўї мављуд 
нест, ба шуъбаи корњои дохилї ва ё ба нозири минтаќавии 
мањал доир ба наќша, хатсайр, њайати гурўњ ва ваќти аз са-
ёњат баргаштан иттилоъ бояд дод.

Њар як иштирокчии сайру саёњат бояд ба сафар љиддї 
омодагї бинад ва пеш аз њама ба афзори сайёњї диќќати 
махсус бидињад.

Дар саёњати якрўзаи тобистона (бидуни шаб хоб рафтан) 
асбобу анљому сафарии зеринро њатман бо худ гирифтан за-
рур аст: дар љињози обногузар љой кардани обдони сафарї 
барои оби нўшокї ё ин, ки зарфи пластикии обгирї, коса, 
ќошуќ, пиёла, собуни дастшўї, сачоќ, гўгирд. Барои панањ 
шудан аз боришот як порча полиэтилени андозааш 1,5х1,5 м, 
ки дар гўшањояш банд дошта бошад ё ин ки боронии сабук, 
инчунин борхалта, ки дар он дока, часпак (лейкопластир), 
мањлули йод, ќутбнамо, соат, телефони мобилии мављдор, 
ќалам ва коѓаз љойгир карда мешаванд. 

Дар саёњати туристии бисёррўзаи тобистона њар як нафар 
бояд њамроњи худ ашёи зеринро дошта бошад: бистари хал-
тагї, пойафзоли эњтиётї, љуроб ва либосњои тагпўш, нимта-

наи аз бод муњофизаткунандаи сарпўшдор, ки аз матои са-
буки пурдошт дўхта шуда бошад, айнаки муњофизаткунанда 
аз офтоб, либоси оббозї, эзорча, нимтанаи пашмї, собун, 
сачоќ, чўткаи дандоншўї, хамираи дандоншўї, рўймолча, 
коѓази ташноб, шона ва оина. Барои саёњат либосњои наму-
ди варзишї бо остини дароз интихоб бояд кард. Барои оби-
ла накардани пойњо њатман пойафзоли истифодашуда ва ба-
рои њимоя аз боришоту нурњои офтоб кулоњ доштан зарур 
аст. Пеш аз он ки либосњоро дар борхалта љой кунед, њар 
яки онро дар халтачањои полиэтиленї андохтан зарур аст. 

Ба сифати асбобу анљоми гурўњї иловатан гирифта ме-
шавад: њуљљатњои хатсайр, ду нусха харита, дафтари роњна-
мо, чиптањои роњкиро, хайма (мутобиќи шумораи одамон), 
ќутбнамо, соат. Барои иљрои корњои хољагї: дегча, арраи 
якдаста, дастакњои корї, маљмўи асбобњои таъмирї (ди-
рафш, сўзан (калону хурд), риштаи бадошт), озуќа барои 
захираи ду ва ё серўза.

Њар як иштирокчии саёњат бояд њатман бо худ ду ё се адад 
сўзан, панљ дона чангаки моњигирї, алмоси риштарошї ва 
чанд ќуттї гўгирд бигирад. Барои аз намї ва рутубат муњо-
физат кардани гўгирд, донањои онро дар мум ва ё парафин 
тар кардан зарур аст. Дар ин њолат нўги ин гўгирдчўбњо 
бо пардачаи муњофизатии обногузар пўшонда мешаванд. 
Њамроњи худ каме пахта низ барои њарчи зудтар даргирони-
дани гулхан гирифтан зарур аст.

Дар хотир доред! Сабабњои асосии дар муњити табиї ду-
чори вазъияти ѓайриодї шудани одамон фориѓболї дар ин-
тихоби асбобу анљом, нарасидани захираи хўрокї ва оби 
нўшокї, омодагии заифи равонї ва љисмонї, инчунин вай-
рон кардани ќоидањои рафтор дар ин ё он шароити табиї ба 
њисоб меравад.

Њамин тавр, барои он ки дар сайру саёњат наѓз истироњат 
кунед, њатман хатсайри дар пешистодаро бояд омўхт ва дар 
бораи эњтимоли рух додани монеањо фикр бояд кард. На-
тиљаи саёњат аз таваљљуњи њар иштирокчї вобаста аст. Њар 
ќадаре ки наѓз омодагї бинед, њамон ќадар њодисањои но-

гањонї дар роњ ва дар давраи истироњат кам рух медињад. 
Аз њама муњим он аст, ки пеш аз ба саёњат баромадан па-

дару модар ё яке аз наздикони калонсоли худро дар бораи 
кай ва чанд ваќт ба сафар баромаданатон хабар бидињед. 
Њамеша сайёњи касбї, геолог, турист ваќти баргаштани худ-
ро муќаррар мекунад. Дар мавриди сари ваќт аз саёњат бар-
нагаштани шахс, албатта, љўстуљўи ў сар мешавад.

Савол

1. Њангоми ба саёњати мањалли ношинос омодагї дидан кадом 
омилњоро ба инобат гирифтан зарур аст? Шарњ бидињед, ки барои 
чї ва мисол биёред.

2. Пеш аз ба саёњати чандрўза рафтан ба љойњои зерин кадом 
ашёро бо худ гирифтан лозим аст:

– ба мањалли шинос;
– ба мањалли љангалзори назди дарё ва кўлњо;
– ба кўњсор;
– ба мањалли даштњои хушк;
3. Гўгирдчўбро чї гуна бояд аз таршавї эњтиёт кард?
4. Ба расм нигоњ карда, дар бораи таќсими вазифањо дар саёњат 

наќл кунед. Асбобу анљоми шахсиро номбар кунед.
Супориш

1. Наќшаи омодагї ба саёњати дурударозро тартиб бидињед. 
Онро дар дафтар нависед.

2. Захираи садамавии њамроњ гирифтаи худро мисол меорем. 
Барои чї ашёи зерин ба захираи садамавї дохил мешаванд:

– гўгирд, шамъчаи хурд, асбобу анљоми моњигирї, намак, як 
порча шоколад, мањсулоти зудпази шўрбо ё шавла, дастурамал 
доир ба рањгум назадан.

Ин маљмўи ашё ва мањсулотро дар як ќуттии оњании сарпўш-
дор бояд андохт. Он дар кадом њолат ёрї мерасонад? Дар кунљи 
ќуттї ду сўрохї карда, њамроњ камтар сими алюминї гиред. Ба 
фикри шумо, барои чї?

3. Наќшаи захираи садамавиро барои рафтан ба саёњати би-
сёррўза ба мањалњои љангалзор тартиб бидињед. Наќшаи мазкур-
ро метавонед ба хешу табор ё сайёњони таљрибадор нишон дода, 
маслињати онњоро ба инобат гиред.

3. САБАБЊОЕ, КИ БА ЊАЛЛИ МУШКИЛ ДАР 
ЊОЛАТИ ЃАЙРИОДЇ ХАЛАЛ МЕРАСОНАНД 

Мусаллам аст, ки аввалин њиссиёти инсон дар вазъияти 
ѓайриодї тарс ва саросемагї ба шумор меравад. Тарс ин та-
ассуроти табиии инсон њангоми хавфу хатар мебошад. Тарс 
дар њолатњои воќеан хавфнок ва ба назар хавфнок, аз сар гу-
заронидани нобарорї, нохушї ва дидани њодисањои фавти 
одамон пайдо мешавад. Тарс њамон ваќт ба инсон сахт таъ-
сир мекунад, ки агар ў танњо бошад ва медонад, ки ба ёрии ў 
намешитобанд. Тарс метавонад ќувваи инсонро заиф карда, 
ўро аз ќобилияти рўњан ва љисман муќобилият нишон додан 
ба вазъияти ба амаломада мањрум созад. Аз ин лињоз, идора 
карда тавонистани њиссиёти тарсу вањм њамеша зарур аст.

Инсоне, ки ба тарсу вањм ѓалаба мекунад, роњи халосиро 
аз вазъияти ногувор зуд меёбад, фикрњояш равшан ва амиќ 
мешаванд. Барои худ наќшаи фаъолият ва боварї пайдо ме-
кунад. Дар даќиќањои аввали пайдошавии хавф, барои њи-
мояи худ њарчи зудтар амал кардан наќши њалкунанда ме-
бозад.

Инсон дар њолатњои хавфнок ва ѓайриодї чї гуна ба тарс 
бояд ѓалаба кунад, аз њолати равонї ва љисмонии ў, њамчу-
нин њолатњои табиї, аз ќабили сардї, гармии тоќатфарсо, 
ташнагї, гуруснагї вобаста аст. Аз њад зиёд хастагї, ноу-
медї ва дарду ѓам аз омилњои манфии ба фаъолияти одамон 
таъсиррасон мебошанд.

Хасташавї – њолати организми ин-
сон аст, ки дар натиљаи фаъолияти ду-
рудароз ва баъзан иљрои корњои кўтоњ-
муддати вазнини љисмонию рўњї ба 
амал меояд. Хасташавї зењнро кунд 
карда, ќобилияти кории инсонро суст 
мекунад. 

Барои рафъи хасташавї инсонро за-
рур аст, ки ќувваи худро ба шароити 
мављуда мутобиќ созад, яъне, оќилона 
рафтор кунад.

Ноумедї – њолати равонии инсон аст, ки дар лањзањои бо 
табиат яккаву танњо мондани шахс пайдо мешавад.

Барои дар шароити танњої зиндагї кардан, зарур аст 
ки инсон наќшаи амал тартиб дода, ба сохтани сарпаноњ, 
ѓундоштани њезум бо маќсади гулхан афрўхтан, пайдо кар-
дани рустанињои хўрданбоб машѓул шавад. Бо шуѓле ху-
дро андармон кардан, фикрњои парешонро аз сари кас дур 
месозад.

Ќоидањои зеринро дар хотир нигоњ доред:
Њолати мувофиќро интихоб кунед: нишинед, метавонед 

дароз кашед. Чуќур нафас гирифта, шушатонро аз њаво холї 
кунед. Ончунон нафас мебароред, ки гўё пуфак дам карда 
истодаед. Оромона ба атроф назар афканед. Ба њар чизе, ки 
шуморо ињота кардааст, диќќат бидињед. 

Бо овози баланд бигўед: «Њама наѓз!», «Ман дар ќайди 
њаётам, ман захмдор нестам!», «Ман аз уњдаи њама кор ме-
бароям!». Ба наќшаи амалиёт диќќати љиддї бидињед. Саро-
сема нашавед.

Њаљв дар мубориза ба тарс ва ноумедї ёрї мерасонад. 
Дар кадом њолате ки бошед, ањволатон њар ќадар бад бошад 
њам, шўхї кунед. Ягон лањзаи хандаоварро ёбед. Ваќте ки 
инсон рўњияи баланд дорад, вай дар њама њолат ба мушки-
лот дастболо хоњад шуд.

Наљотдињандагон маслињат медињанд: «Бо хатар, воњима 
ва ноумедї мубориза баред!».

Агар ту танњо нестї ва мушоњида кунї, ки њамсафаратро 
воњима зер кардааст, рўњияашро бардор, тасаллияш бидењ. 
Сабру тамкини ту ба њамсафарат кумак мерасонад.

Дард – бењолшавии бадан аз осеб дидан, захмдоршавї, 
беморшавист. Дард нишонаи он аст, ки дар бадан нољурї 
пайдо шудааст.

Дард одамро азоб медињад ва намегузорад, ки таваљљуњи 
худро дар як нуќта – рањої аз вазъияти баамаломада љамъ 
кунї. Аз ин рў, њар як инсони ќавиирода метавонад сари-
ваќт дардро рафъ карда, њамаи ќувваи худро дар мубориза 
барои њаёт равона созад.

Сардї ба асаби инсон таъсири манфї расонида, ќобилия-
ти љисмонї ва кории ўро зуд коњиш медињад. Барои худро аз 
хунукхўрии сахт ва сармозанї дар вазъияти ѓайриодї њимоя 
кардан сохтани сарпаноње аз сардї, инчунин, омода карда-
ни хўроки гарм ва оби гарм зарур аст.

Ќоидањои нигоњ доштани гармї 
– Бояд аз бод (шамол) пинњон шуд. Бод ба сармозанї му-

соидат мекунад.
– Дар назди гулхан боэњтиёт гарм шудан лозим аст. Сўх-

тани ќисмњои сармозадаи пўст аз эњтимол дур нест, ки ин 
захми нав ба миён меоварад.

– Машќњои љисмонї бисёр муфиданд.
– Њаракати доимї аз сахт хунукхўрї пешгирї мекунад. 

Пою дасти худро њама ваќт дар њаракат нигоњ доштан зарур 
аст.

– Агар панљањои дастатон хунук хўранд, онњоро зуд-зуд 
кушодаву мањкам карда, соиш додан лозим аст. 

– Агар пойњоятон хунук хўранд, худро бо давидану љањи-
дан андармон карда, бештар шину хез кунед.

– Дар мавриди хунук хўрдани рухсорањо, гўш ва бинї 
њарчи бештар ба пеш хаму рост шудан лозим аст.

Гармї низ ба њолати равонї ва љисмонии инсон таъси-
ри манфї мерасонад. Он дар бадани инсон дигаргунињои 
зиёд меоварад, чунки дар натиљаи таъсири аз њад зиёд 
гармї кори бисёр узвњои бадан вайрон мешаванд. Нара-
сидани оби нўшокї ва гармии зиёд ба бењолшавии бадан 
оварда мерасонад ва билохира метавонад боиси њалокат 
шавад.

 Барои аз гармї эмин нигоњ доштан њарчи зиёдтар дар 
соя будан ё соябон сохтан, њарчи камтар њаракат карда, оби 
нўшокиро сарфа кардан зарур аст.

Ташнагї дар бадани инсон аз нарасидани ѓизои моеъ, аз 
ќабили об ба амал меояд. Он барои зинда мондан монеаи 
љиддї ба миён меоварад. Њамчунин бояд донист, ки оќило-
на истифода набурдани оби нўшокї дар ваќти гармї ташна-
гиро зиёд мекунаду бас.

Ќоидањои рафтор дар шароити гармии сахт
Дар рўзњои аз њад гарм бењтар аст, ки њаракат накунед, 

то имкон њаст, дар соя будан лозим аст. Барои аз шуоъњои 
офтоб пинњон шудан паноњгоњ бояд сохт.

Зуд-зуд об бинўшед, вале бо миќдори хеле кам.
Ќисмњои нозуки пўст (лабњо, рухсорањо, бинї, пўсти гир-

ди чашм)-ро аз нурњои офтоб, масалан, бо барги рустанињо 
муњофизат кунед.

Ба роњ баромадан зарур бошад, шабона, сањарї ё бегоњї 
рањсипор шавед.

Мумкин нест:
– дар зери нурњои сўзони офтоб истодан.
– бо дањон нафас гирифтан ва бисёр гап задан, ки буѓша-

виро зиёд мекунад.
Барои муњофизати сар аз калоњњои сабук (кепка, тоќї, 

фурашка) истифода бурдан, пўшидани либосњои сабук, аз 
ќабили майка, футболкаи остинкўтоњ, шими нимтана ва 
ѓайра ба маќсад мувофиќ аст. 

Гуруснагї – талаботи организми инсон ба хўрок мебо-
шад. Аммо гуруснагї мисли ташнагї на он ќатар хавфнок 
аст. Бе хўрок инсон метавонад соатњои зиёд тоќат кунад, 
вале њангоми сахт ташна мондан, одам бењол шуда, ќобили-
яти љисмонияш суст мешавад.

Танњої – яке аз сабабњои пайдошавии тарс аст. Барои 
танњоиро эњсос накардан аз воситањои гуногун истифода 
бурдан лозим аст: бо овози баланд гап задан, ё шеър хон-
дан ва ё худ ба худ бо овози баланд мунозира кардан. Њама 
машѓулияти љисмонї барои барњам додани танњої кумак 
мерасонад. 

Хулоса мебарорем: Дар олам касе нест, ки тарс надошта 
бошад, чунки тарс як усули аз хавфу хатар огоњ кардан аст, 
ки табиат ба инсон додааст ва инсон барои њаёти худро 
эмин нигоњ доштан ба воситаи он чора меандешад. Аз тара-
фи дигар, тарс метавонад боиси коњиш ёфтани нерў, аз даст 
додани мувозинати рўњї ва ќобилияти рафъи вазъияти ба 
амал омада шавад. Тарсро назорат карда тавонистан – им-

конияти баромадан аз вазъияти ногуворро афзун мекунад.
Гарави муваффаќиятњои одамони касб ва иштиёќашон 

хавфнок ба монанди: ѓаввос (шиновар), сарнишин (лётчик) 
– озмоишкунанда, кўњнавард, парашутчї ва ѓайра, ки кори 
онњо доим таваккалист, ин таљриба мањорат, пуртоќатї, 
муњокимаи бошуурона ва сари ваќт тањлил кардани вазъия-
ти баамаломада мебошад. Њама гуна нобоварї ба ќувва ва 
дониши худ ба оќибатњои нохуш оварда мерасонад ва баръ-
акс, њатто њолати аз њама хавфноки одамони ботаљриба во-
дор месозад, ки тамоми ќувваи ботиниро дар як нуќта гирд 
оварад. Боварї ўро намегузорад, ки ба ќобилият ва имкони-
яти худ шакку шубња пайдо кунад.

Яке аз сабабњои пайдошавии тарс – надоштани иттилоот 
дар бораи чї тавр амал кардан дар ин ё он вазъият мебошад. 
Аз ин рў, аз худ кардани донишњои гуногун, аз љумла дошта-
ни маълумоте зарур аст, ки китоби мазкур ба шумо медињад. 

Муњим он аст, ки дар ваќти дучор омадан ба вазъияти 
фавќулодаи ѓайриодї – иродаи ќавї ва майлу раѓбати беан-
доза доштан ба њаёт зарур аст. 

Дар њама маврид даќиќањои аввали вазъияти ѓайриодї 
ањамияти њалкунанда доранд. Сари ваќт ба худ омадан, ба 
вазъият дуруст бањо додан, таъљилан дуруст амал кардан 
имкон медињад, ки худро ба зудї аз њолати ногувор рањо ку-
нед. 

Савол ва Супориш 
1.Ба хотир биёред, ки ягон ваќт тарсида будед? Барои тарсро 

аз худ дур кардан ба шумо чї кумак расонд?
2. Дар вазъияти ѓайриодї чї тавр амал мекунед? Амалњоятон-

ро пай дар пай нишон бидињед ва бифањмонед:
– ба худ ва ё ба касе зарурат бошад, ёрии аввалин мерасонам;
– тарки љойи хавфнок мекунам;
– агар имкон бошад, омилњои хавфнокро бартараф мекунам;
– агар ба њаёти ман дар ин њолат хатаре тањдид накунад, оро-

мона дар бораи вазъияти баамаломада андеша мекунам ва баъд 
ба ќарори муайян меоям.

3. Чї тавр бояд худро аз сармо ва гармо эњтиёт кард?

БОБИ II
ДАР ШАРОИТИ ИЌЛИМИ ГУНОГУН 

ЊАЁТ БА САР БУРДАНИ ИНСОН

4. ТАЪСИРИ ИЌЛИМ БА ИНСОН
Инсон на танњо њангоми дар љангал рањгум задан ё ду-

чори садама шудан, ба вазъияти хавфнок ва хеле хавфнок 
меафтад. Агар инсон муњити ба организмаш мутобиќро 
дарњол иваз кунад, ин амали ў низ як навъ вазъияти ѓайри-
одї ба њисоб меравад.

Њар яки шумо дар иќлими муайян зиндагї мекунед: ин-
сон ба шароити обу њаво, рўзњои офтобии сол, њарорати 
муътадил, хусусиятњои ивазшавии фаслњои сол, нўшидани 
об, тановули ѓизои њамон муњит одат мекунад. Яъне, орга-
низми њар яки шумо мутобиќ ба хусусиятњои табиии њамон 
мањал рушду такомул меёбад. 

Хуб, шумо азм кардед, ки љањонро тамошо кунед. Њаво-
паймо метавонад њар кадоми моро дар як муддати кўтоњ 
ба њар гўшаи дилхоњи замин бурда расонад. Шояд шумо 
аз мамлакати иќлимаш хунук ба мамлакати иќлимаш гарм 
парвоз кунед. Зуд ва якбора иваз шудани шароити иќлим  – 

зарбаи сахт (стресс) ба организми инсон мебошад. Дар ор-
ганизм барои ба шароити иќлими нав мутобиќ шудан ваќти 
муайян, яъне одат кардан лозим аст, ки онро мутобиќшавї 
низ мегўянд.

Давомнокии раванди мутобиќшавї аз ивазшавии шаро-
ити иќлим вобаста аст. Њар ќадар фарќ дар байни иќлими 
мањалли нави зист аз иќлими мањалли муќими истиќоматї 
зиёд бошад, њамон ќадар раванди мутобиќшавї душвортар 
ва дарозтар мегузарад.

Шумо метавонед бисёр њолатњои ногуворро рафъ кунед, 
агар аз хусусиятњои шароити иќлими мањалли нави зист пе-
шакї огоњ бошед ва худро ба он омода кунед. 

Ба саёњат омоддагї гирифта, шуморо зарур аст, ки либо-
си дурусти сафарї интихоб кунед, дар мањалли зисти худ ду-
рандешона рељаи рўз, хўрокхўриро маќсаднок ташкил кар-
да, ќувваи љисмониятонро сарфа кунед.

Рўзњои вазнини мутобиќшавї рўзњои 7-9 ва 14-16-уми са-
фар ба њисоб меравад. Дар ин рўзњо одам метавонад худро 
хастањол њис карда, табъан он ќадар хуш набошад. Аз ин 
рў, дар чунин рўзњо сарфа кардани ќобилияти љисмонї ва 
диќќати љиддї додан ба њолати рўњии худ муфид аст. Аз як 
ќатор нороњатињои ба амаломада тарсидан лозим нест, ин 
табиист.

Бо роњњои ба зиёни камтар мутобиќшавиро дар мин-
таќањои гуногуни табиии кураи Замин шинос мешавем.

Мутобиќшавї дар шароити иќлиМи гарМ

Њангоми ба мамлакатњои гарм сафар кардан омили асо-
сии таъсиррасонанда ба организми инсон – намнокии балан-
ди њаво ва шиддатноки нурњои офтоби сўзон мебошад. Дар 
биёбон баръакс, њаво хушк буда, зуд таѓйир ёфтани њаво дар 
давоми шабонарўз њолати муќаррарї мањсуб меёбад.

Маълум аст, ки миќдори муътадили шуоъњои офтоб фои-
данок ва балки барои саломатии инсон хеле зарур мебошад. 
Собит шудааст, ки дар зери таъсири шуоъи ултрабунафш 
муќобилияти организм ба беморињои сироятї ва вирусоло-

гї меафзояд. Аз таъ-
сири нурњои офтоб 
витамини Д њосил 
мешавад. Ин витамин 
барои њарчи бењтар 
аз худ кардани кал-
сий ва фосфор мусои-
дат мекунад. Бо вуљу-
ди ин таъсири зиёди 
нурњои ултробунафш 
метавонад ба бемории пўст ва сўхтани бадан оварда расо-
над. Пўсти мо ба он одат кардааст, ки чї гуна бояд бадан-
ро аз таъсири офтоби сўзон муњофизати кунад, яъне он дар 
натиљаи офтобхўрї сабук сўхта сиёњ мешавад. Дар натиљаи 
сўхта сиёњ шудани пўст дар ќабати болоии он пигменти ме-
ланин пайдо мешавад, ки ба пўст ранги ќањваранг дода, сўх-
тагии офтобро пешгирї мекунад. 

Дурудароз дар зери офтоб будан ба шиддати беморињои 
дил, рагњои хунгард ва асаб оварда мерасонад. Аз њад зиёд 
сўхта сиёњ шудани пўст, боиси зуд афсурда (пир) шудани он 
мешавад.

Дар хотир нигоњ доред:
– дар ноњияњои иќлимашон гарми хушк нурпошии оф-

тоб чунон зиёд аст, ки њатто дар ваќти кўтоњ сахт сўхтани 
ќисми аз офтоб њимоянашудаи бадан мумкин аст. Дар чу-
нин љой танњо сањарии барваќт ба офтобхўрї баромадан 
лозим аст;

– барои он ки чашм аз нурњои офтоб зарар набинад, айна-
ки аз нурњои офтоб њимояшаванда бипўшед;

– дар мамлакатњои гарм аз хона бе зарфи об баромаданро 
тавсия намедињанд. Дар гармї оби организм ба зудї кам ме-
шавад, аз ин рў, њамеша бо худ об доштан лозим аст;

– бо он диќќат бидињед, ки ањолии тањљої чї тавр ба иќ-
лими мањал мутобиќ шудаанд, агарчанде ба зудї одат кар-
дан барои сайёњ душвор аст;

– њамаи намудњои оббозї, масалан, шустушўй бо оби 
хунук баданро мустањкам ва ба њар гуна њодисањои табиат 
пуртоќат мегардонад; 

– агар танњо 2-3 рўз дар иќлими гарм истодан зарур бо-
шад, бењтар аст, ки ба офтобхўрї набароед ва либосеро, ки 
баданатонро аз нурњои офтоб нигоњ медорад, пўшида гар-
дед.

Мутобиќшавї дар Мањалњои кўњї

Барои кўњистон, махсусан, баландкўњњо хусусият ва ша-
роитњои махсуси табиї хос аст. Дар ваќти баромадан ба 
баландињои кўњ, фишори њаво паст шуда, дар таркиби он 
миќдори оксиген коњиш меёбад, њар ќадар баландтар баро-
ед, њамон ќадар њаво тунук шуда, ќувваи кашиши Замин кам 
мешавад. Дар њавои тунук шиддатнокии нурњои ултробу-
нафш зиёд мешавад.

Масалан:
Мавзеи Мурѓоб дар нуќтаи аз њама баланди кўњии Тољи-

кистон љойгир буда, баландиаш аз сатњи бањр 3576 метрро 
ташкил медињад. Ваќте ки дар фурўдгоњи ин љо мефуроед, 
худро нороњат њис мекунед, саратон чарх мезанад, нафаса-
тон тангї мекунад, мехоњед, ки дар рўйи замин дароз кашед. 
Писарбачањои мањаллї оромона саргарми бозии футбо-

ланд. Онњо дар њамин мањал таваллуд шудаанд ва ба чунин 
шароти табиї одат кардаанд. Сабаби асосии нороњатии му-
софир нарасидани оксиген мебошад. Организми инсоне, ки 
дар тањдашт зиндагонї мекунад, ба миќдори зиёди оксиген 
одат кардааст. Дар мавзеъњои 1500 то 2500 м аз сатњи бањр 
баланд шояд баъзењо дигаргуниеро дар авзои худ њис наку-
над. Аммо дар баландии 3000 м албатта, њар як шахси бори 
нахуст ба ин мавзеъ омада нороњатиро эњсос мекунад. Ин 
табиист.

Оксиген баъди ба шуш ворид шудан, ба хун дохил ме-
шавад ва баъд аз он ба воситаи эритроситњо (лундачањои 
хун) ба тамоми узвњои бадан пањн мешавад. Чї ќадаре, ки 
дар хун эротроситњо зиёд бошад, њамон ќадар бештар шу-
мораи оксиген ба хун мегузарад. Дар хуни одаме, ки дар 
њамворї зиндагонї мекунад, нисбат ба одами дар баланд-
кўњ зиндагикунанда эритроситњо хеле кам мебошанд. Ба-
рои он ки ба шароити баландкўњ одат кунед, организми 
шумо бояд эритроситњои зиёд истењсол кунад. Барои ин 
ваќт лозим аст.

Дар шароити кўњистон ба ќоидањои зерин бояд риоя 
кард: оњиста-оњиста, мунтазам боло баромадан, шабона 
наѓз истироњат кардан, наѓз хўрок хўрдан, ба организм во-
рид шудани витамини С-ро зиёд кардан. Ярмаи марљумак, 
лаблабу, оби анор – инњоянд мањсулоте, ки ба организм ёрї 
мерасонанд. 

Шиддатнокии радиатсияи офтоб дар баландкўњњо, аз њи-
соби барфи баланд, пиряхњои кўњї њосил мешавад. Аз ин рў, 
чашмро бо айнакњои офтобї аз он бояд њимоя кард. Бинї, 
гўш ва лабонатонро низ аз таъсири нурњои офтоб њифз ку-
нед.

Дар баландї андаке шамол хўрдан кофист, ки ба дарди 
гулу гирифтор шавед. Гулудард метавонад зуд ба бемории 
љиддии роњњои нафас гирифтор кунад ва њатто ба оќибатњои 
нохуш оварда расонад. Агар њис кунед, ки бемор шуда исто-
даед, бењтараш, ба баландї набароед ва њангоми дар балан-
дї будан худро нороњат њис кардед, њатман зуд ба поён фу-
роед.

Дар хотир доред! Агар дар пеши худ маќсад гузоштед, ки 
ба нуќтаи баланд мебароед, зарур аст, ки ќариб як њафта дар 
гирду атроф машќи њаракат кунед, аввал чанд бор ба балан-
дињои на чандон зиёд баромада фуроед, њамин тариќ, худро 
ба шароити баландкўњ одат кунонед. 

Савол

1.Мутобиќ шудан ва мутобиќ нашудан чист? Барои чї онњо 
пайдо мешаванд?

2. Барои бомуваффаќият дар иќлими гармї мутобиќ шудан ба 
шумо чї зарур аст? 

3. Њангоми дар соњили бањри гарм будан мехоњед, ки оббозї 
кунед, аз њарорати офтоб бањра баред. Аммо табибон тавсия ме-
дињанд, ки дар рўзњои гармии лаби бањр бештар дар соя гардиш 
кунед ва агар дилатон майли оббозї дошта бошад, њатман бо худ 
каллапўш гиред, ки он шуморо аз шуоъњои рости офтоб њимоя 
мекунад. Ба назари шумо барои чї чунин тавсияњои табибонро 
њатман ба љо овардан зарур аст?

4. Наќл кунед, ки дар бораи беморињои кўњї чї медонед. Бемо-
рињои кўњиро бартараф кардан мумкин аст?

5. Ба расм нигоњ карда, фањмонед, ки њангоми сафар бо худ до-
штани љомадон, борхалтаи варзишї, борхалта ба кадом намуди 
саёњат дохил мешавад?

Супориш 
1. Агар шумо ягон ваќт бо њамроњии падару модар ба ягон 

мањалли ношинос барои истироњат рафта бошед, таассуроти ху-
дро ба ёд биёред. Шумо худро чї тавр њис мекардед? Ба шароити 
нав зуд мутобиќ шудед ё не?

Агар њоло ба саёњат нарафтаед, аз падару модаратон дар бо-
раи таљрибаи мутобиќшавї дар шароити нав пурсон шавед.

2. Руйхати ашёи дар навбати аввал заруриро тартиб бидињед, 
агар шумо:

– тобистон ба Бањри тољик ба сафар мебароед;
– зимистон ба минтаќањои љануби кишвар рафтаниед;
– мехоњед, дар аввали тирамоњ дар сайру саёњати кўњњои По-

мир иштирок кунед;
– дар аввали бањор ба мавзеи лижатозї – Сафедорон рафтанї 

бошед.
Барои иљрои ин упориш ба ту атласи љуѓрофии Тољикистон, ки 

дар дарсњои љуѓрофия истифода мебурдед, кумак мерасонад. 

5. ЌОИДАЊОИ УМУМИИ МУТОБИЌШАВИИ 
МУВАФФАЌОНА

Барои дар минтаќањои гуногуни табиї бомуваффаќият 
гузаронидани мутобиќшавї, мутахассисон чунин тавсия ме-
дињанд:

– Њамеша ба тарбияи љисмонї ва варзиш машѓул шуда, 
баданро бо муолиљаи обї обутоб бидињед. Бадани солим 
нољурии обу њаво ва мутобиќшавї ба муњитро сабук мегу-
заронад.

– Наќшаи саёњатро тартиб дода, шароити иќлим ва сару 
либоси анъанавии бошандагони он мањалро биомўзед. Ли-
бос ва пойафзолро дуруст интихоб кунед.

– Ба мањалли нав омада, талаботи организми худро ба 
эътибор бигиред. Онро ба иљрои амалњои зиёдатї маљбур 
накунед.

Тартиби истеъмоли хўрок ва нўшокиро риоя кунед:
– аз хўрокњои мањаллї эњтиёткорона истифода баред, 

чунки хўроки бароятон ношинос мумкин аст барои организ-
ми шумо хавф дошта бошад. Бо таѓйир ёфтани ѓизо олами 
хурди набототи (микрофлораи) рўдањо низ дигар мешавад. 
Аз ин рў, мумкин аст чанд рўз дарунрав шавед. Хусусиятњои 
мањалли сайру саёњатро пешакї омўхта, бо маслињати табиб 
амал кунед;

– дар ваќти гармї аз пурхўрї эњтиёт кунед;
– дар иќлими сард хўроки зиёд хўрдан мувофиќи маќсад 

аст;
– дар мањалњои иќлимашон сард дар як шабонарўз нўши-

дани 2 литр об кофист, вале дар мањалњои иќлимашон гарм 
то 6 литр об нўшидан зарур аст.

– дар мањалњои ношинос аз љумаки обнўшї, њавз, чашма 
истифода бурдан ва њатто оби нољўшидаро нўшидан мум-
кин нест. Њатман обро љўшонидан зарур аст;

– дар роњ, махсусан, дар ваќти гармї барои ташнаги-
ро шикастан хуб мешавад, ки обро нанўшед, балки бо он 
дањонро обгардон кунеду бас.

Дар хотир доред:
Ваќте ки ба хона баргаштед, ба организми шумо зарур 

аст, ки худро аз нав ба шароити иќлим мутобиќ гардонад, 
яъне реакклимитизатсия шавад, зеро он ба шароити иќли-
ми дигар мутобиќ шуда буд. Ќоидаи гузаштан аз ин вазъият 
монанди гузаштан аз мутобиќшавї буда, њар ќадаре, ки дар 
хона набудед, њамон ќадар бояд зиёдтар ќоидаро риоя ку-
нед.

Агар ба сињатии худ диќќат дода, тавсияњои мо ва таби-
бонро риоя кунед, раванди оњиста-оњиста мутобиќшавии 
организм ба шароити иќлими нав зуд, бе пастшавии ќоби-
лияти корї ва расидани зиён ба саломатї мегузарад.

Супориш

1. Тавсияњо доир ба мутобиќшавии муваффаќонаро бо диќќат 
омўхтед. Онро дар дарс бо омўзгорон ва њамсинфон муњокима ку-
нед.

Муайян кунед, ки доир ба мутобиќшавї боз кадом тавсияњо 
мављуданд.

2. Дар ибтидои асри ХХ одамон дар бораи таќсими кураи За-
мин ба 24 минтаќаи соат ба як ќарор омаданд. Муайян кунед, ки 
дар ваќти ивазшавии минтаќаи соат кадом мушкилот пеш меояд? 
Њалли онњо чї гуна аст.

БОБИ III
ВОСИТАЊОИ ЗИСТИ ИНСОН ДАР ШАРОИТИ 

ТАНЊОЇ ДАР МУЊИТИ ТАБИЇ

6. АГАР АЗ ГУРЎЊ ЌАФО МОНДЕД 
Саёњат дар кўњистон ва сай-

ру гашт дар мањалли ношинос 
мумкин аст нохуш анљом ёбад, 
хусусан, ваќте ки шумо бо худ 
телефони мобилї нагирифтаед 
ё он кор намекунад. Нохушї 
мумкин аст, њатто дар мавриде 
рух дињад, ки гурўњ ба роњ ба-
ромадаст. Аз гурўњ ќафо мон-
да, роњгум задани шумо аз эњтимол дур нест. Ин њолат мум-
кин аст бо сабабњои гуногун рух дињад: шумо истодед, то ки 
борхалтаатонро љо ба љо кунед ё ресмони пойафзолатонро 
бастанї мешавед ё хостед каме дам гиред, ва майл кардед, 
ки манзарањои аљоибу ѓароиби атрофро аксбардорї кунед. 
Њангоми саёњат метавонад њолатњои гуногун пеш биёяд. Аз 
ин рў, дар гурўњ бояд шахсе бошад, ки ба одами «охирин» 
назорат барад, то нафаре аз гурўњ ќафо намонад.

Дар сайру саёњат чунин ќоида вуљуд дорад: ваќте ки хат-
сайри саёњат аз мањалли зист ё љангалзор мегузарад, бояд 
њар як нафар дар зери назорати роњбар ё роњбалад бошад. 
Агар нафаре аз назар ѓойиб шавад, њатман њама бояд ўро 
фарёд кунанд, то пайдо шуданаш интизор шаванд. 

Бо вуљуди њамаи ин, њолате рух дод, ки нафаре аз гурўњ 
ќафо монд ва роњро гум кард. Пас ў бояд чї кор кунад?

Албатта, бояд риояи чунин талаботи сайру сайёњиро фа-
ромўш накунад:

– њатман дар љойи худ истад, саросема нашавад.
– пеши худ суол гузорад, ки «Чї бояд кард?» Рафиќонро 

думболагирї кардан лозим аст ё интизор бояд шуд, ки онњо 
аз роњ баргашта суроѓаш меоянд? Барои њалли ин масъала 
омилњои зеринро бояд донист:

– саёњат дар кадом фасли сол гузашта истодааст;
– дар кадом ваќт он нафар аз шариконаш ќафо монд, рўз 

торик шуда истодааст ё ки њоло равшан аст;
– имкониятњои љисмонї ва фикрии гурўњро ба инобат 

бояд гирифт.
Шахси рањгумзада бояд дар хотир дошта бошад, ки ба-

рои расидан ба њамроњонаш набояд хати сайрро иваз кунад. 
Зеро дар мавриди миёнбур кардани роњ надонистани шаро-
ити мањал ва таљрибаи сайру саёњат љиддан роњгум заданаш 
мумкин аст. 

Мисоли дигар. Фарз кардем, ту бегоњирўзї баъди торик 
шудан аз шариконат ќафо мондї, хаста шудї, обу њаво 
бад шуд. Рўњафтода шудан лозим нест. Агар фарёде ба гў-
шат намерасад, таваќќуф намо, дам бигир. Дар бораи ша-
бро чї тавр рўз кардан андеша намо. Сарпаноње барои худ 
омода соз. Гулхан бияфрўз, гулхан на танњо туро гарм ме-
кунад, балки шахсоне, ки ба суроѓи ту баромадаанд, онро 
мебинанд. Дар ин вазъият ба ту ашёи дар борхалтаат буда: 
гўгирд, шамъчаи хурд, корд, зарфи обдор, асбобу анљоми 
моњигирї ва ѓайра ба кор меоянд.

Аз гурўњ ќафо мондани чанд нафар низ аз эњтимол дур 
нест. Дар ин вазъият рањгумзадагон яке аз шахсони нисба-
тан таљрибанокро ба худ «сардор» интихоб карда, бояд 
якљоя, бо маслињати якдигар амал кунанд. 

Савол ва Супориш

1. Гурўњи бачањо ба љангалзор ба саёњати якрўза рафтаниянд. 
Онњо пеш аз ба саёњат баромадан чї корњоро бояд иљро кунанд? 
Дар дафтар наќшаи хати саёњатро кашида, дар синф бо омўзго-
рон ва њамсинфон онро муњокима кунед. Таклифу пешнињодњои 
навро ба он наќша њамроњ кардан лозим аст.

2. Њашт нафар бача ба саёњати кўњсор баромаданї шуда, аз 
дења 10 км дур рафтанд. Диданд, ки яке аз онњо ќафо монда, аз 
гурўњ људо шудааст. Дар ин њолат онњо бояд чї кор кунанд? Ба 
љустуљўяш раванд ё ки якљоя сафари худро идома бидињанд?

7. АГАР ДАР ЉАНГАЛ РАЊГУМ ЗАДЕД
Барои њар нафар шањрї, ки табиати вањширо наѓз наме-

донад, љангал сарчашмаи хавф ба њисоб меравад. Ва балки 
дењотиён низ, ки дар шафати бешаи анбўњ зиндагонї меку-
нанд, аз дењаашон дур намераванд. Ба њамин монанд, агар 
ба ќувваю таљрибаи худ бовар надошта бошед, аз рафтан 
ба тамошои љангал худдорї кунед. Воситаи хуби ба љангал 
рафтан бо роњбаладии љангалбон ва ё нафаре, ки љангалро 
хуб медонад, ба шумор меравад.

Мабодо дар љангал 
рањгум задед, чї бояд 
кард?

Агар њис кунед, ки 
роњро гум кардаед, њат-
ман биистед, худро ба 
даст гиред ва аввал фикр 
кунед, ки чї бояд кард? 
Дар даруни љангал бо 

маќсади ёфтани роњ њар тараф бењуда ќадам мондан рафто-
ри кори оќилона нест. Ба воњима низ дода нашавед, ки он 
њаргиз ба манфиати шумо нахоњад буд. Он гоњ метавонед 
роњ њал пайдо кунед.

Пас аз каме сабр кардан чун дили шумо андаке таскин 
ёфт, кўшиш кунед, ки тамоми роњи омадаатонро ба хотир 
биёред: чї тавр омадед, кадом нишонањоро дар хотир до-
ред. Масалан, дарёча, дарахти ѓайримуќаррарї, манзарањои 
зебо, гулњои рангоранг. Офтоб аз кадом тараф баромада 
буд, кай ба љангал ворид шудед ва аз он ваќт чанд соат гу-
зашт.

Њаракатро њамон ваќт бидињед, ки њамаи ин аломатњо дар 
ёдатон наќш бастааст ва шумо ба хотираи худ бовар доред.

Бењтарин нишонањо инњоянд:
Садои роњи оњан, роњи автомобилгард, техникањои кор-

кардаистода, аккоси сагон.

 Дурии миёнаи шунидпни
садоњои гуногун дар рўзи равшан ва пањнои кушод 

(њангоми навазидани бод)
 Сарчашмаи садо Масофаи шунавої,

Садои тирпарронї аз милтиќи шикорї 3,5
Садои ќатораи њаракаткунанда 10,0
Садои муњаррики трактор 3,0-4,0
Садои сигнали автомобил 2,0-3,0
Фарёди одам 1,0-1,5
Шиња аспон, аккоси сагон 2,0-3,0
Гуфтгузори на он ќадар баланд, шарфаи 
пой

0,3-0,5

Шалап-шалап белзании завраќ 0,25-0, 5
Њаракати мошинњои њаракаткунанда дар 
шоњроњ

1,0-1,5

Дарё ва дарёча – нишонањои хуб мебошанд. Агар дарё ка-
лон бошад ва донї, ки он ба мањалли шумо љорї мешавад, 
нишонаи умедбахш аст. Агар бо самти љоришавии дарё ё 
дарёча њаракат кунед, ба дарёи калонтар мерасед ва лаб-ла-
би он ба поён ёболо њаракат мекунед. Мумкин аст, баъди 
чанд ваќт ба мањалли зист ё назди одамон бароед.

Агар пайроњае бошад, он аз мањалли ободї дарак ме-
дињад. Барои он ки њар чї зудтар ба манзиле бирасед, самти 
умумии њаракатро бояд донист. Бо хати пайроња рафта, 
нињоят ба роњ ва ё сањрои кушод мебароед. Дониста бошед, 
ки баъзан пайроња ба љойи сарбаста мебарад. Дар ин њол 
самти њаракатро ба воситаи ќутбнамо ва ё офтоб муайян 
карда метавонед.

Агар дар наздикї теппае бошад, ба болои он бароед. Ња-
ракат кунед, ки аз баландии он нишонаи шиносро биёбед. 
Агар шумо ба нишонаи ёфтаатон бовар дошта бошед, пас 
метавонед љасурона амал кунед.

Офтоб низ нишонаи хуб аст, ба шарте ки аз рўйи њарака-

ти он ба кадом самт рафтани худро бидонед. Самти њарака-
ти офтобро муайян кардан хеле муњим аст.

Ба дарахт баромадан мумкин, аммо ин хавфнок аст, ба-
роед њам, аз паси анбўњи дарахтон он тараф чизеро дидан 
мумкин нест. Аз ин рў, ба баландие бароед, ки аз дарахтон 
баландтар бошад.

Барои он ки роњи интихобкардаатонро гум накунед, пеш 
аз ба роњ баромадан камаш ду аломати намоён – дарахти 
шакли хос дошта, дарахти хеле баландро интихоб кунед. 
Дар њар яке аз онњо нишона гузоред.

Дар ваќти гузаштани монеањо (ботлоќ, кўли начандон ка-
лон ва ѓайра) чунин аломатеро бояд интихоб кард, ки њанго-
ми дигар кардани самт онро гум накунед.

Дар љангал њаракат карда, дар танаи дарахтон нишона 
гузоред ё ки бо чўбчањои шикаста ва дигар воситањои ба худ 
хос роњи рафтаи худро дар хотир нигоњ доред.

Савол 
1. Агар роњ гум кардед ё ки аз гурўњ ќафо мондед, ин вазъияти 

ѓайриодї аст? Барои чї?
2. Кадом ќоидањои умумии рафтор дар ваќти ба амал омадани 

вазъияти ѓайриодї мављуд аст?
3. Агар дар љангал рањгум задед, чї тавр амал мекунед?
4. Ба расм нигаред. Писарбача дар љангал рањгум задааст ва 

кўшиш мекунад, ки роњро пайдо карда, худро ба назди одамон 
расонад. Вай бояд чї тавр амал кунад?

5. Ба расми дуюм нигаред. Кадоме аз ин ашё барои аз љангал 
баромадан кумак мерасонад? Онњоро чї тавр истифода мебаред?

Супориш 
1. Дастурамали зеринро тартиб бидињед: «Њангоми дар љангал 

роњро гум кардан, чї бояд кард?».
2. Њамаи амалњоятонро пайи њам нависед ва мухтасар шарњ 

бидињед. Дастурамалро бо худ гиред. Њамчунин бо худ доштани 
њуштак ба шумо ёрї мерасонад, зеро дар љангал садои њуштак 
нисбат ба фарёди одам дуртар меравад. 

3. Аз рўйи самти офтоб тарафњоро муайян кунед ва онњоро на-
висед.

8. САДАМАИ ВОСИТАЊОИ НАЌЛИЁТ 
ДАР ЉОЙЊОИ БЕОДАМ

Дар шароти њозира шахсеро ёфтан мушкил аст, ки аз хиз-
матрасонии наќлиёти гуногун истифода набарад. Наќлиёт 
зуд моро ба манзилу маконамон бурда мерасонад. Њамаи 
намудњои наќлиёт бо воситањои махсуси муњофизати мусо-
фирон таъмин мебошанд. Бо вуљуди ин, намудњои мукам-
малтарини техника низ кафолати пурраи бехатариро дода 
наметавонад. Мутаассифона, њодисањои садама ва фало-
катњои наќлиётї рўй медињанд.

Чунин њодисаро меби-
нем: Дар як ќисмати роњи 
шафати љангал, ки дур 
аз мањалли ањолинишин 
воќеъ аст, садамаи ав-
томобили сабукрав рух 
додааст. Автомобил ба 
як тарафи роњ баромада, 
чаппа шудааст. Мусофир 
ва ронанда зинда мондаанд. Одамон бояд чї кор кунанд? 

Агар мошин чаппа шуда бошад, эњтимоли таркидани зар-
фи сўзишворияш вуљуд дорад. 

Дуртар, ба масофаи бехатар рафта, ба љабрдидагон ку-
мак расонидан лозим аст, то ки онњо ба минтаќаи бехатар 
бароянд ва ба љабрдидагон барои ба минтаќаи бехавф ба-
ромадан кумак бояд кард. Ба эњтиёљмандон ёрии аввалини 
тиббї расонидан зарур аст. Аз рўйи имконият ашёи зару-
рии њаётї, мањсулоти озуќаро наљот бояд дод. Вазъияти ба 
амаломадаро бањо дода, бояд ќарор ќабул кард: дар љойи 
садама истода интизори ёрї бояд шуд ё худ мустаќилона ба 
назди одамон бояд рафт.

Ба ќароре омадан аз вазъияти воќеї вобаста аст. Дар мад-
ди аввал, боварї доштан ба он, ки шуморо мањз дар њамин 
љой мекобанд. Вале барои ин, наздикони шумо, милитсия 
ва наљотдињандагон бояд хатсайр, ваќти њаракат ва соати 

тахминии ба нуќтаи охирон расидани шуморо донанд. Дар 
ин хусус рафиќон, хешу табор, гуселкунандагон, инчунин 
пешвозгирандагон огоњонида мешаванд. Бинобар ин, аз 
љойи садама рафтан љустуљўйро душвор мекунад.

Дар љойи садамаи наќлиёт (мошин, њавопаймо чархбол) 
истодан оќилона аст, зеро воситаи наќлиёти ба садама ду-
чоршуда, агар хавфи таркиданаш набошад, паноњгоњи хуб 
шуда метавонад. Ёфтани он ба наљотдињандагон осонтар аст.

Дар љойи садама истодан мумкин аст, агар:
– муяссар шавад, ки доир ба садама тавассути телефони 

мобилї хабар бидињед;
– агар касе захмдор асту мустаќилона њаракат карда на-

метавонад;
– мањалле, ки садама рух додааст, душворгузар бошад 

(ботлоќ, кўл, кўњ, барфи баланд);
Дар хусуси истодан ба ќароре омада, зарур аст, ки:
– захираи хўрокї ва дигар воситањои њаётан зарурро му-

айян кунед;
– паноњгоњи муваќќатї созед;
– гулхан даргиронида, воситањои хабаррасониро омода 

кунед;
– меъёри харољоти хўрокї ва нўшокии дар захира бударо 

муайян кунед;
– дар бораи чї тавр пайдо кардани хўрокї ва нўшокї чо-

рањо андешед (дарёфти сарчашмаи оби нўшокї, истифодаи 
захираи хўрокии табиї аз ќабили моњигирї, рустанињои 
хўрданибоб, мева, замбўруѓ, тухми паранда ва ѓайра).

Ќарори мустаќилона баровардан барои ба назди одамон 
рафтан мумкин аст, агар:

– ба он боварї надошта бошед, ки касоне шуморо меко-
банд ва касе намедонад, ки шумо дар куљоед;

– нуќтаи ањолинишини наздикро медонед ва ин масофаро 
тай карда метавонед;

– ба њаёти шумо хатари љиддї тањдид кард (масалан, сўх-
тори љангалзор);

– донед, ки наљотдињандагон макони љойгиршавии шумо-
ро ёфта наметавонанд;

Пеш аз он ки аз љойи садама биравед, бояд ба ќароре би-
ёед, ки бо худ кадом ашёи заруриро гирифтан лозим аст, то 
ки эњтиёљи шуморо дар ваќти гузаштан аз љойи беодам ба 
назди одамон таъмин созанд. Дар навбати аввал бо худ ги-
рифтани гўгирд, оташафрўзак шарт аст ва онњоро тавре љо 
ба љо кардан зарур аст, ки тар нашаванд, ѓайр аз ин дока 
ва доруњои зарурї, захираи об ва маводди ѓизоиро бояд 
бо худ гирифт. Дар љойи садама аломат (мумкин аст тўдаи 
санг бо байроќчаи худсоз) ва хатча (хатча бояд дар љойи 
аз борон пинњон бошад) мондан зарур аст. Дар хатча бояд 
кай, ба куљо ва ба кадом самт рафтани шумо зикр ёбад. На-
виштаљотро дар њамон љое, ки дам гирифтед ва хоб рафтед, 
гузоред. Агар коѓаз надошта бошед, дар пўстлоќи дарахт бо 
нўги корди дар гулхан сиёњшуда навиштан мумкин аст.

Хабари кўтоњ дар бораи худро дар сангњо, навдањо, май-
дони њамвор ва дар нишебии кўњ, ки аз дур наѓз дида ме-
шавад, мондан мумкин аст. Тавре нависед, ки онро хонда 
тавонанд. Њарфњо, аломатњо бояд дар баландии на камтар 
аз якуним метр гузошта шаванд, вагарна онњоро аз дур ди-
дан душвор аст.

Дар аввал ду аломатеро, ки наѓз дида мешаванд, бояд ин-
тихоб кард. Баъд аз он аломати сеюм, чорум ва њамин тавр 
давом додан гиред. Гоњ-гоњ ба ќафо нигариста, бодиќќат 
ба мањалли дар ќафо монда назар афканед, онро дар хотир 
нигоњ доред, инчунин, ба дарахтон нишонањо гузоред. Ин 
амалњо њангоми зарурати баргаштан ёрии калон мерасо-
над. Агар чунин зарурат пайдо шавад, љойи тааљљуб нест. 
Аввало, шояд гурўњ аз хатсайри муайяншуда берун барояд. 
Дуюм, ин ки мумкин аст ягон ќисми хатсайр душворгузар 
бошад. Дар ин њолатњо зарур аст, ки ба њамон нуќтаи шинос 
бозгашта, сипас, вобаста ба вазъи баамаломада ќарори му-
айян ќабул кардан зарур аст.

Савол

1.Барои он ки дар њолатњои рух додани садама шуморо ёбанд, 
пеш аз сафар чї бояд кард?

2. Дар кадом њолат зарурати истодан дар љойи садамаи воситаи 
наќлиёт, ки дур аз мањалли ањолинишин воќеъ аст, вуљуд дорад?

3. Дар кадом њолат шахс метавонад мустаќилона наљот ёбад? 

9. ВОСИТАЊОИ РАСОНИДАНИ БОНГИ ХАТАР 
Мо дар боло гуфтем, ки яке аз ќоидањои асосии омода-

гї ба саёњат ва сайру гашт, умуман, ба табиат баромадан 
– огоњ кардани хешу табору наздикон аз ваќти бозгашт ва 
дигар њолатњои эњтимолист. Дар ваќташ дер кардани шумо 
ин аллакай барои онњо бонги хатар аст. 

Агар шумо дар ваќти садама ба хулосае омадед, ки дар 
љойи њодиса ва ё ягон нуќтаи роњ меистед, он гоњ зарурати 
задани бонги хатар пеш меояд. Ин амал ба наљотдињандагон 
барои ёфтани шумо кумак мерасонад. Албатта, агар теле-
фони мобилї дошта бошед ва он дар њолати корї бошад, он 
гоњ занг зада љойи исти худро хабар бидињед.

Дар њолати набудани те-
лефон ё ратсия воситањои 
махсуси даргиронї (пиро-
техникї) истифода бурда 
мешаванд: бонги патронї, 
ки дуди бунафши баланд ва 
сурхи сиёњтоби баланд до-
рад, мушак бо патронњои 
бонгдињї, патрон – мушак. 
Ин намудњои бонги хатар дар маљмўи ашёи њатмии сайёњон, 
геологњо, љўяндагон, одамоне, ки танњо дар нуќтањои ањоли-
нишин кор мекунанд, дохил мешаванд. Ин бонгњоро њамон 
ваќт бояд истифода бурд, ки ба дидан ва шунидани он бо-
варї дошта бошед. 

Агар воситањои махсус мављуд набошанд, барои маълум 
кардани љойи худ аз гулхан истифода баред. Рўзона дуди 
гулханро аз дурї дидан мумкин аст, ки ин низ воситаи хуби 

аз худ дарак додан аст. Барои ин барваќтар њезум: чўбча, 
навдањои хушки дарахтон, шохчањои шикастаи дарахтони 
соњили дарё, кўлњоро чамъ овардан лозим аст. Барои дуди 
ѓафс баромадан ба гулхан алафи тар, шохчањои дарахти 
сўзанбарг меандозанд. Шабона аз гулхани равшан ва ё фо-
нуси дастї истифода мебаранд. Равшании фонус дар њаво 
дар масофаи 4 км дида мешавад. Гулхани бонги хатар бояд 
дар ягон љойи баландї афрўхта шавад. Хуб мешуд, агар аз 
се гулхани аз њамдигар дар масофаи 10-15 метр дур љойгир-
буда, истифода бурда шавад. Гулханро њамон ваќт дарги-
ронидан лозим аст, ки агар садои њавопаймо ва ё чархбол 
шунида шавад. Шабона гулхан пайваста бояд фурўзон бо-
шад. Зимистон болои гулханро бо шохањои сабзи сўзанбарг 
мепўшонанд. 

Њамчунин барои бонги хатар њуштакро метавон истифо-
да бурд. Садои њуштакро дар муќоиса бо садои фарёд дар 
масофаи 2-3 маротиба дуртар шунидан мумкин аст. Њуштак-
ро барои аз худ дур кардани њайвонњо низ истифода бурдан 
мумкин аст. 

Барои ба наљотдињандагон расонидани хабар, аз бонги 
хатари махсуси коди байналхалќї истифода бояд бурд. На-
мунаи аломатњои шакли геометрї дошта, дар љойњои бисёр 
намоён – канори беша, болои барф, болои ях сохта меша-
ванд.

Андозаи њарфњо аз 6 метр ва пањноиаш аз 0,5 метр набояд 
кам бошад. Нишонањо бояд возењ ва бисёр хуб намоён бо-
шанд. Дар он сурат ин нишонањоро аз баландї дидан мум-
кин аст.

Ойинаи бонги хатар – яке аз воситаи самараноки расони-
дани хабар ба њисоб меравад. Дар њолати набудани ойина 
ба љойи он вараќаи зарњалии шоколад ё сарпўши ќуттии аф-
шураро низ истифода кардан мумкин аст. Ин аломатњоро 
дар љойи намоён гузоштан зарур аст.

Аз њавопаймо, ки дар баландии 1-1,5 км парвоз мекунад, 
масофаи то 25 км ашёи дар поён бударо дидан мумкин аст.

Шуоъи ойинаро бењтараш ба дарозии уфуќ пањн кард, 
њатто дар њолате, ки садои њавопаймо ва чархболи љу-
стуљўкунанда шунида намешавад. 

Агар ба афрўхтани гулхан имкон набошад, аз бонги му-
шакї ё ойина истифода бурдан лозим аст. Њангоми пай-
до шудани воситањои љустуљўии њавої, дар њолати торикї 
ашёи сафед ва дар њолати равшанї ашёи сиёњро алвонљ до-
дан мумкин аст.

Хатоии бисёр шахсони дар вазъияти ѓайриодї он аст, 
баробари шунидани садои аввалини муњаррик аз саро-
семагї якбора њамаи воситањои бонгиро истифода меба-
ранд. 

Бонги хатар – умед ба наљот мебошад, аз ин рў, дар як 
ваќт њамаи воситањои бонгиро якбора истифода бурдан 
мумкин нест.

Савол

1. Дар њолати садамаи воситаи наќлиёт дар мањалли дури бео-
дам чї тавр амал мекунед?

2. Дар кадом њолатњо ќарори дар як љой истодан ва ё ба назди 
одамон рафтанро ќабул мекунед?

3. Чї бояд кард, агар ба хулосае омадед, ки дар љойи садама 
истода, ёриро интизор шавед?

4. Кадом воситањои баланд кардани бонги хатар вуљуд дорад? 
Ќоидањои задани бонги хатарро номбар кунед.

5. Кадом аломатњоро дар замин сохтан лозим аст, ки туро аз 
њаво бубинанд?

6. Аломати ёрї доданро чї тавр бояд сохт?
7. Агар гулхан даргиронидан мумкин набошад, љойи исти ху-

дро чї тавр ишора кардан мумкин аст?
8. Кадом бонгњои гулханї мављуданд?
Супориш

1. Ба њамагон бонги байналхалќї дар бораи ёрї – «SOS» (љони 
моро наљот бидињед) маълум аст. Кадом ваќт ин бонгро задан ло-
зим аст? 

10. АЗ РЎЙИ ЌУТБНАМО 
МУАЙЯН КАРДАНИ САМТ

Дар њама вазъи обу њаво бо ёрии ќутбнамо самтро муай-
ян кардан мумкин аст. Ќутбнамо барои риоя кардани самти 
доимї ва аз хатсайр берун набаромадан кумак мерасонад. 
Самтро худи шумо ба воситаи харита ё наќша бояд муайян 
кунед. Агар харита ва наќша надошта бошед, дар ваќти ња-
ракат самти муайянро ба инобат гирифта, аломатњои намо-
ёнро дар хотир нигоњ доштан лозим аст, чунки баъдан агар 
роњро гум кардед, ба воситаи њамин аломатњо ба љойи за-
рурї мебароед.

Пеш аз он ки бо ќутбнамо кор кунед, бубинед, ки дар на-
здатон ашёи оњанї, хати интиќоли барќ мављуд набошад, 
чунки мављудияти онњо дар на-
здикии ќутбнамо, боиси ноду-
руст нишон додани ќутбнамо 
мешаванд. Дар ваќти ба амал 
омал омадани раъду барќ низ 
ќутбнамо самтро дуруст нишон 
намедињад. 

Барои муайян кардани тара-
фи уфуќ, ќутбнаморо ба сатњи 
уфуќї насб кунед. Барои он ки ќутбнамо дар њаракат даро-
яд, њифзкунанда (предохранитель)-ро, ки тири магнитиро 
нигоњ медорад, суст мекунед. Баъди чанд ваќт тири магнитї 
аз њаракат бозмемонад. Баъд аз ин ќутбнаморо тавре гардо-
нидан лозим аст, ки нўги кабуди тир ба тарафи шимол «С»-
ро ишора кунад, яъне самти шимолро муайян мекунад, аммо 
баръакси он љанубро нишон медињад. Шарќ аз тарафи рост 
ва ѓарб аз тарафи чап мебошад.

Дар ќутбнамои таълимии мактабї нўги охири тир тарафи 
љанубро нишон медињад. Дар як ќатор ќутбнамоњо тир танњо 
ба тарафи шимол равона шудааст. Аз ин рў, баъди ќутбнамо-
ро харидан дастурамали онро хонда, дар хотир нигоњ доред, 
ки нўги шимолии тири ќутбнамои мазкур чї тавр мекунад.

Пеш аз он ки ба саёњат бароед, ба ёрии ќутбнамо самти ња-
ракатро чанд бор машќ кунед. Пеш аз њама самтеро, ки аз он 
њаракатро оѓоз мекунед ва ба он љо бармегардед, интихоб ку-
нед. Ин самт бояд тўлонї бошад ва роњ, пайроња, дарёча ва 
ѓайра дошта бошад. Дар ин њолат бе ягон њодиса бармегардед.

Дар роњ нишонае гузоштан лозим, ки бо истифода аз он 
ба њар тараф рафтан мумкин шавад. Масалан, дар сари роњ 
њастед ва мехоњед, ки ба љангал дароед. Аз нишона каме 
дуртар ба даруни љангал рафта, ваќте ки рўй ба тарафи роњ 
гардондед – нишона бояд намоён бошад. Ќутбнаморо дар 
даст гирифта, онро то нишон додани самти шимол – ља-
нуб тоб бидињед. Ќутбнаморо дар даст тавре бояд нигоњ 
дошт, ки тири он ба ойина ё асоси он нарасад. Баъд аз он 
хаёлан аз мобайни ќутбнамо ба самти нишонае, ки бояд ба 
он баргардед, хат кашед. Агар чунин хат кашидан душвор 
бошад, ба болои ќутбнамо чизеро монед, ки кунљњояш баро-
бар бошанд (масалан, донаи гўгирд). Дар љадвал раќамњое 
њастанд, ки дараљаро мефањмонанд ва мутобиќ ба аќрабаки 
соат аз 00 (самт ба шимол) сар мешаванд. Раќамеро, ки хати 
хаёлии кашидаи шумо гузаштааст, дар хотир нигоњ доред. 
Ин азимути њаракати баргаштан, самте, ки бояд ба он бар-
гардед, ба њисоб меравад.

Азимут – ин кунљи байни самт ба шимол ва самт ба ни-
шона. Дар ќутбнамо азимут ба шимол – 0о, ба шарќ – 900, ба 
љануб – 1800, ба ѓарб –2700-ро ташкил мекунад.

Супориш 
1. Атласи љуѓрофии мактабиро кушода, харитаи табиии Тољи-

кистонро ёбед. Ќисми болои он шимолро нишон медињад. Ду 
нуќтаи ањолинишинро интихоб кунед. Тасаввур кунед, ки шумо 
дар яке аз ин шањрњоед, (масалан, Панљакент). Азимути шањри 
дуюм (масалан, Истаравшан)-ро муайян кунед. 

2. Ба воситаи ќутбнамо мавќеи худро муайян кунед. Масалан, 
ба шумо азимути 1000 дараља лозим аст. Куљо меравед? Шумо 
бояд охири тири шимолро бо 00 дараљаи ќутбнамо якљоя кунед, 
дар љадвал 1000-ро ёфта бо даст ба тарафи 1000 равона кунед.

Самти азимути мувофиќро муайян кунед: 450, 900, 2800, 3600. Бо 
њамсинфонатон дар њавлии мактаб ё ин ки дар назди хонаатон му-
айян кардани азимутро дар самти интихоб кардаатон машќ кунед.

3. Дар дафтаратон наќшаи «гули бод»-ро кашед ва самти ШЃ – 
ЉШ, ШШ – ЉЃ ва Ш-ро муайян кунед.

11. МУАЙЯН КАРДАНИ САМТ 
АЗ РЎЙИ ОФТОБ, МОЊТОБ ВА СИТОРАЊО 

Шахс дар њар куљое, ки роњгум занад, вай бояд њамеша 
ором бошад ва кўшиш кунад, ки мавќеъ ва љои худро дар 
мањал муайян созад. Дар вазъияти ѓайриодї ў дар даст на 
харита ва на ќутбнамо дорад. Аммо ин боиси ноумедї набо-
яд шавад. Мо њама ваќт Офтоб, Моњтоб ва ситорањо, инчу-
нин як ќатор нишонањои мањаллї дорем. 

Муайян кардани самт бо Офтоб 
Офтоб аз шарќ баромада, ба воситаи љануб њаракат кар-

да, дар ѓарб дар паси уфуќ пинњон мешавад. Шабона Офтоб 
дар тарафи шимоли осмон мебошад.

Дар арзи шимолї дар шабњои тобистон аз наздикии Оф-
тоби дар уфуќ фурўрафта тарафи шимоли осмон хеле рав-
шан ва тарафи љануби он ториктар мебошад.

Њолати аз њама баланди Офтоб бо дарозии сояи кўтоњта-
рин, яъне нисфирўзї муайян карда мешавад. Дар нимкураи 
шимолї њаракати Офтобро ба шимол ва љануб, дар нисфирў-
зии њаќиќї рўй ба тарафи Офтоб истода муайян кардан мум-
кин аст. Дар ин ваќт сояи ќади одам тарафи шимол меафтад, 
вай бошад љанубро нигоњ мекунад. Дасти рост ѓарб ва дасти 
чапат шарќ мешавад. Бо ёрии соат низ ба воситаи Офтоб 
тарафњои уфуќро муайян кардан мумкин аст. Барои ин соа-
тро бо таври уфуќї дошта, онро 
тавре гардонидан лозим аст, ки 
аќрабаки соат тарафи Офтоб ра-
вона карда шуда бошад. Дар ин 
њолат биссектрисаи кунљи байни 
аќрабаки соат ба раќам равона 
шуда, ба нисфирўзии њаќиќии 
њамон мањал мувофиќ мебошад. 

Лавњаи соат тарафи ља-
нубро нишон медињад. 
Барои он ки ба воситаи 
соат ва Офтоб самтро му-
айян кунед, бояд донист, 
ки кай дар мањалли маз-
кур нисфирўзии њаќиќї 
мешавад. Ин тарзи му-
айян кардани самт дар 
арзи шимолї ва миёна 
нисбатан натиљаи дуруст 

медињад. Дар арзи љанубї, дар он љое, ки Офтоби тобистон 
хеле баланд аст, ин тарзи муайян кардани самт тавсия дода 
намешавад.

Муайян кардани ваќти мањаллї ва тарафи рўшної ба 
воситаи устурлоби офтобї (гномон)

Барои даќиќ муайян кардани он, ки Офтоб дар љануб 
ќарор дорад, сояи аз њама кўтоњро ёфтан зарур аст. Сояи 
кўтоњтарини ягон ашё онро нишон медињад, ки воќеан нис-
фирўзї фаро расидааст. Дар он њангом Офтоб дарвоќеъ, 
дар самти љануб ќарор дорад. Ин њолатро бо ёрии асбо-
би содаи аз даврањои ќадим маъмул – чўби амудї (гномон) 
муайян кардан мумкин аст. Дар рўзи офтобї чўби амудии 
1-1,5 метраро ба замин халонед. Њар ќадар Офтоб ба ќиём 
наздик биёяд, њамон ќадар сояи чўби амудї кўтоњтар ме-
шавад. Дар њар дафъаи кўтоњшавї сояи чўби амудї бо 
чўбчањо ё сангчањо ишора карда мешавад. Ваќте соя та-

моман кўтоњ мешавад, он 
гоњ метавон гуфт, ки воќеан 
нисфирўзї фаро расидааст. 
Яъне муайян карда шуд, ки 
Офтоб дарвоќеъ, бо хати 
тўли (меридиани) мањаллї 
гузашт. Ба љойи чўби амудї 
дарахти мувофиќ ё сояи ди-
гареро низ истифода бурдан 
мумкин аст. 



41

Муайян кардани самт аз рўйи ситорањо
Шабона, ваќте ки осмон си-

торазор аст, муайян кардани 
самти шимол нисбат ба рўзи 
равшан осонтар аст. Бо ин маќ-
сад ба осмон нигариста, љамъи 
ситорањои дурахшонеро љустан 
зарур аст, ки онњо ба бели даста-
дори экскаватор монанданд 
– Дубби Акбар аст. Бо ёрии Дубби Акбар ёфтани ситораи 
Ќутб низ душвор нест, ки дар охири думи Дубби Асѓар љой-
гир аст. Хати пайвасти ду кунљи ситораи Дубби Акбарро 
идома дода ва масофаи байни онњоро панљ баробар нисбат 
ба ќисматњои байни ин ситорањо чен карда, ситораи Ќутбро 
пайдо кардан мумкин аст. Самти ба тарафи ситораи Ќутб 
равонашуда ба хати тули њаќиќї рост меояд ва агар онро ба 
болои замин бо хати рости амудї (перпендикуляр) фурорем, 
самти шимолро нишон медињад.

Муайян кардани самт аз рўйи Моњтоб 
Дар шаби моњи чањордањ гирдаи Моњтоб пурра намоён 

буда, он дар рў ба рўйи Офтоб ќарор дорад. Аз ин рў, дар 
мањтобшаб муайян кардани самт ба мисли Офтоб мумкин 
аст. Дар соати яки шаб ба ваќти мањаллї Моњтоб дар љануб, 
дар соати 7 дар Ѓарб ва дар соати 19 дар шарќ ќарор дорад.

Моњтоби пуррашудаистода аз ќафои Офтоб њаракат ме-
кунад. Нисфи он 900 аз Офтоб ќафо мемонад. Дар соати 7-и 
бегоњ нисфи Моњтоб дар љануб ќарор дорад. Дар ин ваќт 
Офтоб аллакай дар ѓарб љойгир аст. Дар соати 1-и шаб нис-
фи Моњтоб љоий худро дар ѓарб ишѓол мекунад.

Моњтоби камшаванда (ко-
њиш ёфтаистода) пешопеши 
Офтоб меравад. Нисфи Моњто-
би камшаванда 900 аз Офтоб 
пеш мегузарад. Дар соати 1-и 
шаб дар шарќ ва соати 7-и субњ 
дар љануб ќарор дорад.

Савол

1. Агар ваќти шабонарўзї маълум бошад, чї тавр ба воситаи 
Офтоб самти рўшноиро муайян кардан мумкин аст?

2. Дар кадом ваќти рўз Офтоб дар љануб, ѓарб, шарќ, шимол 
ќарор дорад?

3. Агар соат надошта бошед ё ин ки соати шумо кор накунад, 
чї тавр самти рўшноиро аз рўйи Офтоб муайян мекунед?

4. Офтоб дар як соат чанд дараља дар осмон њаракат мекунад?
5. Аз рўйи Моњи пурра чї тавр самти рўшноиро муайян кардан 

мумкин аст?
6. Чї тавр муайян кардан лозим аст, ки Моњтоб пуршаванда ё 

камшаванда мебошад? Аз рўйи нимпораи Моњтоб чї тавр мета-
вон самти рўшноиро муайян кард?

Супориш 
1. Ба китоб нигоњ накарда, наќшаеро кашед, ки барои ёфтани 

ситораи Ќутб кумак расонад. 
2. Бо ёрии чўби амудї ваќти офтоби мањалро муайян кунед. 

Бо соати худатон муќоиса кунед. Самти равшаниро муайян ку-
нед. Ин супориш дар майдончаи мактаб ба иљро расонида меша-
вад. Синфро ба гурўњњо таќсим карда, чўби амудї ва мехњои чўбї 
омода кардан лозим аст.

12. МУАЙЯН КАРДАНИ САМТ 
АЗ РЎЙИ АЛОМАТЊОИ МАЊАЛЛЇ 

Самти уфуќро бо аломатњои мањаллї муайян кардан мум-
кин аст, аммо ин воситаи боваринок нест. Дар таљриба баъ-
зе аломатњои маълуми муайян кардани шимол ва љануб хеле 
мушкил ва камэътимод мебошанд.

• Донед, ки ба воситаи шохчањо ва аз рўйи њалќаи дарах-
тон самтро муайян кардан мумкин нест. Зичї ва ќади на он 
ќадар дарози шохчањо аз љойи холии он муайян мешавад, на 
аз тарафи љануб омадани рушної. Хусусияти сабзиши дарах-
тонро ба ѓайр аз равшании офтоб, 
боз аз рўйи вазиши бод муайян ме-
кунанд. Њалќаи афзоиши солонаи 
инкишофи дарахтон на њама ваќт 
аз тарафи љануб васеъ аст. Ѓайр аз 
ин пањноии њалќа баробари боло-
равии дарахт дигар мешавад.

• Чун ќоида, мўрчахонањо дар тарафи љанубии дарахт, 
кундаи он ва буттањо љойгиранд. Тарафи љанубии мўрчахо-
на пардадор аст, аммо метавонад парда надошта бошад.

• Нисбат ба решаи дарахтон ва гулсангњо, ки дар танаи 
дарахтон мерўянд, фикрњои амиќи боэътимод њаст. Гулсангњо 
аслан тарафи шимолро интихоб мекунанд; дар тарафи ља-
нуб пўстлохи дарахти тус сафед ва мулоим мешавад. Љой-
гиршавии гулсангњо дар танаи дарахтон ва сангњо аз самти 
доимии бод вобаста аст.

• Танаи дарахти санавбар бо пўстлохи дуќабата печонида 
шудааст, он аввал дар тарафи шимол пайдо шуда, баъд боло 
меравад. Инро даќиќ баъди борон дидан мумкин аст, пўст-
лох варамида сиёњ мешавад. 

• Хок тобистон дар назди сангњои калон аз тарафи љануб 
хушктар мешавад. Албатта, агар борон наборида бошад ё 
ин ки хушксолї ва њавои гарм шавад.

• Буттамева ва мевањо дар ваќти пухтан аз тарафе, ки гар-
мї ва равшанї зиёдтар ба онњо мерасад, яъне тарафи љануб 
ранг мегиранд. 

• Боди доимо вазанда метавонад барои як ќатор мањал-
лањо њамчун самт хидмат кунад. Фаќат самти вазидани онро 
донистан зарур аст.

Ба бод як ќатор нишонањои доимї алоќаманд аст. Дарахтони 
бисёр, махсусан, дарахтони канори беша, ки дар тарафи самти 
варзиши бод рўйидаанд, хам мезананд. Дар натиљаи вазидани 
боди зиёд симчўбњо ва биноњои чўбї вайрон шуда, ранги худ-
ро дигар мекунанд. Бод сангњоро суфта карда, дар нишебии 
сангин ва кушодаи нишебињои кўњ тоќча ва дигар нишонањоро 
ба миён меоварад. Намуди релеф, ки дар натиљаи фаъолияти 
бод пайдо мешавад, хомаи рег ва реги равон, низ метавонанд 
ба њайси нишона хизмат кунанд.

Зимистон самтро аз рўйи барфтўдањо, ки бод ѓун кардааст, 
муайян кардан мумкин аст. Барфтўдањо (ё тўдаи рег) аслан 
дар љойњое, ки (чўб, дарахт, девор ) зада шудаанд ё ин ки дар 
мањалли кушода, ки баландиаш аз якчанд сантиметр то чанд 
метрро ташкил медињад ва теѓаи тез дорад, ба амал меоянд.

Бо маќсади аз рўйи нишонањои мањаллї муайян кардани 
самт, шароити табиии мањал ва тарзи муносибат бо табиатро 
донистан лозим аст.

Бидонед:
Барои он ки хато накунед, њељ гоњ бо як нишона тарафи 

равшаниро муайян накунед. Хуб мешавад, агар чанд нишо-
нањои мањаллиро интихоб кунед ва чанд маротиба амали 
нишона гузоштанро иљро кунед.

Савол 
1. Њангоми бо нишонањои мањаллї самтро муайян кардан, ка-

дом ќоидањоро ба роњбарї бояд гирифт?
2. Барои чї нишонањои мањаллї боэътимод нестанд?
3. Кадом нишонањои табиї нисбатан боэтимоданд?
Супориш
1 Боз бо кадом нишонањои мањаллї дар мањал, самтро 

муайян кардан мумкин аст, маълумот пайдо кунед. 

13. РОЊРО БА САМТИ МАЊАЛЛИ ЗИСТ 
ЧЇ ТАВР ЁФТАН МУМКИН АСТ?

Мушоњидањои доимї, ба њар чизи хурду реза диќќат до-
дан, ба одамон барои донистани табиати гирду атроф ва 
воќеањои ба амал омада кумак мерасонад. Масалан, гурўњи 
одамон роњро гум карданд ё ин ки дар мањалли беодам ба 
садама дучор шуданд. Онњо баъди андаке таскин ёфтан ба 
ќароре омаданд, ки ба назди одамон бираванд. Самтро му-
айян карданд, нишона интихоб карданд ва бо роњи на он 
ќадар осон ба сўйи мањалли ношинос равона шуданд. Дар 
роњ ба монеа ва хатарњои гуногун рў ба рў шуданашон мум-
кин. Хислати онњо аз рўйи хусусиятњои хоси табиат муайян 
мешавад. Воќеаи ѓайричашмдошт дар љангал ё дашт, дар 
кўњ ё биёбон, дар мобайни кўл ё ботлоќ сар заданаш мумкин 
аст. Барои нигоњ доштани самти интихобшуда, на як нишо-
на, балки ду нишона гузоштан лозим аст. Дар роњ бо хати 
равшани пайрањањо во хўрдан мумкин аст, ки онњо ќад-ќа-
ди нишебињо рафта, беихтиёр канда мешаванд. Ваќте ки кас 

ба чунин пайрања ќадам нињод, ба њељ ваљњ намехоњад аз 
он берун барояд. Ин пайрања мумкин аст, пайрањаи дар-
рандањо бошад ва касро аз нишонањои ишоракардааш дур 
мебарад.

Фарќи асосии пайрањаи њайвонотро аз пайрањаи одамї 
аз тарзи љойгиршавии шохаю навдањои рўйи роњ фањмидан 
мумкин аст: агар дар навдањо пашмњо часпида бошанд, зуд 
аз пайрања баромадан лозим, зеро он пайрањаи њайвонњо 
аст, ба манзили зисти одамон бурда намерасонад.

Изи пойи одамро аз изи пойи њайвони калон аз рўйи 
алафњои сари роњ, ки пажмурда шудаанд, низ шинохтан 
мумкин аст. Њамин тавр, табиат ба воситаи навдачањои 
шикаста, сангњои аз љояшон бељошуда ва ѓайра ба њар каси 
мушоњидакор рози худро мекушояд. Бояд њамин «роз»-њои 
гуногуни табиатро пай бурд ва омўхт. Онњо ба роњгумкар-
дагон барои интихоби роњи дуруст, барои баромадан ба 
нуќтаи ањолинишин, ба роњ, ба дарёча ё дарё, љойи вохўрї 
бо шикорчиён ва ањолии мањаллї кумак мерасонанд.

Дар зимистон мушоњидаи наќши ќадамњо осон аст, чунки 
онњо дар болои барф хуб намоёнанд. Агар барфи нав набо-
рида бошад ва ё бўрони барфї рух надода бошад, изро ба 
зудї ёфтан мумкин аст.

Дар љустуљўи роњи баромад тарошањои дарахтони таро-
шида, ки кори дасти ањолии мањаллї ва шикорчиён мебо-
шад, ёрии калон мерасонанд. 

Дар мањалњои кўњї, махсусан, дар нишебињо хеле бо 
диќќат будан лозим аст. Аз беэњтиётї дар зери сангрезањои 
ба поён лаѓжидаисто-
да мондан мумкин. Дар 
ваќти аз дарёча гуза-
штан, аз санг ба санг 
љањидан мумкин нест, 
зеро эњтимол онњо тар ва 
ё маѓор баста, лаѓжонак 
бошанд. Обро пойи луч 
низ гузаштан мумкин 

нест, зеро эњтимоли дар сангњои тез бурида, захмї кардани 
пойњо вуљуд дорад. 

Њангоми дар барфи чуќур роњ рафтан аз пойафзоли худсохт 
истифода мебаранд, ки аз навдањои борик сохта шуда, бараш 
30 см ва дарозиаш 1,0 м-ро ташкил медињад. Агар дар роњи раф-
таатон ботлоќ пайдо шавад, бењтараш онро давр зада гузаред.

Дар ваќти гузаштан аз њама љойи мањал, њама ваќт ба ни-
шона диќќат бидињед. Зарур аст, ки ваќтро дар њар марњала- 
њангоми рафтан, дар љойи ист, дамгирї ва љустуљўи хўрокї 
дуруст ва самаранок таќсим кунед. 

Супориш

 1.Тадќиќот гузаронед, доир ба натиљаи он дар синф бо њам-
синфонатон маълумот бидињед. Чї тавр роњро то манзили зист 
ёфтан мумкин аст? Мисол биёред.

 2. Ба хотир биёред, оё дар њаёти шумо њодисаи роњро гум кар-
дан (дар шањр, дар ќишлоќ, дар боѓ ва ѓайра ) рух дода буд? Роњи 
худро чї тавр пайдо кардед?

 Аз калонсолон бипурсед, ки онњо таљрибаи гум кардани роњи 
манзилашонро аз сар гузаронидаанд ё не? Хоњиш кунед, ки ба 
шумо наќл кунанд.

14. ИНТИХОБИ ЉОЙ. СОХТАНИ 
ПАНОЊГОЊИ МУВАЌЌАТЇ

Агар дар љойи садамаи наќлиётї ё дар ваќти сафари дуруда-
роз зарурати шабона истодан пайдо шавад, њатман бояд паноњ-
гоњи муваќќатї бино кард. Паноњгоњ шуморо аз барфу борон 
муњофизат карда, барои наѓз дам гирифтан ва хотирљамъона ба 
љустуљўи хурокї машѓул шудан кумак мерасонад.

Њангоми интихоби љойи шабгузаронї дар хотир бояд 
дошт, ки дар наздикї дарахтони куњнаи пўсида набошанд, 
ки хавфи ѓалтидан доранд ё шояд мўрчахона бошад ё шояд 
он љоро њайвонњо маскани муваќќатї ихтиёр кардаанд. За-
мини љойи интихобшуда бояд хушк бошад. Паноњгоњи му-
ваќќатї дар љойи баландї бояд сохта шавад, зеро ба пастї 
њамеша тар шудан ё зери об мондан тањдид мекунад.

Талаботи интихоби љой барои паноњгоњи муваќќатї чунин 
аст: 

• дар љойи њамвор, майдони мутаносибан баландтар, на 
дар љойи пасти дарё ё љазирача, ки хавфи зери об мондан 
дорад; 

• манбаи оби нўшокї бояд наздик бошад ва аз он бояд бо 
эњтиёт истифода бурд;

• аз бод муњофизат намуданро бояд таъмин кард, буттањо, 
дарахтон, сангњои калон метавонанд шуморо муњофизат ку-
нанд;

• ќисми ќафои паноњгоњ 
бояд ба тарафи боди сахт 
равона шуда бошад. Бояд 
донист, ки дар кўњсор бод 
шабона ба тарафи поён ва рў-
зона ба тарафи боло мевазад;

• дар он љойњое, ки њаша-
роти хунмак зиёданд, паноњ-
гоњро дар љойи шамолрас месозанд;

• дар минтаќањои кўњї дар поён, дар он љойњое, ки дарё 
хушк шудааст, истодан хатарнок аст, чунки боронњои бе-
мањал онњоро зуд ба туѓёни пурталотуми сангдор табдил 
медињад;

• дар ваќти борон дар гирди паноњгоњи муваќќатї дар 
чуќурии 10 см љўйборча кандан лозим аст;

• њамаи намудњои паноњгоњро рў ба рўйи гулхан, аз тара-
фе, ки бод намевазад, сохтан бењтар аст. 

Сохтмони паноњгоњи муваќќатї
Агар барои сохтани паноњгоњ шароит набошад, зери бар-

гу шохањои зичи дарахтонро истифода бурдан лозим аст. 
Барои сохтани паноњгоњи муваќќатї аз чунин мавод, ба 
монанди чодар (тент), брезент, полиэтилени мустањкам, су-
тунпоя ва навдањо истифода бурдан мумкин аст.

Чайлаи дутарафа. Матоъро ба болои панљарадевор пар-
тофта, онро ба таври уфуќї ба замин аз байни ду дарахти 

пањлуи њам истода мустањкам мекунанд. Нўги охири чўбњои 
панљарадевор дар замин устувор гардонида мешавад. Ма-
тои дар болои панљарадевор партофташуда аз њар самт ба 
тарафњо кашида, дар замин мустањкам карда мешавад.

Чайла шуморо аз барфу борон ва бод эмин нигоњ медо-
рад, вале аз сардї муњофизат карда наметавонад. 

Айвони яктарафа. Дар њолати мављуд будани њезуми зиёд 
айвони яктарафаро зуд ва осон сохтан мумкин аст. Чунин 
айвон аз як тараф, одамро аз боду борон муњофизат кунад, 
аз тарафи дигар, дар он оташ даргирондан мумкин меша-
вад. Дуди оташ њар гуна њашаротро дур месозад. 

Вигвам (каппаи њиндувони Амрикои Шимолї) – чайлаи 
гунбазшакл аст, ки аз чўбњои борик иборат буда, бо пўст-
лоќ, навдањои дарахтон, инчунин, алаф пўшонида шудааст.

Шохањои дарахти сўзанбарг – бењтарин мавод барои тах-
тасуфа ба шумор меравад. Зимистон ѓафсии он аз 30 см бояд 
кам набошад. Дар он љое ки дарахти сўзанбарг мављуд нест, 
метавон аз пўстлоќи дарахтон истифода бурд. Њељ гоњ дар 
замини тар хобидан мумкин нест!

Савол

1. Кай ва дар куљо барои сохтани паноњгоњи муваќќатї љойи 
мувофиќ ёфтан мумкин аст?

2. Дар кадом љойњо сохтани паноњгоњи муваќќатї ќатъиян 
манъ аст?

3. Њангоми сохтани паноњгоњи муваќќатї самти вазидани бод-
ро ба инобат гирифтан лозим аст ё не?

4. Оё дар нишебињои ростфуромада таваќќуф кардан мумкин аст? 
5. Барои чї баъзан дар гирди паноњгоњ љўйборчањо мекананд?
Супориш

1. Чї тавр паноњгоњи муваќќатиро сохтан мумкин аст? Ваќ-
те ки њамроњи њамсинфон бо саёњат меравед, ба гурўњњо таќсим 
шуда, њар гуна паноњгоњи муваќќатиро созед. Доир ба паноњгоњи 
бењтарин озмун эълон кунед.

2. Маълумот дастрас кунед, ки ањолии ноњияи Мурѓоб чї гуна 
манзили истиќоматї месозанд ва аз кадом маводди табиї исти-
фода мебаранд? 

15. ЊОСИЛ КАРДАНИ ОТАШ, 
АФРЎХТАНИ ГУЛХАН 

Паноњгоњ бунёд карда, доир ба афрўхтани гулхан фикр 
кардан пеш меояд. Гулхан эњтимоли наљот ёфтан аз њоди-
сањои нохушро зиёд мекунад. Он имкон медињад:

• гарм шавед, либосу пойафзолро хушк кунед;
• хўрок омода кунед;
• ба наљотдињандагон бонги хатар бидињед;
• њайвонњои вањширо тарсонед;
• худро аз хавфу хатар эмин њисобида, осуда шавед.
Албата, истифода аз бухории сафарї, ки дар хайма ва па-

ноњгоњ гузошта мешавад, бењтар аст. 
Дар хотир доред! Паноњгоњи аз чўб, баргу пўстлоќи дарах-

тон сохташуда оташангез аст. Рахти хоби худро дар наздикии 
оташ наандозед. Пеш аз хоб рафтан оташи баландро кам ку-
нед.

Љой барои гулхан 
Интихоби љой барои гулхан кори њазл набуда, иљрои та-

лаботи асосноки зиддисўхторї ба инобат гирифта мешавад:
• барои афрўхтани гулхан бояд љойи аз бод эмин бударо 

интихоб кард;

• гулхан бояд аз дарахтон ва буттањо дар масофаи 4 м дур-
тар афрўхта шавад;

• љойи гулхан аз навдањо, баргњои хушк тоза карда меша-
вад. 

• пеш аз он ки гулхан афрўзед, бояд миќдори зарурии њез-
ум, чўбчањо, навдањо, алафи хушк ва дигар маводди сўхтро 
омода кунед;

• агар замин тар ё барфпўш бошад, аз ѓўлачубњои нав бу-
ридашуда ќароргоњ (платформа ) сохта, болояшро бо хок пў-
шонед. Баъди ин дар болои он гулхан афрўхтан мумкин аст;

• дар ваќти даргиронидани гулхан пеши бодро бо пушта-
тон панањ созед, то ки даргиронидани он осон шавад;

• дар наздикии паноњгоњ (чайла, айвон, хайма) афрўхтани 
гулхан тавсия дода намешавад. Он дар масофаи 3 м дуртар 
бояд афрўхта шавад.

• шабона дар гулхан ѓўлачубњои навбуридашударо гузо-
штан мумкин аст, зеро чўби нимхушк ё тар  то субњ фурўзон 
месўзад.

Дастрас кардани оташ 
Барои афрўхтани гулхан сўзишворї ва гўгирд зарур аст. 

Дастрас кардани оташ бе гўгирд – кори аз њама душвор дар 
вазъияти фавќулода ба њисоб меравад.

 Чанд роњи дастрас кардани оташ бо воситањои ёрирасон 
мављуд аст. Пеш аз њама бояд маводди хушк, ки бо андак 
шарора дар мегирад, омода карда шавад. Одатан, аз май-
дањои пўстлоќи дарахт, шохчањои арча, тарошачањои хушк, 
пахта, матоъ, дока, пар, маѓори хушк, агар ёфт шавад, бен-

зин истифода бурдан лозим аст. 
 Яке аз воситаи дастрас кардани оташ 

дар рўзњои офтобї ин истифодаи шишаи 
пурбин мебошад. Ба воситаи линза ё 
шишаи одї, дар натиљаи њаракати зиёд, 
пилтаи чаќмоќро даргиронидан мум-
кин аст. Ба воситаи соиш њам метавонед 
оташро дастрас кунед.

Афрўхтани гулхан
Пеш аз он ки гулхан афрўзед, 

бояд сўзишворї, аз ќабили нав-
дањои хушк, пўстлоќи дарах-
ти тўс ва чўбчањои хурд-хурди 
оташафрўзї омода кунед. Сў-
зишвориро барои гулхан бар-
ваќт омода мекунанд. Баъд аз 
он монанди пирамидаи хурд навдањои хушки майдаро ме-
гузоранд. Дар асоси пирамида сўрохии махсус барои дар-
гиронидан мегузоранд. Баъд аз он ки пирамидача дар меги-
рад, аз болои он навдањои хушки њезум гузошта мешаванд. 
Барои он ки гулхан аз боди сахт ва борон хомўш нашавад, 
онро дар наздикии паноњгоњ дар мегиронанд. Гулханро дар 
таги дарахтон афрўхтан мумкин нест, зеро тобистон хавфи 
сўхтани навдањо, зимистон аз болои дарахт ба гулхан рех-
тани барфу борон мављуд аст. Бењтарин сўзишворї барои 
гулханафрўзї дарахти хушки тўс, арча, сиёњбед ба њисоб 
мераванд. Навдапорањо зуд даргирифта, шуълаи баланд 
медињанд, вале зуд сўхта тамом мешаванд. Аз ин рў, онњо 
танњо барои афрўхтани оташ истифода бурда мешаванд.

Чанд маслињат
Сўзишворї, махсусан, дар он љое, ки кам аст, бояд сарфа-

корона истифода бурда шавад ва бе зарурат гулхани калон 
афрўхтан мумкин нест. 

Њезумро бояд дар љойи хушк нигоњ дошт. Порањои кало-
ни пўстлоќро бар болои њезум мондан ба маќсад мувофиќ 
аст. Дар гирди гулхан гузоштани њезуми тар тавсия дода 
мешавад, то ки зудтар хушк шавад. Агар шабона эњтимоли 
боридани борон бошад, болои хокистарро бо хоки хушк пў-
шонида, аз болояш як ќабат баргњоро чидан лозим аст. 

Намудњои гулхан, оташдон. Нигоњ доштани оташ. Гулха-
ни дудї, њароратї ва алангавї. Гулхани дудиро барои аз худ 
дур кардани њашарот, аз ќабили хомўшак, инчунин, барои 
муайян кардани таваќќуфгоњ меафрўзанд. Гулхани њарора-
тиро барои пухтани хўрок, хушконидани либосњо ва гарм-

шавї истифода мебаранд. Гулхани алангавї барои равшан 
кардани љойи дамгирї, гарм кардани хўрок, љўшонидани об 
афрўхта мешавад. 

«Чайла»
Њезумњои хушки кўтоњ конусшакл, дар такяи њамдигар 

ва моил ба нуќтаи марказї гузошта мешаванд. Ин таври 
чидани њезум имкон медињад, ки оташ аз боло даргирифта, 
шўъла ва њарораташ баланд бошад. Чунин намуди гулха-
нафрўзї барои дар зарфњо љўшонидани об ва маводди дигар 
хеле мувофиќ аст.

Чоњ
Ду ѓўлачўб бари њамдигар ба таври мувозї, дар масофаи 

муайян гузошта мешаванд, аз болои онњо бо њамин тартиб, 
яъне кундаланг, боз ду ѓўлачўби дигар гузошта мешавад. 
Дар чунин тарзи гулхан њезум баробар месўзад. Чунин на-
муди гулхан дар њавои намнок мувофиќ буда, нисбат ба гул-
хани чайла зиёдтар ва хубтар месўзад. 

Ситоравї
Ѓўлачўби аз дарахти сахт буридашуда дар миёнаљой гузо-

шта мешавад. Даргирифтани оташ дар нуќтаи марказї оѓоз 
меёбад ва дар баробари сўхтани ѓўлачўб оташ оњиста-оњиста 
ба пеш – ба тарафи марказ кашида мешавад. Ин намуди гул-
хан бе гузоштани њезум, њам хеле дурудароз месўзад.

Савол

1. Дар куљо гулхан афрўхтан мумкин ва дар куљо мумкин нест?
2. Чиро ба сифати тањгиронї истифода бурдан мумкин аст?
3. Дар зимистон чї тавр гулхан афрўхтан мумкин аст?
4. Барои чї њезумро сарфакорона истифода бурдан лозим ва 

чаро афрўхтани гулхани калон маслињат дода намешавад?
5. Чї тавр гулханро аз барфу борон муњофизат кардан мумкин аст?
6. Кадом намудњои гулханро медонед?
7. Намуди гулхани чайла хуб аст ё чоњ?
8. Барои шаб кадом намуди гулхан бењтар аст?
9. Барои гулхан њезуми кадом дарахтро истифода бурдан 

бењтар аст?
10. Пеш аз рафтан ба таваќќуфгоњ чї бояд кард?

16. ТАЪМИНИ ТАЛАБОТИ МАИШЇ
Таъминоти талаботи маишї – яке аз вазифањои аввалин-

дараља њангоми танњої дар шароити табиї ба њисоб мера-
вад. Бояд дар ягон зарф об оварда љўшонид; корд, ќошуќ ва 
дўлча (кружка) лозим аст. Чї бояд кард? 

Омода кардани корд – тезина. Љустуљўи мавод барои корд 
аз мављудияти ашёи гуногуни табиї дар мањалли мазкур во-
баста аст. Аз порањои шикастаи љисмњои сахти табиї: кварс, 
санги чаќмоќ ва ѓайра корд сохтан мумкин аст. Агар порчаи 
дилхоњ ёфт нашавад, бо сангњо санги нисбатан калонтарро 
шикаста, њамчун корд истифода бурдан ба маќсад мувофиќ 
аст. Аз шишаи шикаста низ, агар ба он чўб баста, даста со-
зед, чун корд истифода бурдан мумкин аст. 

Шохаи дарахти сўзанбаргро дар гулхан нимсўз карда, аз 
он корди одї омода кардан мумкин аст. 

Ќошуќ ва ашёи ивазкунандаи он, зарф ва асбоб барои омода 
кардани хўрок. 

Дегча. Ќуттии афшура дегчаи аз њама осонёб аст. Ѓайр аз 
ин, аз пўстлоќи дарахти тўс дегча сохтан мумкин аст. Муњим 
он аст, ки дегчаро тавре бояд сохт, ки дар он об истад. Дег-
чаи аз пўстлоќи дарахти тус сохташуда њангоми дар болои 
оташ нињодан намесўзад. Дар он об љўшонидан ва њатто 
шавла пухтан мумкин аст. Порчаи пўстлоќ бояд бе сўрохї, 
андозаи он на кам аз аз 0,6х1,0 м бошад. Даруни дегчаро аз 
маѓзи дарахт тоза ва беруни онро суфта мекунанд. Бо маќ-
сади он, ки бадошт шавад ва обро наѓз нигоњ дорад, пешакї 
онро дар об тар карда, буѓ медињанд. 

Агар орд бошад, нонро бетоба њам пухтан мумкин аст. 
Аз њама воситаи одї – хамир-
ро дар болои тарошаи на он 
ќадар калон, ки хушку тоза 
карда шудааст, нињода, дар 
назди лахчаи нимсўхтаи њез-
ум мегузоред. Барои нигањ-
дории об ба ѓайр аз зарфњои 

пўстлоќї, харчангњои калони бањрї ва кадуи ёбої истифода 
бурда мешаванд. 

Дўлчаро (кружкаро) чун дегча аз пўстлоќ омода кардан 
мумкин аст. Ќошуќро аз чўб тарошидан мумкин, вале аз 
пўстлоќ зудтар омода карда мешавад. Косаро аз лой омо-
да карда, баъд дар офтоб мехушконанд. Косаи хушкшударо 
дар оташ мегузоранд, ки лойи он сахту тобовар шавад.

Дар натиљаи мењнатдўстї, уњдабарої инсон дар вазъия-
ти фавќулода низ худро метавонад бо ашёи зарурї таъмин 
кунад. Зеро ваќте ки масъалаи њифзи њаёт пеш меояд, ин 
амалњо ањамияти калон доранд.

Метавонед бо истифода аз воситањои гуногуни овезон 
кардани дегча, дар гулхан хўрок бипазед. 

Банди худсоз
Банд ва ришта барои маќсадњои њархела заруранд: таъ-

мири либос, омода кардани асбобу анљоми моњигирї, зарф-
њо, љињоз барои бастану бурдани бор ва бисёр дигар чизњо.

Банд
Банди борикро аз алаф, пояи ѓеша, рустанињои ѓалладо-

на, газна ва пояи заѓир омода кардан мумкин аст. Ба хотир 
биёред, шояд ягон ваќт аз алаф кокулча бофтаед. Бо њамин 
бандњо дарзачаи алафро барои сохтани айвон бастан мум-
кин аст. Аз пахоли заѓир метавон банди хуб омода кард. 
Банди мустањкамро аз лифи дарахт ва пўстлоќи дарахти 
зерфун, њамчунин аз пўсти тунуки бед мебофанд. Банде, ки 
аз се ќатор пўстлоќ бофта шудааст, хеле мустањкам меша-
вад. Рустании аз њама пањншуда барои бофтани банд газна 
мебошад. Пояи хушки газнаро дар болои ѓўлачўб монда, 
бо санги тез мекўбанд ва аз он нах њосил мекунанд. Барои 
он ки дастњоятон сўзиш пайдо накунанд, онњоро бо матоъ 
бипечонед. Сипас нахро дар об шуста, овезон кунед, то он 
хушк шавад. Баъд метавонед аз он ришта бибофед, ки хеле 
мустањкам хоњад буд. Чунин риштаро барои дўхтани либос 
ва таъмири пойафзол истифода бурдан мумкин аст. 

Савол

1. Чї тавр дар набудани корд, дегча, зарф барои об, дўлча 
(кружка), ќошуќ ва дигар асбобњои зарурї онњоро омода кар-
дан мумкин аст? Ваќте ки синфи шумо ба саёњат меравад, озмуни 
бењтарин ва ќулайтарини сохтани ашёро гузаронед. 

2. Барои сохтани айвон ё девори чайла банд лозим мешавад. 
Аз кадом маводди табиї банди мустањкам бофтан мумкин аст?

Супориш

1. Дар синф бо кумаки муаллимон доир ба риоя кардани ќои-
дањои бењдошти шахсї дар саёњат тавсияњоро тањия кунед.

17. ТАЪМИНОТ БО ОБ
ТАЛАФ ЁФТАНИ ОБ ДАР ОРГАНИЗМИ 

ИНСОНРО ЧЇ ТАВР БОЯД ЉУБРОН КАРД?
Бе хўрок инсон метавонад то сї шабонарўз зинда монад, 

аммо бе об фаќат чанд рўз. Дар тобистони тафсони биёбон 
инсон бе об њамагї ду-се рўз тоќат карда метавонаду бас. Аз 
чор се њиссаи бадани инсонро об ташкил медињад. Њамарўза 
инсон ду-се литр обро аз организмаш хориљ мекунад. Агар 
шумо дароз кашида, дар тўли як шабонарўз ба коре машѓул 
нашавед, он гоњ харљи оби организми шумо дар як шабо-
нарўз як литрро ташкил медињад. Бо баланд шудани њарора-
ти њаво, њаракати фаъол, беморї, фаъолияти љисмонї, зарб-
хўрї сарфи об дар бадан зиёд мешавад. Дар њаёти њаррўза 
мо захираи обро зуд барќарор мекунем. Аммо дар шароити 
фавќулода инсон на њама ваќт метавонад оберо, ки барои 
организм зарур аст, таъмин кунад. 

Тадќиќот нишон дод, ки њатто 0,5 литр об дар як рўз ор-
ганизмро дар њолати муътадил нигоњ медорад. Таљрибаи 
шахсони ба фалокат гирифторшуда собит кард, ки њатто 50-
80 миллиграм об дар як рўз њаёти инсонро дар мудати 10 рўз 
нигоњ медорад. 

Барои инсон дар як шабонарўз на кам аз 2 литр об зарур 
аст. Дар шароити фавќулода ин раќам ба 3-5 литр мерасад. 
Бадани инсон, баъд аз 30-350С баланд шудани њарорати њаво, 
гарм мешавад, махсусан, баъд аз иљрои ягон кори љисмонї. 

Новобаста аз сарчашмаи гармї, организми одам бояд худро 
аз гармии њаво њимоя карда, њарорати миёна, яъне 36,600С-
ро нигоњ дорад. 

Дар хотир доред:
• дар бадани инсон бояд њамеша об ва намак барои љубро-

ни људо кардани араќ ворид шавад; 
• дар ваќти камшавии об дар организми инсон аз њама 

зиёд хун обро гум мекунад, он часпак шуда кам мешавад. 
Дар натиља кори дил зиёд шуда, гардиши хун вайрон меша-
вад;

• бо ќабули об ба миќдори лозим ќобилияти корї ва њола-
ти муътадили инсон барќарор мешавад;

• истеъмоли барф ташнагиро зиёд кар-
да, сабаби аз бадани инсон баровардани 
намакњо мешавад;

• ягона воситаи сарфаи об – араќкунии 
кам мебошад. Барои он ки кам араќ ку-
нед ва худро аз ташнагї рањо кунед, тав-
сия дода мешавад, ки пеш аз ба саёњат ба-
ромадан ба як бурида нон ќабати ѓафси 
намак пошида, бихўред, баъд аз он чой ё об бинўшед. Чой 
људо кардани араќро кам мекунад. Дар дохили чой элемен-
ти танин њаст, ки он ташнагиро мешиканад. Дар чойи ка-
буд нисбат ба чойи сиёњ элементи танин се баробар зиёд аст. 
Агар чой набошад, оби љўш нўшед њам, мешавад;

• аз њисоби камњаракатї араќкуниро кам кардан мумкин 
аст;

• дар ваќти њаракат бояд об нанўшед (танњо дањонро об-
гардон кунед). Њангоми дамгирии кўтоњмуддат чанд ќатра 
об бинўшед. Дар фурсати дамгирии тўлонї якбора зиёд нў-
шидани об тавсия дода намешавад, вале баъди истироњат 
метавонед ташнагиро бишиканед. Њангоми дурудароз роњ 
рафтан низ нўшидани оби хунук тавсия дода намешавад;

• якбора нўшидани оби зиёд кори дил ва гурдаро душвор 
карда, боиси араќи зиёд ва аз бадан хориљ шудани намакњои 

минералї мешавад. Аз ин рў, пеш аз ба хатсайр баромадан 
дар њавои гарм аз як пиёла зиёд нўшидани об мумкин нест. 
Обро оњиста бо ќултњои на он ќадар калон ва оби љўш омех-
та карда нўшидан зарур аст;

• ваќте ки захираи об кам аст, кўшиш кардан лозим аст, 
ки дар муддати 24 соати аввал (ба ѓайр аз њолатњои захм-
дорї ва беморї) об нанўшед, то ки гурдањо имконияти ба 
рељаи мањдудияти об одат кунанд. Дар рўзњои дуюму сеюм 
мумкин аст то 0,4-0,5 литр об нўшид, баъдтар ин меъёрро 
вобаста ба вазъият кам кардан бењтар аст. Обро хеле оњиста 
бояд нўшид. Лабњо, забон ва гулуро бо оби дањон тар карда, 
пас обро нўшидан лозим аст. 

Ташнагї бонги ягонаест, ки аз талаботи организм ба 
об хабар медињад. Беобии бадани инсон ба парешонхо-
тирї, дилбењузурї, бемадорї ва сарчархзанї оварда ме-
расонад. Дар њар гуна њолат, барои ёфтани об кўшиш 
бояд кард. 

Љустуљў ва дарёфти об
Агар инсон дар биёбон ва ё дар рўйи бањр набошад, мета-

вонад оби нўшокиро пайдо кунад. Самт ва љойи обро паран-
дагон: моњихўракњо, калхот, мурѓобї метавонанд нишон 
бидињанд. Бештар ваќт оби обанбор, обњои таги ботлоќњои 
торфї истифода бурда мешавад. Ин намуди об ранги кањваї 
дорад, аммо соф аст ва бењтараш онро љўшонида бинўшед. 
Бањорон оби тўс ва зарангро истифода бурдан мумкин аст. 
Барои ин пўсти дарахтро дар љуќурии 3-4 см бурида, дар он 
ягон чизи дарунсўрох мегузоред. Бо ин усул дар як шаб то як 
литр об гирифтан мумкин аст. 

Ѓайр аз ин, дар навдаи калони дарахт халтачаи полиэти-
лениро мустањкам карда, онро бо ёрии вазн ба замин хам ку-
нед. Бо ин усул дар як соат то 60 мл об гирифтан мумкин аст. 
Дар зимистон пораи ях ё барфро об кунед. Дар мањалњои 
кўњї обро дар тарќишњо ва ѓорњо љустан мумкин аст, зеро 
дар ин љойњо шояд чашма бошад ва ё баъди борон об љамъ 
шудааст. 

Аломатњое, ки намнокиро нишон медињанд, рустанињои 
тоза ва обдор мебошанд. Бисёр рустанињои биёбон ба 
мављуд будани об њидоят мекунанд. Масалан, мармиљони 
бебарг, ки бўйи бад дорад. Нишонаи наздикии обро; буттаи 
хостак, ки дар охири тобистон меваи сиёњ ва сурх медињад; 
инчунин, янтоќ низ мављуд будани обро далолат медињанд. 

Агар шумо плёнкаи полиэтиленї дошта бошед, метаво-
нед барои дарёфти об конденсатори намноки одї омода 
кунед. Дар байни ќуме, ки бо ламс кардан хунукиро нишон 
медињад, чуќурии диаметраш 50х50 ва умќаш тахминан 50-
60 см канда, болои онро бо плёнкаи полиэтиленї пўшонед. 
Дар ќабати плёнка, дар ќаъри чуќурї зарферо нињода, бо 
ќабатњои рег зичу мустањкам мекунед. Барои пурра мус-
тањкам кардани кунљњои плёнка онро бо рег пур карда, 
дар марказаш барои ба плёнка додани намуди махрутшакл 
(конусшакл) санг мегу-
зоред. Њарорати њаво 
баланд бошад њам, каме 
аз ќабати поёнии рег ба 
ќабати болои он кон-
денсатсия шуда, аз ќа-
бати дарунии плёнка ба 
зарфи дар поёнистода 
об мечакад. Дар њолати 
45-500С будани њарора-
ти њаво, дар як соат бо ин тарз аз 200 то 500 грамм об љамъ 
кардан мумкин аст. 

Дар хотир доред:
• дар шароити фавќулода оби сифати баланд хеле кам аст. 

Оби нољўшидаро ошомидан мумкин нест, зеро он метаво-
над ба бемории вазнини сироятї оварда расонад;

• обро дањ даќиќа љўшонед, агар он тира бошад, ба он 
каме намаки ош андохтан мумкин аст. Обро дањани фаранг 
наѓз тамиз мекунад ва ба он ранги дигар медињад. 

• аз обанбор, дарё, дарёча, чарогоњ ва заминњои кораме, 

ки аз нуќтањои ањолинишин, дар поён љойгир шудаанд, нў-
шидани об мумкин нест;

• оби кўлњои биёбон бештар ваќт мазаи шўр ва талх до-
ранд. Ин гуна обро нўшидан мумкин нест, танњо барои тар 
кардани либосњо, ки 2,5 маротиба сарфаи намии организмро 
кам мекунад, истифода бурдан лозим аст. Агар об ифлос бо-
шад, дар он њар гуна заррачањо дида шавад, онро бояд обпо-
ло, ё тагшин кард. Бо ин маќсад дар наздикии обанбор чуќу-
рии 20х30 см канда мешавад, ваќте ки дар он об пайдо шуд, 
чанд бор оби онро гирифта партофта, баъд аз он тагшин 
мекунанд. Мумкин аст, дар зери ин чуќурї ба сифати обпо-
ло рег андозанд. Њамин тавр, оби ботлоќ низ обполо карда 
мешавад. Обро бо воситаи обполои худсоз тоза кардан мум-
кин аст. Барои ин поёни ќуттии афшураро сўрох карда, дар 
он ќабатњои сангча ва рег мегузоранд. Оби боронро љамъ 
кардан мумкин, аммо дар он моддањои зарарнок зиёд аст. 

Савол

1.Дар љангалзор чї тавр обро дастрас кардан мумкин аст?
2. Кай ва чї хел дар биёбон сарчашмаи обро ёфтан мумкин аст? 
3. Кадом воситањои безарар гардонии обро медонед?
4. Бештар ваќт барои он ки аз чоњи чуќур об гиред, банди да-

роз лозим мешавад. Аз чї банд бофтан мумкин аст? Аз чї зарфи 
обгирї омода кардан мумкин аст?

5. Бо кадом нишонањо наздик будани оби зеризаминиро муай-
ян кардан мумкин аст?

6. Дар кадом љойњои биёбон чоњ кандан мумкин аст?
7. Чї тавр дар биёбон бе кандани чоњ обро дастрас кардан 

мумкин аст? Кадом усул истифода бурда мешавад?
8. Чї тавр аз оби шўр оби ошомиданї омода кардан мумкин аст?
Супориш

1. Наќшаи обполои одиро кашед ва аз кадом ќисмњо иборат 
буданашро бинависед.

2. Дар бораи њидояти рустании шумгиёњ ба манбаи об дар биё-
бон маълумот омода кунед. 

3. Ба расмњо нигоњ карда, ашёеро, ки барои омода кардани об-
поло дар тоза кардани об лозим мешаванд, нишон бидињед.

18. ТАШКИЛИ ХЎРОК. ШАРТЊОИ УМУМИИ 
ТАШКИЛИ ХЎРОК

Инсон метавонад дурудароз бе хўрок зиндагї карда, ќо-
билияти кории худро нигоњ дорад. Дар шароити танњої, 
ваќте ки хўрок намерасад ва гуруснагї сар мешавад, орга-
низми одам ба ин шароит то њадде одат мекунад. Дар навба-
ти аввал захирањои дохилии худ: чарбуро, ки барои нигоњ 
доштани ќувва ва об зарур аст, сарф мекунад. Физиологњо 
исбот кардаанд, ки инсон ба харљ намудани то 45% захи-
рањои дохилї тоб меорад, баъд аз он организм ба мањвшавї 
оѓоз мекунад. 

Ин захирањо, одатан, барои 30 шабонарўзи гуруснагии 
пурра басанда аст. Ба организми одами солим то 15 рўз гу-
русна гаштан зиён намеорад. 

Гуруснагиро ба се ќисмат људо кардаанд: Гуруснагии но-
пурра (нимгурусна), гуруснагии пурра (дар њолати набудани 
маводди ѓизої бо нўшидани об), гуруснагии мутлаќ (агар на 
хўрокї ва на об бошад).

Дар вазъияти фавќулода инсон намедонад, ки то наљот 
додани вай чї ќадар ваќт мегузарад. Аз ин сабаб фаќат бо 
ќувва, таљриба, мањорату малака ва он чї ки табиат дода-
аст, метавонад умед бандад.

Сарчашмаи асосии хўрок дар шароити танњої инњо шуда 
метавонанд;

1. Рустанињои хўрданибоб, замбўруѓ, мева.
2. Гушти њайвонњо, моњї, мор, калтакелос, малах ва ѓай-

ра.
Моњигирї воситаи бењтарини ба даст овардани хўрокї ба 

њисоб меравад, агар шаст (чангак) ва дигар асбобњои моњи-
гирї мављуд бошад. Имконияти инсон дар бораи таъмин 
кардани худ бо хўрок, аз минтаќаи табиї, ки воќеа дар он 
љо рўй додаст, ба фасли сол ва мањорати ў низ вобаста аст. 

Дар хотир доред:
• ба ѓайр аз мева ва буттамевањои хўрданбоб, дигар њамаи 

хўрокињои табиї коркард мешаванд. Ин барои аз хавфи беморї 
ва зањролудшавї эмин нигоњ доштани организм зарур аст;

• дар як шабонарўз камаш ду маротиба хўрок хўрдан ло-
зим аст – пагоњ ва бегоњ. Аз рўйи имконият, ѓизоро бо об 
фурў бурдан лозим аст, то ки њазми он дар меъдаву рўда 
осон шавад;

• обро бењтараш гарм карда бинўшед;
• дар ваќти кам будани об хўрдани хўроки серѓизо ва 

хушк тавсия дода намешавад;
• аз нони хушк, фатиркулчаи таркардашуда ва афшураи 

гўштї пиёба омода кардан мумкин аст. 
Хўрокї аз рустанињо
Дар шароити танњоии инсон дар табиат ягона сарчашмаи 

хўрок рустанї ба њисоб меравад. Аз ин рў, донистани руста-
нињои асосии хўрданбоб ва нишонањои онњо умеди зистан-
ро зиёд мекунад. Бояд рўстанињои зањролуди минтаќањои 
гуногуни табииро донист. Ин шахсро аз оќибатњои фољиавї 
наљот медињад.

Дар хотир доред:
• аз њамон рустанињое бояд хўрок омода кард, ки онро 

наѓз медонед;
• ѓайр аз мева, буттамева, чормаѓз, њар гуна реша, пиёзи 

кўњї, шохчаи наврас, поя, барг, муѓча ва гулро низ хўрдан 
мумкин аст;

• аз рустанињое, ки баргашон љилодињанда, сурх, майдаи 
зичи мўякдор аст, инчунин рустании ѓилофакдор, махсусан, 
хоми онњоро истифода набаред, бењтар аст;

• рустанињое, ки аз худ 
шарбати сафеди «шир-
монанд» њосил мекунанд: 
дона, тухми мева, буттаме-
вањо ва замбўруѓи бўйи ѓа-
лиздорро дар хўрок исти-
фода бурдан мумкин нест.

Дар њар куљо аз руста-
нињои хўрданибоб њар гуна 
хўрок омода мекунанд: 

1. Бехреша, ќулфинай, бехпиёз. Ин гиёњњоро баъди људо 
кардани ќисмњои зиёдатї, шуста, агар лозим бошад, пўст 
карда, дар об љўшонида, сипас пухта бихўред.

2. Алафњо, баргњо, пунба, пояро то пурра мулоим шудана-
шон мепазанд. Барои он ки талхии он бартараф шавад, чанд 
бор обашро иваз кунед.

3. Мевањои хушк. Бештари ин мевањои хушкро хом 
мехўранд, аммо барои он ки бомазза шаванд, дар оташи 
паст каме онњоро мепазанд. 

4. Мевањои обдор (буттамева ва мева)-ро аслан хом 
мехўранд. Агар пўсташон ѓафс бошад, онњоро пўст кардан 
лозим аст. Бисёр буттањо мевањои хўрданибоби сурх доранд. 
Буттамевањои сафед ва зард аслан зањролуданд. Аз ин рў, 
мева ва буттамевањоеро хўрдан мумкин аст, ки зањролуд на-
бошанд. 

5. Пўсти дарахт. Аз пўсти дарахти тўс, булут хўрок омо-
да кардан мумкин аст. Онро майда карда, якчанд бор шуста 
мељўшонанд, баъд аз он обашро партофта, шавла омода ме-
кунанд. 

Замбўруѓ – аз сафедањо хеле бой аст. Дар ваќти вазъия-
ти фавќулода зањролуд шудан аз замбўруѓ монеаи љиддї ва 
хатарнок аст. Агар дар бораи замбўруѓњо маълумоти пурра 
надошта бошед, бисёр хавфнок аст ва бо истифода аз онњо 
метавонед зањролуд шавед.

Дар хотир доред:
• зањролудшавї аз замбўруѓ, буттамевањо, дар шароити 

муќаррарї марговар набошад њам, дар шароити фавќулода, 
мумкин аст, фалокатовар бошад;

• хавфи зањролудшавї аз замбўруѓњои ношинос баъд аз 1 то 
3 соат ва 10 соат, њатто аз ин њам зиёдтар (вобаста ба намуди 
замбўруѓ) барои њаёти инсон хатари марговар дорад;

• љўшонидани замбўруѓњои зањролуд зањри онњоро нест 
намекунад.

Обгиёњ (сабз, тира, сурх) сарчашмаи бойи витаминњо ва 
микроэлементњо мебошад. Обсабзњои бањрї дар љойњои ка-
моб наѓз инкишоф меёбанд. 

Дар хотир доред:
• дар хўрок танњо обгиёњеро, ки шино мекунад ё дар санг 

часпидааст, истифода мебаранд;
• обгиёњњоеро, ки аз об берун баромада хеле зиёд истода-

анд, дар хўрок истифода бурдан мумкин нест, зеро хўрокро 
зањролуд мекунанд. Онњоро пеш аз истифода бурдан то пур-
ра рафтани регњояшон мешўянд; 

• обгиёњњорро хом ва пухта хўрдан мумкин аст.

19. БА ДАСТ ОВАРДАНИ ХЎРОКЇ 
БА ВОСИТАИ ШИКОР ВА МОЊИДОРЇ

Барои дастрас кардани хўрокї аз њисоби њайвонњо бисёр 
ќувваи зиёд сарф кардан лозим мешавад. 

Ќоидаро дар хотир доред: барои шикор дар њолати фавќу-
лода як ќатор асбобњои шикорї зарур аст, ки дар бораи 
онњо бояд бидонед. 

Найза, на њама найзаро нишонрас мепартояд, аммо ба-
рои њимоя аз њайвонњои вањшї ва доштани моњї ањамияти 
калон дорад. 

Омода кардани найза душвор нест. Найза метавонад аз 
чўби мустањками дарозиаш то 180 см бошад, ки нўгаш тез 
карда, дар гулхан сўзонда шудааст. Барои самаранокии 
кори найза бењтараш сангеро ба нўги он пайваст кард. Ба-

рои ин дар нўги найза таќрибан 10 см сангро монда, онро бо 
банд сахт мебанданд. 

Табари сангї. Чўби ѓафсро аз дарахти сахт ба дарозии 55-
60 см бурида, як нўгашро ба андозаи 20 см кафонда, дар он љо 
сангеро ба намуди кунљи рост нињода, мустањкам мекунанд. 

Барои шикор ва омода кардани асбоби шикорї таљриба, 
малака ва мањорат зарур аст. Тухми мурѓњои бањрї, ботлоќ, 
дарё ва љангал хўроки бењтарин аст. Агар тухмњои лонаро 
гирифтанї шудед, њатман 1-2 тухмашро монед. Дар назди-
кии дарё, кўл, обанбор бошед, метавонед бо моњї хўроки 
худро таъмин кунед. 

Чї тавр моњї бояд дошт? Чўби шасти моњигириро аз нав-
даи дарози чармаѓз ё бед мебуред, ѓайр аз ин ресмони шаст 
ва худи шаст лозим аст. Агар риштаи ѓафс набошад, ресмо-
ни шастро аз риштаи борики матоъ ё ресмони капронї, ин-
чунин, аз пояи газнаи майдашуда омода кардан мумкин аст. 
Шастро аз сўзанак, шикастаи устухон, сим омода кардан 
мумкин аст. Барои пайваст кардани ресмон ба шаст бењта-
раш гирењи махсуси моњидориро истифода бурд. Ба сифати 
доми фиреб барои моњиён њар гуна њашарот аз ќабили ору, 
кирм, ќурбоќќа ва ѓайраро истифода бурдан мумкин аст. 
Барои моњињои калон моњичањои хурд, моњичаи металлии 
шастдорро, ки ва аз ќуттии афшура омода карда шудааст, 
истифода мебаранд. Моњиро сањарї доштан нисбати бегоњ 
афзалтар аст. Барои доштани моњињои калон соскан (чуби 
дарози найзамонанд) мувофиќ мебошад. Найзаи сосканї аз 

чўби дарози рост сохта 
шуда, мисли шохи дута-
рафа буда, як нўгаш тез 
ва сўзондагї мебошад. 

Ба воситаи найзаи сос-
канї дар љойњои камоб 
моњї медоранд. Гўшти 
моњиро хом низ хўрдан 
мумкин аст, аммо барои 
он ки организми худро 

аз зањролудшавї эмин нигоњ доред, бояд чунин моњиро 
нахўред:

• моњии сихдор, дандонадор ва нўлаш тез;
• моњии куњнашуда: бо ѓалсама (жабра), бо луоб мањкам 

буда, бўйи ѓализ дошта бошад.
Чї тавр бояд гўшт ва моњиро нигоњ дошт:
Дар хотир нигоњ доред!
• дар зимистон мушкилоти нигоњ доштани мањсулот 

мављуд нест. Агар моњї ва гўштро дар љойи хунук гузоред, 
дурудароз вайрон намешаванд;

• тобистон гўшт зуд вайрон мешавад (аз 1 то чанд соат, 
вобаста ба њарорат ва намнокии њаво);

• барои бењтар нигоњ доштани хўрок пеш аз њама моњиро 
тоза карда, њатман ѓалсамаи (жабра) онро гирифта партоф-
тан лозим аст, зеро пўсиданаш аз он сар мешавад;

• моњиро баъд аз тоза кардан дар газна мепечонанд;
• дар њолати набудани намак гўштро, дар чўби ѓафсияш 

3-4 см ва дарозияш 30-40 см кашида, дар болои гулхан мегу-
зоранд ва то таѓйир ёфтани рангаш нигоњ медоранд;

• моњиро дар офтоб низ нигоњ дошта, пайваста пашшањои 
онро рондан лозим аст; 

Хўроки моњиро чї тавр бояд омода кард? Бењтараш онро 
биљўшонед. Барои ин аввал даруни моњиро тоза карда, ѓал-
самањояшро гирифта партоед. Баъд аз он дар дегча об ан-
дохта, онро биљўшонед. Моњї зуд мепазад. 

Савол

1. Чанд ваќт инсон бе хўрок зинда мемонад?
2. Дар љангал чї тавр хўрокиро дарёфт кардан мумкин аст? 
3. Кадом методи бењтари дастрас кардани хўрокї бе милтиќи 

шикорї мављуд аст?
4. Моњиро бо кадом нишонањои беруниаш хом хўрдан мумкин 

нест?
5. Кадом ќоидањои асосии дар хўрок истифода бурдани бутта-

мева, рустанї, обгиёњњо ва замбўруѓ мављуданд?
6. Кадом замбўруѓњоро медонед? Кадом замбўруѓњои зањрнок 

дар мањалли шумо њаст ва онњо чї хеланд?

7. Дар љангалњои Тољикистон кадом намуди чормаѓзњоро ёф-
тан мумкин аст?

8. Ба расм нигоњ карда, бигўед, ки чиро хўрдан мумкин асту 
чиро не?

9. Буттамевањои зањрнок ва истеъмолнашаванда кадомњо-
янд?

10. Кадом обгиёњњои хўрданибобро медонед? Онњоро чї тавр 
омода кардан мумкин аст?

11. Баъди гуруснагии маљбурї чї кор бояд кард? 

Супориш

1. Дар луѓати худ чунин ахбори иловагиро зикр кунед: 
а) кадом рустанињоро дар хўрокї истифода бурдан мумкин аст 

ва онњоро чї тавр бояд омода кард;
б) реша ва бехрешаи кадом рустанињоро дар хўрокї истифода 

бурдан мумкин аст. Сурат ва расми ин рустанињоро барои нишон 
додан дар рафти дарс људо кунед. 

2. Дар синф намоиши сурат ва расмњои рустанињои хўрданибобро 
бо ахбори кўтоњ ташкил кунед: 

а) номи рустанї; 
б) дар куљо мерўяд;
в) кадом ќисми онро хўрдан мумкин аст;
г) кадом зарурати коркарди пешакии рустанї мављуд аст.
3. Дар ваќтњои холї мањорати бастани гирењро сайќал бидињед. 

Он дар даќиќањои вазнин ба шумо лозим мешавад. Дар синф му-
собиќаи бастани гирењњои гуногунро гузаронед.

20. БЕЊДОШТИ ШАХСЇ, ТАВАЉЉУЊИ ХОС 
БА ЛИБОС ВА ПОЙАФЗОЛ

Риоя кардани ќоидањои одии бењдошти шахсї одамро 
аз бисёр нохушињо нигоњ медорад. Лой, рег, хас, ки байни 
нахњои матои либос меафтанд, ќобилияти гарминигоњдории 
онро суст карда, ба куњнашавї ва даридани либос оварда 
мерасонад. Барои он ки либос гарм ва шинам бошад, пайва-
ста онро тоза нигоњ доред ва дарзмол кунед. Дар њолати на-
будани собун, метавон аз хокистари гулхан истифода бурд: 
ба он об андохта мељўшонанд, баъд аз он њамчун собун ис-
тифода мебаранд.

Дар хотир доред:
• њангоми дар як љой зиёд истодан, на танњо дар бораи 

љойи њољатхона, балки чуќурї барои партофтани пастмон-
дањои хўрок низ фикр бояд кард. Ин љойњо бояд аз макони 
зист дур бошанд ва њар замон ба болояшон хок пошидан ло-
зим аст;

• оби нўшокиро бояд аз ќисми болои дарё гирифт, аммо 
косаю табаќро дар поёни дарёча ва ё дарё бояд шуст; 

• шустани дасту рўй њар рўз њатмист;
• баъди њама гуна фаолият, пеш аз хўрок ва баъд аз он 

њатман дастонатонро бишўед. 
Собунро аз буттамевањо, аз ќабили малисо (бузин), руста-

нии собунак, ки дар соњили дарёњо ва кўлњо, њамворињо ва 
љангалњо мерўянд, њосил кардан мумкин аст. Решаи собунакро 
хушконда хока карда ва баъд ба он об њамроњ мекунанд, ки 
дар натиља обсобунак омода мешавад. Баъди бо собунак 
шустан, ба либос њар гуна њашарот намечаспад ва он бўйи 
хуш мегирад. Дар њолати фавќулода, ки ёриро дурудароз 
интизор мешавед, саломатї ва бењдошти шахсиатонро ху-
датон бо дасти худ нигоњ доред. Ин амалњо барои оромї ва 
барќарории саломатиатон хеле муњим аст.

Тозагї – гарави саломатї! 
Агар имконияти њар рўз шустани дасту рўй набошад, рўй, 

даст, пой, зери баѓалро бо латтаи тар молидан лозим аст. 
Барои дандоншўї аз чуткаи навдагї ва ба љойи хамира аз 
хокистари гулхан истифода бурдан мумкин аст.

Дар хотир доред:
• либоси тагро њафтае як маротиба шустан лозим аст, чун-

ки либоси ифлос ба пайдошавии бемории пўст мусоидат ме-
кунад;

• дар шароити иќлими гарм зуд-зуд либосро шустан ло-
зим аст;

• дар ваќти шустушўи либос бисёр боэњтиёт шудан ло-
зим аст, зеро тугмаи гумшударо бо њељ чиз иваз карда на-
метавонед;

• либоси даридаро таъљилан бояд дўхт;

• њангоми гармии зиёди тобистон сар, рўй, гарданро аз 
шуоъи мустаќими офтоб бояд пинњон карда, худро аз таъси-
ри офтоби сўзон эмин доштан зарур аст. Аз коѓаз ва ё пўст-
лоќи тунук барои худ кулоњ омода кардан мумкин аст;

• тобистон њатто дар њарорати баланд дасту остин ва по-
чаи шимро барзадан мумкин нест. Остини дароз баданро аз 
њашароти хунхўр, аз харошидани хору хас ва шохаи дарах-
тон нигоњ медорад.

Пойњо – ягона воситаи њаракат дар давраи њолати фавќу-
лодаанд. Аз ин рў, пойњоро љиддї нигоњубин ва ѓамхорї 
бояд кард. Диќќати асосї ба пойафзол дода мешавад. Сифа-
ти пойафзол барои кайфияти инсон бисёр зарур аст. 

Њангоми саёњат, дар вазъияти фавќулода он пойафзолеро, 
ки доред, эњтиёт бояд кард. Аз хотир баровардан лозим нест, 
ки аз пойафзол рег ва сангчањои хурдро зуд-зуд такондан ло-
зим аст.

Дар ваќти дурудароз роњ рафтан ва иљрои кори љисмонї, 
дар шароити намнок ва иќлими гарм, либос ва пойафзолро 
шамол дода, хушконидан лозим аст. 

Либос ва пойафзолњои тарро њатман бояд хушк кард: 
• дар рўзњои гарми тобистон, либосу пойафзоли тарро 

дар болои сангу реге, ки аз офтоб гарм шудаанд, хушк кар-
дан мумкин аст;

• пойафзолро тавре монед, ки шуои офтоб ба дохили он 
биафтад. Патаки поафзолро алоњида хушк кардан лозим 
аст;

• дар њавои абрнок, инчунин, бегоњ либос ва пойафзолро 
дар гулхан мехушконанд. Онњоро тавре гузоштан лозим аст, 
ки шуълаи гулхан ба онњо баробар расад, аммо бисёр наз-
дик набошад;

• барои ин аз чўб хушккунаки махсус сохта мешавад, ба-
рои хушк кардани пойафзол дар замини назди оташ нав-
дањои ѓавс ё ин ки ѓўлачўб гузошта мешавад;

• барои хушк кардани пойафзол онро бо коњ, алафи хушк, 
реги гарм, бо њамаи он чизе, ки намиро кашида мегирад, пур 

кардан мумкин аст. Метавон дар дохили он санги гарм гу-
зошт;

• њангоми аз сифр дараља паст будани њарорати њаво либосро 
дар сардї мехушконанд, испа, яхчањои онро мерезонанд;

• пойафзоли чармиро баъди хушкондан бояд равѓан мо-
лид. 

Дар хотир доред:
• Пойафзоли тагчармдорро назди оташ гузоштан мумкин 

нест. Зеро он аз таъсири оташ мумкин аст бисўзад, бикафад 
ё об шавад;

• Агар пойафзолро аз њад зиёд хушконед, эњтимол сахт 
шуда бишиканад. Чунин пойафзол пойро обила мекунонад 
ва онро дигар пўшида наметавонед;

• Либос ва пойафзолро дар назди гулхан беназорат гу-
зоштан мумкин нест;

• Дар назди гулхан (махсусан, зимистон) либос ва пойаф-
золро дар бадани худ хушк кардан мумкин нест. Зеро гармии 
оташ метавонад либосро бисзонад, аз тарафи дигар, њарора-
ти баланди лисбоси тар боиси сўхтани бадан хоњад шуд.

Дар њолатњои фавќулода шароити мањаллро муайян кар-
да, паноњгоњи мувофиќ сохтед, худро бо хўрокї ва об таъ-
мин кардед, бењдошти шахсиро риоя кардед, он гоњ умед ба 
зинда мондан ва ба назди мардум баргаштан эњсос карда 
мешавад.

Савол ва Супориш

1. Бигўед, ки барои чї дар вазъияти ѓайриодї шустани дасту 
рўй, нигоњ доштани тозагии бадан, шустани либосњои таг њат-
мист? 

2. Дар шароити танњоии маљбурї дар табиат чињо метавонанд 
собунро иваз кунанд?

3. Ба фикри шумо, дар ваќти зарурат љуробро чї тавр метавон 
омода кард?

4. Чї тавр бояд дар ваќти роњравии дуру дароз пойро аз обила 
кардан эњтиёт кард?

21. ЭЊТИМОЛИ ХАТАР ДАР РОЊ ВА ЧОРАЊОИ 
ПЕШГИРЇ КАРДАНИ ОН. 

ХАТАРИ АЗ ДАРЁЊО ГУЗАШТАН.
ЊАНГОМИ ВОХЎРЇ БО ЊАЙВОНЊОИ ХАВФНОК 

ЧЇ ТАВР БОЯД РАФТОР КАРД
Њангоми њаракат ба мањалли ношинос, дар љустуљўи па-

ноњгоњи табиї аз барфу борон, дамгирї ва истгоњ, махсусан, 
шабона мумкин аст беихтиёр ба њайвонњо вохўрд, бахусус 
бо њайвонњои хавфнок. Дар минтаќањои кўњии Тољикистон 
бо хуки ёбої, шоњговазн, оњу, гург, хирс ва дигар њайвонњо 
вохўрдан мумкин аст. Вохўрї бо онњо хавфнок аст. Дар охи-
ри тирамоњ, ки давраи љуфтшавии шоњговазн ва оњуњост, 
онњо њуљум мекунанд. Њайвонњои калон, ки бачањои худро 
њимоя мекунанд, низ хавфноканд. Њељ гоњ ба њайвонњои дар-
ранда наздик шудан лозим нест, зеро онњо хавфнок мебо-
шанд. Дар хотир дор, ки љароњати расонидаи њайвон, бисёр 
хатарнок аст. 

Дар хотир доред:
• њайвонњо ѓор, сўрохии дарахт ё љуќурии решаи дарахти 

афтидаро шабона барои хоб рафтан ба сифати љойи зисти 
доимї истифода мебаранд;

• пеш аз он ки паноњгоњи табииро интихоб кунед, даќиќ 
кунед, ки дар он љо њайвон нест. Агар дидед, ки пайи пой, 
пасмондаи хўрок (устухон, пари паранда), пашм, инчунин, 
бўйи ѓализи њайвон бошад, њатман он љоро тарк кунед;

• агар њайвон сер бошад, љароњат набардошта бошад, чун 
ќоида баъди дидани одам худаш меравад;

• агар тасодуфан ба њайвон рў ба рў шудед ё њайвон тар-
сида мегурезад ё њамла мекунад;

• агар њайвон ба шумо њуљум карданї шавад, дар љоятон 
шах шуда истед, кўшиш кунед, ки аз назди он оњиста-оњиста 
дур шавед;

• њељ гоњ кўшиши гирифтани бачаи њайвонро накунед, 
модари ба ќањромада шуморо думболагирї мекунад. Дар 
солњои охир дар шањрњо, бўстонсаройњои наздишањрї, 

наздикии нуќтањои ањолинишин сагњои бесоњиб хело 
зиёд шудаанд. Дар њолати шўридан онњо ба одамони гир-
ду атроф хатари зиёд меоранд. Аз ин рў, њангоми вохўрї 
бо чунин сагњо ё галаи сагон хеле эњтиёткор шудан лозим 
аст. 

Агар хатари њуљуми сагњо пеш биёяд, чї бояд кард? 
• Кўшиши аз онњо гурехтанро накунед, оњиста-оњиста роњ 

рафта, баъд ќадамзаниро зудтар кунед.
• Љисматонро ба тарафи сагњо яктарафа гардонед.
• Яку якбора њаракат накунед. 
• Агар саг сари ду зону нишинад, он ба љањидан омодагї 

мебинад. Дар ин њолат мустањкам истода, гулуи худро эњти-
ёт кунед, яъне оринљњои дастро берун бароварда, занахдон-
ро ба ќафаси сина љафс кунед. 

Агар шуморо саг бигазад, кўшиши ба зудї манъ кардани 
хунравиро накунед, чунки он ба тоза кардани љароњат му-
соидат мекунад. Љойи саггазидаро мањлули йод, дањани фа-
ранг, спирт молида, бо докаи тамизшуда бибандед, баъд ба 
муассисаи тиббии наздиктарин мурољиат кунед. 

Савол

1. Дар ваќти вохўрї бо њайвонњои калони вањшї кадом ќои-
дањоро риоя бояд кард?

2. Кадом ваќт бо њайвонњои вањшї вохўрдан хатарноктар аст?
3. Дар ваќти вохўрї бо сагњои њуљумкунанда чї тавр бояд раф-

тор кард?

Хатари гузаштан аз дарёњо
Дар Тољикистон бисёр рўду дарё ва дарёчањо њастанд, ки на 

њар кас аз онњо гузашта метавонад. Бењтараш дарёро аз љойи 
пастобиаш убур кунед. Гузаргоњро дар ќисми васеи дарё ё дар он 
љое, ки ба ќисмњо људо мешавад, интихоб кунед. Болои об дар 
камобї каме мављ зада, об ба назарат равшан метобад. Танњо аз 
дарёчањои хурде, ки обашон на он ќадар хунук ва тагаш рег до-
рад, пойи луч гузаштан мумкин аст. Дарёи кўњиро савора гуза-
штан бењтар аст. Барои ин ќисмати камоби онро, ки сангњои хур-
ди дарёро бо пањноияш ишѓол кардааст, интихоб кардан зарур 
аст. Инчунин, метавонед аз он ќисмате, ки суръати љараёни об 
хеле суст аст, бигузаред.

Сатњи об дар дарёи кўњї ба обу њаво, фасли сол ва шабонарўз 
низ вобаста аст. Оби рудхонањои кўњї дар пагоњирўзї камтар аст, 
зеро дар шаб суръати обшавии пиряхњои кўњї суст мешавад ва-
миќдори об коњиш меёбад. Аммо сатњи об баъди борон зуд ба-
ланд мешавад. Агар чуќурии дарёи кўњї аз миён боло набошад, 
онро убур кардан мумкин аст. Агар чуќурї аз миён боло бошад, 
дар ин њолат ба об даромадан манъ ва хавфнок аст. Одамоне, ки  
њунари шиновариро намедонанд, бояд дар оби чуќуриаш аз миён 

боло надароянд. Њамчунин њан-
гоми шино ё убур аз об бояд ба 
сардии хеле зиёди он таваљљуњ 
дошта бошед. Зеро оби хеле сард 
метавонад дасту поро карахт ку-
над, ки ин дар навбати худ мета-
вонад боиси аз њаракат боз мон-
дан ё ѓарќ шудан шавад.

Савол 
1. Чї тавр аз дарёи васеъ гузаштан мумкин аст?
2. Аз дарёи кўњї чї тавр гузаштан лозим аст?
Супориш

1. Муайян кунед, ки оё аз дарёи чуќур шино карда гузаштан 
мумкин аст? Агар ња, чї тавр?

2. Бигўед, ки кадом воситањои аз дарё гузаштани одамон ва 
гузаронидани ашё мављуд аст? Дар бораи онњо наќл кунед.

22. ХАТАР ЊАНГОМИ ЊАРАКАТ ДАР КЎЊЊО 
Дар мањалли кўњї њодисањои табиие, ки вазъиятро зуд 

дигаргун месозад: ивазшавии обу њаво, боди сахт, туман, 
барфи баланд, тарма, раъду барќ, тўфон ва бориши барф 
ба њисоб мераванд. Дар рўзњои гарми тобистон низ тўфо-
ни барфї шуданаш мумкин аст. Дар натиља дар чанд соат, 
баландии барф дар нишебии кўњ то 10-20 см мешавад, њаро-
рати њаво то 00С мефурояд. Зуд ивазшавии обу њаво дар ша-
роити баландкўњ чорабинињои махсуси бехатариро таќозо 
мекунад: 

• хусусияти релефи хатсайри ояндаро омўхта, бояд ба ќув-
ва ва имконоти худ бањо дод;

• дар ваќти боридани борон, туман, њарорати пасти 
њаво, баъди боридани барфи зиёд, ки хавфи фуромадани 
тарма дида мешавад, инчунин њангоми торикї сайр кар-
дан хатарнок аст;

• њаракатро сањарии барваќт бо либосу пойафзоли муво-
фиќ бояд оѓоз кард. 

 • пойњоро аз љароњатбардорї ва сармозанї эњтиёт кардан 
лозим аст;

• дар ваќти гузаштан аз сангњо ва ќитъаи тармафуро эњти-
ёт бояд кард;

• дарзаи алаф, буттањои хурд, ки дар хоки мулоим мерўянд, 
дунгињои тари маѓорбастаро бо сифати такя истифода бур-
дан мумкин нест;

• дар ќисмати мураккаби њаракат, албатта, аз банди капро-
нии эњтиётї истифода бурдан ба манфиати кор аст. 

Ќоидањои зерини њаракат дар нишебињои кўњ барои сарфа 
кардани ќувва кумак мерасонанд:

1. Тагчарми пойафзол дар замин тахту њамвор гузошта 
мешавад. 

2. Ќомат баробари пойњо рост гирифта шавад.
3. Њангоми баромадани кўтал, дар њар ќадам зонуро бояд 

зер кард.
4. Нишебињои љаридорро рост набароед, бењтараш онњо-

ро печутоб хўрда бароед.

5. Дар ваќти фуромадан 
зонуро тавре ќат кардан ло-
зим, ки дар њар ќадам хаму 
рост шудани шахсро таъ-
мин кунад. 

Аз сабаби он, ки 93%-и ма-
соњати Тољикистонро кўњњо 
ташкил мекунанд, хавфи фу-
ромадани тарма хеле зиёд 
аст.

Тарма ё ин ки фурўравии барф – барфи хеле зиёд, ки аз 
нишебињои љаридор ба поён лаѓжида мефурояд. Фуромада-
ни тарма дар њамаи мањалњое, ки барфи зиёд меборад, мум-
кин аст.

Тарма метавонад њар лањза бо сабаби дар нишебињо зиёд 
шудани барф, бўрони барфї ё ки баъди бориши барфи сахт, 
дар ваќти гармшавии њаво, боридани борон фурояд. Тарма 
ќувваи калони љозибанок дорад ва суръати њаракати он дар 
як соат ба 200 км мерасад. Дар ин нуќтањо таваљљуњ дошта 
бошед:

• Љойњои аз тарма хавфнок дар кўњ:
• Дар ваќти бориши барф дар нишебии кўњ ва дарањои 

танг;
• Нишебињое, ки дар онњо барфњо овезонанд;
• Нишебињои њамвор, ки на санг ва на дарахт доранд;
• Нишебињое, ки дар он таъсири офтоб зиёд аст, дар на-

тиља барфи он зуд об мешавад.
Ќоидањои њаракат дар нишебињое, ки хавфи фуромадани 

тарма тањдид мекунад: 
• Ѓалоѓула, паропар, барфбозї накунед.
• Њамон хатсайрро интихоб кунед, ки аз хавфи фуромада-

ни тарма монеањо эмин медоранд.
• Дар нишебии барфдор рост ба таври амудї баромадан 

лозим аст.
• Дар масофаи 40-100 м байни якдигар њаракат кардан ло-

зим аст, бењтараш бо ресмон њаракат кунед.

• Аз ќисмати хавфи тармафурої ногузашта, балки аз 
ќисми болои љамъшавии асосии барф бояд гузашт.

• Агар фурўравии барф сар шавад, њатман истодан зарур 
аст.

Агар ба тарфатон тарма њаракат кунад, чї бояд кард:
• Њар чї зудтар ба паноњгоњ (камар, зери санг), ки пинњон 

шудан мумкин аст, њаракат кунед.
• Ба воситаи чўб дар болои барф мустањкам шудан мум-

кин аст.
• Тавре бояд истод, ки њиссаи барфи кам ба кас расад. 

Борхалта ва дигар чизњои хамроњатон бударо партофта гу-
резед.

• Бо шарф ё гарданаки љемпиратон рўятонро пўшонед. Аз 
чанги барф бо дастњоятон дањон ва биниатонро њимоя ку-
нед.

Агар дар таги тарма мондед, чї кор бояд кард: 
• Њељ гоњ ба воњима дода нашавед. 
• Баъди боз мондани тарма њар чї метавонед атрофи рўй 

ва ќафаси синаро васеъ кунед.
• Њаракат кунед, ки тарзи бехатари истоданро ќабул ку-

нед – зонуњоро ба ќафаси сина наздик оварда, рўйро бо даст 
пўшонед.

• Њар замон яхњоеро, ки дар натиљаи нафасгирї пайдо ме-
шаванд, аз назди рўй дур кунед.

• Тарафи боло ва тарафи поёнро бояд муайян кард, ба 
овозњои боло гўш андохта, ба онњо хабар бидињед.

• Дар њолати нарасидани ёрї, барфро мустаќилона канда, 
онро бартараф кунед.

Савол

1. Кадом ќоидањои сайру гашт дар фасли тобистон дар нише-
бињои кўњ мављуд аст?

2. Кадом љойњо барои тармафурої хавфноканд?
3. Дар нишебињое, ки хавфи фуромадани тарма њаст, чї тавр 

бояд њаракат кард?
4. Агар тарма ба тарафатон њаракат кунад, чї бояд кард? Агар 



76

дар зери тарма мондї, чї чора бояд љуст? Барои чї бояд дањон ва 
биниро њимоя кард?

5. Барои дар тарќишњои кўњї наафтидан чї тавр худро бояд 
муњофизат кард?

6. Бемории кўњї чї хел беморист ва онро чї тавр бояд пешгирї 
кард? 

23. ЧЇ ТАВР ХУДРО АЗ РАЪДУ БАРЌ 
ЭЊТИЁТ БОЯД КАРД?

Дар уфуќ пайдошавии абрњои ѓафси тўда-тўдаи мано-
рамонанд ва сар задани раъду барќ метавонад оќибати 
бад дошта бошад. Пеш аз саршавии раъду барќ бод тамо-
ман хомўш мешавад ё ки самти худро дигар мекунад, сипас 
тундбод хеста, баъди он борон сар мешавад. Ба наздикша-
вии раъду барќ диќќат дода, сари ваќт дар ягон љойи бехавф 
пинњон шудан лозим аст. 

Муайян кунед, ки на танњо ба инсони рост истода зада-
ни раъду барќ хавфнок аст, балки зарядњои электрикии аз 
раъду барќи пањншуда ба шахси нишаста њам зарар дорад. 
Агар раъду барќ дарахтро занад, майдони 2 метр минтаќаи 
хавфнок ба њисоб меравад.

Дар ваќти раъду барќ оббозї кардан ва дар наздикии 
обанборњо будан низ хатар дорад. Њангми сар задани раъ-
ду барќ кўшиш кунед, ки аз рўйи имкон худро тар накунед. 
Дар об заряди электрикї бисёр дур пањн мешавад. Масофа 
то раъду барќи наздик омада истодаро муайян кардан мум-
кин аст. Сонияњои байни пайдошавии барќ ва овози раъдро 
њисоб бояд кард. Равшании барќ то одам зуд мерасад. Суръ-
ати овоз ба њисоби миёна 300-400 м. дар як сония аст. Њамон 
сонияи фосила нишон медињад, ки раъду барќ аз мо дар ма-
софаи 300-400 м. дур аст, агар ин фосила ду сония бошад, он 
гоњ раъду барќ аз мо 600-800 м. дур мебошад. 

Дар кўњистон баробари наздикшавии раъду барќ њатман 
аз нишебињои кўњ фуромадан зарур аст. Раъду барќ дар кўњ 
бисёр њодисаи хатарнок аст. Раъду барќи «хушк»-и беборон 
низ мешавад, ки он хавфи калон дорад. 

Дар хотир доред:
• Дар љангал њангоми раъду барќ дар 

назди дарахти яккаи аз њама баланд исто-
дан мумкин нест. 

• Бењтар аст дар мобайни дарахтони 
ќадпасти зич пинњон шавед. Дар њамво-
рињо, канори беша истодан низ хавфнок 
аст. 

• Дар љойњое, ки дарё љорї мешавад, 
обанборњо њастанд, њаракат кардан ё ки 
истодан мумкин нест; баробари наздикшавии раъду барќ 
њатман аз об баромадан лозим аст. 

• Дар мањалњои кўњї баробари наздикшавии раъду барќ 
њаракат кунед, ки аз љойњои баланд – ќулла, теппа, аѓба, 
теѓањо ва ѓайра ба поён фуроед. 

• Дар зери љисмњои кўњие, ки овезонанд, пинњон шудан 
мумкин нест.

Аз раъду барќ дар ѓорњои табиии нишебињои кўњї пинњон 
шудан мумкин, аммо набояд наздиктар аз 2 метр ба девори 
он љафс шуд. Аз раъду барќи «хушк» дар чуќурињо, љўйњо, 
сойњо ва дигар љойњо пинњон шудан мумкин аст. Агар ба 
он љойњо об дарояд, он љойњоро бояд тарк кард. Фаромўш 
кардан лозим нест, ки заминњои регзор ва сангчадор аз за-
минњое, ки хокашон лой мешавад, бехавфтаранд. Об аз рег 
ва сангча зуд мегузарад, дар љое, ки хок лой шудааст, замин 
обро намекашад. Дар натиља об љамъ шуда, барои гузаро-
нидани заряди электрикї хидмат мекунад. Дар ваќти раъ-
ду барќ бењтараш дар як љой истодан, агар имкон набошад, 
оњиста-оњиста роњ рафтан лозим аст. Њаракати гурўњї хавф-
нок аст. Бояд байни якдигар масофаи муайян бошад. Дар 
минтаќаи раъду барќ давидан мумкин нест. 

Њамаи ашёи металї: табар, арра, бел, корд, асбобу анљо-
ми кўњнавардї ва ѓайраро љамъ карда, дар масофаи 15-30 м. 
дуртар аз љойи ќароргоњ ё љамъшавии одамон пинњон кард. 
Аз замин, махсусан, агар он намнок бошад, бояд одамон-

ро људо кард. Дар зери худ гилемча, рахти дамкардашуда, 
полиэтилен, навдањо, пояи дарахт, њатто санг мондан мум-
кин аст. Бояд кўшиш кард, ки њамаи он чизњо хушк бошанд. 
Тавре нишастан лозим, ки узвњои бадани шахс камтар ба 
замин расад. Либосњои тарро бароварда, либосњои хушк 
пўшидан зарур аст. Либоси тар хавфи задани барќро зиёд 
мекунад. 

Ба касоне, ки онњоро барќ задааст, ба зудї ёрї расонидан 
лозим аст. Бояд донист, ки на њама намуди барќзанї марго-
вар аст. Агар дар љабрдида нишонаи нафаскашї эњсос на-
шавад, ба ў нафаси сунъї дода, дилашро масњ кардан зарур 
аст. 

Дар натиљаи барќзанї метавонад бадани инсон бисўзад, 
аз ин рў, љойњои сўхтаро ба воситаи ашёи тамизшуда бастан 
лозим аст. Методи таги хок кардан, ки дар байни одамон 
њоло њам роиљ аст, ќатъиян манъ аст. Ин амал ба љойи фои-
да зарар меорад. Љабрдидаро танњо гузоштан мумкин нест, 
кори дил ва набзи ўро назоарат кардан зарур аст. Агар одам 
баъди задани раъду барќ ба њуш бошад њам, вайро њатман 
ба беморхона бурдан лозим аст, чунки амали заряди элек-
трикї мумкин аст баъдтар таъсир кунад. 

Савол

1. Чї тавр бояд наздик омадани раъду барќро фањмид?
2. Дар ваќти раъду барќ аз чї бояд эњтиёт кард?
3. Заряди электрикї ба ѓайр аз барќзанї боз чї тавр таъсир 

мерасонад?
4. Њангоми раъду барќ дар куљо истодан хавфнок аст?
5. Дар ваќти раъду барќ дар зери кадом дарахт истодан беха-

тар аст?
6. Агар раъду барќ ту ва рафиќонатро дар љангал, дар њамворї 

ва дар кўњ дарёб намуд, чї бояд кард?
7. Дар ваќти раъду барќ кадом корњоро ба љо овардан мумкин 

нест?
8. ба шахси аз барќ ё љараёни электрикї љабрдида чї тавр ёрї 

расонидан лозим аст?
Супориш

1. Хотирањоятонро њангоми раъду барќ тартиб бидињед: чї 
бояд кард, кадом корро кардан хавфнок аст ва аз раъду барќ чї 
хел эњтиёт шудан лозим аст? Онњоро дар дафтар ва луѓати худ 
бинависед. 

2. Ба расм нигоњ карда, бигўед, ки ин бачаро, раъду барќ дарёб 
кардааст, барои наљоташ чї кор бояд кард? 

24. такрори ќиСМи 1 
«бехатарии инСон дар шароити 

табиии хавфнок ва ѓайриодї»

ќиСМи II. аСоСњои донишњои тиббї

БОБИ IV
РАСОНДАНИ ЁРИИ АВВАЛИНИ ТИББЇ 

ДАР ЊОЛАТИ ЃАЙРИОДЇ

25. УСУЛЊОИ АСОСИИ РАСОНИДАНИ 
ХУДЁРЇ, ЁРИИ АВВАЛИН БА ЉАБРДИДА, 

ДОРУЌУТТЇ, ГИЁЊЊОИ ШИФОБАХШИ ТАБИЇ

Усулњои асосии расонидани худёрї. Њамин хел шуданаш 
мумкин аст, ки маљбуред ба худ ёрии одии аввалини тиб-

бї расонед. Албатта, 
дар њолати бењушї, 
нафастангї, аз кор 
мондани дил, задани 
барќ, шикастани су-
тунмуњра ба худ ёрї 
расонида наметаво-
нед. Дар њамаи ин њо-
латњо танњо табиб ва 
одамони наѓз омода-
гї дида, ёрї расони-

да метавонанд. Дониста бошед, ки сабаби бисёр љароњату 
дардњои ба амаломада аз бисёр љињат худи шумо њастед. 
Њангоми танњої дар табиат, агар саломат њам бошед, њо-
лату вазъияти худро назорат карда тавонед ва нишонањои 
пайдошавии дардро њис кунед. Масалан, яке аз нишонањои 
сахт хасташавии умумї ин: гоњ сурх шудану гоњ паридани 
ранги рўй, бо душворї нутќ кардан, зуд-зуд нафасгирї, 
задани набз ва оњиста ба њолати аввала баргаштани он ба 
њисоб меравад. Чї бояд кард, агар бемор шудед ё љароњат 
бардоштед, аммо касе ба шумо ёрї намерасонад ва шумо 
танњоед? 

Пеш аз њама дар њар гуна њолати хавфнок оромиро нигоњ 
доштан зарур аст. Ба воњима афтодан боиси амали нодуруст 
мешавад, ваќти ќиматро аз даст медињед. Ба худ ёрии авва-
лин расонида, њатман ба пайдарњамии амалњо ќатъиян риоя 
кунед: 

1. Аввалан, сабаби бевосита дар њолати хатарнок афти-
данатонро бартараф кунед. Масалан, дар таги порањои ши-
кастаи автомобил ё дар таги дарахтони афтида ва дар зери 
тарма мондед, њаракат кунед, ки аз он љойњо бароед. Бе-
воњима, оњиста њаракат карда кўшиш кунед, ки дар порањои 
шикаста, дарахти афтида, худро норасонида, аз он љойи са-
дамавї бароед.

2. Ваќте ки дардро њис кардед, љойи дардро даќиќ кунед 
– ин барои муайян кардани хусусияти зарбхўрї кумак мера-
сонад. 

3. Ба љойи бехатар баромада, оромона, бадани худро бу-
бинед, оё љароњати аён, зарбхўрии берунии сахт ва дарунї, 
ягон љойи шикаста њаст ё не. 

4. Њолату вазъиятро дида, воситањои маъмули худёрира-
сонро ба хотир биёред. 

 Ёрии аввалин ба љабрдида. Барои љабрдидае, ки љароња-
ти вазнин гирифта хоб аст, намељунбад ва њодисањои гирду 

атрофро њис намекунад, њангоми ёрии аввалини тиббї расо-
нидан чї бояд кард?

1. Оё дар раги шараён набз мављуд њаст.
2. Агар набз бошад, љабрдидаро ба шикам гардонида, 

дањони ўро ба воситаи рўймолча тоза кунед. Шахсеро, ки ба 
пушт дар њолати бењушї ќарор дорад, метавонад забонаш дар 
њалќаш фурў равад. Дар натиља њаво ба шуши вай намедарояд.

3. Нафасгирии сунъї гузаронед.
4. Дар љое, ки хун сахт љорист, бинт (дока) бимонед, ки му-

ваќќатан хунравиро нигоњ медорад. Дониста бошед, ки ноду-
руст гузоштани бинт хунравиро зиёд мекунад ва ба љабрдида 
зарар меоварад. Бинтро аз љойи љароњат болотар аз ду соат 
зиёд гузоштан мумкин нест. Барои њамин дар бинт хатча бо 
нишондоди даќиќи ваќти гузошташудани он насб кунед. 

5. Докабандї кардани љароњат. 
6. Вобаста ба намудњои зарбхурї, масалан, дар ваќти ши-

кастан тахтачаи шикастабандї ё ки бо докабандии сахт мус-
тањкам кардан лозим аст. 

7. Мошини ёрии таъљилиро љеѓ зада, ба табобатхона бур-
дани осебдида маслињат дода мешавад.

Мумкин нест: 
• љабрдидаро дар њолати бењушї ба пушт хобонидан; 
• дар таги сари ў ягон ашё: борхалта, либоси тањкардашу-

даро мондан;
• љабрдидаро аз љойи њодиса бе зарурат (хатари ярч, тар-

ма, оташ, таркиш) ба дигар љой бурдан;
• бе зарурат аз љойи љароњат баровардани шикастапорањо 

ва дигар чизњо;
• ба љароњат расидан ва ягон кори дигар кардан, агар он 

чуќур бошад, ќатъиян манъ аст;
• љо ба љо кардани устухонњои шикаста дар шикасти аён;
• ба љабрдидаи љароњатбардошта додани об;
• бе зарурат љабрдидаро маљбур ба њаракат водор кардан.
Дар хотир доштан зарур аст, ки дар даќиќањои аввали 

баъди љароњат бардоштан, шахс ба њолати садамавии сахт 
дучор мешавад. Њолатњои зуњур ёфтани садама;

• зуд паридани ранги рўй, даст, тезшавии дилзанї ва на-
фасгирї;

• ба вазъи нодуруст бањо додан, беањамиятї;
• дард њарчанд сахт бошад њам, шикоят накардан;

Доруќуттї, воситањои дорувории табиї. Гоње тавассути 
наќлиёти гуногун ба љойњои дур ба саёњат рафтан пеш ме-
ояд. Бинобар ин, доруќуттии начандон калон, ки доруњои 
зарурї ва воситањои бандубастро барои ёрии аввалини тиб-
бї ва худёрї заруранд, њамроњ гирифтан лозим аст. Дар до-
руќуттї бояд чунин мавод бошад:

• маводди бандубаст (докањои тамизшуда, салфетка, 
коѓазхалтаи шахсии ашёи бастан, лейкопластир);

• воситаи тамизкунї (йод); 
• воситаи хунманъкунї (мањлули њидроген);
• доруњое, ки барои паст кардани дард, њарорат, дарди 

меъда, ки табиб тавсия додааст, инчунин, воситањои дору-
вории зарурии шахсї;

• асбобњои одии тиббї (ќайчии хурд, пинсет, жгут);
• доруњои махсус (мисол, агар ба мањале, ки сафар кар-

дед, ки дар он љой морњои зањрнок бошанд, хунобаи зидди 
зањримор).

Пеш аз сафар доруќуттии шахсиро дида, вобаста ба 
мањал, фасли сол ва вазъи саломатї дар он доруњои зару-
риро илова кунед. Њама гуна њолатњои фавќулодаро пеш-
гўї кардан мумкин нест. Баъзан шахс дар њолати фавќулода 
њатто чизњои заруриро фаромўш мекунад. Пеш аз њама, ин 
ба доруворї ва воситањои бандубаст тааллуќ дорад. 

Агар доруќуттї надошта бошед! Дар ин њолат ба шумо 
рустанињои кўњї, ки хусусияти табобатї доранд, ёрї мера-
сонанд. 

Решаи чормоѓак барои манъ кардани хун ёрии калон ме-
расонад. Онро канда бо об тоза кунед ва дар болои љароњат 
бигузоред.

Барги газна хусусияти ѓафс кардани хунро дорад ва 
хунравиро манъ мекунад. 

Ба сифати пахта маѓори торф, пари ќу, чой ва ќамишро 
истифода бурдан мумкин. Ќисми болоии ќамишро гирифта, 
ќисми дохилашро, ки ба пахта монанд аст, истифода меба-
ранд. Барои табобати љароњат ва сўхтагї шилми дарахти 

сўзанбаргро метавон истифода бурд. Ба љойи йод шарбати 
сурхчаранги шањдбўрро, ки месўзонад, истифода бурдан 
мумкин аст. Шарбати тозаи барги зуф ва дармана (полын) 
хунравиро манъ карда, љароњатро безарар мегардонад ва 
дардро таскин медињад. Инро дар ваќти зарбхўрї, инчунин, 
газидани занбўр, говзанбўр истифода мебаранд. Барги зуф, 
барги дармакоро дар оби љўшида шуста, хушк карда, кўфта, 
дар болои љароњат гузоштан лозим аст. 

Дар хотир доред! Воситањои табииро њамон ваќт истифо-
да баред, ки агар онњоро донед ва аз онњо истифода бурда 
тавонед. 

Савол

1. Барои чї танњо дар муњити табиї баробари захм бардоштан 
оромиро бояд нигоњ дошт? 

2. Шахси захмбардоштаи танњо кадом амалњоро бояд пай дар 
пай иљро кунад? 

3. Нишонањои вазъи садамавии сахтро номбар кунед.
4. Дар доруќуттии шахсї чиро бояд нигоњ дошт?
5. Чаро маљмўи дорувории доруќуттии шахсиро бо табиб му-

вофиќа кардан зарур аст? 
6. Барои безараргардонии љароњат кадом гиёњњои шифо-

бахшро истифода бурдан мумкин аст? 
 Супориш

Дар синф ба гурўњњо људо шавед. Бо роњбарии омўзгор ва на-
мояндаи соњаи тибби мактаб чунин машќњои таълимї-тамриниро 
иљро кунед:

а) бастан бо дока;
б) бандубасти тахтачаи шикастабандї;
в) муайян кардани набз.
Муайян кунед, ки дар мањалли шумо кадом гиёњњои шифобахш 

мављуд аст? Ин гиёњњоро барои шифои љароњат чї тавр истифо-
да бурдан мумкин аст? Воситањои шифобахши табииро чї тавр 
омода кардан мумкин аст? Дар кадом фасли сол аз онњо истифода 
бурдан мумкин аст? Ба расм нигоњ карда, аз рўйи он номгўи ги-
ёњњои табиии заруриро барои расонидани ёрии аввалин, ки дар 
мањалли шумо мерўянд, тартиб дињед.

26. СОИШ ЁФТАН ВА ОБИЛА КАРДАНИ ПЎСТ. 
ЗАХМИ БУРИШ 

Дар ваќти саёњат мумкин аст пойњои одам соиш ёфта, 
обила кунанд. Барои аз ин љароњат эмин будан аз пойафзо-
ли санљидашудаи мувофиќ истифода баред. Љуроб бояд аз 
матои мулоим бо андозаи худ ва бесурохї бошад. 

Нишонањои соишёбї – сурхшавии пўст ё дардмандшавии 
онро дида, сабаби ба чунин њол гирифтор шудани пойро би-
фањмед, ба он «истироњат» додан лозим аст. Агар обила пай-
до шуда бошад, дар љойи он докаи тамизшудаи сахт ва мањлу-
ли синтомитсин гузоштан лозим аст. Докабандиро тарзе ба 
љо овардан лозим аст, ки боиси обила ва соиши нав нашавад. 

Дар хотир доред:
• њар бегоњ пойњо ва љуробњоятонро бишўед, дар љуроб 

набудани сўрохї барои пешгирии соиши пой ёрї мерасонад.
Захм аз буридан – вайрон кардани яклухтии пўст, ки аз 

буриши ашёи буррандаи тез ба вуљуд меояд. Аксар ваќт аз 
нодуруст муносибат кардан бо корд, арра, табар ягон узве-
ро мебуранд. Агар бурриш он ќадар чуќур набошад њам, 
хунравии зиёд сар мезанад, аммо пеши роњи ин њодисаро ги-
рифтан он ќадар душвор нест. Салфеткаи тамизро бо сари 
ангушт дошта, љойи љароњатро чанд даќиќа зер карда, баъд 
йод ва ё мањлули њидрогенро гузоред ва докапеч кунед.

Докаро сахт бастан лозим аст, аммо на ба он њадде, ки 
ба гардиши хун халал расонад. Агар дока аз хун тар шавад, 
онро накушода, аз болояш докаи нав мепечонанд. Агар зах-
ми буриш он ќадар чуќур набошад, онро бо лейкопластир 
ширеш мекунанд, вале 
бењтараш, шабона онро 
кушоед, зеро љароњати но-
баста зудтар мањкам меша-
вад. 

• Дар ваќти тарошидани 
чўб, онро дар замин монда, 
аз тарафи боло ба тарафи 
поён тарошидан бехатар аст. 

• Агар дар наздат нафаре бошад, кордро ба дарахт задан 
мумкин нест. 

• Аз њама асбоби бехатар дар омода кардани њезум арра 
мебошад. Арраи якдаста бештар бехатар аст.

Дар ваќти бо арраи дудаста кор кардан бисёртар ба хатої 
роњ медињанд: андохтани дастањои онро фаромўш мекунанд, 
ѓўлачўби аррашавандаро устувор намегузоранд, бо нимта-
наи тугмањояш кушода кор мекунанд, дасти озодашонро 
дар љойи арракунї наздик мегузоранд ва ѓайра. 

Њангоми бо табар кор кардан хатоии асосї буридани нав-
даи аз њад зиёд ѓафс ба њисоб меравад. Навдањои ѓафсро, 
бењтараш, бо арраи якдаста бибуред.

 Дигар ќоидавайронкунињои хос дар буридан ва кафондани 
њезум, ки бояд ба онњо роњ надод, инњоянд; 

• Кор кардан бе пойафзол ва шим.
• Дар рўйи сангњо буридани шохчањои хушки дарахт.
• Њангоми табарзанї дар гирду пеш будани одамон. Дар 

ин њолат мумкин аст, табар аз дастааш људо шуда, ба сари 
яке аз онњо занад. Дар дастааш мустањкам будани табарро 
њамеша санљидан лозим аст.

• Пойњоятонро васеътар ва аз љой буридан дуртар гузо-
ред. 

• Одатан баъзе дарахтбуррони камтаљриба, шохњои хуш-
ки дарахтро бо муњраи табар мешикананд. Дар натиља шох-
чањои хушк табарро ба ќафо партофта, дами он ба дарахт-
бур расиданаш мумкин аст. 

Соиш ёфтани ягон узви одам аз расидани пўст ба ашёи 
сахти ноњамвор, ба мисли замин, санг, танаи дарахт ва ѓай-
ра ба амал меояд. Баробари соиш ёфтани узв, дар љойи он 
њар гуна ифлосињо пайдо шуданаш мумкин аст. Аз ин рў, 
љойи соишёфтаро бо оби љўшда ва собун шуста, бо мањлу-
ли йод ва мањлули њидроген тамиз кардан лозим аст. Агар 
љойи соишёфта васеъ бошад ва аз он хун љорї шавад, онро 
бо дока бастан лозим аст.

Дар хотир доред:
• пеш аз ба шахси љароњатбардошта ёрї расонидан, 

дастњоро бишўед ё ки бо атр ва дигар мањлулњои зиддисиро-
ятї тоза кунед.

Савол

1. Пайдошавии соишёбї ва обиларо чї тавр пешгирї кардан 
мумкин аст?

2. Агар пойњоятон соиш ёфта, обила пайдо кунад, чї бояд кард?
3. Кадом ќоидањоро риоя бояд кард, ки њангоми кор бо корд, 

табар, арра ба љароњатёбї роњ надињед?
4. Агар захми буриш ба амал биёяд, чї кор бояд кард?
Супориш

Номгўи маводди бандубасти воситањои зиддисептикї барои 
коркарди љойи буридашуда ва пўсткандаро тартиб дињед. Бо роњ-
барии омўзгор бо њамсинфонатон ќоидањои бастани даст, китф, 
соќи пойро машќ кунед. 

27. ЉАРОЊАТЊОИ НОАЁН
Дар ваќти афтидан, њаракати нољо, ба ягон ашёи сахт 

задан, аз зарби сабук то шикастани устухонњо, љунбидани 
маѓзи сар ва љароњатњои гуногун бардоштан мумкин аст. 
Дар натиљаи ин љароњатњо бофтањои мушакњо, майнаи сар 
ва устухонњо каму беш иллатнок мешаванд. Ин намуд ља-
роњатро љароњати ноаён меноманд.

Латхўрї
Одатан, дар натиљаи зарбхўрї ё афтидан бофтањои му-

лоими бадани инсон осеб мебинанд, ки онро латхўрї мено-
манд. 

Нишонањои латхўрї: дард, варам ва доѓи нофармон – ка-
будшавии узв мебошанд. Дар болои љойи дард сачоќи дар 
оби хунук таркардашударо мегузоранд. Дар шабонарўзи 

дуюм баъди латхўрї бо оби гарм оббо-
зї карда, масњи сабук гузаронидан лозим 
аст. Махсусан, латхўрии сар, ќафаси сина 
ва ишкам хеле хавфнок аст. Њангоми 
латхўрии сахти сар мумкин аст луќида-
ни маѓзи сар ба сарчархзанї, ќайкунї ва 
бењушшавї оварда расонад. Дар ин њо-

лат дар сари шахс латаи тар ва ё пораи ях гузошта, оромии 
ўро таъмин кардан зарур аст.

Латхўрии ќафаси сина, бахусус шикам, мумкин аст бо ка-
фидани ягон узви дарунї оварда расонад, ки нишонањояш: 
хунравї, сахтшавии шикам, дарди сахт, дилбењузурї, ќай-
кунї, набзи суст, кандани ранги рўй мебошанд. Ба љабрдида 
оромии пурра лозим аст, ба вай нўшидану хўрдан мумкин 
нест. Ёрии аввалияи тиббї расонидан ва њарчи зудтар ўро 
ба муассисаи тиббї бурдан зарур аст. 

Бељошавии устухон. Дар ваќти зарбхўрї устухон аз буѓум 
мебарояд. Нишонањои осеб дидани устухон: дарди сахт, 
бељошавии буѓум, имконнопазирии њаракат дар буѓум, иваз-
шавии љойи табиии охири устухон ва дарозии он мебошад. 
Љабрдида бояд пурра ором бошад. Барои ин дастро бо рўй-
мол ё дока бастан лозим аст. Пойњоро дар ваќти баромада-
ни буѓуми кос ба пойи сињат докапеч кардан лозим аст. Чўб 
ё чизи дигарро баробари пой монда, онро докапеч кардан 
лозим аст. Дар њолати баромадани буѓуми зону онро зўран 
ќат кардан мумкин нест. Танњо дар таги зону болишт ё ди-
гар либосњоро мондан лозим аст. Барои он ки дард сабук 
шавад, љойи латхўрдаро бо оби хунук тарбандї (компресс) 
бояд кард. 

Дар хотир доред:
• љо ба љо кардани љойи баромадагї – амалиёти тиббї ме-

бошад! Агар омодагии махсус надошта бошед, њељ гоњ кў-
шиши мустаќилона иљро кардани ин корро накунед. Баъзан 
баромадагиро аз шикастагї фарќ кардан душвор аст. 

Фишорёбї – љароњати бисёр вазнини дасту пой буда, ба 
маљаќшавии мушакњо, њуљайрањои рагњои хунгард ва асаб 
оварда мерасонад. Аз фишори бори вазнин (ѓўлачўб, санг, 
хок, порањои воситањои наќлиёт), њангоми ярч, заминларза, 
садама шахс метавонад ба чунин њолат гирифтор шавад. 

Њангоми бардоштани садамаи сахт, љойи заруриро дока-
печ (жгут) кардан лозим аст. Барои манъ кардани хунравї 
дар узви осебдида латтаи дар оби хунук таркардашуда ё по-
раи ях гузоштан зарур аст. Дар ин њолатњо љабрдидаро гарм 

печонида, ќањва ва ё чойи гармаш нўшонед. Беморро њарчи 
зудтар ба муассисаи табобатї бурдан лозим аст. 

Шикастани устухон. Шикасти устухон мумкин аст пур-
ра ва нопурра шавад. Дар ваќти шикасти нопурра як ќисми 
устухон мекафад. 

Агар пўст дар болои љойи шикаста пурра истода бошад, 
шикасти устухон ноаён мешавад.

Шикасти аёни устухон таврест, ки пўст медарад ва усту-
хони шикаста аз љароњат берун мебарояд. Дар ин ваќт дарди 
пуршиддат, варам, љамъшавии хун ба амал меояд. Баъзан 
њангоми каме њаракат кардан дар љойи шикаста садои кафи-
дани шикастапорањои устухон ба гўш мерасад. Бештар ваќт 
њолатњои шикастани устухонњои дарози дасту пой: банди 
даст, китф, соќи пой, миёнро дидан мумкин. Дар ваќти ши-
кастани ягон узв, барои он ки дардро зиёд накунед ва усту-
хонпорањои шикаста бељо нашаванд, бисёр эњтиёткорона 
ёрии аввалин расонидан лозим аст.

Њангоми шикасти ноаён дар мадди аввал наљунбидани 
устухонпорањоро (иммобилизатсияро) бояд таъмин кард. 
Барои ин љойи шикастаро бо тахтачаи шикастабандї, чўб 
ё навда бастан лозим аст. Тахтачаи шикастабандиро тавре 
бастан лозим аст, ки имконияти њаракати дасту пой набо-
шад. Дар ваќти шикастани пой аз ду тараф тахтача монда, 
онро бастан зарур аст. Дар ваќти шикастани устухони соќи 
пой тахтача то зону ва буѓуми охирони пой, дар њолати ши-
кастани миён аз зону ва банду буѓуми кос, то таги баѓал 
баста мешавад. Тахтачаи шикастабандї бо пахта ё матои 
мулоим печонида шуда, баъд баста мешавад. Агар устухо-
ни даст шикаста бошад, баъди мондани тахтача дастро бо 
рўймолча дар гардан овезон мекунанд. Агар њодиса дар љое 
рух дињад, ки тахтача сохтан душвор бошад, масалан, дар 
њамворї, дар он ваќт дасти шикаста ба ќафаси сина ва пойи 
шикаста дар пойи сињат докапеч карда мешавад.

Дар хотир доред:
• амали бесаводона ё сари ваќт нарасонидани ёрї, ба оќи-

бати вазнин ва њатто ба марг оварда мерасонад.

Албатта, њангоми танњої дар табиат љароњат бардошта, 
ба ёрии тиббии сариваќтї умед бастан душвор аст. Аммо 
расонидани ёрии аввалини тиббии дуруст умеди љабрдида-
ро ба барќароршавии саломатї ва сињатёбї зиёд мекунад. 

Савол
1. Дар ваќти саёњати дурудароз, сайру гашти якрўза кадом на-

муди љароњатро бардоштан мумкин аст?
2. Кадом љароњатњоро ноаён меноманд, барои чї?
3. Дар ваќти зарб хўрдан кадом ќоидањои расонидани ёрии ав-

валин мављуд аст?
4. Кадом оќибатњои ногувори фишорёбиро медонед ва онњоро 

чї тавр бояд пешгирї кард?
5. Аломатњои баромадани пою дастро номбар кунед. Дар ин 

њолат чї тавр ёрии аввалин расонидан мумкин аст?
6. Њангоми шикастани даст барои сохтани тахтачаи шикаста-

бандї чизе нест, чї бояд кард?
7. Кадом намуди љароњати ноаён ба табиб мурољиат кардани 

љабрдидаро талаб мекунад?
8. Имобилизатсияи дасту пой чист ва дар кадом намуди ља-

роњат зарур аст?

28. ЊАЙВОНОТИ ХАТАРНОК
Њангоми дар вазъияти ѓайриодї будан дар муњити табиї 

на танњо аз њайвонњои калон, њатто аз њашарот, тортанаку 
мор ва дигар хазандањо низ эњтиёт шудан лозим аст.

Нешзании њашарот ва тортанакмонандњо
Тобистон дар бисёр љойњо пашша ба инсон нохушињои 

зиёд меоварад.
Пашша, кўрпашша (хомўшак), ѓурмагас аз моњи май то 

моњи сентябр дар њама љой одам мечаспанд. Онњо ба бинї, 
гўш, дањон, таги либос медароянд. Нешзании онњо дардовар 
аст. 

Танњо ба воситаи турњои махсус ва моддањои химиявї ху-
дро аз чунин њашарот њимоя кардан мумкин аст. Дар љойи 
серпашша бояд остинњоро баст, гарданаки курта, нимтана 
ва ќисми поёнии шимро барои муњофизат истифода бур-



91

дан лозим аст. Аз сўзишво-
рии тар гулхан афрўхта, бо 
воситаи дуд пашшањоро би-
гурезонед, њангоми њаракат 
онњоро бо навдањо бояд гу-
резонд.

Неш задани ѓурмагас 
дарднок ва хатарнок аст. 
Ин њашарот гузаронандаи 
беморињои сироятї аз њай-
воноти калони шохдор ба 

одам мебошад. Ваќте ки ѓурмагас хунро мемакад, мисли 
кўр аст ва онро бо даст нест кардан мумкин аст.

Агар занбўр, занбўри асал, говзанбўр, ору ва ѓайраро дар 
лонањояшон безобита кунед, бисёр хавфнок аст. Занбўри 
љангалї ва занбўри асал лонаи худро дар дарахт ва сох-
тмонњои тахтагї месозанд; ору дар танаи дарунковоки да-
рахт, говзанбўр дар зери замин лона месозанд. Агар ѓайри-
ихтиёр оилаи занбўрро беќарор кардед, чанд даќиќа бояд 
дар љоятон начунбида истед, то ки њашарот ором шавад, 
баъд аз он оњиста ба як тараф равед. Дар ваќти њуљуми ои-
лаи занбўр рўйи худро бо дастњо пўшонида давидан лозим 
аст. Бењтарин љойи паноњгоњ – об (дарё, кўл) ё буттаи зич, ки 
њашаротро нигоњ медорад, мебошад. Неш задани њашарот 
ба сурхшавї ва варамкунии узвњои бадан, баъзан ба аллер-
гия меорад. Баъзе њашарот чанд бор неш мезананд, занбўр 
баъди неш задан онро боќї мегузорад. Ёрии аввалин њанго-
ми гирифтани неш дар тарбандї зоњир мешавад. Љойи неш-
задаро бо спирт, мањлули дањани фаранг, атр ва перекиси 
оксиген соиш медињанд. 

Дар натиљаи нешзании зиёд мумкин аст, сарчархзанї, 
дилбењузурї, сардард, сустї, њатто ќайкунї, нафастангї, ба-
ландшавии њарорати бадан, бењушшавї пеш биёяд. Дар ин 
њолат њатман ёрии тиббї зарур аст. Агар табиб набошад, 
дар сар тарбандї карда ва доруњои зиддиаллергї нўшидан 
лозим аст. Забонро газидани занбўр бисёр хавфнок буда, ба 
нафасгирї оварда мерасонад. Дар ин њолат љабрдида бояд 

дар дањонаш пораи ях бигирад ё дањонро бо оби хунук об-
гардон кунад.

Дар љойњои намнок ва бо баргњо пўшонидашуда кана зиёд 
аст. Кана аслан дар кундаи буридашудаи дарахтон, ќад-ќа-
ди пайроња, роњ ва љойњое, ки њайвонот нигоњубин карда 
мешаванд, љойгир мешавад. Њоло кана дар наздики дењањо, 
ќитъаи бўстонсаройњо ва боѓњо пайдо шудааст. Дар ин љой-
њо бояд чорањои муайяни эњтиётї ба роњ монда шавад:

• њамаи тугмањои либосро мањкам карда, ба таги либос до-
хилшавии ин њашаротро бояд пешгирї кард. Почањои шимро 
дар дохили мўза андохта, сарро бо рўймол бастан лозим аст.

• дар мањалњое, ки хатари кана зиёд аст, дар њар якуним-ду 
соат ва сањару шом баданро аз назар бояд гузаронид. Кана 
зуд хунро намемакад, хеле зиёд дар бадан хазида, љойи пи-
сандидаашро мекобад. Неш задани кана барои он хатарнок 
аст, ки ба бемории омоси майна (энцефалит) оварда мера-
сонад. Ба ин беморї, баъди неш задани кана аз моњи май 
то охири июл, гирифтор шудан мумкин аст, ки бар асари 
он 20%-и беморон мефавтанд. Кана метавонад чунин бемо-
рињои хавфнокро ба монанди домана, вараља, табларза ба 
одам гузаронад. Муњим он аст, ки канаро ёфта, нест кардан 
зарур аст. Канаи мурдаро гирифта, ба табиби беморињои си-
роятї нишон додан лозим аст. 

Дар хотир доред:
• баъди сайру саёњат бадани худ ва дастпарварони худ – 

гурба ва сагро аз назар гузаронед;
• канаро сўзонидан ё бо даст кандан мумкин нест;
• онро бо пинсет ё ки њафки риштагї дошта, љунбонида, 

баъд гирифтан лозим аст. Њаракат кунед, ки сари канаро аз 
танаш људо накунед, зеро ќисми дањон ва хартумчаи он дар 
пўсти одам бисёр мањкам мечаспад; 

• сар ва хартумчаи канаро дар пўст мондан мумкин нест, 
агар ин њодиса рўй дињад, бо пинсети дар оташ гарм карда-
шуда онро рафъ кардан лозим аст; 

• љойи газидаи канаро бо йод ва мањлули дањани фаранг 
безарар бигардонед;

• агар тасодуфан канаро зер кардед, чашмонатонро бо 

дасти ношуста пок кардан ё ба бинї расондан мумкин нест;
• худро њатман ба табиби беморињои сироятї нишон би-

дињед.
Зањри бештари тортанакњо барои инсон бехатаранд, 

ѓайр аз зањри ѓунда. Ѓундаи модина аз 10 то 20 мм ва ѓундаи 
нарина 4-7 мм мешаванд. Зањри ѓундаи модина барои инсон 
ва њайвонњои калон, ба монанди асп ва шутур марговар аст. 
Дар Тољикистон ќариб, ки дар њамаи минтаќањо бо ѓунда 
вохўрдан мумкин аст. 

Зањри ѓунда баданро зањролуд мекунад, дар муддати 5-30 
даќиќа мушакњои дасту пой суст шуда, дар миён ва шикам 
дарди сахт пайдо мешавад. Бадан ба ларза даромада, ња-
рорати он то ба 380С мерасад. Дар њолати вазнинї мумкин 
аст, табларза, нафастангии сахт рух дињад, ки ин њолат њат-
то баъзан ба марг оварда мерасонад. Дар чунин маврид ља-
брдидаро зуд дар табобатхона хобонидан лозим аст. Агар 
ѓунда газад, дар муддати 1-2 даќиќа љойи газидаи онро бо 2 
ё 3 гугирдчўб сўзонидан зарур аст. Чунки дар натиљаи сўзо-
нидан зањр вайрон шуда, ба хун њамроњ намешавад. Ба ља-
брдида оби гарм ва доруи таскинбахш медињанд. Бо вуљуди 
њамаи ин, њатман ба табиб мурољиат кардан лозим аст. 

Каждумро низ дар њамаи минтаќањои Тољикистон вохўр-
дан мумкин аст. Зањри каждум барои инсон дарднок аст, 
аммо аз газидани ору дида хавфнок нест. Зањри каждум дар 
думи он љамъ мешавад. Каждуми хавфноки марговар низ 
њаст, ба монанди каждуми сиёњ ё думѓафс. Ќариб 25 наму-
ди каждумњои хавфнок мављуданд. Зањри онњо маѓзи сар ва 
дилро фалаљ мекунанд. Ёрии аввалин молидани мањлулњои 
зиддисироятї ва докабандї ба њисоб меравад. Тарбандї низ 
зарур аст. Барои паст кардани шиддати дард доруњои тас-
киндињанда дода мешавад. 

Савол

1. Аз хомўшак ва пашша чї тавр эњтиёт бояд кард?
2. Энсефалити канагї чист ва чї тавр аз он зањролуд шудан 

мумкин аст?
3. Чї тавр аз неш задани кана худро эњтиёт бояд кард?
4. Чї бояд кард, агар кана хунро бимакад?

5. Барои чї пас аз неш задани кана ба табиби сироятї мурољи-
ат кардан њатмист?

6. Кадом ваќт неш задани ору, занбўри ало хавфнок аст? Агар 
онњо неш зананд, чї бояд кард?

Супориш

«Суратробот»-и њашарот ва тортанакнамудњои хатарнок: 
шакл, андоза, шумораи пойњо ва дигар узвњои зарурии онњоро 
тартиб бидињед.

29. НЕШ ЗАДАНИ МОР, ГАЗИДАНИ 
ЊАЙВОНОТИ ЊОР (ДЕВОНА) ВА ХОЯНДАЊО

Барои инсон морњои зерин хавфноканд:
• морњои бањрї дар соњилњои уќёнуси Њинд ва уќёнуси 

Ором маскан гирифтаанд (дар Тољикистон чунин морњо не-
станд);

• морњои айнакдор дар Африќо, Осиёи Љанубї ва Осиёи 
Марказї маскан доранд;

• мори афъї, ки дар Тољикистон, минтаќањои Урал ва Си-
бири Русия, Ќавќоз, Украина, Ќазоќистон маскан доранд. 

• мори холдор (гюрза) дар Тољикистон, Доѓистон, Турк-
манистон, љануби Ќазоќистон, Ќирѓизистон ва Ўзбекистон 
пањн шудааст.

Морњои зањрдор, ваќте ба одам неш мезананд, ки онњо-
ро ба газидан маљбур месозанд. Бинобар дар он љойњое, ки 
ин намуд морњо маскан доранд, бисёр бодиќќат бояд буд, 
бо пойи луч, пойафзоли сабуки болокушода гаштан мум-
кин нест. Нешзании мор мисли сўзанзанист, аммо баъди 
нешзании мори зањрдор зањролудшавии бадани инсон сар 
мешавад. Нишонањои аввалини зањролудшавї дард, варам, 
хунљамъшавии тагипўстї, пайдошавии њубобчањои хундор 
мебошанд. Нишонањои умумии зањролудшавї: нафасгирї, 
сарчархзанї, дилзанї, баландшавии набз, дилбењузурї, њо-
лати бењушї мебошанд. Љабрдида дар аввал дарди сахтро 
њис намекунад, вале пас аз 10-15 даќиќа дард зиёд мешавад, 
махсусан, дар љойи нешзада. Агар ба инсон ёрї нарасонед, 
ин дарди љонкоњ то 3-5 рўз идома меёбад. Нешзанї дар бадан 
ва дастњо барои он хавфнок аст, ки зањр зуд ба тамоми ор-
ганизм пањн мешавад. Мутахассисон аслан макидани љойи 
неши морро тавсия намедињанд. Макидани зањр, буридан ва 
чок кардани љойи нешзада дар њолатњои зерин мумкин аст: 

– агар љабрдида кўдак бошад;
– агар мор бисёр калон ва зањрнок набошад;
– шахсе, ки ёрии аввалин мерасонад, нотарсона ва даќиќ 

амал карда метавонад – агар бо методикаи расонидани ёрии 
аввалин шинос бошад; 

– дар лабу дањони шахсе, ки ёрии аввалин мерасонад, 
захм ва хароше набошад. 

Табибон њамчун чорањои ёрии аввалин баъди нешзании мор 
чунин тавсия медињанд:

– љабрдидаро тавре хобонидан лозим аст, ки вай наљун-
бад (оромї ба пањншавии зањр дар хун ба тамоми организм 
монеъ мешавад):

– беморро ором кардан зарур аст, тарсу воњима њаракати 
хунро зуд ва фаъолияти дилро зиёд мекунанд;

– љойи нешзадаро бо оби гарм собуншўй карда, бо дока 
бастан лозим аст.

Методи табобати барваќтї њангоми неш задани мор – гу-

заронидани хунобаи зиддизањриморї мебошад. Бо ёрии ин 
хуноба њоло њазорњо одамон дар љањон наљот ёфтаанд, аммо 
ин усули пањншуда низ барои инсон воситаи табобати беха-
тар нест. 

Мушкил дар он аст, ки хуноба барои одам сафедаи бе-
гона ба њисоб рафта, баъзан одамон ба садамоти вазнин 
– бемории хуноба ва ѓайра гирифтор мешаванд. Аз ин рў, 
хунобаро бояд корманди тиб ё одамони махсуси ба ин кор 
омодабуда гузаронанд, бењтар мешавад. 

Дар хотир доред:
• воситаи самаранок ба муќобили зањри мор – хунобаи 

зидди зањриморие, ки пештар омода карда шуда бошад, ба 
њисоб меравад, аз ин рў, љабрдидаро њатман ба табобатхона 
бурдан лозим аст.

Нешзании њайвоноти њор ва хояндањо
Њор (девона) – бемории сироятие мебошад, ки майнаи 

сар ва системаи асабро фалаљ мекунад. Бемории њор дар на-
тиљаи газидани њайвони бемор, ки аз оби дањонаш вирус до-
рад, пайдо мешавад. Нагузаронидани эмкунии зиддї њорї 
(прививка) ба њалокати одамон оварда мерасонад. Баранге-
зандагони асосии вируси њорї дар табиат рўбоњ, гург ва ди-
гар њайвоноти вањшї мебошанд ва мумкин аст, њайвонњои 
хонагї аз онњо сироят ёбанд. Бино бар ин, газидани гурба ва 
сагњои дайду, инчунин, њайвонњои хонагї низ барои инсон 
хатарнок аст. 

Аз газидани калламуш ва дигар хояндањо, ки сироятку-
нандагони беморињои вазнин ва марговар, аз љумла  вабо 
мебошанд, эњтиёт бояд кард. 

Дар хотир доред: 
• газидани њар љойи узв ба пўсти 

одам зарар мерасонад; аммо газидани 
гардан, рўй, панљаи даст бештар ха-
тар дорад;

• дар ваќти расонидани ёрии ав-
валини тиббї њангоми газидани њай-

вонот, барои манъ кардани хунравї кўшиш кардан лозим 
нест, зеро бо хуни аз љойи љароњатрафта оби дањони њайвон 
берун мешавад. 

Љароњати аз газидани њайвони ношиноси њорї пайдошу-
даро бо собуни љомашўї дар оби равон шуста, бо докаи та-
мизшуда бастан лозим аст. Табобат њамон ваќт самаранок 
мешавад, ки њарчи зудтар ба табиб мурољиат карда, сари 
ваќт эм гузаронида шавад. 

Савол

1. Кадом морњои зањрнокро медонед? Нишонањои морњои 
зањрнокро номбар кунед.

2. Дар мањалли шумо морњои зањрнок њастанд? Кадом чорањои 
бехатариро дидан мумкин аст?

3. Барои чї газидани њайвонњои вањшї хатаркнок аст? 

30. ЗАЊРОЛУДШАВЇ
Зањролудшавї – бемориест, ки дар натиљаи ба организм 

ворид шудани зањр ва моддањои зањрдор оѓоз мешавад. 
Дар хўрок истифода бурдани мањсулоти пастсифат, ис-

теъмоли меваю сабзавоти ношуста, оби ифлос ба зањролуд-
шавии ѓизо дар меъдаю рўда оварда мерасонад. Ин њолат 
бештар дар ваќти саёњат рўй медињад. Зањролудшавї мум-
кин аст дар намуди косташавии фаъолияти рўдањо – да-
рунравї зоњир шавад.

Гуруснагї баъзан одамро маљбур месозад, ки эњтиётко-
риро фаромўш кунад. Дар шароити танњоии маљбурї одами 
гурусна метавонад њамаи чизњои хўрданибоб: буттамевањо, 
решаю, барг ва шохчањои навраси рустанињоро бихўрад. Ин 
амали ѓайриќобили ќабул метавонад ба натиљаи таассуфо-
вар оварда расонад, аз љумла ба зањролудшавї.

 Дар хотир доред: 
• на њамаи рустанињо хўрданибобанд. Аз ин лињоз, ба њар 

куљое, ки рафтанї шудед, бояд дар бораи рустанињои хўрда-
нибоби ин мањал зиёдтар маълумот дошта бошед.

Дар ваќти зањролудшавї аз ѓизо, ки боиси дилбењузурї, 

дарди шикам, сустшавии умумї, сарчархзанї, дарунравї, 
гоњ-гоњ ќайкунї мешавад, дар навбати аввал меъдаро шус-
та, ба оби љўшда каме намак пошидан ё мањлули дањани фа-
рангро то пайдошавии њолати ќайкунї нўшидан лозим аст 
(чанд бор бояд такрор кард). Ду ангуштро дар њалќ андох-
тан барои ќайкунї кумак мерасонад. Гирифтани пеши вай-
роншавии меъда дар шароити саёњат ин оби љўшидаи решаи 
дарахти тўс, чойкањак, решаи алафи найчаи морпеч, меваи 
мањлаб, оби меваи сиёњдона ва гули бобуна ба њисоб мера-
ванд. 

Агар дарунравї боиси хунравї шавад ва њолати бемор 
вазнин бошад, њатман саёњатро ќатъ карда, барои ёрии тиб-
бї ба табиб мурољиат кардан зарур аст.

Дар хотир доред: 
Дар њамаи беморињои меъдаю рўда то давраи пурра та-

бобат ёфтан, аз хўрокињои махсуси парњезї, ки табиб таъин 
кардааст, истифода бурдан лозим аст. 

Њангоми дар дохили бино ё паноњгоњ гулхан афрўхтан, 
алов даргирондан дар оташдон ё пилтачароѓ аз ѓубори гази 
аз оташ хориљшаванда зањролудшавї пеш омаданаш мум-
кин аст. Хавф дар он аст, ки ин намуди газњо бўй надоранд.

Дар хотир доред:
• зањролудшавии сабуки ѓубори газро одатан њис намеку-

нед;
• баробари зиёд шудани дараљаи ѓализии њаво дар вуљу-

ди одам њиссиёти ноњинљор пайдо шуда, сархчархзанї, дил-
бењузурї, бемадоршавї ба вуљуд меояд. Дар ин ваќт зуд ња-
вои дохили биноро тоза кардан зарур аст;

• њангоми аз њуш рафтан, агар касе ба љабрдида ёрї нара-
сонад, фавтидани шахси зањролудшуда аз эњтимол дур нест;

• дар баробари пайдошавии нишонањои зањролудшавї 
њарчи зудтар аз дохили бино, паноњгоњ ба њавои тоза баро-
мада, чойи гарм ё оби гарми муќаррарї нўшидан бењтар аст.

Савол

1. Сабабњои зањролудшавї дар муњити табиї ва танњоиро ном-
бар кунед?

2. Нишонањои зањролудшавї аз ѓубори газ кадомњоянд? Барои 
пеши роњи зањролудшавиро гирифтан чї бояд кард?

31. ЁРИИ АВВАЛИН БА ЃАРЌШАВАНДА. 
ЌОИДАЊОИ АСОСИИ ЗИНДА МОНДАН – ЭЊЁ. 

НАФАСГИРИИ «СУНЪЇ»

Агар шахси ѓарќшаванда аз шумо чандон дур набошад, 
ягон ашёи шиноварии дар дастатон бударо ба сўйи вай 
тавре партоед, ки љабрдида гирифта тавонад. Агар завраќ 
дош-та бошед ва агар ба назди ѓарќшаванда шино кардан 
мумкин бошад, бели он ё чўберо дароз кунед, то ки ў дошта 
барояд. Дар ваќти наљот додани ѓарќшаванда њељ гоњ дар 
завраќ рост истодан мумкин нест.

Агар ба назди ѓарќшаванда шино карда рафтан лозим 
шавад, ягон ашёи шиновариро бо худ бигиред. Ба љабрдида 
аз њад зиёд наздик нашавед. Воситаи наљотдињиро аз масо-
фаи дуртар дароз кунед. Кўшиш кунед, ки то ба соњил баро-
вардани љабрдида, ў худ бо пойњои худ њаракат кунад. Агар 
ба назди ѓарќшаванда бе воситаи наљотдињї шино кунед, 
бењтараш, аз тарафи пушташ ба вай наздик шавед. Љабрди-
даро аз мўйњои сараш ё гарданаки либосаш ба пушт гириф-
та, сарашро аз об берун кунед ва ба соњил бароред. 

Дар бораи бехатарии худ низ бояд фикр кард. Агар ѓарќ-
шаванда кўшиши туро 
доштан кунад, барои 
худро ба аќиб партоф-
тан омода бошед. Агар 
шиновариро натавонед, 
худ-ро барои наљоти 
ѓарќшаванда напартоед, 
зеро душвории иловагї 
ба миён меоред. Њатман 
касеро ба ёрї даъват ку-

нед. Албатта, сараввал барои љеѓ задани мошини «ёрии таъ-
љилї» кўшиш кунед (агар имкон бошад).

Ќоидањои њангоми эњёи љабрдида амал карданро дар 
соњил биомўзед. Нафасгирии љабрдидаро барќарор кардан 
лозим аст. Пеш аз њама дањон ва бинии вайро дида ва санљи-
дан лозим аст, ки роњи нафасаш бо ягон чиз мањкам нашуда 
бошад, масалан, бо обгиёњњо, лойќа, рег ва ѓайра. Сари ља-
брдидаро ба пањлу гардонида, тоза кардан лозим аст. Баъд 
аз он шиками ўро бо зонуњояш зер карда, ёрї расонед то ки 
об аз меъда ва гулуяш берун биљањад. Агар дар љабрдида 
ягон нишонаи њаёт ба мушоњида нарасад, њатман ба нафас-
дињии сунъии «дањон ба дањон» ё «дањон ба бинї» шурўъ 
кунед. Барои ин љабрдидаро ба пушт хобонида, сари ўро 
бештар ба ќафо бурда дањонашро кушоед. Бо дасти дигар 
сўрохињои бинияшро зер кунед. Дар ин ваќт назорат ку-
нед, ки забон дар гулуяш напечад, лабњоятонро бо воситаи 
рўймолча ва ё дока ба лабњои љабрдида гузошта, нафас би-
дињед. Бењтараш, бо ин маќсад ниќоби махсуси пластикиро 
истифода баред. 

Дар хотир доред:
• агар барои ёрї ба љабрдида нафасгирии сунъии «дањон 

ба дањон» расонидан хоњед, фаромўш накунед, ки аз луоби 
дањони љабрдида сироят ёфтани худи шумо мумкин аст. Аз 
ин рў, барои ба ягон бемории сироятї гирифтор нашудана-
тон маслињат дода мешавад, ки дар ин ваќт аз дока ё ниќоби 
махсуси пластикї истифода баред.

Сипас, њар ду кафи дастонатонро болои њам гузошта, то 
пайдо шудани набз, баъди њар дафъаи нафас бароварданаш 
3-4 маротиба, ќафаси синаи ўро сахт фишор бидињед. Ин 
амалро масњи берунии дил меноманд. 

То омадани табиб то даме, ки љабрдида худ нафас наги-
рад, нафасдињии сунъиро идома додан лозим аст. Баъди ба 
њуш омадани љабрдида бо сачоќ бадани вайро соиш дода, 
наѓз гарм кардан зарур аст. Баъдан ба вай чой нўшонида, 
ўро њатман ба табиб нишон бидињед.

Савол
1. Ќоидањои расонидани ёрї ба одами ѓарќ шудаистодаро ном-

бар кунед. 
2. Даврањои асосии дар соњил ба љабрдида ёрї расонидан ка-

домњоянд?
3. Набзро чї тавр муайян кардан мумкин аст? Шарњ бидињед.

32. ДАРДИ ЧАШМ. ДУР КАРДАНИ ЉИСМЊОИ 
БЕГОНА АЗ ЧАШМ, ГЎШ ВА БИНЇ

Дар кўњсор, дар шароити њавои тунук нурпошии офтоб 
меафзояд. Дар барф нурњои офтоб акс дода, ба ашё, аз љум-
ла ба рўйи одамон меафтад. Дар чунин њолат офтоби сўзон 
метавонад ба ќисматњои урёни бадан ва чашм таъсири ногу-
вор расонад. Барои њамин, ба њамаи ќисмњои бадани одам, 
ки муњофизат намешаванд, равѓани рўй, малњами аз офтоб 
муњофизаткуданда молидан лозим аст. Махсусан, чашмро 
бисёр эњтиёт кардан зарур аст, зеро бо таъсири нурњои сў-
зони офтоб муваќќатан ќувваи биноиро гум кардан мумкин 
аст. Барои он ки чунин њодиса рўй надињад, аз айнаке, ки 
таъсири равшаниро 50-75% коњиш медињад, истифода бур-
дан лозим аст.

Дар вазъияти фавќулода, 
ваќте ки шумо айнаки аз нури 
офтоб муњофизаткунанда на-
доред, бандинаи (повязка)-и 
сиёњ бо буридани сўрохињои 
борик барои чашм омода 
бояд кард. Чунин сурохии бо-
рикро аз пўстлоќи дарахт низ 
буридан мумкин аст, ки ќу-
драти муњофизати чашм аз нури офтобро дорад. 

Њангоми дард кардан ё хоридани чашм, онро бо оби ху-
нуки љўшида шустан лозим аст. 

Нишонањои илтињоби мултањима (конъюнтивит) инњо-
янд: сурхшавии пардаи луоби чашм, људо кардани луоб ё 
фасод. Дар њолати пайдо шудани чунин нишонањо, чашмро 

бо чойи хунук шустан лозим аст. Агар нишонањои бемории 
чашм дар муддати 2-3 рўз нагузарад, њатман ёрии табиб за-
рур аст. Дар њавои боднок мумкин аст, ба чашм њар гуна 
хомўшак, гарду чанг, хас афтад. Љабрдида дар чашм зуд 
дард ва сўзишро њис мекунад. Дар ин њолат бо даст чашмро 
молиш додан мумкин нест. Онро бо оби љўшидаи хунук ё 
чойи хунук шустан лозим аст. Агар ин тадбир кумак наку-
над, он гоњ ба табиб бояд мурољиат кард.

Дар ваќти саёњат метавонад чунин њолатпеш биёяд, ки 
дар гўши одами хуфта ягон њашарот медарояд. Онро њатман 
аз гўш дур кардан зарур аст. Аммо на бо ашёи нўгтез, зеро 
чунин амал боиси даридани пардаи гўш хоњад шуд. Барои 
рафъи њашарот тавсия дода мешавад, ки ба гўш чанд чакра 
равѓани рустанї ё оби гарм чаконда, гўшро яктарафа хам 
карда, сарро таккондан ё якпоя љањидан лозим аст. Њар гуна 
ашёи ба гўш халидаро мустаќилона кашида гирифтан ќатъи-
ян манъ аст, дар ин мавридњо бояд ба табиб мурољиат кард. 

Ашёи майда мумкин аст, ба сўрохии бинї низ дароянд. 
Онњоро бо пинсет гирифтан мумкин нест. Барои ин сўро-
хињои биниро махкам карда, бошиддат атса задан лозим 
аст. Агар ин амал кумак нарасонад, ба сўрохии озоди бинї 
бо фишори баланд ягон намуди моеъро фиристода, бо он 
моеъ аз сўрохии дигари он ашёи дар бинї дармондаро бе-
рун бароред. Ба њамаи ин нигоњ накарда, агар чизи дар 
бинї рустшуда набарояд, хатман ба табиб мурољиат кар-
дан лозим аст. 

Савол

1. Барои чї чашмро аз рўшноии офтоб дар мањалњои барфнок 
муњофизат кардан зарур аст? Чї тавр пеши роњи пайдошавии но-
биної аз таъсири барфро бояд гирифт?

2. Агар ба чашм чанг, хас, магаси хурд афтад, чї бояд кард?
3. Агар ба гўш ва бинї ягон ашёи бегона дарояд, чї тадбирњо 

андешидан зарур аст?

33. КОМПЮТЕР (ТЕЛЕВИЗОР, ТЕЛЕФОНИ 
МОБИЛЇ)-И БЕХАТАР 

Дар шароити имрўза компютер дар њаёти мо ба боварї 
ворид шуда, баробари телевизор дар рўзгорамон мавќеи 
мус-тањкамро ишѓол кардааст. Компютер барои омўзиш, 
таълим бо љидду љањд истифода бурда мешавад. Компю-
тер ва интернет барои аз худ кардани барномањои таълимї, 
ёфтани мавзўъњои китоб, бо луѓат кор кардан кумак мера-
сонанд. Ба воситаи компютер расму лоиња кашидан, филм 
офаридан ва аксњоро ба як низоми муайян даровардан мум-
кин аст. Бозињои компютерї бисёр аљоиб ва диќќатљалбку-
нандаанд. Соатњо метавон дар наќбњо сайру гашт кард, бо 
махлуќњои бадњайбат мубориза бурд, дар задухўрдњои кай-
њонї иштирок кард.

 Аммо набояд фаромўш 
кард, ки дар баробари ин, 
компютер ва телевизор ба са-
ломатии инсон таъсири манфї 
мерасонанд.

Барои он ки компютер ё те-
левизор аз ёрдамчии ту ба душ-
манат табдил наёбанд, инро 
бояд донист:

• дурудароз (зиёда аз як 
соат) дар назди манитор исто-
дан хавфнок аст. Экрани мо-
нитор аз худ заррачањои ха-

тарноки ионњоро хориљ мекунад. Ин заррачањо бо чангњои 
дар њаво мављудбуда њамроњ мешаванд. Онњо ба пўсти ин-
сон афтида, мумкин аст ба беморињои гуногуни пўст оварда 
расонанд. Шахсони ионњоро нафасгиранда ба бемории шуш 
гирифтор мешаванд. Ионњо тобоварии гањвараки чашмро 
ба равшанї коњиш медињанд;

• аз њад зиёд тарангшавии мушакњои чашм ба сустшавии 
биної оварда мерасонад. Ба шахсоне, ки биноии онњо хеле 

паст шудааст, рељаи кор бо компютерро табибон муайян ме-
кунанд;

• дурудароз ва системанок бо мушаки компютер ва клави-
атура кор кардан ба пайдошавии дарди буѓумњои даст овар-
да мерасонад;

• дар ваќти дурудароз дар њолати бењаракатї бо компю-
тер сару кор гирифтан, боиси каљшавии сутунмуњра ва вай-
роншавии ќаду ќомат мешавад;

• интихоби нодурусти љойи кор дар сари компютер ба зуд 
мондашавї оварда мерасонад.

 Экрани монитор бояд аз чашм дар масофаи як метр дур 
ва маркази монитор дар рости чашм ё каме поёнтар љойгир 
бошад. 

 Курсї бояд дар чунин баландие љойгир бошад, ки ба су-
тунмуњра ва ё миён фишор наоварад. Хуб мешуд, ки курсї 
оринљмонак ва пуштмонаки шабењи пушти инсон дошта бо-
шад. Клавиатура дар љое гузошта шавад, ки дар ваќти кор 
кардан мушакњои даст таранг нашаванд ва кор кардан дар 
он мувофиќи исти даст бошад.

Тамошои дурударози барномањои телевизионї ва мудда-
ти зиёди бозињои компютерї ба асабоният, вайрон шудани 
низоми хоб, рўњафтодагї оварда мерасонад. Он гоњ, таби-
ист, ки барои варзиш ва дигар корњои фоидаовар ваќт ва 
ќувваи љисмонї боќї намемонад.

Аввалин телефони мобилї њанўз 20 сол пеш дар давлати 
Шветсия пайдо шуда буд ва њамоно тавонист бо ќадамњои 
бузурги худ тамоми љањонро забт кунад. Сол то сол шумораи 
дорандагони чунин телефонњо бештар мешаванд. Телефони 
мобилї ба зиндагии мо зич пайваст аст. Одам дар њар куљое 
бошад, вазифадор аст, ки тамоми 24 соати як шабонарўз дар 
алоќа бошад, то ки аз ягон њодисаи муњим бехабар намонад. 
Вале аз чї бошад, ки дар бораи таъсири телефон ба салома-
тии худ бисёрињо андеша намекунанд.

 Тибќи маълумоти оморї:
– таќрибан 70 дар сади истифодабарандагон бо телефон 

зиёда аз 30 даќиќа дар як рўз гуфтугў мекунанд;
– 30 дарсади одамон бо худ 2-тої телефони мобилї до-

ранд ва мунтазам аз онњо истифода мебаранд;
– 40 дар сади шањрвандон шабона њангоми хоб телефонњо-

яшонро дар масофаи камтар аз 0,7 метр, назди сарашон ме-
гузоранд. Њол он ки њамин телефони хомўш низ доимо бо 
истгоњи базавї дар алоќа мебошад;

– фаќат 20 дар сади истифодабарандагон медонанд, ки те-
лефони мобилї ба инсон аз њад зиёд зарар мерасонад.

Њоло собит шудааст, ки телефони мобилї ба салома-
тии инсон зиён дорад ва он аз њама зиёд ба афкандани 
нури  электромагнитї, ки гўшї (трубка) дар атрофи худ 
ѓун мекунад, вобаста аст. Чунин майдони магнитиро њар 
як асбоби барќ: яхдон ва телевизор, печи хурдмављ низ ба 
вуљуд меоранд. Вале телефони мобилї бевосита бо маѓзи 
сари одам сарукор дорад ва таъсири зарари майдони элек-
тромагнитиро ба маѓзи сар чандин карат зиёд мекунад. 
Андешаи аз њама муњим бар асари истифодаи тўлонии те-
лефони мобилї имконияти ба вуљуд омадани беморињои 
саратонї мебошад. Онро олимон дар натиљаи таљрибањои 
бешумори бо њайвонот ва одамон гузаронидаашон њосил 
кардаанд. 

Телефони мобилї на танњо ба маѓзи сар, балки ба та-
моми узвњои бадан таъсир мерасонад. Њангоми танаффу-
си байни гуфтугўњо бисёре аз мо онро дар љайб, баъзан 
дар пањлуямон гузошта мехобем. Яъне сарчашмаи зиёди 
афкандани электромагнитиро бевосита њангоми истироњат 
дар назди худ нигоњ дошта, организмамонро ба сарбории 
гарон гирифтор мекунем, ки он боиси сустшавии на фаќат 
системаи марказии асаб, балки пастшавии муќовиматпази-
рии организм ба ангезандањои берун, бактерия ва вирусњои 
бемориовар мешавад. 

 Аз истифодаи телефонии мобилї бештар кўдакон зарар 
мебинанд. Агар насли калонсол бо телефони мобилї дар 
синни балоѓат шинос шуда бошад, айни замон кўдакон 

низ истифодабарандаи фаъоли телефони мобилї мебо-
шанд ва љоии тааљљуб нест, ки падару модарон бо майли 
том барои  онњо телефони мобилї мехаранд, шояд бо маќ-
саде, ки мунтазам воќиф бошанд, ки фарзандонашон дар 
куљоянд ва ба чї кор машѓуланд. Огоњї аз амалу рафтори 
фарзандон хуб аст, вале бояд дар хотир дошт, ки аз исти-
фодаи компютер ва телефонии мобилї организми обутоб-
наёфтаи кўдак нисбат ба одами калонсол зарари бештар 
мебинад.

Месазад, дар бораи он биандешед, ки чї гуна худро аз ин 
хатарњо эмин нигоњ доред:

– њангоми харид бояд ба мављудияти сертификати муто-
биќати ин ё он навъи телефони мобилї ба бузургии сатњи 
тавоноии афканиши электромагнитї (SAR) диќќат биби-
дињед;

– бе пайдо шудани зарурат аз телефони мобилї истифода 
набаред;

– дар хона ва ё корхона аз телефони одии симдор истифо-
да кунед;

– бештар аз SMS истифода баред;
– истифодаи телефонњои мобилї барои кўдакон ва навра-

сони то 16-сола бояд мањдуд карда шавад;
– њарчи камтар бо телефон гуфтугў кунед, гўшакњои бе-

симро истифода набаред, аз рўйи имконият аз алоќаи овоз-
дор истифода баред;

– њангоми гуфтугў асбобро бо се ангушт ва њатман аз 
ќисми поёнияш доштан зарур аст. Агар телефонро дар 
мушт нигоњ доред, тавоноии нурафкании асбоб таќри-
бан 70 дар сад меафзояд ва шуоъафканиаш низ зиёд ме-
шавад;

– кўшиш кунед, ки телефонро камтар дар љайб гузоред, 
бењтараш онро дар сумкаатон нигоњ бидоред;

– дар хона онро дар масофаи зиёда аз 70 см аз худ дур 
гузоред, хусусан, њангоми хоб, зеро ин барои саломатиатон  
хеле муњим аст;

Cавол

1.Кадом ќоидањои бо компютер кор карданро медонед?
2. Таъсири манфии компютер, телевизор ва телефони мобили-

ро дар чї мебинед?
3. Компютер, телефони мобилї дар њаёти ту чї гуна наќш ме-

бозанд?
4. Барои аз таъсири телефони мобилї эмин нигоњ доштани худ 

чї бояд кард?
Супориш

1. Дар дафтари худ наќшаи љойи кори компютери шахсиа-
тонро кашида, масофаи зарурии онро муайян кунед ва бинави-
сед.

2. Дар хонаатон барои гузоштани телефони мобилї љойи 
алоњида омода кунед ва ба рафиќонатон низ амалро тавсия 
бидињед. 

34. БАРДОШТА БУРДАНИ ЉАБРДИДА БЕ ЗАНБАР
Агар кумакрасони љабрдида як нафар бошад, чунин воси-

тањои ёрирасонї тавсия дода мешавад:
Кашонида бурдан. Дастњои љабрдидаро дар ќафаси сина-

аш гузошта, аз пушти ў, аз таги баѓалаш гузаронед ва њамин 
тариќ, ўро кашолакунон бурдан лозим аст. Агар љабрдида 
нишаста тавонад, дастњояшро дар ќафаси синааш гузошта, 
дастњои худро аз таги баѓали ў гузаронидаю бандњои дасто-
нашро сахт дошта, ўро кашолакунон мебаранд.

Дар пушт бардошта бурдан
1. Аз љабрдида каме пуштнокї пеш истода, ба вай бигўед, 

ки аз гардани шумо бидорад.
2. Миёни љабрдидаро дошта, ўро бардоред, ќоматашро 

рост нигоњ доред. 
«Асобаѓали зинда»
1. Аз тарафи љойи осебдидаи љабрдида истода, 

дасташро дар гирди гардан њалќа карда, банди дасташро 
бидоред.

2. Бо дасти дигаратон аз миёни љабрдида гирифта, аз 
миён ё либосаш сахт доштан лозим аст. 

3. Ќадамњоро хурд-хурд мондан лозим аст, то ки љабрди-

да баробари шумо роњ равад. Асо ба љабрдида ёрии иловагї 
мешавад. Тамоми роњ љабрдидаро тасаллї додан лозим аст. 

Усули алвончак. (љабрдидаро дар болои даст мебаранд). 
Љабрдидаро ба хаймаи боронї, шолча, љойпўш кашола 

карда бурдан мумкин аст. 
Агар ду нафар ёрї расонанду љабрдида бењуш набошад, 

ўро дар болои ду љуфти даст шинонда бурдан мумкин аст. 
1. Як дастро ба пушти љабрдида бурда, аз миёнаш сахт 

доштан лозим аст. 
2. Дасти дуюмро аз таги зонуи вай андохта, банди дасти 

якдигарро доштан лозим аст.
3. Дасти дармиёнбударо тарзе гузоштан лозим аст, ки ба-

рои нишастани љабрдида мувофиќ бошад. 
4. Њаракат кардан лозим аст, ки миёнашро хам накарда, 

оњиста бардошта, якљоя њаракат кунед. 
Воситаи «ќуфл». Дастњои якдигарро бо њам њалќа (ќуфл) 

карда, љойи нишаст омода мекунед ва љабрдидаро дар он 
љой мешинонед. 

Воситаи «пасопеш». Агар дастњо ё китфи љабрдида ља-
роњат бардошта бошад, ин воситаро истифода набаред. 

Дар тахта бардошта бурдани љабрдида. Љабрдидаро дар 

болои тахта шинонида, аз ду тарафаш бардошта бурдан 
мумкин аст. 

Ду чўби дарозиашон якхела, ки аз сўрохињои гўшањои 
халта гузаронида шудааст, занбарро иваз карда метавонад.

Агар ашёи омода кардани чунин занбар набошад, онро 
аз тахтаи пањн, ки дар болояш либос, коњ, алаф мондан 
мумкин аст, омода мекунанд. Пеш аз он ки љабрдидаро дар 
занбар хобонед, ба мустањкамии он эътимод пайдо кунед. 
Агар љабрдида ќай накунад, дар зери сараш либосњоро мон-
дан мумкин аст. Барои он ки дар ваќти роњ рафтан занбар 
наљунбад, оњиста, оромона роњ биравед. Занбарро баробар 
дар замин нињода, баробар бардоштан лозим аст. Бењтараш, 
чор нафар онро бубардорад: як нафар аз пеш, як нафар аз 
ќафо, ду нафари дигар аз ду бар. Њар сари чанд ваќт онњо 
метавонанд љояшонро иваз кунанд. 

Савол

1. Чї тавр як нафар метавонад љабрдидаро бардошта барад?
2. Воситаи бардошта бурдани љабрдида, ки «ќуфл» ном дорад, 

чї тавр аст?
3. Дар кадом њолат љабрдидаи љароњатнокро тариќи «пасо-

пеш» бурдан мумкин нест? 
4. Занбарро чї иваз карда метавонад?

ФАСЛИ 2

ЌИСМИ 1 
ЊОЛАТЊОИ ХАТАРНОКУ ФАВЌУЛОДА 

ВА БЕХАТАРИИ ИНСОН

БОБИ 1
 ЊОЛАТЊОИ ХАТАРНОК ВА ФАВЌУЛОДАИ 

ХУСУСИЯТИ ТАБИИДОШТА ВА 
МУЊОФИЗАТИ АЊОЛЇ АЗ ОЌИБАТЊОИ ОН

1. ВАЗЪИЯТИ ХАТАРНОК ВА СИСТЕМАИ 
ЯГОНАИ ДАВЛАТИИ ОГОЊОНИДАН ВА 

БАРТАРАФ КАРДАНИ ЊОЛАТЊОИ ФАВЌУЛОДА
 Њолатњои фавќулода – вазъиятест, ки дар њудуди муай-

ян дар натиљаи садамањо, зуњуроти табиии хатарнок, фало-
катњо, офати табиї ва дигар офатњои хусусияти техногенї 
дошта ба вуќўъ омада, ба талафоти љонї, осеб расонидан ба 
сињатии одамон ё муњити табиии атроф, њисороти назарраси 
модї ва халалдор кардани шароити зиндагию кории одамон 
оварда расонидааст ё оварда мерасонад. Њолатњои фавќуло-
даро вобаста аз шумораи зарардидагон, њаљми зарари молї 
ва ѓайра ба њолатњои фавќулодаи мањдуд, мањаллї, њудудї, 
минтаќавї, љумњуриявї ва байнисарњадї људо мекунанд.

Њолатњои фавќулода аз рўйи сабабњои пайдоиш ва суръ-
ати пањншавиашон ду намуд мешаванд – табиї ва техно-
генї.

Хусусияти табиидошта: Иќлимї (сел, обхезї, тармафу-
рої). Биологї (беморињо, њуљуми њашарот). Геологї (за-
минљунбї, вулќон, ярч).

Хусусияти техногенидошта: садамаи наќлиёт, садама дар 
корхонањо, хориљ шудани моддањои зањрнок, сўхтор.

Њимояи ањолї вазифаи асосии сохторњои њокимияти дав-
латї, инчунин њамаи зинањои сохторњои худидоракунии 
мањаллї, роњбарони њамаи ташкилотњо, аз љумла муасси-
сањои таълимї, корхонањо мебошад.

Ба вазифаи асосї инњо дохил мешаванд:
• пешгўї кардани њолати фавќулода;
• љамъоварї, коркард, иваз кардан ва додани ахбор дар 

љодаи њифзи ањолї;
• омода кардани ањолї ба он, ки дар њолати фавќулода чї 

тавр бояд амал кунанд;
• рафъи њолатњои фавќулода;
• ташкил кардани захирањои модї ва молиявї барои бар-

тараф кардани њолати фавќулода.
Њамаи ањолї дар ваќти сар задани њолатњои фавќулода 

барои њифзи њаёт, саломатї ва инчунин молу амволи худ 
њуќуќ доранд. Баробари ин, њар як инсон барои бехатарии 
шахсии худ бояд ѓамхорї кунад. Њар як шахс вазифадор аст, 
ки дар чорабинињо доир ба њимоя, омўзиш ва амал кардан 
дар њолати фавќулода иштирок кунад.

Дар натиљаи гузаронидани корњои наљотдињї таљрибаи 
амалии чорабинињои гуногуни њифзи ањолї аз њолати фавќу-
лодаро донистан зарур аст:

• пешбинии эњтимолии њолати фавќулода ва оќибатњои 
он барои ањолї;

• мушоњидањои бефосилаи њолати муњити зист (монито-
ринг);

• хабар додани ањолї дар бораи хавфи ба амал омадани 
њолати фавќулода;

 • тахлия (эвакуатсия)-и ањолї аз минтаќањои хатарнок;
• омодагии ањолї, роњбарони корхонањо ва ташкилотњо, 

сохторњои роњбарикунанда барои амал кардан дар давраи 
њолати фавќулода;

• гузаронидани корњои наљотдињї.
Мутахассисон рух додани фалокатњои хатарноки табии-

ро тањлил карда, ба хулосае омаданд, ки ин фалокатњо назар 
ба 30 сол ќабл аз ин њоло бештар рўй медињанд ва хисоро-
те, ки ба иќтисодиёти љањон мерасонанд, меафзояд. Сол то 
сол шумораи фавт аз оќибатњои њодисањои хатарноки табиї 
зиёд шуда истодааст. Мувофиќи маълумоти Созмони Ми-

лали Муттањид дар 20 соли охир дар кураи Замин 3 млн. на-
фар аз ин гуна фалокатњо нобуд шудаанд. Њар яки мо бояд 
эњтимоли зарароварии њолати фавќулодаи табиї, хусусияти 
махсус ва оќибатњои онро бидонем. Ќоидањои одии рафтор-
ро дар ин ё он вазъият аз худ кунем. 

Њолати фавкулодаи хусусияти табиидошта ин њолати 
номусоид дар њудуди муайянест, ки дар натиљаи њолати ха-
тарноки табиї ба амал омадааст ва метавонад боиси фавт 
ва зарар ба саломатии одамон, нобуд шудани мавод ва бо-
иси вайрон шудани шароити зист ва фаъолияти ањолї ша-
вад.

Сарчашмаи њолати фавќулодаи табиї њолатњои хатар-
ноки табиї ба њисоб мераванд. Заминларза, хуруљи вулќон, 
ярч, лаѓжиш, сел, бодлес (эрозия), сунамї, тармафурої, об-
хезї, боди сахт, гирдбод, борони сахт, сардии сахт, хушк-
солї, туман, раъду барќ аз он љумлаанд.

Њар як њолати хатарноки табиї метавонад ба њолати 
фавќулода оварда расонад. Њолати фавќулода њамон ваќт 
дониста мешавад, ки агар он ба њаёти инсон ва муњити зист 
хатар оварад. Њамаи њолатњои хатарноки табииро ба шаш 
гурўњи калон таќсим кардан мумкин аст: геофизикї, гео-
логї, метеорологї, бањрї-гидреологї, гидрогеологї, сўх-
торњои табиї. 

Дар љадвали «Њодисањои хатарноки табиї» њолатњои ха-
тарноки табиї пурра нишон дода шудааст. 

Аксарияти њодисањои хатарноки табиї ба якдигар алоќаи 
зич доранд, масалан, заминларза метавонад ярч, лаѓжиш, 
сел, суннами ва тармафуроиро ба миён оварад. Бисёр тунд-
бодњо боиси ба амал омадани борони сахт, раъду барќ ва 
жола мешаванд.

ЊодиСањои хатарноки табиї

Ходисањои хатарноки 
геофизикї

Заминларза

Хуруљи вулќон

Борони магнитї

Њодисањои хатарноки 
геологї

Ярч

Лаѓљиш

Сел

Шустани нишебињо

Рахна шудани ќаба-
ти болоии (каристии) 
замин

Аз таъсири мављњо ха-
роб шудани соњилњо

Аз таъсири шамол 
ва об хароб шудани 
љисмњои кўњї

Баланд шудани сатњи 
обњои зеризаминї

Ходисањои хатарноки 
метеорологї

Бўрон

Тўфон

Гирдбод

Тундбод

Борони сахт

Жолаи калон

Яхбандии сахт

Сардии сахт

Бўрони сахти барфї

Тармафарої

Хушксолї

Гармсел

Бўрони гардолуд

Тумани ѓализи сахт

Њодисањои хатарноки 
гидрогеологї

Сатњи баланди об 
(обхезї, дамиши об, 
туѓёни об аз борон)

Сатњи пасти об

Барваќт об шудани 
яхњо

Сўхторњои табиї

Сўхторњои љангалї

Сўхтори даштњо ва 
гандумзор

Сўхтори торфї

Сўхтори зеризаминї

Њодисањои хатарноки 
 бањрї-гидрологї

Тўфон

Сунами

Туѓёни сахт

Тобиши сахти сатњи 
бањр

Кашиши сахт дар бан-
дарњо

Яхбандии пеш аз 
муњлати болои бањр

Њаракати шиддатноки 
яхњо

Яхњои касногузар

Яхбандии киштињо ва 
иншооти бандар

Људошавии яхњо дар 
ќад-ќади соњил

Соида шудани воси-
тањои шинокунї

Дар њудуди Љумњурии Тољикистон ба амал омадани 
ќариб њамаи њодисањои хатарноки табиї аз эњтимол дур 
нест. Аммо бо он њодисањои табиие, ки дар Тољикистон 
ба ќайд гирифта нашудаанд, шумо метавонед дар ваќти 
сафар ба кишварњои дунё, амсоли Русия, мамлакатњои 
муштаракулманофеъ, Њиндустон, Миср аз наздик шинос 
шавед.

Савол ва супориш
1. Њолатњои фавќулодаи табииро муайян кунед.
2. Кадом ваќт њодисањои хатарноки табиї ба њолатњои фавќу-

лода оварда мерасонад? Мисол биёред.
3. Вазифањои асосии сохторњои давлатї, мањаллї, роњбарони 

ташкилоту муассисањо дар пешгирї ва бартараф кардани оќиба-
ти њолатњои фавќулода кадомњоянд?

4. Љадвали њодисањои хатарноки табииро бодиќќат омўхта, 
наќшаи пешгириии њодисањои хатарноки табиии мањалли худро 
тартиб бидињед.

5. Кадом омилњои техногеннї ва иљтимоиро њодисањои хатар-
ноки табиї ба миён меоварад?

6. Ахбори кўтоњ доир ба њодисањои хатарноки табиии дар ду-
се соли охир дар шањр ва нуќтаи ањолинишини шумо баамалома-
даро тартиб бидињед.

2. ОБХЕЗЇ ВА САБАБЊОИ 
БА АМАЛ ОМАДАНИ ОН

Обхезї ба њодисањои хатарноки гидрологї дохил ме-
шавад. Солњои охир дар бисёр минтаќањои кураи Замин 
зуд-зуд фалокатњои обхезї рўй медињад. Дар байни њо-
дисањои фољиаовар, ки дар Тољикистон хисороти зиёди 
модї ба бор овардааст, обхезї мебошад. Дар поён як ќа-
тор воќеањоеро, ки ба обхезї алоќаманданд, ёдовар ме-
шавем.

19-уми майи соли 1998 бар асари обхезї дар њудуди ноњи-
яи Фархор, дар дењањои Лолазори љамоати Ватан, дењаи 
Сурхоби дењоти Ѓалаба ва дењаи Сомончии дењоти Зафар 
заминњои кишт ва роњу љўйборњо зарар диданд ва боиси хи-
сорот ба маблаѓи 2595200 сомонї шуд. 

Соли 2001 дар натиљаи обхезї ва омадани сел дар њудуди 
дењаи Гулистони дењоти Равшани ноњияи Зафаробод хисо-
роти азим ба вуљуд омад, ки он ба маблаѓи 73932406 сомо-
ниро ташкил дод. 

Обхезие, ки соли 2002 дар њудуди мањалњои ањолиниши-
ни Шањринав ва Пуштимиёнаи дењоти Шањринави ноњияи 
Шањринав ба амал омад, ба маблаѓи 105923632 сомонї ба 
иќтисодиёти ноњия зиён расонид.

Дар соли 2005 бар асари обхезї дар дењоти Даштигулони 
ноњияи Њамадонии вилояти Хатлон заминњои кишоварзї ва 
дигар иншооти инфрасохтории ноњия ба маблаѓи 224465 со-
монї осеб диданд. 

Дар давоми соли 2007 дар ноњияи Турсунзода обхезї ва 
сел ба миён омад, ки он ба хољагии халќ 8 млн.851њазор со-
монї зиён расонд.

Обхезї гуфта мањалли зери об мондаеро мегўянд, ки дар 
натиљаи баланд шудани сатњи оби дарё, кўл ва бањр, обша-
вии барф ё борони сел, кандашавии дарѓот ва дигар са-
бабњо ба амал меояд. Вобаста ба сабабњои пайдошавии об-
хезї онро ба як ќатор намудњо људо мекунанд: дамиши дарё, 
туѓёни об, љамъ шудани яхпорањо, тамба, обхезї дар ваќти 
кандани дарѓот.

Дамиши дарё – њар сари чанд ваќт такрор шудани ба-

ландшавии сатњи об дар дарёст. Њодисаи мазкур ваќте 
рух медињад, ки бањорон барфњо об мешаванд ё боро-
ни сахт меборад, инчунин бањору тобистон пиряхњо об 
шуда, ба дарёњое, ки аз кўњњо сарчашма мегиранд, мере-
занд. Дамиши дарё њар сол дар як мавсим рух медињад, 
вале ќувва ва давомнокии он аз шароити обу њаво во-
баста аст.

Туѓёни об – баландшавии кўтоњмуддати шиддатноки сатњи 
об дар дарёро меноманд. Ин њодиса аслан аз боронњои сахт, 
инчунин аз зуд об шудани барфњо њангоми гарму муътадил 
омадани зимистон ба амал меояд. Туѓёни об метавонад дар 
њама гуна фасли сол ба амал биёяд. Зиёдшавии туѓёни об 
мумкин аст, обхезиро ба миён биёрад, ки обхезии туѓёни об 
номида мешавад. Чанд бор дар як сол такрор шудани туѓёни 
об аз эњтимол дур нест. Хавфи асосиро туѓёни оби ногањонї, 
ки дар натиљаи боронњои сел пайдо мешавад, ба миён мео-
рад.

Љамъ шудани яхпорањо – рух додани ин намуди обхезї дар 
Љумњурии Тољикистон ба ќайд гирифта нашудааст.

Тамба – намуди обхезї низ дар Љумњурии Тољикистон то 
њанўз рух надодааст.

Обхезї дар ваќти кандани дарѓот – зуд ва хеле зиёд ба-
ландшавии сатњи об дар дарёро меноманд, ки дар натиљаи 
кандани дарѓот ба амал меояд.

Дар Тољикистон обхезї аслан дар дарёњои Панљ, Оќсу, 
Ёхсуи вилояти Хатлон, Хингобу Сурхоби водии Рашт, Ќа-
ратоѓи водии Њисор ва Элоки ноњияи Файзобод ба амал ме-
оянд.

Љадвали 1
Таснифи (классификасияи) обхезї

Дараљаи 
обхезї

Миќёси пањншавии обхезї Такроршавї
(солњо)

Обхезии 
паст

Њудуди на он ќадар калони 
соњилро дар бар гирифта, дар 
натиља камтар аз 10% заминњои 
корами хољагињои кишоварзї, 
ки дар соњилњои дарё љойгиранд, 
зери об мемонанд. Дар ин намуд 
обхезї хисорот на он ќадар зиёд 
мешавад.

5-10

Обхезии 
баланд

Ќисми зиёди њудуди водињои наз-
ди дарёро дар бар гирифта, бар 
асари он 10-15% заминњои кории 
хољагињои кишоварзї зери об 
мемонанд. Њодисаи мазкур зара-
ри калони хисороти модї расо-
нида, њаёти ањолиро халалдор 
месозад. Дар натиљаи обхезии 
баланд мумкин аст одамон ва 
њайвонот тахлия (эвакуатсия) 
карда шавад.

10-15

Обхезии 
бузург

Бар асари он ќисми зиёди 
соњилњои дарё, тахминан 50-
70% киштзори хољагињои ки-
шоварзї, як ќатор нуќтањои 
ањолинишин зери об мемонанд. 
Обхезии бузург хисороти зиё-
ди модї оварда, дар натиља аз 
фаъолият бозмондани хољагињо 
аз эњтимол дур нест. Чун ќоида, 
бар оќибати ин њодиса тахли-
яи одамон, њайвоноти хољагии 
ќишлоќ ва маводди ќимматбањо 
гузаронида мешавад.

20-50

Обхезии 
фољиаовар

Дар натиљаи обхезии фољиа-
овар њудуди калони њавзаи як 
ва ё чанд дарё, зиёда аз 70%-и 
киштзори хољагињои кишо-
варзї, нуќтањои ањолиниши-
ни зиёд зери об мемонанд. 
Ин њодиса хисороти калони 
модї расонида, ба пурра ќатъ 
шудани фаъолияти хољагињо, 
корхонањои истењсолї ва фав-
ти одамону њайвонот оварда 
мерасонад.

100-150

Обхезї дигар нишонањо низ дорад:
Майдони обзеркарда – андозаи мањалле, ки ба дарё ва 

обанбор наздик аст ва онро об зер кардааст;
Давомнокии обхезї – ваќти аз соњил баромадани об, то 

рафтани он ба маљрои худ;
Суръати баландшавии сатњи об – андозае, ки зиёдшавии 

сатњи об ва раванди обхезиро дар як давраи муайян, нисбат-
ба сатњи муќаррарии об дар маљрои дарё муайян мекунад.

Савол

Намудњои обхезї: дамиши дарё, туѓёни об, љамъ шудани яхпо-
рањо, тамба, обхезї дар ваќти кандани дарѓотро бифањмонед.

Дар кадом минтаќањои табиї эњтимоли обхезї мављуд аст?
Дар кадом ноњияњои љумњурї обхезї зиёд ба амал меояд? Са-

бабњои асосии онро номбар кунед.
Дар кадом минтаќањои љањон обхезї зиёд мешавад ва сабабњои 

асосии онро номбар кунед.
Кадом обхезињо дар 5-10 сол як бор; 10-15 сол як бор; 20-50 сол; 

100-150 сол як бор ба амал меояд. Аз маълумоти иловагї истифо-
да бурда, чанд мисол биёред.

Супориш

Тањлили обхезии солњои 1998-2005-ро, ки дар љумњурї сар за-
даанд, гузаронед ва ба саволњои зерин љавоб бидињед:

– дар натиљаи чї обхезї сар зад?
– дар кадом фасли сол? 
– он мунтазам сар мезанад?
– дар кадом минтаќаи љумњурї зуд-зуд обхезї ба амал меояд 

ва барои чї?
– онњо кадом хисоротро ба бор меоранд?

3. ОМИЛЊОИ ЗИЁНОВАРИ ОБХЕЗЇ 
ВА ОЌИБАТЊОИ ОН

Омилњои аввалини зиёновари обхезї анбўњи об ба њисоб 
меравад, ки дар натиља сатњи об хеле баланд мешавад. Дар 
ваќти кандани дарѓот ва туѓёни об бошад, суръати сел боз 
њам афзуда, боиси зери об мондани њудуди зиёди соњил ме-
шавад. Дар обхезие, ки басташавии љараёни об (дамба)-ро 
ба миён меоварад, омили аввали зиёноварї ин ѓуншавии 
миќдори калони ях ба њисоб меравад, ки он сараввал ба ин-
шооти соњил таъсири харобиовар мерасонад.

Зери об мондан бо маљрои об пўшонида шудани гирду 
атрофи кўчаю мањалњо, ошёнањои якуми биноњо, киштзорњо 
ба шумор меравад

Ќисман зери об мондан ворид шудани оби бо сангу шаѓал 
омехта ба заминканњо, тањхонањо, ќубуру корезњо, хандаќњо 
ва љўйборњои обпарто мањсуб меёбад.

Зери об мондан ва ќисман зери об мондан ба оќибатњои 
љиддї оварда мерасонад: одамон, њайвонот мефавтанд, би-
ноњо, иншоот, роњњо вайрон мешаванд, боигарињои модию 
маънавї аз даст мераванд, хољагињо аз фаъолият бозме-
монанд, њосили кишоварзон нобуд мешавад, заминњои њо-

силхез шуста мешаванд. 
Омили дуюми зиёнова-

ри обхезї инњоянд:
• иншооти гуногун 

дар натиљаи шустани об 
мустањкамии худро гум 
мекунанд; 

• ба зарфњои зарарди-
даи сўзишворї, ки дар 

онњо нафт ва дигар мањсулоти нафтї, моддањои зарарнок 
нигоњ дошта мешаванд, об даромада, њудуди зиёдро ифлос 
мекунад; 

• бад будани њолати бењдоштї-эпидемиологї, ба ботлоќ 
табдил ёфтани мањалњои ањолинишин;

• ба вуљуд омадани ярч, лаѓжиш;
• садама дар наќлиёт ва иншооти саноатї.
Андозаи оќибатњои обхезї аз хусусиятњои он вобаста аст: 

давомдор будани суръати љараёни об, ба муддати тўлонї 
дар як љо истодани сатњи хатарноки об, ишѓоли масоњати 
майдони зериобмонда, мавсим. Дар чунин њолатњо ба назар 
гирифтани хусусиятњои махсуси минтаќа – зичии ањолї, са-
маранокии фаъолияти хољагињо, теъдоди дарѓотњои муњо-
физатї, инчунин бо сифат гузаронидани чорабинињо доир 
ба пешгирии обхезї ањамияти калон дорад.

Дар заминњое, ки дар натиљаи обхезї зери об мондаанд 
ва ё сатњи оби зеризаминиашон баланд шудааст, фурўравии 
хок ба назар мерасад. Вайроншавии хок дар атрофи хонањо 
ба осеб дидани ќубурњои обгузар ва ташноб, газ, барќ, ка-
белњои барќ ва телефон оварда мерасонад.

Дар дењот ба назар гирифтани мавсим ва давомнокии 
зериобмонї ањамияти калон дорад. Њама гуна ѓарќшавии 
заминњое, ки мањсулоти кишоварзї доранд, ба нобудшавии 
њосил оварда, ќисми болоии хок шуста мешавад, чуќурињои 
обканда пайдо шуда, љарињо меафзоянд. Дар натиљаи обхе-
зињо ањолї маљбур мешавад, ки аз мањалли истиќомати худ 
кўч банданд. Чунин њодисањо дар ноњияњои Фархор, Мир 
Сайид Алии Њамадонї, Хуросони вилояти Хатлон, ноњи-
яњои Ванљ, Шуѓнони ВМКБ, ноњияњои Рўдакї, Турсунзода 
ба амал омадаанд. 

Савол

Омилњои аввалин ва дуюмини зарароварии обхезиро номбар 
кунед.

Миќёси оќибатњои обхезї аз чї вобаста аст?

4. ЧОРАБИНИЊО ДОИР БА МУЊОФИЗАТ 
АЗ ОБХЕЗЇ, ФАЪОЛИЯТИ АЊОЛЇ 

ДАР ДАВРАИ ХАВФ ВА ВАЌТИ ОБХЕЗЇ
Дар ноњияњое, ки эњтимоли сар задани обхезї вуљуд до-

рад, чунин чорабинињои огоњкунї гузаронида мешаванд: 
сариваќтї – яъне пешакї гузаронидани чорабинињо. Фаврї 
– бевосита њангоми сар задани хавфи зериобмонї ташкил ва 
гузаронидани чорабинињо.

Ба чорабинињои самараноки пешакї дохил мешаванд:
• нуќтаи назари муњандисї, ки ба он муайян кардани эњти-

моли вайроншавии биноњо, роњњо, пулњо ва дигар иншо-
оти хољагї, инчунин андешидани тадбирњо доир ба корњои 
наљотдињї ва барќароркунї дохил мешавад;

• ба танзим даровардани љараёни об бо истифода аз обан-
борњо;

• бо маќсади бастани роњи маљрои обе, ки дар натиљаи бо-
ронгарї метавонад ба дарёњо њамроњ шавад, кори зањбурњо 
ва хатњои обгузари назди љангалњоро дуруст ба роњ мондан 
зарур аст;

 • сохтмони дарѓот, садњои муњофизатї ва бастани об-

равњо; васеъ кардани ќобилияти гузаронидани љараёни оби 
дарё (васеъ кардан, рост ва чуќур кардани њавза, мустањкам 
кардани соњил, пешгирии њамаи он монеањое, ки дар роњи 
љараёни об истодаанд;

• дар љойњое, ки барои сохтмони бино ва иншоот, њамвор 
кардани хати соњил, каналњои обгузар људо шудаанд, хоку 
санг рехта мешавад.

Ба чорабинињои фаврии огоњонидан дохил мешаванд: 
• огоњонидани ањолї дар бораи хавфи обхезї; 
• сари ваќт кўчонидани ањолї, њайвонот, сарватњои мо-

дию маънавї аз минтаќае, ки эњтимоли сар задани сел вуљуд 
дорад;

• ќисман ва ё пурра ќатъ гардонидани фаъолияти хоља-
гињо, корхонањо ва муассисањое, ки дар минтаќаи хавфнок 
љойгиранд.

Муњимтарин шарти муњофизат аз обхезї – пешгўї кар-
дани он аст. Пешгўињои гидрометеорологї ба мо ваќти 
тахминии хавфи ба амал омадани обхезї, то кадом дараља 
баландшавии сатњи об, давомнокии он, майдони зериоб-
мондаро медињад. Пешгўии кўтоњмуддат то 10-12 шабо-
нарўз, дарозмуддат то 2-3 моњ ва аз он њам зиёд мешавад. 
Пешгўињо мањдуд (барои як ќисми дарё ё обанбор) ва њудудї 
мешавад. Таљрибаи бисёрсола нишон дод, ки аз обхезї дар 
њолати сари ваќт ва амиќ пешгўї кардан, дуруст ба роњ мон-
дани кори хадамоти иттилоотї ва огоњонї, муташаккилї ва 
омодагии баланди ањолї њаљми хисорот хеле кам мешавад. 
Ќоидањои амали ањолї дар њолати хавфи обхезї аз суръати 
зиёдшавии ин њодисаи гидрологии хавфнок вобаста аст.

Дар њолатњои таъљилї огоњонидани ањолї зуд амалї ме-
шавад. Барои ин аз шабакањои радио ва телевизион истифода 
мебаранд. Аз ин лињоз, баробари шунидани бонги «Диќќат 
ба њама!» ахборро гўш кунед, ки дар он маълумот доир ба 
ваќти сар задани обхезї ва њудуди фарогирияш маълумот 
дода мешавад. Мутахассисони Кумитаи њолатњои фавќуло-
да чунин ќоидањои рафторро дар њолати шунидани хабарњо 

дар бораи обхезї ва саршавии тахлия тавсия медињанд:
• Сару либосатонро бипўшед ва чизњои зарурї (либоси 

гарм, пойафзол), мањсулоти хўрокворї, оби нўшокї барои 2-3 
рўз, инчунин, доруњои шахсии зарурї ва воситањо барои расо-
нидани ёрии аввалинро бо худ бигиред. Њуљљатњо, пул ва ди-
гар ашёи ќимматбањоро дар матои обногузар (полиэтиленї) 
печонед. Њамаи ин чизу чорањоро дар борхалта андозед.

• Агар хонаи шуморо хавфи обзеркунї тањдид кунад, 
њамаи ашёи ќимматбањо, мањсулоти озуќаро ба ошёнањои 
боло бароред. Чизу чораи рўйи њавлиро ѓундошта, тирезањо 
ва дари ошёнаи якумро бо тахта ва ё фанер мањкам кунед. 
Дар хона газ, барќ, оташи печро хомўш карда, љумаки обро 
мањкам кунед. 

• Њамаи чизњои заруриро гирифта, њарчи зудтар пиёда ё 
бо наќлиёт минтаќаи хавфнокро тарк кунед.

• Дар љойи пешакї таъиншудаи нуќтаи тахлия аз ќайди 
зарурї гузаред ва дар љойи бехавф љой гиред.

• Агар кўч баста натавонистед, дар ваќти баландшавии 
сатњи хавфноки об ба болохона ва ё боми хона бароед. Бон-
ги хатар занед. Зарур аст, ки дар ошёнањои болої то омада-
ни наљотдињандагон ва ё пастшавии сатњи об биистед.

• Дар ваќти омадани наљотдињандагон бо риояи њамаи 
ќоидањои эњтиётї ба воситањои шинокунї гузаред ва њамаи 
талаботи наљотдињандагонро ба љо биёред.

Мустаќилона аз минтаќаи зериобмонда рафтан, танњо 
дар њолатњое мумкин аст, ки умеди омадани наљотдињан-
дагон нест ва об ба њаёти шумо тањдид мекунад ва ноилољ 
мондаед.

Бе муайян кардани чуќурии љойи обзеркарда ба автомо-
бил ва дучарха гузаштан мумкин нест: мумкин аст ба чуќу-
рии калон афтед.

Баъди пастшавии сатњи об аз симњои канда ва овезони 
хати барќ бояд эњтиёт шуд. Истеъмоли озуќаи даробафтода 
манъ аст. Захираи оби нўшокиро пеш аз нўшидан санљида 
дидан лозим аст.

Пеш аз он ки ба хона ё бино дароед, ба хавфнок набудани 
он бояд эътимод пайдо кунед. Барои тоза кардани њавои до-
хили хона тирезањо ва дарњои даромадро кушоед. Њангоми 
даромадан ба дохили бино аз оташ, барќ эњтиёткорона ис-
тифода бояд бурд, чунки мумкин аст, љамъшавии газ, инчу-
нин вайроншавии симњои барќ мављуд бошад. То аз тарафи 
мутахассисон санљидани њолати шабакаи барќ ва обгузар 
истифода бурдани онњо ќатъиян манъ аст. Хабари тартиби 
амали минбаъдаи ањолиро баъди пастшавии сатњи об кор-
мандони КЊФ медињанд. Барои гирифтани тавсияњои пур-
ра ба намояндагони Њокимияти мањаллї, наљотдињандагон, 
кормандони милитсия мурољиат кунед.

Риоя кардани ќоидањои рафтор ва тартиби амали ањолї 
дар ваќти обхезї имконият медињад, ки њаёти сокинони дар 
минтаќањои хавфнок бударо њифз карда, миќдори хисо-
ротро коњиш дод.

Савол

Кадом чорабинињои пешакии муњофизат аз обхезиро медонед?
Барои чї баландшавии сатњи об дар дарёњо ва обанборњои ка-

лонро дар тамоми фасли сол назорат бурдан зарур аст?
Кадом чорабинињои огоњонидани муњофизат аз обхезиро ме-

донед?
Ќоидањои рафтори ањолиро дар ваќти обхезї номбар кунед.
Дар минтаќае, ки шумо зиндагонї мекунед, оё обхезї меша-

вад?
Дар кадом фасли сол ва кадом вазъият обхезї мешавад?
Дар ноњияи шумо расонидани ёрї ба љабрдидагон аз обхезї чї 

тавр мегузарад?
Кадом чорабинињои пешакї доир ба муњофизат аз обхезї бояд 

дар мањалли шумо гузаронида шавад?
Супориш

Муайян кунед, ки аз обхезї кадом љароњатњоро бардоштан 
мумкин аст?

Аз адабиёти иловагї истифода бурда, ќоидањои расондани 
ёрии аввалин дар ваќти ѓарќшавиро ёбед. Амали пайдарпайро 
нависед, онро дар дарс бо омўзгор ва њамсинфон муњокима кунед.

5. ТЎФОН ВА САБАБЊОИ БА ВУЉУД 
ОМАДАНИ ОН. ЉАДВАЛИ БОФОРТ

Тўфон ба њодисањои хавфноки метеорологии табиї до-
хил мешавад. Ин њодиса дар њар фасли сол такрор шуда, дар 
минтаќаи муайяни замин сар мезанад. Чун ќоида тўфон ба 
вазъияти фавќулода бо хисороти зиёди модї ва фавти ода-
мон оварда мерасонад. 

Шаби 21-уми июни соли 1998 дар Маскав боди сахт ва-
зид, (суръати он ба суръати тўфон, яъне ба 31м/с расид) 
раъду барќ ва борони сахт ба амал омад. Бод 55 њазор бех 
дарахтро афтонда, таъминоти газу барќро халалдор кард, 
болопўши садњо хонаи истиќоматї ва биноњои маъмуриро 
канда партофт. Дар натиља 172 нафар одам зарар дид, аз ин 
9 нафарашон фавтида, 122 нафар дар табобатхона бистарї 
шуданд. Хисорот 1 миллиард рублро ташкил дод.

Ин зуњуроти хавфноки табиии хатарноки метеорологї чї 
гуна ба амал меояд?

Бод (шамол) – њаракати њаво дар ќабати болоии замин 
аст, ки дар натиљаи нобаробар таќсим шудани фишори ат-
мосфера ва аз фишори баланд ба фишори паст равона шуда-
ни њаво ба амал меояд. 

Хусусияти асосии бод: самт ва суръат.
Самти бод самти уфуќ аст, ки бод аз он сўй мевазад. Ма-

салан, боди шимол њама ваќт ба самти љануб, љанубу шарќї 
ба шимолу ѓарбї мевазад. Ченаки суръати бодро бо метр 
дар як сония (м/с), километр дар як соат (км/с), дар флоти 
бањрї бо узел ва ё таќрибан аз рўйи балл бо љадвали Бофорт 
муайян мекунанд. Ќувваи бод бо фишоре, ки дар баландии 
1м2 њаракат мекунад, чен карда мешавад. 

Дар тамоми дунё барои бањо додан ба ќувваи бод аз љад-
вали Бофорт, ки бисёр даќиќ ќувваи бодро аз 0 то 12 балл 
муайян мекунад, истифода мекунанд. Аммо идораи обуња-
восанљии ИМА барои фарќ кардани ќувваи гуногуни тўфон 
онро то 17 балл васеъ кард.

Адмирали англис Фрэнсис Бофорт ин љадвалро соли 1806 
сохтааст. Аз соли 1874 дар ваќти мушоњидањои метеорологї 
истифода бурда мешавад.

Љадвали 2
Љадвали Бофорт

(Суръати миёнаи бод њама ваќт дар баландии 10м аз њамво-
рии кушод муаяйн карда мешавад) 

Балл Шифоњї му-
айян кардани 
ќувваи бод

Суръати 
миёнаи 
бод м/с

Амал дар 
хушкї

Амал дар бањр

0 Хомўшї (су-
кунати њаво)

0-0,2 Дуд ба тав-
ри амудї 
мебарояд

Оби бањр мисли 
шиша тунук ме-
шавад

1 Боди ором 0,3-1,5 Дуд ќад 
шуда меба-
рояд

Дар теѓаи мављњо 
чинњо ва кафкњо 
намоён нестанд

2 Насими 
сабук

1,6-3,3 Баргњо 
мељунбанд

Мављњои кўтоњ ба 
љунбиш меоянд

3 Насими суст 3,4-5,4 Баргу нав-
дањо алвонљ 
мехўранд

Мављњои кўтоњ 
хеле хуб намудор 
мешаванд

4 Насими муъ-
тадил

5,5-7,9 Чангу 
хок бар-
мехезад, 
навдањои 
борик 
мељунбанд

Мављњо ќад мека-
шанд, дар теѓањои 
мављњо кафк дида 
мешавад

5 Насими фо-
рам

8,0-10,7 Дарахтони 
мањин ба 
љунбиш 
меоянд

Дар њама љо дар 
теѓаи мављњо 
кафк ба назар 
мерасад

6 Насими 
баќувват

10,8 -13,8 Дарахтони 
ѓафс ба 
љунбиш 
меоянд

Мављњои калон 
пайдо мешаванд

7 Боди сахт 13,9 -17,1 Дарахтон 
ќат меша-
ванд

Мављњо болои 
њам ѓун меша-
ванд, теѓаи хурди 
мављњо нобуд 
мешаванд

8 Боди бисёр 
сахт (бўрон)

17,2-20,7 Навдањо 
мешика-
нанд

Мављњо дароз ва 
баланд мешаванд

9 Бўрони сахт 
(тўфон)

 20,8-24,4 Болопўши 
бомњо ме-
афтанд

Мављњо нињоят 
баланд мешаванд

10 Бўрони пур-
ра (тўфони 
сахт)

24,5 -28,4 Дарахтон аз 
реша чаппа-
гардон ме-
шаванд

Мављњо нињоят ба-
ланд мељањанд. Бо-
лои бањр аз кафк 
сафед мешавад

11 Бўрони ша-
дид (тўфон)

28,5-32,6 Дар њама 
љо харобї

Мављњо хеле ба-
ланд мељањанд

12 Тўфон 32,7 ва аз 
он зиёд

Харобињои 
калон

Њаво аз кафку 
шарорањои об 
пур мешавад, оби 
бањрро ќабат ба 
ќабат кафк мепў-
шонад

Барои муайян кардани хусусиятњои бод (шамол) номгўи 
гуногун истифода бурда мешавад: тўфон, гирдбод, бўрон, 
тундбод ва ѓайра.

Савол

1. Аз курси география ба хотир биёред, ки дар бораи сиклон ва 
антисиклон чиро медонед?

2. Обу њаво ва иќлим чист?
3. Кадом њодисањои хатарноки метеорологї дар ноњияе, ки 

шумо зиндагї мекунед, рўй додаанд?
4. Бофорт кї буд?
Супориш

1. Аз љадвали Бофорт истифода бурда, суръат ва ќувваи бод-
ро бо ченаки балл њар рўз ва тамоми њафта (пагоњ ва бегоњ) дар 
ноњияе, ки шумо зиндагонї мекунед, муайян кунед.

2. Фикр кунед ва кўшиш кунед, ки сабабњои дигаргуншавии 
самт ва ќувваи бодро дар давоми рўз ва њафта, ки дар нуќтаи 
ањолинишини шумо ба амал меояд, фањмонед.

6. БЎРОН, ТЎФОН, ГИРДБОД 
ВА САБАБЊОИ ПАЙДОШАВИИ ОНЊО

Бўрон – бод ё шамолеро мегўянд, ки суръати он то ба 62-
101 км/с мерасад. Бўрон регї ва барфї мешавад. Давомно-
кии он аз чанд соат то чанд рўзро дар бар мегирад. Бўрон 
мумкин аст ба садњо километр пањн шавад.

Бўрони ѓуборолуд бисёр ваќт дар биёбонњои Африќо, 
Осиёи Марказї рух медињад. Яке аз сахттарин бўронњои 
ѓуборолуд 9-уми марти соли 1901 дар шимоли биёбони Са-
хара рўй дода буд. Дар натиља ќисми зиёди шимоли Аф-
риќоро ќабати хушки ѓубори гулобї зер кард. Офтобро 
дидан мумкин набуд, торикї сар шуд, ањолї ба воњима аф-
тод. Бўрон бањри Миёназаминро убур кард. Дар Италия 
«борони хунин» борид. 11-уми март бўрон аз кўњњои Алп 
гузашта, њамаи пиряхњо ва барфњои кўњро бо ќабати ѓафси 
ѓубори сурх зер кард. Ин бўрони ѓуборї Олмон, Данияро 
тай карда, то ба сарзамини Русия расид.

Тўфон – бодеро мегўянд, ки суръати он аз 120км/с зиёд 
бошад. Вобаста ба суръати он тўфонро ба чунин намудњо 
људо мекунанд: тўфон (120-140км/с ), тўфони сахт (140 то 170 

км/с), тўфони фољиаовар (зиёда аз 170 км/с). Минтаќаи ха-
робиовари тўфон садњо километр ва баъзан то 1000 кило-
метрро фаро мегирад. Ин њодисаи табиї метавонад то 9-12 
рўз идома кунад.

Сабабњои асосии пайдошавии тўфон, бўрон, гирдбод ра-
ванди пайдошавї ва љойивазкунии њавои бенињоят бузург 
дар атмосфера ба шумор меравад, ки онро сиклон ва анти-
сиклон меноманд. 

Дар сиклон миќдори зиёди тўфон, боди тўфонї муќобили 
аќрабаки соат дар нимкураи Шимолї ва мувофиќи њаркати  
аќрабаки соат дар нимкураи Љанубї мевазад. Њаљми сиклон 
1000 км ва минтаќаи аз ин њам зиёдро дар бар мегирад. 

Дар антисиклон бод бо рафти аќрабаки соат дар нимку-
раи Шимолии Замин ва муќобили тири аќрабаки соат дар 
нимкураи Љанубї мевазад.

Њама гуна њаво аз суръат ва њаракати сиклон ва анти-
сиклон вобаста аст. Сиклон бо худ њавои абрнок, бод, бори-
шот; зидисиклон – њавои муътадили камабр ва беборониро 
меорад. Дар атмосфера њолатњои вуљуд надоштани сиклон 
ва антисиклон вуљуд надорад. Онњо њама ваќт дар њарака-
танд, гоње пайдо, гоње нест мешаванд. 

Ќувваи харобиовари бод дар минтаќањои гуногуни За-
мин ташкил меёбад. Ба гурўњи махсуси он сиклони тропикї 
мансуб мешавад,ки дар муќоиса ба дигар сиклонњо диаме-
три он њамагї 200-300 километрро дар бар мегирад. 

Сиклони тропикї дар мавзеи дохилитропикї (дар арзи аз 
5 то 200) дар мавзеи обу њавояш сокити њарду нимкура ба 
миён меояд. Барои он ки сиклон пайдо шавад, бояд њаро-
рати њаво дар болои об 270С бошад. Сиклонњо ба миќдори 
зиёди њаво аз Шарќ ба Ѓарб њаракат мекунанд. 

Дар Шарќи дур, Осиёи Љанубу Шарќї сиклони тропи-
киро тайфун (аз калимаи чинии «Тай фин) – боди калон ме-
номанд. Дар Амрикои Шимолї ва Љанубї онро ураган, (бо 
номи худои боди њиндуњо Хуракан), дар Австралия вили-вил-
ли меноманд.

Дар як сол ба њисоби миёна ќариб 30 маротиба тайфун 
рух медињанд, ки ќисми зиёди онњо ба дараљаи тўфон (суръа-

ти бод зиёда аз 30 м/с) мерасанд. Тайфун одатан дар моњњои  
июл то октябр дар нимкураи Шимолї рух медињад. Масоња-
ти фарогирии дар масофаи садњо километр пањн мешавад.

Дар ваќти рўй додани тайфун мављњои бањр пурќувват 
шуда, боронгарии сахт мешавад, намнокї њатто аз 1000 мм 
низ мегузарад. 

Дар нимкураи Шимолї дар болои уќёнуси Атлантик тў-
фон аз аввали моњи июн то охири моњи ноябр сар мезанад. 
Сиклонњои тропикї то се њафта давом мекунанд. Ба њисоби 
миёна дар як мавсим 10 сиклони тропикї, ки шаштои он тў-
фон аст, ба амал меояд. Дар нимкураи Љанубї тўфон дар 
моњњои декабр ва март ба амал меояд.

Сиклонњои тропикї – тўфон ва тайфун бисёр ваќт оќи-
батњои фољиабор дошта, дар бањр мављњо пурќувват ва ба-
ланд мешаванд ва дар натиља ба харобшавии биноњо, об-
хезї ва ѓайра оварда мерасонанд.

Њамаи сиклонњо шаклан якхелаанд. Ќисми марказии 
сиклон аз фишори паст, абрњои тунук ва боди суст ибо-
рат аст, ки онро «чашми сиклон» меноманд. Ќисми беру-
нии сиклон – девори сиклон – фишор ва суръати баланд 
дорад. 

Гирдбод (торнадо) – њаракати тезутунди атмосферист, 
ки биёр ваќт дар ќабати болоии замин ё об пањн мешавад. 
Гирдбод намуди симчўби азимљуссаеро дошта, диаметри 
тири гардиши он дањњо ва садњо метрро ташкил дода, аз 
боло ба поён ќифшакл пањн шудааст. Њаво њангоми гирд-
бод ба муќобили аќрабаки соат бо суръати 100м/с чарх зада, 

аз замин чанг, об, њар гуна ашёро канда ба масофањои дур 
мебарад.

Дар гирдбод ё торнадо метавонад раъду барќ ба амал би-
ёяд. Дар њолати зиёда аз як соат давом кардани раъду барќ 
дар натиљаи њаракати љараёни њаво (пањноияш то 20 км, ба-
ландиаш 15 км) мумкин аст торнадо ба амал биёяд. Олимон 
инро гардиши мезосиклон меноманд. Гирдбод яќ ќисми на 
он ќадар калони мезосиклон мебошад. Гирдбод метавонад 
дар ќабати болоии замин, бар бари хати боди ќиф бо њара-
кати тезу тунд, чангу ѓубор ва њар гуна партовњоро бардо-
рад. Пайдоиши гирдбод як раванди мураккаби физикї буда, 
њанўз аз тарафи олимон пурра омўхта нашудааст. Гирдбод 
дар ќисми зиёди мамлакатњои дунё ба амал меояд. Махсу-
сан, дар мамлакатњои Амрикои Шимолї, Љанубї, мамла-
катњои Њиндучин, Австралия, Русия ва ѓайра рух медињад. 

Яке аз гирдбодњои бузург шаби 13-уми марти соли 1988 
дар Камчаткаи Русия ба амал омад, ки дар натиља суръати 
бод то 140 км/соат расид. Дару тирезањои њазорон хонањо 
шикаста, садњо хонањо бе бом монданд ва дарахтон аз реша 
канда шуданд. 

Савол 
1.Оё дар ноњияи шумо бўрон, тундбод, гирдбод ба амал меояд?
2.Оё дар муддати сол зуд-зуд ба амал меояд. Кай?
Супориш

1. Оё медонед, ки сиклони тропикї њама ваќт гирдбоди харо-
биоварро ба амал меоварад?

2.Сиклони тропикї ба иќлими Замин таъсир мерасонад?
3.Агар сиклони тропикї набошад, ба иќлим чї њолат рўй ме-

дињад?

7. ОМИЛЊОИ ХАРОБИОВАРИ ЊОДИСАЊОИ 
ХАТАРНОКИ МЕТЕОРОЛОГЇ ВА ОЌИБАТЊОИ ОН

Ќувваи харобиовари тундбод, бўрон ва гирдбод боиси 
фавти одамон шуда, ба иќтисодиёт хисороти зиёд мерасо-
над. Чанд мисол аз воќеањои охири асри ХХ ва аввали асри 
ХХ1 меорем, ки чї гуна тўфон ба њодисањои фољиаовар 
оварда расондааст. 

Дар натиљаи тўфони соли 1970 дар халиљи Бенгал љази-
раи серодами резишгоњи Ганг зери об монд. Мављи об дар 
соњил то 15 метр баланд шуд. Суръати бод то 240 км/с расид. 
Дар натиљаи ин тўфон аз 500 њазор то 1 000 000 одам нобуд 
шуд. Баъди тўфон пањншавии бемории вабо сар шуд, ки бар 
асари он дар як рўз њазорњо нафар фавтид. Аз ин тўфон дар 
маљмўъ зиёда аз 10 миллион одам зарар дид. 

Моњи сентябри соли 1974 дар давлати Гондурас тўфони 
бо номи «Фифи» харобињои зиёд овард. Бод бо суръати 200 
км/с вазида, борони сели пурќувват нуќтањои ањолинишин-
ро аз байн бурд ва тамоми њосилро нобуд сохт. Ќариб 80% 
корхонањои саноатии мамлакат вайрону валангор шуданд. 
Зиёда аз 10 њазор одам фавтида, 600 њазор ањолии мамлакат 
бе хонаву љой монданд. Аз ин тўфон давлатњои Гватемала, 
Никарагуа, Коста-Рика, Салвадор, Мексика зарари сахт 
диданд.

Моњи октябри соли 1998 дар мамлакатњои Амрикои Мар-
казї тўфони «Митч» ба амал омад, ки њамаи шањру дењањои 
аз пеш омадаро нобуд сохт. Дар Гондурас, Никарагуа, Сал-
вадор ва Гватемала бар асари ин њодисаи табиї 11 њазор 
одам нобуд шуда, 10 њазор кас бе ному нишон шуд, њазорон 
нафар бе хонаву љой монданд. Ќариб 80%-и њосили кишо-
варзї талаф ёфт. Миќдори хисороти ин чор мамлакат 5 мил-
лиард доллари ИМА-ро ташкил дод. 

23-30-юми августи соли 2005 дар ИМА аз њама тўфони ха-
робиовар бо номи «Катрина» ба амал омад, ки он зиёда аз 
1800 нафар одамро аз байн бурд. Њазорон одам бе хонаву 
љой монданд. Аксари љабрдидагон дар ийолати Луизиана, 



134

Миссисипи, Флорида, Верљиния ва Алабама истиќомат 
доштанд.

Омили асосї ва аввалини харобиовари тўфон, бўрон ва 
гирдбод, суръати баланди бод мебошад, ки он шиддати ази-
ми њаворо ба миён меорад. Бод бо шиддати зиёд пеш-пеши 
худ болопўши хонањоро канда, биноњои якошёнаро вайрон 
сохта, хатњои алоќа, симчўб ва хати интиќоли барќро меаф-
тонад. Баъди гузаштани тўфон дарахтон шикаста, саросар 
меафтанд ва заминњо холї мешаванд.

Гирдбод ќудрате дорад, ки дар натиљаи сахт гирд гашта-
ни њаво ва баланд шудани шиддати азими он автомобил, 
биноњои на чандон калон, боми бино, њайвонњо ва одамон, 
шумораи зиёди ашё, об ва хокро аз замин канда, ба масо-
фањои дур бурда мепартояд ва бо фишори баланд иншооти 
асосиро вайрону валангор мекунад.

8-уми майи соли 1909 дар дењаи Мишкинои вилояти 
Ќўрѓони Федератсияи Русия гирдбоди «Горинич» ба амал 
омад, ки бар асари он боми хонањо ва маѓозањо канда, ба ма-
софаи дур партофта шуд. Ду-се дўконе, ки аз ѓўлачўб сохта 
шуда буданд, новобаста аз вазнашон аз тањкурсиашон кан-
да, аз замин руфта шуданд. Ќувваи бод њадде пурќувват буд, 
ки тунукањои болопўши бом, мисли коѓаз ќат шуданд. Њам-
чунин ќатораи боркашро, ки ба истгоњ наздик шуда буд, ба 
масофаи тўлонї ба ќафо тела дод.

Гирдбод кўли назди роњи оњанро то ќаъраш аз об хушк 
кард, садњо ѓоз ва мурѓобиро фурў бурд. Њамаи болопўши 
хонањое, ки дар дами роњи тундбод воќеъ буданд, ба масо-
фањои дур афканда шуданд. Дар як ќатор љойњо баробари 
тухми мурѓ жола рехт, ки аксари парандагонро нобуд сохт.

Гирдбод аз пайи худ омилњои харобиовари дигар, ба мо-
нанди ярч, лаѓжиш, сел, жола ва аз њама зиёд обхезиро ба 
миён меорад. Ваќте ки тўфон аз болои уќёнус мегузарад, аз 
њаракати абрњои пурќуввате, ки борони сели фољиаоварро 
ба миён меоваранд, на танњо дар соњилњо, балки дар дарун-
тари дењањо низ обхезии сахт ба амал меояд. 

Омили дигари харобиовари тўфон ва гирдбод сўхторњое 

ба шумор мераванд, ки боиси садамањо дар шабакањои таъ-
миноти барќ, ихрољи моддањои зуддаргиранда мешаванд. 

Бўрон суръат ва ќувваи нисбатан камтар дошта, ба харо-
бињои камтар оварда мерасонад. Вале агар дар ин њодиса 
якљоя бо рег, чанг ва барф ашёи дигар бардошта бурда ша-
ванд, дар он сурат ба хољагии ќишлоќ, наќлиёт ва биноњои 
истиќоматї харобињои зиёд мерасад.

Бўрони барфї. Дар натиљаи он дар дењањо, ноњияњо ва 
шањрњо њаракати наќлиёт манъ шуда, фавти одамон ва њай-
вонњо ба мушоњида мерасад. Хатњои алоќа ва шабакањои 
таъмини барќ аз кор мебарояд. Махсусан, бўрони барфї 
ба њаракати ќаторањо, автомобилњо таъсир расонда, кори 
фурудгоњњоро фалаљ мекунад. Дар мубориза ба муќобили 
бўрони барфї лозим меояд, ки одамон ва техникаи зиёд са-
фарбар карда шавад.

Савол

1. Дар ноњияњои шумо 
тўфон, бўрон ва гирдбод 
мешавад ё не?

2. Оё ин њодисањо дар 
давоми сол зуд-зуд рўй 
медињанд ва кай?

3. Ин њодисањои та-
биї ба гардиши ка-
дом ќувваи азими њаво 
алоќаманданд?

Супориш

1.Тањлили њодисањи 
хатарноки метеорологии ноњияатонро гузаронед.

2. Кадом њодисањои хатарноки метеорологї дар ноњияи шумо 
рух медињанд?

3. Онњо зуд-зуд ва дар кадом фасли сол сар мезананд?
4. Њодисањои хатарноки метеорологї ба нуќтаи ањолинишин, 

ањолї ва ноњия хисорот меоваранд ё не?

8. ЧОРАБИНИЊО ДОИР БА ЊИМОЯ АЗ 
ЊОДИСАЊОИ ХАТАРНОКИ МЕТЕОРОЛОГЇ. 

АМАЛИ АЊОЛЇ ДАР ЊОЛАТИ ХАВФ 
ЊАНГОМИ ТЎФОН, БЎРОН ВА ГИРДБОД

Бо маќсади рафъи оќибатњои ногувор аз тўфон, бўрон ва 
гирдбод ва дигар њодисањои хатарноки метеорологї чора-
бинињои огоњонидани ањолї гузаронида мешавад. Ин чо-
рабинињо дар он њудуде, ки эњтимоли сарзании њодисањои 
фалокатовари табиї мављуд аст, гузаронида мешаванд. Ба 
ин чорабинињо дохил мешавад:

• мањдудияти истифодабарии замин;
• мањдудияти шумораи иншооте, ки мањсулоти хатарнок 

истењсол мекунанд; 
• кам кардани миќдор ва муњлати нигоњдории захирањои 

моддањои хатарноки тарканда, зуддаргиранда ва химиявї; 
• таљзия (демонтаж) кардани биноњо ва иншооти кўњна ва 

фарсуда; 
• мустањкам кардани биноњои истиќоматї ва истењсолї, 

тањхона ва паноњгоњ; 
• буридани дарахтони кўњна ва пўсида;
• муайян кардани рељаи бехатарии кори корхонањои гу-

ногун (махсусан, корхонањое, ки аз моддањои хатарнок ис-
тифода мебаранд) дар шароити боди сахт;

• ташкил кардани захираи мањсулот (мањсулоти хўрокї, 
сўзишворї, ашёи хом) дар њолати вайрон шудани таъминоти 
марказї аз рўйи хусусиятњои метеорологии њолати фавќулода; 

• омода кардани ањолї ва њайати шахсии хадамоти наљот-
дињї барои амалиёт дар шароити тўфон, бўрон ва гирдбод.

Чорабинињои фаврї-муњофизатї баъди шунидани 
бонги «Огоњї аз тўфон» аз идораи обу њавосанљї ва ё 
Кумитаи њолатњои фавќулода чун ќоида чанд соат пеш 
аз саршавии тўфон, бўрон ва гирдбод гузаронида меша-
вад.

Ба чорабинињои фаврии муњофизатї дохил мешавад:
• пешгўии самти њаракат ва ваќти расидани тўфон, бўрон, 

гирдбод ба ноњияњои гуногун ва оќибатњои он;

• огоњониданї ањолї дар бораи самти њаракат ва ваќти 
расидани њодисањои метеорологии хатарнок ба ноњияњои 
гуногун, чорабинињои бехатарї ва ќоидањои рафтори ода-
мон доир ба муњофизати ањолї дар шароити амали бодњои 
сахт;

 • гузаштан ба рељаи бехатарии кори истењсолоти гуногун;
• дар дењот ташкил кардани захираи об, омода кардани 

сарчашмањои захиравии таъмини барќ, мустањкам кардани 
хонањои истиќоматї (аз берун бо халтаи пури ќум ва ѓайра 
мањкам кардани дару тиреза) ва сохтмонњои хољагии ќиш-
лоќ; 

• омода кардани паноњгоњ, тањхонањо ва дигар паноњ-
гоњњои табиї барои њимояи ањолї;

• тахлияи (эвакуатсияи) ањолї аз минтаќањои хавфнок;
Дар моњи сентябри соли 1999 дар минтаќаи назди соњили 

Шарќии ИМА тундбоди «Флоид» ба амал омад, ки сабаби 
тахлияи (эвакуатсия) бештар аз 3 миллион одам шуд. 

Дар моњи октябри соли 2005 тўфони «Катрина» ба як ќа-
тор ийолоти љанубии ИМА дар њаљми 26 миллиард доллар 
хисорот овард.

Раванди њаракати сиклонњои тропикї ва ѓайритропикї 
бо ёрии мушакњои кайњонї ва метеорологї назорат бурда 
мешавад. Бисёр ваќт ба тўфон дар масофае дучор меоянд, 
ки ваќти кофї ба огоњонидан ва њимояи ањолї намемонад. 
Хабарњо дар бораи њаракати тўфон, ќувваи он, самти њара-
кат, ваќти расидан, инчунин амалњои асосї доир ба муњофи-
зати ањолї тавассути телевизион, радио, шабакањои алоќаи 
симї, баъди бонги огоњонии «Диќќат, ба њама!» расонида 
мешавад.

Баъди шунидани чунин хабарњо, ањолї вазифадор аст, ки 
доир ба таъмини бехатарии худ, пешгирї аз сўхтор, таъми-
ни захирањои зарурии хўрокї ва об тадбирњо андешад.

Барои он ки пеши роњи хисороти офатњои табиї гирифта 
шавад, мутахассисони Кумитаи њолатњои фавќулода иљрои чо-
рабинињо ва ќоидањои рафтори зеринро пешнињод мекунанд: 

• зарур аст, ки ба хабарњои иловагии Раёсати мањаллии 

Кумитаи њолатњои фавќулода ва доир ба корњои мудофиаи 
шањрвандї ва њолатњои фавќулода диќќат дода шавад;

• хонандагон аз мактаб ба хонањояшон рухсат дода меша-
ванд: онњоро њарчи зудтар бояд ба хонаашон расонанд, зеро 
дар кўча истодан хатарнок аст;

• агар бонги огоњонидани хатари тўфон дер бирасад, 
кўдаконро дар тањхона ва ё ќисми марказии бино љой кар-
дан зарур аст;

• аз рўйи имконият 
аз биноњои сабук ба би-
ноњои мустањкам, тањхона 
ва њатто ба паноњгоњи му-
дофиаи шањрвандї (аммо 
на ба минтаќаи эњтимоли 
обзеркунї) бояд гузашт; 

• захираи мањсулоти 
хўрокї, оби нўшокї ва 

доруворї барои 2-3 рўз омода карда мешавад;
• барои истифодаи чароѓи барќ, шамъ, дастгоњњои таъ-

минкунандаи барќи одї омодагї дида мешавад;
• тарќиши тирезањои биноњои истиќоматї бо коѓаз ши-

решбандї карда мешавад ё ин ки пушти тирезањо бо хал-
тањои ќум мањкам карда мешаванд; 

• аз айвонњо ва назди тирезањо њама гуна ашёе, ки бод ба 
он љо афкандааст, гирифта мешавад;

• дар дењот њамаи ашё аз њавлї ѓундошта шуда, сохт-
монњои сабук мустањкам карда мешаванд ва њайвоноти хо-
нагї ба биноњои мустањкам гузаронида мешаванд;

• тирезањо, дарњо, чердакњо ва сўрохињои бодбаро сахт 
мањкам карда мешаванд.

Агар шумо дар ваќти њаракати боди тўфонї дар дохи-
ли бино бошед, бароятон лозим аст, ки дар љойи бехатар 
– дуртар аз тиреза, дар ошёнаи якум дар назди девори асо-
сї љой гиред. Шишапорањои тиреза, ки ба њар тараф пош 
мехўранд, мумкин аст сабаби љароњати вазнин бардоштани 
шумо шавад. Агар дар ваќти боди тўфонї дар кўча бошед, 

ба шумо лозим аст, ки дар ќади љўйи беоби ду тарафи роњ, 
ѓор, чуќурї пинњон шавед. Дар ин њолат саратонро бо дас-
тон њимоя карда, рў ба замин бихобед. Аз ашё ва порањое, 
ки аз таъсири бод ба њар тараф пош мехўранд, эњтиёт шавед. 
Дар шањрњо бояд аз тахтањои реклама, дўкончањо, аз айвон-
чањои хурд эњтиёт шуд. Агар дар ваќти тўфон дар дохили 
автомобил бошед, аз њаракат бозистед ва аз он берун наба-
ромада, дару тирезањояшро мањкам кунед.

Дар хотир доред! Дар ваќти боди тўфонї хатарнок аст:
– истодан дар љойњои баланд ва кушод, пулњо, назди 

лўлањо, хати таъмини барќ, симчўб, манорањо, бурљњои ра-
диостансия, иншооти моддањои зањролуд ва зуддаргиранда;

– пинњон шудан дар таги дарахт, тахтањои реклама, девор;
– даромадан ба хонањои вайрона;
– истифода бурдан аз ашёи барќ ва газ;
– даст расонидан ба симњои кандашудаи барќ, лўлањои 

марказњои гармидињии газ ва таъмини об.
Баъди анљоми боди тўфонї бояд эњтиёт шуд: аз симњои 

кандашудаи барќ, дарахтони решаканшуда, тирезањои 
алвонљхўранда, овезањо, тахтањои реклама. То мутахасси-
сон аз санљиш нагузаронанд, аз асбобњои барќ, газ ва оташ 
истифода набаред. Баъди ба охир расидани фалокати табиї 
корњои наљотдињї сар мешавад: кофтукови одамони зинда, 
љароњатдор ва фавтида, расонидани ёрї ба љабрдидагон, 
барќарор кардани манзилњои истиќоматї, роњњо, корхо-
нањо ва оњиста-оњиста барќарор кардани зиндагии муќар-
рарї. Дар ин кор њар яки шумо низ метавонед бо маслињату 
роњбарии калонсолон иштирок кунед.

Савол

1. Кадом чорабинињои пешакї доир ба пешгирии омилњои ха-
робиовари тўфон, бўрон ва гирдбод гузаронида мешаванд?

2. Шахсе, ки хабарњоро доир ба наздик омадани тўфон ва 
бўрон шунид, бояд чї кор кунад?

3. Дар ваќти тўфон эњтимоли кадом љароњатњоро бардоштани 
одамон мављуд аст? Кадом ёрии аввалин бояд ба љабрдида расо-
нида шавад? Мисол биёред.

Супориш

1.Тасаввур кунед, ки шумо роњбари корхонаи истењсоли до-
руњои химиявї њастед. Дар њолати наздик омадани тўфон ва ё 
гирдбод кадом чорабинињои фаврии муњофизавиро ташкил меку-
нед?

2. Ба расмњо нигариста, дар њолати шунидани хабари наздик 
омадани ин ва ё он њодисањои фољиаовари метеорологї ва сарша-
вии тахлия (эвакуатсия), амали пайдар пайро фањмонед.

3. Кадом корњои барќароркунї гузаронида мешаванд, кињо 
дар барќароркунии оќибатњои њодисањои хатарноки табиї ишти-
рок мекунанд.

9. ЗАМИНЛАРЗА ВА САБАБЊОИ 
БА АМАЛ ОМАДАНИ ОН

Заминларза ва хуруљи вулќон аз љумлаи ќуввањои би-
сёр дањшатноки дохили замин ба њисоб мераванд. Айни 
замон дар рўйи Замин ќариб 1300 вулќон амал мекунад. 
Минтаќањое, ки дар онњо заминларза ва хуруљи вулќон ба 
амал меоянд, аслан ду тарафи соњили уќёнуси Ором, инчу-
нин минтаќаи аз бањри Миёназамин то Њимолойро дар бар 
мегирад. Ба минтаќаи уќёнуси Ором 80-90% заминларзањо 
рост меояд. 

Заминларза – љунбиши ќабати болоии замин ва тако-
ни зеризаминист, ки бо сабабњои табиї (раванди њаракати 
тектоникї – омехташавї ва такони ќишри замин ё мантияи 
ќабати болоии он) ва ё раванди сунъї (таркиш, пур наму-
дани обанбор, вайронкунии коркарди зеризаминии кўњ) ба 
амал меояд. Такони зеризаминї ва љунбиши ќабати болоии 
замин ба масофањои дур аз љисмњои ѓафси кўњї ба намуди 
љунбиши чандирї дода мешавад. 

Калимаи заминларза тољикї буда, маънои он ларзида-
ни замин аст. Заминларза бо забони юнонї – «сейсмос» аст. 
Аз ин лињоз, калимањои ба заминларза алоќаманд: мављњои 
сейсмикї, асбобњои сейсмикї (сейсмограф) навиштани љун-
биши сейсмикї (сейсмограмма), маркази сейсмикї ва ѓайра 
ба вуљуд омадаанд. Чанд заминларзаи харобиовари дар сад-
солањои охир рўйдодаро номбар мекунем:

– соли 1556 дар ноњияњои Гансу ва Шенсии Чин, ки дар 
натиља 830 њазор одам нобуд шуд.

– соли 1737 бар асари заминларза дар шањри Калкуттаи 
Њиндустон 300 њазор нафар ба њалокат расид.

– соли 1755 дар натиљаи заминларза, ки дар шањри Лис-
сабони Португалия рух дод, ин шањри ќадима тамоман вай-
рон шуда, 100 њазор нафар одам талаф ёфт.

– соли 1897 дар иолати Ассами шимолу шарќии Њинду-
стон ќувваи заминларза 
аз рўйи љадвари Рихтер 
8,1 баллро ташкил дод. 
Бар асари он релефи 
замин дар майдони 23 
њазор км2 ба дараљаи 
шинохтанашаванда ди-
гаргун шуд. Соли 1950 
дар њамин маркази ањо-
линишин заминларзаи 
8,6 балла аз рўйи љадва-
ли Рихтер боиси њалока-
ти 1 миллиону 500 њазор 

нафар шуд. Маркази заминларза дар Њиндустон ва мин-
таќаи Тибет Љумњурии Халќии Чин воќеъ буд, њамчунин об-
хезї, ярч ва кандани дарѓотњо 70 нуќтаи ањолинишинро аз 
байн бурд.

– соли 1923 шањрњои Канто, Токио ва Ёкогама дар Љопон 
дучори заминларзаи 8,3 балла аз рўйи љадвали Рихтер шу-
данд. Дар натиља 143 њазор нафар ба њалокат расид.

– соли 1948 заминларзаи сахт, ки дар Ашќободи Туркма-
нистон ба амал омад, ки боиси њалокати таќрибан 110 њазор 
нафар шуд.

– моњи июли соли 1949 дар ноњияи Њоити Љумњурии Тољи-
кистон заминларзаи шадид ба ќайд гирифта шуд, ки бар аса-
ри он зиёда аз 16 њазор нафар њалок шуд.

– соли 1967 дар шимолу шарќии Чин Тян-шон аз ин њоди-
саи табиї (8,2 балл аз рўйи љадвали Рихтер) 655 њазор одам 
нобуд шуд.

– соли 1988 аз заминларза шањри Спитаки Арманистон 
пурра хароб шуда, зиёда аз 25 њазор одам ба њалокат расид 
ва садњо њазор нафар љароњат бардошт.

– соли 1995 љанубу ѓарбии љазираи Хонсюи Љопон ќувваи 
заминларза аз рўйи љадвари Рихтер 7,5 баллро ташкил дод. 
Дар натиља зиёда аз 6 њазор кас нобуд шуда, шањрњои Кобе, 
Сумото, Киото хароб шуданд.

– 1995 шањри Нефтигорский дар нимљазираи Сахалини 
Русия дучори заминларзаи 9-10 балла аз рўйи љадвали Рих-
тер шуд, ки дар натиља 2 њазор нафар ќурбон шуд.

– соли 1997 шањри Ардабил, шимолу ѓарби Эрон бар аса-
ри заминларза зиёда аз 1 њазору 100 нафар ба њалокат расид.

 – заминларзаи соли 1998 дар ноњияњои шимоли Афѓони-
стон рух дод, ки боиси њалокат зиёди одамон ва харобињои 
хољагии халќ шуд. Ќувваи он аз рўйи љадвали Рихтер 6 бал-
лро ташкил дод. Дар моњи феврали њамин сол бар асари 
заминларзаи шадид зиёда аз 1 њазору 400 нафар, моњи май 
зиёда аз 5 њазор нафар одамон ба њалокат расид.

– соли 1999 кишвари Туркия дучори заминларзаи 7,4 бал-
ла аз рўйи љадвали Рихтер шуд. Дар натиља 14 њазор нафар 
сокинони шањри Измири соњилњои бањри Мармар, ки 80 км 
дуртар аз шањри Истамбул љойгир аст, нобуд шуда, зиёда аз 
27 њазор кас зарар дид.

– соли 2008 дар музофоти Сичуани Љумњурии Халќии Чин 
заминларзаи 7,8 балла аз рўйи љадвали Рихтер ба амал омад. 
Бар асари он 69 њазор нафар талаф ёфт ва 17 њазор нафар 
бедарак шуда, 370 њазор нафар љароњат бардошт.

– соли 2010 дар Гаитї заминларзаи 7,1 балла аз рўйи љад-
вали Рихтер ба вуќўъ пайваст, ки бар асари он зиёда аз 200 
њазор нафар нобуд шуд.

– моњи апрели соли 2015 дар Непал, 80 км дуртар аз шањри 
Катманду замин бо ќуваи 7,9 балл аз рўйи љадвали Рихтер 
ларзид. Дар натиља 4 њазор нафар њалок шуд.

– 7-уми декабри соли 2015 дар Тољикистон дар водии 
Бартанги ноњияи Рўшони Вилояти Мухтори Кўњистони Ба-
дахшон се бор ларзиши замин ба ќайд гирифта шуд. Замин-
ларза дар 357 км љанубу шарќии Душанбе, дар 22-киломе-

трии кўли Сарез аз рўйи љадвали Рихтер 7-8 баллро ташкил 
дод. Тибќи маълумотњо дар ин њодиса 237 хона пурра хароб 
шуда, 588 хона ќисман зарар дид. Дар водии Бартанг 1 мак-
таби ибтидої пурра хароб шуда, 9 мактаби миёна ќисман 
хисорот диданд. Инчунин 3 китобхона, 2 хонаи фарњанг, 1 
маркази саломатї, нерўгоњи хурди барќии дењаи Разуд ќис-
ман зарар диданд. 2 нафар њалок шуда, дар ноњияи Рўшон 
њаљми хисорот зиёда аз 24 миллион сомониро ташкил дод.

дар ќаъри заМин њаМеша равандњои алоќаМанд 
ба таќСиМоти ќувва – љаМъшавї ва кашише, 

ки таконњои СейСМикиро Меоварад, Мегузарад 
Заминларзаи аз њама пурќувват ва хатарнок ин заминлар-

заи тектоникї ва дохили ќишрї (плитагї) мебошад. Онњо 
хеле пурќувват буда, бисёр ваќт таконашон такрор мешавад. 
Заминларза дар натиљаи пањншавии вулќонњо низ ба амал 
меояд. Аммо он нисбати заминларзаи тектоникї ва ќишри 
дохили замин хеле суст мебошад. Заминларзањо њамчунин 
дар натиљаи фурўравии шахтањо ва љойњои холии зериза-
минї, дар натиљаи аз об пур кардани обанборњо ва чоњњо ба 
амал меоянд. Ин заминларзањо бо ќувваи суст, бевосита дар 
назди шахтањо, чоњ ва обанбор рух медињад.

Барои маълум ва ќайд кардани мављи сесмикї асбобњои 
махсус – сейсмографњо истифода бурда мешаванд. 

Аввалин сейсмографро соли 132-и асри I дар Чин олим 
Чжан Хэн сохтааст. Дар як зарфи диаметраш 180 см вай 
раќќосак (маятник) љой кард, ки метавонист ба њашт самт 
алвонљ хўрад. Њашт аждањоча дар саќоча баста шуда, дар 
охири зарф мустањкам карда шудааст. Ваќте ки замин такон 
мехурад, раќќосакро маљбур месозад, ки авлонљ хўрад, дар 
ин њолат саќоча ба поён ба дањани ќурбоќа меафтад. Дар 
ин вазъият асбоб садо бароварда, мушоњидачиро хабар ме-
дињад, ки заминларза ба амал омад. 

Сейсмографњои њозиразамон як конструксияи электроме-
ханикии мураккаб мебошаyд. Ќисми асосии сейсмограф –
бор дар болои пружина, ки дар ваќти заминларза бе њаракат 
мемонад, ќисми боќимондаи асбоб тан ва такягоњ алвонљ 



144

мехўранд. Мављњо дар та-
смаи коѓазї ба ќайд гириф-
та мешаванд. Њар рўз сей-
смографњо дар рўйи замин 
њазорњо заминларзаро ба 
ќайд мегиранд. Хушбахто-
на, бисёре аз ин заминлар-
зањо чунон суст њастанд, ки 
ягон зарар намерасонанд. 

Савол 
1. Кадом њодисањои табиї заминларзаро ба миён меоранд?
2. Чї сабаби ба амал омаданї заминларза мешавад?
3. Кадом намуди заминларзаро медонед?
 Супориш
1. Эњтимоли оќибатњои заминларзаро номбар кунед. 
2. Тавсифи кўтоњи омилњои аввалин ва дуюмини харобиовари 

заминларзаро бидињед.

10. ТАВСИФЊОИ АСОСИИ ЗАМИНЛАРЗА. 
ЉАДВАЛИ (РИХТЕР), АНДОЗАГИРИИ ЌУВВАИ 

ЗАМИНЛАРЗА
Заминларза – такон ва лапишњои зеризаминиест, ки дар 

натиљаи љойивазкунї ва рахнашавињои ногањонии ќишри 
замин ё мантияи ќабати болоии замин (мантия – яке аз ќа-
батњои дарунии геосфераи замин, ки байни ќишри замин 
ва ядрои он љойгир аст) ба амал меояд. Он дар шакли ла-
пишњои чандирї ба масофањои дур пањн мешавад. Замин-
ларза ин маљмўи ќувваест, ки дар натиљаи такони сейсмикї 
дар намуди мављњои чандирии мустањкам ба амал меояд. 
Ин тавсифи энергетикии заминларзаро олим-сейсмолог дар 
Рихтер соли 1935 додааст. Бањои шиддатнокии заминларза 
аз рўйи љадвали сейсмикї мутобиќи ду натиљ – бањои ќувваи 
маркази заминларза (магнитуда) ва шиддатнокии заминлар-
за дар ќабати болоии замин муайян мешавад. 

Ќувваи заминларза аз рўйи љадвали магнитудаи Рихтер 
аз 1 то 9 балл бањо дода мешавад. Барои бањои шиддатнокии 

ба амал омадани заминларза дар ќабати болоии замин љад-
вали байналхалќии 12 баллаи сейсмикии МSК-86, (љадвали 
Меркалли, бо номи сейсмологи итолиёвї) истифода бурда 
мешавад. 

Таносиби ин ду љадвал ва бањои таъсири заминларза дар 
љадвали раќами 3 оварда шудааст.

Љадвали 3
Љадвали заминларза

Балл Ќувва 
дар мар-
кази за-
минларза 
(магни-
туда)

Тавсифи кўтоњи ошкор кардани заминларза

I 1 - 2 Танњо асбобњои сейсмикї ба ќайд мегиранд.

II 2 - 3 Одамони алоњида, ки дар њолати пурраи оро-
мианд, махсусан, дар ошёнањои болої њис 
мекунанд. Ашёе, ки дар ошёнањои болої дар 
танобњои борик овезонанд, алвонљ мехўранд.

III 2 - 3 Ќисми ками ањолї њис мекунад. Ларзиш суст 
эњсос мешавад, ба мисле ки аз наздикї авто-
мошинаи боркаш гузаштаст.

IV 3 Ќисми зиёди дар бино будагон ва ќисми ками 
дар берун будагон њис мекунанд.

V 4 Ќариб њама њис мекунад. Љунбиши умумии 
бино, мебел, дарахтон, симчўбњо ва дигар 
ашёи баланд, метавонад дар шишаи тирезањо 
ва андова тарќиш ба амал биёяд.

VI 5 Њама њис мекунанд. Дар як ќатор љойњо ан-
довањо меафтанд, тасвирњо аз девор канда ме-
шаванд, китобњо аз рафњо меафтанд, биноњо 
ќисман хароб мешаванд.

VII 5-6 Мебелњо меафтанд. Дар обанборњо мављњои 
пурќувват пайдо мешаванд. Сохтмонњои зид-
дисейсмикї безарар мемонанд. Биноњои бад 
сохташуда хароб мешаванд.

VII 6 Дар биноњое, ки бо лоињаи махсус сохта шу-
даанд зарари сабук, ба биноњое, ки сохташон 
намунавї аст, зарари зиёд мерасад. Дар нише-
бињои сахти кўњї тарќиши сабук ба амал мео-
яд, дарахтон мешикананд, лулањои бухорї ва 
фабрикї меафтанд.

IX 7 Биноњои сангї зарари калон мебинанд, би-
ноњои кўњнаи чўбї каљ мешаванд. Дар болои 
замин тарќиши калон пайдо мешавад. Ќу-
бурњо мекафанд.

X 7 Биноњои сангї аз тањкурсиашон вайрон меша-
ванд, дар замин тарќиши калон пайдо шуда, 
ярч ва лаѓжиши замин ба миён меояд. Релсњои 
трамвай ва ќаторањо каме ќат мешаванд. Об 
аз обанборњо берун мешавад.

XI 8 Њамаи биноњои сангї ва ќисми зиёди биноњои 
чўбї валангор, пулњо ва дарѓотњо вайрон ме-
шаванд. Релсњои трамвай ва ќатора ќат меша-
ванд. Ќубурњо пурра вайрон мешаванд. Дар 
замин тарќиши васеъ пайдо мешавад.

XII  8,5-8,9 Валангоршавии умумї, дар ќабати болои за-
мин, саросар тарќиш пайдо мешавад, хати 
уфуќ таѓйир меёбад. Дарёњо маљрои худро ди-
гар мекунанд. Шаршарањо пайдо мешаванд, 
кулњо фурў мераванд.

Манбаи заминларза минтаќаи пайдоиши таконњои зе-
ризаминї дар ќишри замин ва ё мантияи ќабати болои за-
мин ба шумор меравад. Гипомарказ (маркази заминларза) 
– нуќтаи марказии заминларза аст. Чуќурии гипомарказ то 
730 км-ро ташкил медињад.

Бевосита дар болои гипомарказ, дар ќабати болоии за-
мин эпимарказ (маркази манбаи заминларза) воќеъ аст, ки 
дар гирду атрофи минтаќаи озмоиши сахти љунбиши замин 
љой мегирад. Минтаќаи сейсмикї њудудест, ки бо заминлар-
за фаро гирифа шудааст.

Њамаи њудуди замин ба минтаќањои фаъоли сейсмикии 
гуногун таќсим шудаанд, аз ин рў дар ваќти сохтмон тасни-
фи ќабули чорабинињо доир ба пешгирї кардани хисорот 
аз заминларза ва омодагињо барои бартараф кардани оќи-
батњои онро ба њисоб гирифтан зарур аст. 

САВОЛ
1. Фаъолияти инсон сабаби сар задани заминларза шуда мета-

вонад?
2. Дар кадом минтаќањои љањон эњтимоли заминларза зиёд аст? 

Онњоро номбар кунед.

11. ОМИЛЊОИ ХАРОБИОВАРИ ЗАМИНЛАРЗА 
ВА ОЌИБАТИ ОН

Оќибатњои заминларза нињоят хатарноканд. Омили ав-
валини харобиовари заминларза – такони сахт ва љунбиши 
ќабати болои замин мебошад. 

Омили дуюм бисёр хатарнок ва гуногун мебошад. Онро 
ба ду гурўњ таќсим кардан мумкин аст:

Оќибатњои заминларзаи гурўњи якум инњо мебошанд: ва-
сеъшавї, гузариш ва фурў рафтани замин, тарќиши нињоят 
васеъ дар он, ярч, сангфурої, лаѓжиши калон, тармафурої, 
сел ва сунами. 

Ба омилњои харобиовари дуюм дохил мешаванд: хароб 
ва валангоршавии биноњо, сўхтор, таркишњо, партофтани 
моддањои зањрнок, садамаи наќлиётї, фалаљ шудани тарти-
би кори таъмини зисти ањолї. Дар натиљаи рахна шудани 
иншооти гидротехникї ва обтаъминкунї мумкин аст обхе-
зии фољиаовар сар занад.

Заминларзаи сахт сабаби фавти одамони зиёд мешавад. 
Оќибати вазнини дигари заминларза – љароњатбардорї 

(латхўрї, шикастани устухонњо, захмї шудан ва зери фишо-
ри бор мондан) ба њисоб меравад. Ѓайр аз ин дар натиљаи аз 
сар гузаронидани хатарњо, аз даст додани наздикону хешу 
табор мањрум шудан аз ашёи рўзѓор одамон ба њолати сах-
ти равонї дучор меоянд. Дар давраи заминларза одамон ба 
воњима меафтанд, ки дар натиља баъзан чї кор карданашон, 
чї гуна ба њамдигар ёрї расониданашонро дарк намеку-
нанд.

Љароњатбардорї ва фавти одамон асосан аз њисоби ши-
кастапорањои биноњо, иншоот ва афтидани ашё, инчунин 
бо сабаби нарасидани ёрии сариваќтї, дар зери харобањо 
мондани одамон ва мушкилоти дигар ба мушоњида мера-
санд.

Аз омили дуюм низ фавтидани одамон аз эњтимол дур 
нест. Ин њодисањо сунами, сўхтор, садамаи наќлиётї ва са-
ноатї, вайроншавии шабакањои барќ ва муњандисї ба шу-
мор мераванд.

Вайроншавии биноњо дар ваќти заминларзаи 6-7 бал-
ла сар мезанад. Дар заминларзаи 8 балла деворњои асо-
сии биноњо мекафанд, андовањо меафтанд; дар булакњои 
калонњаљми иморатњо, байни панелњо, таворањо ва дигар 

ќисматњои иншоот тарќиши васеъ пайдо шуда, харобињо ба 
амал меоянд.

Сўхтор дар натиљаи шикаста аз њам рехтани печњо, кан-
дани хатњои барќ, осеб дидани нуќтањои нигоњдории сў-
зишворї ва газ, асбобњои бо моддањои зуддаргиранда рух 
медињад.

Хориљшавии моддањои радиоактивї ва химиявии ха-
тарнок дар натиљаи вайроншавии нуќтањои нигоњдории 
онњо, ниругоњи атомї, таљњизоти технологї ва тадќиќотї, 
дар иншооти барќи атомї ва саноати химиявї ба амал ме-
ояд.

Садамаи наќлиётї ва фољиањо бевосита дар њолати за-
минларза рух медињанд. Халалдор шудани фаъолияти идо-
рањои таъминоти ањолї, вайрон ва ё хароб шудани иншоот 
ва роњњои ташноб (канализатсия), гармидињї, барќ ва об 
таъминкунї, таъминоти озуќа ва соњаи савдо, кори алоќа 
баъди заминларза ба буњрони таъминоти ањолї ба њамаи 
маводди рўзѓор оварда мерасонад.

Савол

1. Кадом заминларзањои калон дар солњои охир ба амал омад?
2. Дар воситањои ахбори омма доир ба заминларзањо кадом ит-

тилоот дода шуд? Мисол биёред.
3. Ќувваи заминларза чї тавр санљида мешавад?
Супориш

1. Ба расми сањифањои 57-58-и китоб нигариста, аз рўйи 
хусусияти валангоршавї ќувваи заминларзаро бо балл му-
айян кунед. Дар ваќти љавоб аз љадвали 12 балла истифода 
баред.

2.Тасаввур кунед, ки шумо дар хонаед, бо воситаи радио хабар 
шунидед, ки баъди ду соат дар ноњияи шумо эњтимол аст замин-
ларза ба амал биёяд. Наќшаи амалиёти худро тартиб бидињед ва 
онро муаррифї кунед.

12. ЧОРАБИНИЊОИ МУЊОФИЗАТЇ 
АЗ ЗАМИНЛАРЗА. АМАЛИ АЊОЛЇ ДАР ВАЌТИ 

ХАВФ ВА САРШАВИИ ЗАМИНЛАРЗА
Чорањои сариваќтї доир ба паст кардани шиддати муш-

килот ва пешгирї кардани доираи оќибатњои эњтимолии за-
минларза инњоянд:

• ташкил кардани шабакаи махсуси мушоњидаи сейсмикї 
ва пешгўии заминларза. Ба ин хадамоти сейсмикї сару кор 
гирифта, вазифаи асосии он – муайян кардани пањлуњои асо-
сии манбаи заминларза мебошад. Пешгўї ба мо имконият 
медињад, ки кай ва дар куљо ба амал омадани заминларзаро 
фањмем;

• муайян кардани минтаќањои хатарноки сейсмикї;
• тањияи воситањои самараноки баланд кардани иќтидори 

ба заминларза тобовари биноњо ва иншоот; 
• ќатъ кардани истењсолоти хатарнок, манъ кардани сохт-

мони онњо дар минтаќањои хатарноки сейсмикї;
• гузаронидани чорабинињо доир ба коњиш додани хата-

ри ба амал омадани омилњои дуюми харобиовар (сўхтор, 
таркиш, ихрољи моддањои хатарнок);

• ба ањолї омўхтани воситањои худмуњофизатї, ёрии бай-
ни њамдигарї ва њаёт ба сар бурдан дар шароити заминларза. 

Дар ноњияњои хатарноки сейсмикї наќшаи чорабинињо 
доир ба омодагї ва рафъи оќибатњои эњтимолии заминлар-
за тартиб дода мешавад. Аз љумла гурўњњои махсус доир ба 
гузаронидани корњои наљотдињї баъди заминларза ташкил 
карда шуда, омўзонида мешаванд. 

Ба љойи њодисањои фалокатовар њамроњи табибон ва 
оташнишонњо аввалин шуда наљотдињандагон меоянд. 
Гурўњи махсуси наљотдињандагон барои аз зери харобањо 
баровардани љабрдидагон корњои љустуљўйї мегузаро-
нанд.

Ќувваи харобиовари заминларза дар муддати хеле кўтоњ 
– дањњо сония ба амал меояд. Одамони зиёд бар асари оми-
ли дуюми харобиовар – афтидани деворњо, ашёи вазнин, 

шиша, санг ва ѓайра нобуд мешаванд. Мутахассисони Ку-
митаи њолатњои фавќулода ба ањолии ноњияњои хатарноки 
сейсмикї доир ба омодагї ба зарбаи эњтимолии заминларза 
чунин тавсияњо медињанд: 

• наќшаи фаъолиятро дар ваќти заминларза њангоми дар 
хона, дар кор, дар кўча, дар наќлиёт ва ѓайра будан тарњрезї 
кардан лозим аст. Њамаи аъзои оила амали худро дар ваќти 
эњтимоли њолатњои фавќулода бояд мавриди муњокима ќа-
рор бидињад; 

• расонидани ёрии аввалин ба худ ва эњтиёљмандонро 
бояд омўхт;

• њуљљатњо, пул ва ашёи ќиматбањоро, ки дар шароити тах-
лия (эвакуатсия) заруранд, дар љойи мусоид нигоњ доштан 
зарур аст. Захираи об ва афшураро барои чанд рўз бояд бо 
худ гирифт;

• мебел, рафњоро мустањкам карда, ашёи вазнинро аз бо-
лои онњо гирифта, кўшиш кардан зарур аст, ки кати хоб дар 
назди тиреза набошад;

• моеъњои худдаргиранда ва моддањои зањрнокро дар 
зарфњои устувор ва љойњои алоњида нигоњ бояд дошт;

• љойњои аз њама бехатари дохили хонаро, ки дар он љо 
такони заминларзаро мунтазир шудан мумкин аст, муайян 
кардан зарур аст;

• дар њолати хавфи заминларза ва таконњои сусти авва-
лин, бояд оташ ва барќро хомўш, газро мањкам кард.

Ваќте ки ларзиши биноро њис кардед, ларзидани ќан-
дилро дидед, афтидани ашё, садои шикастани тирезањоро 
мушоњида кардед, ба воњима дода нашавед. Бояд донист, ки 
аз саршавии таконњои аввал то таконњои хатарнок 15-20 со-
ния мегузарад. 

Дар ин ваќт метавонед биноро тарк карда, аз манзили 
зист бароед. Бо ин маќсад бо зинапоя фуромада, аз лифт ис-
тифода набаред. 

Дар кўча дар назди бино наистед, њаракат кунед, ки дар 
љойњои кушод ќарор гиред. 

Оромиро нигоњ доред, кўшиш кунед, ки ба дигарон ёрї 
расонед.

Агар мактаббачагон дар њолати таконхўрї дар синф бо-
шанд, ба онњо зарур аст, ки супориши маъмуриятро иљро 
кунанд. Агар имконияти аз мактаб баромадан набошад, 
бењтараш, љойи худро дар таги парта ишѓол кунанд. Дар ин 
маврид рўй ва сарро бо дастњо пўшонда, ба сўйи тиреза ни-
гоњ накарда, ќарор бигиранд.

Аз назди тиреза дур ва ба девори асосии дохили бино на-
здик биистед. Агар дар назди бинои валангоршуда бошед, 
њаракати ба дохили он даромадан ва ё мустаќилона ашёи 
тўдашударо гирифтан накунед. Ин вазифаи наљотдињанда-
гон аст. Онњо таљрибаи махсус ва воситањои зарурии наљот-
дињиро доранд. 

Њаргиз ба биноњои харобшуда, симчўбњои хати барќ, да-
рахтон, тахтањои рекламањо наздик нашавед.

Дар хотир доред! Ба такони сахти нав омода бошед. Со-
атњои аввали баъди заминларза хеле хавфноканд!

Аз њама муњим дар давраи заминларза – ба воњима дода 
нашудан аст.

Агар дар зери љойњои фурўрафта монед, пеш аз њама оро-
мона ба вазъият бањо бидињед. Дар ваќти зарурат ба худ 
ёрии аввалини тиббї (љароњатро бастан, буѓумњои барома-
даро муайян кардан) расонед. Агар имконияти аз зери љойи 
фурўрафта баромадан бошад, онро бисёр эњтиёткорона 
бояд ба љо овард. Оташ даргирондан мумкин нест. Барои 
зада шикастани бом лўлањо ва батареяњоро метавон исти-
фода бурд. Агар имконияти бо воситаи сўрохии танг баро-
мадан бошад, бояд ба он бовар кард, ки аз боло ба саратон 
ягон чиз намеафтад.

Бидонед! Наљотдињандагон «соати хомўшї» доранд, дар 
ин соат њамаи намудњои техника корро ќатъ мекунанд. Дар 
ин ваќт наљотдињандагон ба овози имдодталабон ва њар 
гуна садоњо гўш меандозанд ва бо ёрии сагњои омўзонида-
шуда ва асбобњои махсус љустуљўро давом медињанд.

Савол

1. Барои чен кардани ќувваи заминљунбї (магнитуда) ва шид-
датнокии он кадом љадвал истифода бурда мешавад?

2. Минтаќаи хатарноки сейсмикї чист? Оё дар њудуди Тољи-
кистон минтаќањои хатарноки сейсмикї мављуданд? Агар бошад, 
онњо дар куљо воќеъ шудаанд?

Супориш

1. Дар натиљаи заминларза одамон дучори кадом љароњат ме-
шаванд?

2. Якљоя бо омўзгор ќоидањои бастани тахтача дар ваќти ши-
кастани дасту пой, докабандї кардани љойи шикастаи устухони 
китф ва манъ кардани хунро такрор кунед.

3. Бо роњбарии омўзгор ќоидањои дар ваќти фишороварї расо-
нидани ёрии аввалинро таљриба кунед.

13. СУНАМИ ВА САБАБЊОИ РЎЙ ДОДАНИ ОН
Сунами – мављи об аст, ки дар натиљаи заминларзаи боло 

аз 7 балл дар ќисми болои уќёнус ба амал меояд.
Калимаи японии «сунами» мављи уќёнусро меноманд, ки 

онро заминларза ба миён овардааст. Тарљумааш «мављи 
калон дар халиљ» мебошад. Мављњои аз таъсири замин-
ларза пайдошуда њангоми њаракат кардан ба сўйи соњил, 
халиљ ва ё бандар ба мављи бузург табдил меёбанд. Маъ-
лумоти хаттї дар бораи мављњои дањшатноке, ки ба соњил 
партофта мешаванд, ќариб 2500 сол пеш пайдо шудааст. 
Чуноне ки аз таърих медонем, 1400 сол пеш аз солшумо-
рии мелодї сунами шањри Амнисосро дар љазираи Кри-
ти Юнони ќадим пурра нобуд кард. Аз байн рафтани ин 
шањрро ба омадани мављњои азиме, ки аз хуруљи вулќо-
ни Санторин дар љазираи Санторини бањри Эгей ба амал 
омада буд, алоќаманд медонанд. 

26-уми декабри соли 2004 хабари сунамии боњашамат 
љањонро ба ларза афканд. Ин сунами дар соњилњои уќёну-
си Њинд дар њудуди мамлакатњои гуногун пањн шуд, ки он 
фољиаи дараљаи глобалї ба њисоб меравад. Дар натиљаи 
заминларзае, ки аз рўйи љадвали Рихтер 9-9,5 баллро таш-
кил медод, сунамї ба вуљуд омад. Шумораи фавтидагон 

дар кишварњои ба фољиа гирифторшуда ба 150 њазор нафар 
расид.

Заминларза бо чунин ќувва дар рўйи замин ба њисоби ми-
ёна дар 100-150 сол як бор рўй медињад.

Сабабњои ба амал омадани сунами равандњои гуногуни 
тектоникї ва геологї дар ќаъри уќёнус баамаломада мебо-
шад.

Заминларзаи зериобї – сабаби 85% рўй додани сунамї ме-
бошад. Дар ќаъри уќёнус кўчиши амудии ќаър ба амал ме-
ояд: як ќисми ќаъри уќёнус фуромада, ќисми дигараш боло 
бардошта мешавад. Дар ќисми амудии ѓафси об њаракати 
љунбиш ба амал меояд. Бояд гуфт, ки на њамаи заминларзаи 
зериобї сунамиро ба миён меорад.

Бисёр ваќт заминларза лаѓжиши зериобиро ба вуљуд ме-
орад, ки он он боиси баланд шудани мављ (ќариб 7% сунна-
ми) мешавад.

Дар соли 1958 дар натиљаи заминларза дар халиљи Ли-
туйяи Аляска лаѓжиш ба амал омад. Яхи зиёд ва љисмњои 
кўњї аз баландии 1100 метр афтида, мављи калонеро ба 
амал оварданд, ки суръати он 160 км/соатро ташкил дод. 
Дар натиља дар соњили рў ба рўйи халиљ баландии 524 
метр ба амал омад. Лаѓжиши зериобї бисёр ваќт дар ре-

зишгоњи дарёњо ба амал меояд. Масалан, дар Индонезия, 
ки лаѓжиши љисмњои зериобї зиёд аст, зуд-зуд суннами 
ба амал меояд. Дар натиља мављ то 20 метр баланд меша-
вад.

Хуруљи вулќонњо боиси 5% ба амал омадани сунами ме-
шавад. Хуруљи зериобии пурќувват монанди заминларза 
таъсир дорад. Хуруљи вулќони Каракатау дар соли 1883 
ба сунамии харобиовар таюдил ёфт, ки дар натиља 5 њазор 
киштї нобуд ва 36 њазор нафар фавтид. Андозањои асосии 
сунами чунинанд: 

• суръати мављ – масофае, ки сунами дар як ваќти муайян 
мегузарад;

• дарозии мављ – масофаи уфуќии байни ду баландї ва 
поёнї;  

• баландии мављ – масофаи амудии байни оѓоз ва анљоми 
мављ; 

• даври мављ – фосилаи ваќти байни омадани ду мављи 
пай дар пай;

Суръати сунами то 600 км ва баробари ба соњил наздик 
шудан 50-100 км/соатро ташкил медињад. 

Баландии мављи бањр аз 0,1 то 5 метр мерасад. Баробари 
ба соњил наздик шудан ин баландї ба 10-20 ва њатто баъзан 
ба 70 метр ва аз ин њам зиёд мешавад. Дарозии мављи бањр 
аз 150 то 300 км мешавад.

Марњилаи мављ аз чанд даќиќа то 1 соат тўл мекашад. 
Мављеро, ки аз пайи он мављи дуюм баъди як соат ба 
соњил мерасад, дидан душвор аст. Аслан давраи байни 
мављњои бањрї аз 5 то 15 сонияро ташкил мекунанд.

Нишонаи наздикшавии сунами – аз соњил дур рафтани об 
мебошад. Њар ќадаре ки оби бањр аз соњил дур равад, њамон 
ќадар мављњо баландтар мешаванд. Дар њолати телесунами 
мављњо бе аќибнишинии об њаракат мекунанд. (Телесунами 
– сунамии азимро меноманд, ки ба тамоми уќёнус таъсир 
расонида, баъд чанд соати пайдоишаш аз як канори уќёнус 
ба канори дигари он рафта мерасад).

Љадвали 4
Таснифи (бањои) ќувваи сунами

Балли 
суна-
ми

Баландии 
нињоии ба-
ландшавии 
мављ дар 
соњил. м

Тавсифи сунами

I То 1 Бисёр суст

II 1 Суст. Мумкин аст њамвории соњил зери об 
монад.

III 2 Миёна. Њамвории соњил зери об мемо-
над, киштињои сабук ба соњил партофта 
мешаванд.

IV  3-8 Пурќувват. Киштињои калон ба соњил 
партофта мешаванд. Биноњо ва иншооти 
назди соњил хароб мешаванд.

V  8-23 Бисёр пурќувват. Харобињои зиёд њам дар 
назди соњил ва њам дар дарунтари хушкї 
дар майдони то 400 км ба вуљуд меояд.

VI Зиёда аз 23 Фољиаовар. Харобшавии пурраи обо-
дињои назди соњил ва њудуди назди бањрї 
дар майдони то 500 км рух медињад.

Шиддатнокии сунами ва ё ќувваи он бо љадвали 6 балла 
(љадвали 4) бањо дода мешавад.

Чї ќадаре ки заминларзаи зериобї пурќувват бошад, 
њамон ќадар эњтимоли ба амал омадани сунами зиёдшу-
да ва баланд шудани шиддатнокии он вуљуд дорад. За-
минларзае, ки аз рўйи љадвали Рихтер ќувваш ба 7,5 балл 
баробар аст, ќариб, ки њама ваќт сунамиро ба вуљуд ме-
орад.

Дар 50 соли охир дар љањон ќариб 70 ва дар 180 соли охир 
ќариб 170 сунамии хатарноки сейсмогенї ба ќайд гирифта 
шудааст. 4%-и он ба бањри Миёназамин, 8% ба уќёнуси Ат-
лантик ва 77% ба уќёнуси Ором рост меояд.

Сунамињои калони асри ХХ ва аввали асри ХХ1.
Соли 1952 дар љазирањои Курили Шимолї (ИЉШС). Ин 

сунами дар натиљаи заминларзаи сахте, ки дар маркази он 
8,3 то 9 баллро ташкил дод, дар уќёнуси Ором 130 км дур-
тар аз соњилњои нимљазираи Камчатка ба амал омад. Дар 
натиља 2000 одам њалок шуд.

Соли 1957 дар Аляска (ИМА). Дар натиљаи заминларзае, 
ки бо ќувваи 9,1 балл дар љазирањои Андрейановскийи Аля-
ска ба амал омад, ду мављи баландиашон 15 ва 8 м ташкил 
ёфт, ки бар асари он 300 нафар ба њалокат расида харобињо 
ба бор овард.

Соли 1964 дар Аляска (ИМА). Пурзўртарин заминларзаи 
зериобї дар гулугоњи шоњзода Уилям ба ќайд гирифта шуд, 
ки ќувваи он дар марказ 9,2 баллро ташкил дод. Дар натиља 
сунами рух дод ва чанд мављ, ки баландиашон то 67м мера-
сид, ба амал омад. Бар асари ин фољиа аз 120 то 150 нафар 
одам њалок шуд.

Соли 1998 дар Папуа-Гвинеяи нав. Дар натиљаи за-
минларзае, ки дар шимолу ѓарбии соњилњои Гвинеяи нав 
рух дод ва ќувваи он ба 7,1 балл мерасид, бар асари лаѓ-
жиши зериобї сунами ба амал омад, 2000 нафар одам ња-
лок шуд. 

Соли 2004 дар Осиёи Љанубу Ѓарбї. Заминларзаи азиме, 
ки ќуввааш 9,3 балл буд, ба амал омад. Дар натиља сунами 
рух дода, дар Индонезия 180 њазор нафар, дар Шри-Лан-
ка 39 њазор нафар, дар Тайланд 5 њазор нафар нафар одам 
нобуд шуд. Шумораи умумии њалокшудагон 235 њазор на-
фарро ташкил дод.

Соли 2011 дар Љопон. Ќувваи заминларза дар марказаш  
373 км шимолу шарќии Токио 9 баллро ташкил дод. Дар на-
тиља сунами ба амал омад, ки баландии мављ ба зиёда аз 10 
метр расид. Заминларза ва сунами боиси садама дар ниру-
гоњи барќи атомии Фукусима-1 шуд, ки дар натиља, 25 њазор 
нафар одам зарар дид.

Савол 
1. Кадом њодисањои хатарноки бањрии гидрологиро медонед?
2. «Сунами» чист?
3. Дар натиљаи кадом сабабњо сунами рух медињад?
Супориш

1. Дар харитаи контурии љањон минтаќањоеро, ки эњтимоли сар 
задани сунами њаст, људо кунед. Дар ваќти иљро кардани супориш 
аз атласи географї ва харитаи контурии мактабї истифода баред.

2. Мамлакатњоеро, ки дар натиљаи сунами хароб шудаанд, 
номбар кунед. Онњо дар кадом минтаќањои љањон љойгиранд? Ља-
вобашро дар дафтаратон нависед Дар ваќти иљрои супориш аз 
атласи географии мактабї истифода баред.

14. ОМИЛЊОИ ХАРОБИОВАРИ СУНАМИ 
ВА ОЌИБАТЊОИ ОН. ЧОРАБИНИЊОИ 

МУЊОФИЗАТЇ АЗ СУНАМИ. АМАЛИ АЊОЛЇ 
ДАР ВАЌТИ ХАВФ ВА САРШАВИИ СУНАМИ

Омили аввалини асосии харобиовари сунами ин зарбаи 
мављ, фишори љараёни об, мављи њаво, ки ќувваи бузурги 
об онро пешопеши худ мебарад, сел ва обхезї ба њисоб ме-
раванд. 

Омили дуюми харобиовари сунами гуногун буда, он мета-
вонад ба ноњияњои наздисоњилї харобии зиёд оварад, ода-
мони зиёд бифавтанд ва љароњат бардоранд.

Ба омили дуюм дохил мешаванд:
• зери об мондани мањал;
• вайроншавии биноњо, иншоот, роњњо, хати таъминоти 

барќ ва алоќа, дигар воситањои асосї, пулњо ва бандарњо;
• ба соњил афкандаи киштињо ва хароб шудани онњо;
• фавти одамон ва њайвонот;
• шуста шудани заминњо, несту нобуд шудани зироатњои 

кишоварзї;
• сўхторњо, дар натиљаи хароб шудани анборњои нигоњдо-

рии моддањои зањрнок ифлос шудани замин;
• пањншавии беморињои сироятї, сар задани вабо.
 Дар минтаќањое, ки хавфи њамешагии сар задани сунами 

њаст, бо маќсади кам кардани хисорот чорабинињои пешакї 
гузаронида мешавад.

 Ба ин чорабинињо дохил мешаванд: 
•  ташкил кардани сохтори назорат;
• дар минтаќаи хати соњил манъ кардани сохтмони 

нуќтањои ањолинишин ва ин-
шооти нав;

• ба љойњои бехавф кўчо-
нидани биноњои истиќоматї 
ва саноатї;

• ташкили муњофизат бо 
ёрии иншооти махсуси ги-
дротехникї;

• пешакї омода кардани 
хатсайри гузариш ба балан-

дињои махсус, ки барои кўчонидани ањолї пешбинї шуда-
анд;

• омодагии ањолї барои амал кардан дар шароити суна-
ми; 

Дар љойњои эњтимолии омадани сунами, иншооти пурќув-
ват сохта мешавад. Масалан, бино ба дарозиаш дар муќобли 
њаракати сунами сохта мешавад, дар натиља зарбаи сунами 
ба ќисми ками бино мерасад.

Дар љазирањои Гавайи уќёнуси Ором маркази байнал-
халќии огоњонидан аз омадани сунами ташкил карда шу-
дааст. Дар љазирањои канории уќёнуси Ором стансияи 
сейсмикї ва нуќтаи чен кардани мадду љазр фаъолият меку-
над. Давлати Русия чунин стансияњоро дар љазирањои Кам-
чатка ва Курил сохтааст. Њамчунин дар ин кишвар сохтори 
огоњонидан ташкил карда шудааст, ки дар ваќти заминлар-
за ва сунамии соли 2011 дар Љопон рухдода бо муваффаќият 
аз санљиш гузашт. Ин стансияњо сари ваќт ба ањолии назди 
соњилии Шарќи Дур аз рух додани сунами бонги хатар до-
данд, ки дар натиља 11 њазор нафар ањолї ба љойњои бехавф 
кўчонида шуданд.

Дар њолати шунидани бонги эњтимоли омадани сунами 
чорабинињои зерин гузаронида мешавад:

• нишон додани љой ва ваќти омадани сунами;
• огоњ кардан маъмурияти мањаллї, сохторњои роњбари-

кунанда, соњаи иќтисодиёт ва ањолї доир ба хавфи сунами;



160

• ољилан ташкил кардани кўчонидани ањолї, муассисањои 
табобатї ва бачагона, муассисањои таълимї ба љойњои бе-
хавф;

• њатман аз бандар ба бањри кушод кашонидани киштињо.
 Хабари эњтимоли омадани сунами ба тартиби огоњони-

дан, ки дар ноњия ташкил карда шудааст, дохил мешавад.
Дар аввал бо ёрии бурѓуи (сиренаи) барќ бонги хатари 

«Диќќат ба њама» дода мешавад. Баъдан хабар ба воситаи 
радио ва телевизиони мањаллї чанд бор такрор меёбад. Ин-
чунин, хабарњо бо ёрии стансияњои њаракаткунандаи садо 
баландкунанда, автомобилњои КЊФ ва милитсия расонида 
мешаванд.

Дар хабар ваќти омадани мављ ба назди соњил, тартиби 
амали ањолї ва тахлия ба љойњои бехавф ва ё роњњои му-
стаќилона њаракат карданро мефањмонанд.

Бояд зуд ва бе воњима амал кард.
Дар ваќти расидани бонги хатар доир ба эњтимоли ома-

дани сунами хадамоти махсуси КЊФ ва МШ тавсияњои ама-
ли пайдарпайи зеринро медињад: 

• Баробари шунидани садои барѓу (сирена) хабарро дар 
бораи ваќти омадани мављ ва ташкили тахлияи (эвакуатси-
яи) ањолї ба љои бехавф бо диќќат гўш кунед.

• Минтаќаи хавфнокро пиёда ва ё бо наќлиёт тарк кунед.
• Њамроњи худ либоси гарм (об нагузаронад, бењтар аст), 

мањсулоти озуќа, пул, њуљљат ва дигар чизњои ќиматбањоро 
бигиред.

Пеш аз манзили зист баромадан, ќубурњои об ва гази хо-
наро мањкам, барќро хомўш, дари хонаро аз берун ќуфл ку-
нед.

Њарчи зудтар ба љойњои беоб, 2-3 км дуртар аз соњил раф-
тан ва ё ба баландї баромадан лозим аст. 

Агар сари ваќт љойи хавфнокро тарк карда натавони-
стед, дару тирезањоро мањкам карда, ба ошёнаи болої баро-
ед. Муњим он аст, ки аз бинои мустањкам давида набароед. 
Љойи бехавфро дар хона интихоб карда, дуртар аз тиреза, 
дар назди девори асосии мобайн биистед.

Агар мављ шуморо дар кўча дарёб кунад, кўшиш кунед, 
ки аз ягон чизи мустањкамро бидоред. Ба баргаштани мављ 

омодагї бинед. Дар љойи бехавф баъди омадани мављ 2-3 
соат интизор шавед. Мумкин аст сунами такрор шавад. Бон-
ги ба охир расидани хатарро интизор шавед.

Пеш аз ба хонаи худ даромадан, боварї њосил кунед, ки 
хона фурў намеравад. Аз хатњои барќ эњтиёт шуда, то даќиќ 
фањмидани он, ки газ ихрољ мешавад ё не, оташ дарнагиро-
нед.

Савол

Кадом мисолњои фољиаовари сунамиро медонед?
Сунамиро пешгўї кардан мумкин аст?
Нишонањои наздик омадани сунамиро бигўед?
Омилњои аввалини харобиовари сунамиро номбар кунед?
Омилњои дуюми харобиовари сунамиро намбар кунед? 
Чорабинињои пешакии пешгирии оќибатњои сунами кадомњо-

янд?
Супориш

Дар њолати дар хона будан, ба воситаи радиои мањаллї шуни-
дед, ки баъди ду соат ба ноњияи шумо сунами мерасад. Наќшаи 
амали худро тартиб дода, онро фањмонед. Наќшаро дар дафтара-
тон нависед.

Ба расмњо нигариста, дар ваќти расидани хабари сунами ама-
ли пайдарпайи худро фањмонед.

Дар бораи яке аз сунамињои фољиаовар маълумот омода кунед. 
1. Кай ва дар куљо сунами рух дод?
2. Сабабњои ба амал омадани сунами кадоманд?
3. Тавсифи омили аввалини харобиовари сунами.
4. Тавсифи омили дуюмини харобиовари суннами.
5. Чорабинињо доир ба рафъи оќибатњои суннами.
 

15. ФУРЎРАВИИ ХОК, ЯРЧ ВА САБАБЊОИ 
БА АМАЛ ОМАДАНИ ОНЊО

Фурўравии хок, ярч, ва сел ба њодисањои хатарноки гео-
логї дохил мешаванд. Сабабњои ба амал омадани онњо гу-
ногунанд, аммо таъсирашон ба табиат, одам ва иншооти 
хољагии халќ монанданд. Чорабинињо доир ба огоњонидан 
ва бартараф кардани оќибатњои ин њодисањои хавфноки та-
биї шабењи њамдигаранд. 

Фурўравии хок – аз нишебињои кўњ бо ќувваи вазнин кан-
дан ва ба поён афтидани љисмњои кўњии азим мебошад. 
Фурўравї дар нишебињои ростфуромадаи љаридор рух ме-
дињад. Ин воќеа метавонад дар нишебињои водї, дарёњо ва 
соњилњои дарё, дар кўњњо, дар соњилњои наздибањрї рух би-
дињад.

Фурўравї дар натиљаи суст шудани алоќаи байни љинсњои 
кўњї аз таъсири раванди вазиши бод, шустан ва ё њазмша-
вии ин љинсњо дар обњои табиї ва амали ќувваи вазнинї ба 
амал меояд.

Тарќиш дар љисмњои кўњї ба фурўравї мусоидат меку-
над. Масалан, ваќте ки дар байни љинсњои сахти кўњї хок 
ва рег љойи холї мављуд аст, ба љойи тарќиш њодисаи даро-
мадани об рух дода, оњиста-оњиста ба сустшавии он оварда 
мерасонад. Аз ин рў, фурўравї бисёр ваќт дар давраи бо-
ронгарињо ва ё обшавии барф ба амал меояд. Заминларза 
њам метавонад сабаби фурўравии ќитъаи замин шавад. 

Яке аз фурўравињои калон 18-уми феврали соли 1911 дар 
кўњњои Помир рўй дод. Баъди заминларзаи сахт аз нише-
бињои ќаторкўњи Музкол, аз баландии 5000 м љисмњои кўњии 
зиёд ба миќдори 2,2 миллиард м3 ба поён фурў рафт ва дар 
натиља пеши роњи дарёи Мурѓоб бастта шуд. Дарѓоти таби-
ии баландиаш аз 700 м зиёд ташкил шуд, ки дар натиаи он 

кўли Сарез бо дарозии 75 км ва чуќурии ќариб 500 м пайдо 
шуд.

Бисёр ваќт фурўравии љинсњои кўњї ба фаъолияти инсон 
алоќаманд аст. Риоя накардан, вайрон кардани ќоидањои 
гузаронидани корњои сохтмон, коркарди кўњї, гузаронида-
ни корњои таркишї ва ѓайра аз љумлаи сабабњои фурўравї 
ба њисоб мераванд. Фурўравиро аз рўйи чунин нишонањо 
муайян мекунанд: раванди иќтидораш – бисёр кам, кам, ми-
ёна, калон ва азим; аз рўйи андоза – хеле хурд, хурд, миёна 
ва калон. Дар љадвали 5 ва 6 тавсифи иќтидор ва андозаи 
фурўравї оварда шудааст.

Љадвали 5
Тавсифи фурўравї аз рўйи иќтидор

 Намудњои фурўравї Њаљми љисмњои фурўрафта 
м3

Бисёр кам
Кам
Миёна
Калон
Азим

Камтар аз 5
5-500
50-1000
Зиёда аз 1000
Зиёда аз 1 000 000

Љадвали 6
Тавсифи фурўравї аз рўйи андоза

Намудњои фурўравї Майдони фурўравї га

Хеле хурд
Хурд
Миёна
Калон

Камтар аз 5
5-50
50-100
Зиёда аз 100

Ярчи калонтарин дар љањон, ки иќтидораш 50 млрд. тон-
на ва масоњаташ ќариб 20 км2-ро ташкил дод, дар аввали 
солшумории мо дар соњилњои дарёи Саидмаррањ, дар љану-
би Эрон ба амал омад. Ярч аз баландии 900 м (кўњи Кабир-
бух) бо пањноии 8 км ва дарозии 17 км фурў рехт. 

Соли 1920 дар Чин ярчи калони харобиовар фурў рехт, ки 
бар асари он ќариб 100 њазор одам њалок шуд. 

10-уми июли соли 1949 дар натиљаи заминларза дар ноњи-
яи Њоити Љумњурии Тољикистон ярч канда шуд, ки боиси 
марги 16 000 нафар њалок шуд. 

23-юми январи соли 1989 дар соати 05.02 ба ваќти мањал-
лї дар њудуди Тољикистон заминларзаи сахт ба амал омад. 
Ќувваи заминларза дар пойтахт 5-6 баллро ташкил дод. Дар 
маркази заминларза, ки 30 км дуртар, дар љанубу ѓарбии Ду-
шанбе љойгир буд, ќувваи заминларза ба 7 балл расид. Ярчи 
пањноияш ќариб ду километр канда шуда, дењањои Шарора, 
Оќули Поён ва Оќули Болоро зер кард. Дар як ќатор љойњои 
дењаи Шарора ѓафсии ярч то ба 18-20 метр расид. Дар на-
тиљаи ин заминларза дар ноњияи Њисор 274 нафар одам фав-
тида, 74 нафар захмї шуд. Бар асари ин њодисаи табиї њамчу-
нин ќариб ду километр роњи мошингард зери лою хок монда, 
760 сар њайвони калони шохдор нобуд шуд, 3000 хонаи зисти 
ањолї тамоман ва ё ќисман вайрону валангор шуданд. 

3-юми апрели соли 2015 дар дењаи Яккабеди ноњияи Фай-
зобод ярч канда шуд, ки боиси марги 10 нафар шуд.

Ярч – дар зери таъсири ќувваи вазнин, кандан ва ё лаѓ-
жидани љинсњои зиёди кўњї аз нишебињои кўњ ба поён рух 
медињад. Ярч дар нишебињои водию дарёњо, дар кўњњо, дар 
соњили бањрњо; аз њама боиќтидораш дар нишебињои зерио-
бии уќёнус рух медињад. 

Ярч дар он нишебињое рух медињад, ки дар он љой об зи-
ёдтар љамъ мешавад. Ярчњои зериобї солњои зиёд тадќиќ 
нокарда мондаанд. Танњо оќибатњои онњо ба сунами оварда 
мерасонад. Ба рух додани ярч мусоидат мекунад:

• заминларза;
• дар нишебињои кўњї ботлоќзор шудани љисмњои кўњї; 
• дар нишебињо, дар натиљаи шустани об зиёд шудани 

љарї;
• дар натиљаи вазидани бод ва шуставу вайрон шудани 

љисмњои кўњї;
• вайрон кардани ќоидањои гузаронидани корњои сохт-

мон ва кўњї.

Ярч, ки шароити табиии минтаќаро дигар месозад, чун 
ќоида ногањон рух намедињад. Аломати аввалини фаъол-
нокшавии раванди ба амал омадани ярч – пайдошавии 
тарќиш дар болои замин, вайроншавии ќабати роњњо ва 
иншооти соњилмустањкамкунї, дарахтон, ба шохањои да-
рахтњо расидани симчўбњо мебошанд. Ярч дар давраи ав-
вали саршавї бо суръати хеле баланд њаракат карда, сипас 
оњиста-оњиста суръаташ паст мешавад. Дар баъзе њолатњо 
ярч чунон оњиста њаракат мекунад, ки њатто лаѓжиши онро 
њис кардан душвор аст.

Чунин њодиса соли 1973 дар шањри Ангрени Ўзбекистон 
ба амал омад. Ярчи азим оњиста-оњиста ба водињо дар чуќу-
рии хело зиёд њаракат мекард. Пеши роњи ин ярчро бо сох-
тани теппањои сунъї, ки њаљмаш то 60 миллион м3 буд, ги-
рифтанд.

Ярч дар натиљаи ташкили нодурусти фаъолияти хоља-
гињо низ ба амал меояд. Чунончи, соли 1960 дар Италия 
дар болооби дарёи Пяви дарѓоти Вайёнт, ки баландиаш 
265 м буд, обанбор бунёдкарда шуд. Дар моњи июли соли 
1963 обанборро аз об пур кардан.

1-уми октябри соли 1963 одамон мушоњида карданд, ки 
њайвонњо аз нишебии кўњи Монте-Тотс мегурезанд. Бегоњии 
9-уми октябр нишебии кўњ канда шуда, ќариб 100 млн. м3 
љисмњои кўњї ба обанбор афтид. Дар натиља мављ аз болои 
дарѓот дар баландии 400 м ба водї њамлавар шуд. Дар муд-
дати 15 даќиќа шањрчаи Лонгарон ва як ќатор нуќтањои ањо-
линишини дигар зери об монд. Бар асари ин фалокат зиёда 
аз 2000 одам њалок шуд.

Тавсифи асосии ярч – ќувваи њаракат, иќтидор ва андозаи 
он ба њисоб меравад. Вобаста ба љарию нишебињо ва хусуси-
ятњои љисмњои кўњї, ярч метавонад зуд хуруљ кунад, њамон 
ярче фољиаовар њисобида мешавад, ки суръати њаракати он 
аз 1м дар 1 даќиќа зиёд бошад. Њаракати суръати ярч, агар 
дар як шабонарўз аз як метр зиёд бошад, њаракати баланд 
ва агар аз як метр кам дар як моњ бошад, њаракати суст њи-
собида мешавад. 

Љадвали 7 
                         Тавсифи ярч аз рўйи иќтидор 
Намудњои ярч Њаљми љисмњои афтидашуда м3

Хурд То 10

Миёна 10-100

Калон 100-1 000 000

Хеле калон Зиёда аз 1 000 000
Љадвали 8 

Тавсифи ярч аз рўйи андоза 

Намудњои ярч  Майдони ярч, га

Бенињоят хурд Камтар аз 5
Хурд 5-50
Миёна 50-100
Калон 100-200
Бенињоят калон 200-400
Азим Зиёда аз 400

 
Савол

1. Фурўравии ярч чиро мегўянд?
2. Ярч ба кадом гурўњи њодисањои хатарноки табиї дохил ме-

шавад?
3. Дар кадом шароит мумкин аст фурўравии љисмњои кўњї ба 

амал биёяд? Мисол биёред.
4. Дар кадом шароит ярч рух медињад?
Супориш

1. Бо истифода аз атласи географии мактабї ва харитаи 
ангорї (контурї), дар харитаи ангории Тољикистон он ноњи-
яњоеро, ки дар он љойњо фурўравї ва ярч ба амал меояд, ќайд 
кунед.

2. Ќоидањои рафтори сайёњро дар ноњияњои кўњї, ки мумкин 
аст фурўравї ва ярч ба амал биёяд, тартиб бидињед. Онро дар 
дафтари худ бинависед.

16. СЕЛ ВА САБАБЊОИ БА АМАЛ ОМАДАНИ ОН
Сел – љараёни муваќќатии лойќа ва ё лойќаи бо санг 

омехта аст, ки беихтиёр дар маљрои дарёи кўњї ба амал мео-
яд. Суръати миёнаи љараёни сел аз 2 то 6 м/с мебошад, ки ин 
ќувваи калони харобиоварро дар бар мегирад. Калимаи сел 
аз калимаи арабии «сайл» гирифта шуда, маънояш љараёни 
«пурталотум» мебошад. 

21-уми апрели соли 1999 дар њудуди ноњияи Файзобод 
сели дањшатовар омада, ба хољагии халќи ноњия ба маблаѓи 
4 млн. 50 000 сомонї зарар расонд.

Соли 2001 дар натиљаи омадани сел дар њудуди дењаи Гу-
листони Дењоти Равшани ноњияи Зафаробод хисороти азим 
ба вуљуд омад, ки он ба 73 млн. 932 460 сомонї баробар буд.

Соли 2007 дар ноњияи Турсунзода сел ба хољагии халќ 8 
млн. 851 њазор сомонї зарар расонд.

14-уми майи соли 2009 сели дар Дењоти Айнии ноњияи 
Хуросони вилояти Хатлон рухдода чанд дењаро вайрон 
карда, ба хољагии халќ 10 млн. 437 590 сомонї хисорот 
овард.

Соли 2010 дар шањри Кўлоб сели калон омад, ки маблаѓи 
хисороти он 287 млн. 700 00 сомониро ташкил дод.

Нимаи аввали соли 2014 дар натиљаи боришоти аз меъ-
ёр зиёд ва омадани сел заминњои кишт дар ноњияи Муъми-

нободи вилояти Хатлон зери лойќа монда, ба хонањои 
истиќоматї, роњњо, њайвоноти хонагї ва дигар иншоот 
зарар расонд, ки маблаѓи зиён 5 млн. 460 00 сомониро таш-
кил дод.

13-уми апрели соли 2014 бар асари фуромадани ярч ва 
омадани сел дар дењаи Одинабойи Дењоти Саричашмаи 
ноњияи Шўроободи вилояти Хатлон 13 нафар фавтида, 
ба маблаѓи 1 млн. 670 00 сомонї ба хољагии халќ зиён 
расид.

16-уми июли соли 2015, дарёи Ѓунд маљрои худро дигар 
кард, ки дар натиља 66 хонаводаи дењаи Барсеми дењоти Су-
чони ноњияи Шуѓнони Вилояти Мухтори Кўњистони Бадах-
шонро аз хонаву љой мањрум кард. Њамчунин ду километр 
роњи автомобилгарди Душанбе-Хоруѓ-Ќулма пурра вайрон 
шуд.

20-уми июли соли 2015, таќрибан соати 17, дар дењањои 
Њалќарф ва Бедаки дењоти Навдењ, ноњияи Рашт сел омад, 
ки дар натиља 50 хона пурра ва ё ќисман зарар дид. 5 транс-
форматор, 5 пул, 6 километр хати интиќоли неруи барќ, 
100 симчўб, 5310 метр хатњои обгузар ва роњњои мањал-
лї хароб шуданд. Бар асари ин офат як нафар ба њалокат 
расид.

Намудњои асосии љараёни сел инњоянд:
• сели обу сангї; 
• сели лойќагї; 
• сели лойќаву сангї;
• сели сейсмикї; 
• сели вулќонї.
Сели обусангї – ин намуди сел аслан љинсњои калони 

кўњпорањоро бо худ (рег ва лой камтар) меорад. Ин њо-
диса бештар дар минтаќањои љинсњои сахти кўњї ба амал 
меояд.

Сели лойќагї – дар мавзеъњое сар мезанад, ки таркиби 
љисмњои онро лой ташкил медињад. 

Сели лойќаву сангї – масолењи калони пора-пора, инчунин 
сангњоро низ бо худ меорад. 

Сели сейсмикї – дар натиљаи заминларза ба амал меояд. 
Ќисме аз яхпора ва ё љинсњои кўњї људо шуда, пеши дарё-
ро банд мекунанд ва дар натиља дарѓоти ноустувор таш-
кил мешавад. Дар њолати вайрон шудани чунин дарѓот 
љараёни сел зиёд шуда, бо суръати баланд њаракат меку-
над. 

Сели вулќонї. Ин намуди сел дар натиљаи хуруљи вулќон 
ба амал меояд. Оташи сўзон зуд ба обшавии барф ва пиряњо 
дар нишебии кўњу теппа оварда мерасонад. Об ба хокистар 
ва порањои љинсњои кўњї бо њам омехта шуда, ба нишебињо 
љорї мешаванд.

Оќибати њамаи љараёнњои сел вазнин аст. Ќувваи љараё-
ни сел то 12 т/м2 мерасад. Сел њар чизи аз пешаш баромада: 
дарахт, бино ва ѓайраро ба комаш фурў мебарад ва ба неруи 
азим табдил мешавад. Љараёни сели дар минтаќањои кўњї 
баамаломада ба кўлу дарёњо, дарањо ва пастхамињо мерезад. 
Масоњате, ки дар зери сел мондааст, њавзаи сел номида ме-
шавад.

Се шарти асосї барои ба амал омадани сел боис мешавад:
• дар нишебињои њавзаи сел ѓун шудани миќдори кофии 

порањои љинсњои кўњї;
• мављуд будани њаљми зарурии об барои аз нишебињо 

шустани сангу хок ва ба маљро фиристодани онњо;
• ба таври басанда мављуд будани хамї дар нишебињои 

њавзаи сел (на камтар аз 10-15 дараља).
Ќувваи теладињандаи барои ба амал омадани сел метаво-

нанд инњо юошанд: 
• борони дурударози шиддатнок;
• обшавии таъљилии барфу пиряхњо;
• пеши маљрои дарёњоро гирифтани миќдори зиёди хок ва 

љинсњои кўњї;
• канда шудани кўл, дарѓот ва обанборњои сунъї; 
• заминларза ва зуњуроти вулќонї.
Ба рух додани љараёни сел бештар амалњои ода-

мон мусоидат мекунад. Масалан, буридани дарахтон 
дар нишебињои кўњї, иљрои корњои таркишї, коркар-
ди конњои маъдан, сох-тмонњои бешумор. Масофаи 

маљрои сел мумкин аст, дањњо метр то дањњо киломе-
трро ташкил кунад. Пањноии селро бо пањноии маљрои 
он (аз 3 то 100м) муайян мекунанд. Чуќурии сел аз 1,5 
то 15 м мешавад Суръати њаракати сел ба њисоби миё-
на ба 2 то 10 м/с м мерасад. Давомнокии сел аз 1 то 3 
соатро ташкил мекунад. Аз рўйи иќтидор сел ба чунин 
намудњо таќсим мешавад: фољиаовар, калон, миёна ва 
хурд.

Њаљми масолењи селафкан то зиёда аз 1 000 000 м3-ро таш-
кил мекунад. Чунин њодиса дар кураи Замин дар 30-50 сол 
як бор рух медињад. Селњои фољиаовар аслан дар натиљаи 
заминларза ва хурўљи вулќон ба вуљуд меоянд.

Њаљми масолењи калони селафкан аз 100 њазор то 1 000 000 
м3-роташкил медињад. Ин намуди сел хеле кам рух медињад.

Њаљми масолењи селафкан бар асари сели иќтидораш ми-
ёна аз 10 то 100 њазор м2-ро ташкил дода, дар 2-3 сол як бор 
рух медињад. 

Бар асари сели иќтидораш суст њаљми масолењи селафкан 
аз 10 њазор м3 зиёд набуда, њар сол ва ё чанд бор дар як сол 
рух медињад.

Савол

1. Дар кадом шароит сел ба амал меояд? Мисол биёред.
2. Чї тавр селро ба гурўњњо људо мекунанд?
3. Барои сар задани сел чї мусоидат мекунад?

Супориш

1. Ба расмњо нигоњ карда, амали пайдарпайи худро дар ваќти 
расидани хабари эњтимоли сел ва ќарор дар бораи тахлияи ањолї 
бифањмонед. 

2. Дар бораи дар дањ соли охир дар Тољикистон рух додани сел 
маълумот бидињед.

17. ОМИЛЊОИ ХАРОБИОВАРИ ЊОДИСАЊОИ 
ХАТАРНОКИ ГЕОЛОГЇ ВА ОЌИБАТИ ОНЊО. 
ЧОРАБИНИЊО ДОИР БА МУЊОФИЗАТ АЗ ИН 

ЊОДИСАЊО. АМАЛИ АЊОЛЇ ЊАНГОМИ 
САР ЗАДАНИ ХАВФ ВА ФУРЎРАВИИ ЗАМИН, 

ЯРЧ ВА СЕЛ 
Омилњои асосии харобиовари фурўравї, ярч ва сел ин 

зарбаи њаракаткунандаи љинсњои азими кўњї, инчунин, 
бо онњо пур кардани љойњои холї мебошад. Дар натиљаи 
фурўравї, ярч ва сел валангоршавии биноњо, иншоот, нест-
шавии нуќтањои ањолинишин, зироатњои хољагии ќишлоќ, 
мањкамшавии маљрои дарёњо, фавти одамон ва њайвонот 
ба амал меояд. Низоми кори муќаррарии истифодабарии 
роњњои автамобилгард ва ќатора вайрон мешавад. Мањкам 
кардани маљрои дарё ба ташкилёбии обанборњои калон ба 
вуљуд меояд, ки дар њолати канда шудани ин дарѓоти табиї 
метавонад харобињои 
зиёд оварад. 

Фурўравї ва ярч дар 
њудуди Тољикистон беш-
тар дар ноњияњои водии 
Рашт ва водии Њисор ба 
амал меояд. 

Ноњияњои аз сел хавф-
ноки Љумњурии Тољи-
кистон минтаќаи Кўло-
би вилояти Хатлон, водии Њисор ва водии Рашт, як ќатор 
ноњияњои кўњии вилояти Суѓд ба њисоб мераванд.

Чорабинињои пешакї доир ба муњофизат аз ин њодисањо-
ро ба ду гурўњ људо кардан мумкин.

Ба гурўњи якум дохил мешавад:
• мушоњида кардани њолати нишебињои кўњї;
• манъ кардани сохтмон дар мавзеъњое, ки эњтимоли рух 

додани фурўравї, ярч ва сел мављуд аст;
• манъ кардани корњои таркишї ва кўњї дар ќитъањои 

хавфнок; 

• муњофизат кардани чарогоњњои кўњї, нигоњ доштан ва 
барќарор кардани дарахтон ва рустанињои болои нише-
бињо.

Ба гурўњи дуюми чорабинињо сохтмони иншооти муњан-
дисї, ки метавонад пеши роњи љисмњои азими кўњиро гирад, 
дохил мешавад. Барои пешгирї кардан ва ё кам кардани 
амали фурўравї, ярч, љараёни сел чорабинињои зерин гуза-
ронида мешавад:

• ќабати болои замин бо шинонидани дарахтон мустањкам 
карда мешавад;

• иншооти гидротехникии махсус: дарѓот, дамбањо сохта 
мешавад;

• ќабати болои замин мустањкам карда мешавад.
Ѓайр аз ин дар љойњои аз сел хавфнок сохтмони корхонањо, 

биноњои истиќоматї, роњњо манъ карда мешаванд. 
• иншооти зиддиярчї ва зиддиселї сохта мешаванд;
• чорабинињо доир ба пешгирї аз сел ва ё суст кардани 

амали он дар аввали саршавиаш ќабул карда мешаванд.
Дарахтон шоридани обро дар нишебињо кам мекунанд. 

Дамбањо селобањоро ба самти бехавф равона мекунанд. 
Соњили маљрои дарёњоро бо сангњои баланд мустањкам ме-
кунанд.

Дар минтаќањои аз фурўравї хавфнок ќитъаи роњ, хати 
барќ ва алоќаро ба минтаќаи бехавф мекўчонанд.

Ташкили тартиби мушоњида, пешгўии раванди сел ва ярч 
ањамияти калон дорад. Дар асоси ин пешгўињо корњои мах-
суси муњандисї ва огоњонии ањолї гузаронида мешаванд.

Пешгўї ба дарозмуддат (солњо), кўтоњмуддат (моњњо, 
њафтањо) ва фаврї (соат, даќиќа) таќсим мешавад. Ањолие, 
ки дар минтаќањои аз фурўравии замин, ярч ва сел хавф-
нок зиндагонї мекунанд, бояд аломатњои ба амал омадан 
ва тавсифњои асосии ин њодисањои хатарнокро бидонанд. 
Хабар дар бораи хавфи фурўравї, ярч ва сел ба сохторњои 
роњбарикунандаи мањаллї аз дидбонгоњи мушоњидакунї 
ва стансияи обу њавосанљї ворид шуда, баъд дар њолати ха-
тарнок будан сохтори огоњонидани ањолї ба кор дароварда 

мешавад. Ба ањолї лозим аст, ки барои мустањкам кардани 
биноњои истиќоматии худ, иштирок дар корои биносозии 
иншооти муњофизатї чорабинињои муайян гузаронанд. Дар 
фурсати муносиб ањолии дар минтаќаи хавфнок зиндагику-
нандаро ба љойњои бехавф кўчонанд.

Дар њолати хатари вазъияти фавќулода мутахассисони 
Кумитаи њолатњои фавќулода тавсия медињанд:

1. Њатман шунидани хабар дар бораи хусусиятњои хавф 
ва тартиби амал.

2. Ба таври таъљилї ѓундоштани њуљљатњо, пул ва дигар 
ашёи ќимматбањо.

3. Омода сохтани ашёи зарурии рўзгор: либос, доруворї, 
озуќа, захираи оби нўшокї.

4. Хомўш кардани барќ ва газ, мањкам кардани љумакњои 
об.

5. Њамаи чизњои заруриро гирифта, ба нуќтаи тахлия 
рафтан ва ё мустаќилона тарки минтаќаи хавфнок кардан.

6. Агар шумо шоњиди саршавии фурўравии ярч ва сел 
шудед, њарчи зудтар минтаќаи хавфнокро тарк карда, аз ин 
хавф наздикон ва њамсояњоро хабар кунед. То ба охир раси-
дани бонги хатар дар љойи бехавф биистед.

7. Дар ваќти ба манзили истиќоматї баргаштан, ба он ки 
дар натиљаи харобшавї бино намеафтад боварї њосил кар-
да, баъд вориди хона шавед.

Дар ваќти фавран аз минтаќаи хатар баромадан роњњои 
наздики расидан ба љойи бехатарро донистан зарур аст. 
Љойњои бехатари табиї – нишебии кўњ ва баландињое ба њи-
соб мераванд, ки аз эњтимоли сар задани чунин њодисањои 
хавфноки геологї эмин њастанд. Ба водињо ва дарањо раф-
тан мумкин нест, чунки мумкин аст дар онњо маљрои илова-
гии љараёни асосии сел љорї шавад.

Рух додани вазъияте аз эњтимол дур нест, ки одамон, би-
ноњо, иншоот дар болои љараёни ярчи њаракаткунанда љой-
гир бошанд. Дар чунин вазъият биноро тарк карда, аз рўйи 
имконият ба боло њаракат кунед ва аз сангу лой, шикастапо-
рањо, ки аз боло фуруд меоянд, эњтиёт кунед. 

Њодисањои хатарноки геологї бештар дар минтаќањои 
кўњї ба амал меоянд, ки дар натиљаи вайрон шудани роњњо 
ёрї ба одамон хеле дер мерасад. Одамони наљотёфта бояд 
кўшиш кунанд, ки ба љабрдидагон ёрї расонда, ба тоза кар-
дани роњ ва корњои аввалини барќароркунї оѓоз кунанд.

Савол

1. Кадом њодисањои хатарноки геологї метавонанд дар 
минтаќае, ки шумо истиќомат мекунед, рух бидињанд?

2. Омилњои асосии харобиовари њодисањои фурўравии 
ярч ва сел кадомњоянд?

3. Дар ваќти шунидани чунин хабарњо: а) дар рўзњои наз-
дик мавзеи истиќомати шумо минтаќаи гузаштани ярч ме-
шавад; б) дар натиљаи борони хеле сахт дар болооби дарёи 
кўњї сел ба амал омада, баъди 30 даќиќа дар назар аст, ки 
дар љойи истиќоматии шумо љараёни сангу лойи ин сел ме-
гузарад, кадом амалњоро ба иљро мекунед?

Супориш

Ба саволи зерин љавоб бигўед:
– Сел чист?
– Сел бо кадом гурўњњои њодисањои хатарноки табиї до-

хил мешавад?
– Дар кадом шароити табиї эњтимоли рух додани ин њо-

дисаи хатарноки табиї мављуд аст?
– Кадом воситањои муњофизат аз сел вуљуд дорад?

18. СЎХТОРИ ЉАНГАЛЗОР, 
САБАБЊОИ САРЗАНИИ ОНЊО

Сўхторњои табиї ба њодисањои бисёр хавфнок ва зуд-зуд 
рухдињанда дохил мешаванд. Онњо ба несту нобуд шудани 
љангалњо, талаф ёфтани њайвоноту рустанињо, ифлос шу-
дани њаво, вайроншавии ќабати замин оварда мерасонанд. 
Баъзан сўхторњои табиї ба нуќтањои ањолинишин харобии 
зиёд оварда, сабаби сар задани беморї ва фавти одамон,  
инчунин бесарпаноњ монадани ањолї ва кўчиш мешавад. 

Мавсими сўхтор аслан моњњои апрел, сентябр ба њисоб ме-
равад.

Сўхтори љангалзор офати идоранашавандаест, ки мета-
вонад ба зудї дар тамоми љангалзор пањн шавад. Сўхторњо-
еро, ки дар як муддати кўтоњ њудуди васеъро дар бар меги-
ранд, сўхтори умумї меноманд.

Ќариб 300 млн сол ќабл аз ин, ваќте ки дар рўйи Замин 
љангалзорон пайдо шуданд, одамони љомеањои аввалия са-
баби асосии сар задани сўхторро дар хуруљи вулќонњо ва 
раъду барќ медиданд.

Дар њоли њозир, сабаби асосии сар задани 85-90% сўх-
торњо аз фаъолияти инсон, яъне беањамиятї бо оташ 
(65-70%); бе назорат сўзондани алафњои хушкида, боќи-
мондањои коњ ва дигар рустанињо (5-7%); корњои дохили 
љангалї (3-5%); корњои экспедитсионї-тадќиќотї (0,1-
0,9%) ва ѓайра мебошанд. Федератсияи Русия аз рўйи шу-
мораи љангалњо дар љањон љойи аввалро ишѓол мекунад; 
истењсоли ќариб 25% захираи чўбу тахтаи љањон ба ин 
кишвар рост меояд.

Илме вуљуд дорад, ки онро пирологияи љангалї меноманд. 
Пирологияи љангалї – сўхтори бешазор ва хусусиятњои он, 
кор карда баромадани методњои мубориза бо сўхтор ва оќи-

батњои онро меомўзад. Сўхтори љангалзор сўхтори поёнї ва 
сўхтори болої мешавад.

Сўхтори поёнї – сўхторест, ки дар ќисми поёнии руста-
нињои љангал сар мезанад ва дар натиља ќисми рўйизаминии 
дарахтон ва бутаву алафзорон месўзад.

Сўхтори поёнї ќариб 90% њамаи сўхторњои љангалзорон-
ро дар бар мегирад. Дар ин намуди сўхтор алафњои љангал, 
шоху навдањои хушки ба замин афтида, ќисми поёнии танаи 
дарахтон ва решањои аз хок берун месўзанд. Алангаи он то 
баландии 5-50 см ќад кашида, суръати пањншавияш дар њам-
ворї 0,5-1 м/даќиќа, дар нишебињо 1-3 м/даќиќаро ташкил 
медињад. 

Сўхтори болої – барои љангал хеле хатарнок аст. Дар 
ин намуди сўхтор шоху барги дарахтон, анќариб њама 
мављудоти табиї дар болову поёни љангал месўзад. Гу-
заштан аз сўхтори поёнї ба сўхтори болої дар натиљаи 
оташ гирифтани шоху барги ба поён овезони дарахтон ба 
амал меояд.

Сўхтори болої бо суръати баланд: аз 3 то 100м/д ва аз 
ин њам зиёд пањн мешавад. Сўхтори болої аз худ миќдори 
зиёди гармиро хориљ мекунад. Ин сўхтор ба ташкилшавии 
мављи пурпечутоби пурќуввати њаво ва ба пањншавии зар-
рањои оташ мусоидат мекунад. Њамин тавр, манбаи нави 
сўхтор пайдо мешавад. Сўхтори болої бисёртар дар љан-
галњои кўњї бо пањншавии оташ ба нишебињои кўњї дар на-
тиљаи боди сахт ба амал меояд.

Сўхтори болоии устувор ќувваи калони харобиовар до-
шта, дар бисёр маврид ба тамоман нобуд шудани љангал 
оварда мерасонад. Сўхторњои калон дар баъзе маврид ба 
макони зисти одамон ва роњу њаракати воситањои наќлиёт 
тањдид мекунанд.

Аз рўйи суръати њаракат сўхторњои поёнї, болої ва зери-
заминї ба суст, миёна ва пурќувват таќсим мешаванд.

Љадвали 9
Тавсифи намудњои гуногуни сўхтори љангалзор

Ќувваи сўхтор Суръати пањн-
шавї, м/д

Баландии алан-
га, м

Пурќувват Поёнї
Болої
Зеризаминї

зиёда аз 3
зиёда аз 100
зиёда аз 0,5

зиёда аз 1,5

Миёна Поёнї
Болої
Зеризаминї

1-3
10-100
то 0,5

0,5-1,5

Суст Поёнї
Болої
Зеризаминї

то 1
3-10
то 0,25

на кам аз 0,5

Аз рўйи майдони пањншавии оташ сўхторњои љангалзор 
ба дараљањои зерин таќсим мешаванд:

• оташ гирифтан – сўхтор дар майдони 0,1-0,2 га;
• сўхтори хурд – сўхтор дар майдони 0,2-2 га; 
• сўхтори на он ќадар калон – сўхтор дар майдони 2,1-20 

га;
• сўхтори миёна – сўхтор дар майдони 21-200 га;
• сўхтори калон – сўхтор дар майдони 201-2000 га;
• сўхтори фољиаовар – сўхтор дар майдони зиёда аз 2000 

га.
Эњтимоли сар задани сўхтори љангалзор аз шакли љангал, 

њолати он, шароити обу њаво, сарчашмаи оташ ва ба ќитъаи 
љангал афтидани он муайян карда мешавад. Масалан, дар 
ваќти гармї дар љангалзори хушкида баъди 15-17 рўз, биду-
ни дар додани оташ, сўхтор сар мезанад.

Сабаби асосии сўхтори љангалзор муносибати бемасъу-
лиятонаи одамон дар истифодаи оташ, махсусан, дар мав-
сими хатарноки сар задани сўхтор ба њисоб меравад. Тибќи 
маълумоти оморї 93% њамаи сўхторњои љангалзор то 10 
км дуртар аз минтаќаи ањолинишин рух медињад. Ин аз ху-
нукназарии шахсони алоњида нисбат ба боигарињои табиї 
шањодат медињад. Бисёр ваќтњо партофтани гўгирдчўби 

сўхтаистода, пасмондаи сигор, масолење, ки бензин ва ё ка-
расин љабида гирифтаанд, латтапорањо, шарора аз садони-
шони (глушител) воситањои наќлиёт ба сўхтори љангалзор 
оварда мерасонанд. 

Дар њавои офтобї дар љангал мондани шиша ва ё по-
рањои он ва њамдигарро бурида гузаштани шўъоњои офтоб, 
њамчун линза оварда мерасонад. Ана, барои чї дар љангал 
эњтиёткор ва бодиќќат бояд буд.

Савол

1. Оташ гирифтан чист?
2. Сўхтор чист?
3. Сўхтори љангалро муайян кунед.
4. Сўхтори зеризаминиро муайян кунед.
5. Сўхтори поёнї чист?
6. Сўхтори болої чист?
7. Кадом намудњои сўхтори табииро медонед? Онњоро номбар 

кунед.
Супориш

1. Агар дар љангал шишапораи шикастаеро дидед, чї кор ме-
кунед?

2. Ба расмњо нигариста, ќоидањои бехатарии зиддисўхтор дар 
љангалзорро тартиб бидињед.

19. ОМИЛЊОИ ХАТАРНОКИ СЎХТОРИ 
ЉАНГАЛЗОР, ТОРФЇ ВА ОЌИБАТИ ОНЊО. 

ЧОРАБИНИЊОИ МУЊОФИЗАТ АЗ СЎХТОРЊОИ 
ТАБИЇ. АМАЛИ АЊОЛЇ ЊАНГОМИ ХАВФ 

ВА САР ЗАДАНИ СЎХТОР
Омили аввалини харобиовари сўхтори љангалзор – оташ, 

њарорати баланди њаво, гази ангидриди карбон, ки дар раф-
ти сўхтор пайдо мешавад, афтидани дарахтон ба минтаќаи 
васеъ пањншавии дуд ба њисоб меравад.

Омили дуюмини харобиовар – гузаштани оташи сўхтори 
љангалзор ба иншооти саноатї ва биноњои истиќоматист. 

Сўхтори љангалзор њайвонот, рустанињо, ќабати болоии 

заминро нест карда, њаворо ифлос мекунад. Ин сўхтор мета-
вонад нуќтањои ањолинишин, бўстонсаройњо, анборњо, сим-
чўбњои хати алоќа, барќ, пулњо ва зироатњои кишоварзиро 
сўзонад. Дар натиља, фаъолияти хољагї дар масоњати калон 
вайрон шуда, хисороти зиёд ба миён меорад.

Дар ваќти сўхтори љангалзор мумкин аст тўфони оташ 
бархезад ва дар маркази сўхтор њаракати тезутунди гирдбод 
ба амал биёяд. Чунин гирдбоди оташ бо суръати ќариб 200 
км/с њаракат карда, бо осонї аз љойњои кушод ва дарёњои 
васеъ гузашта, њама чизи дар сари роњаш бударо месўзонад. 
Чунин сўхтор соли 1871 дар шањри Пештигои ИМА ба амал 
омад, ки дар муддати як шабонарўз шањрро тамоман нобуд 
сохт. Дар натиља 60 њазор гектар љангалзор нест шуд, ода-
мони зиёд фавтиданд, як ќатор одамон бо умеди наљот худ-
ро ба дарё партофтанд, аммо гирдбоди оташ дар болои об 
низ њаракат мекард. 

Сўхторњои калони љангалзор ба ќатъ шудани парвози ња-
вопаймоњо, њаракати ќаторањо ва автомобилњо, бадшавии 
вазъи экологии мањал, зиёдшавии беморињои роњњои нафас, 
зањролудшавї, љароњат бардоштан ва фавти одамон оварда 
мерасонад.

Огоњонидани сўхторњои љангалзор аз ташкили назорати 
љангалзор сар мешавад. Назорати љангалзор дар тамоми 
мамлакатњои дунё бо ёрии радифи замин (спутник), воси-
тањои њавої ва заминї амалї гардонида мешавад. Дар мин-
таќањои мушкилгузар назорат бурдан хеле душвор аст ва он 
номунтазам бурда мешавад. Се гурўњи амалњои зидди сўх-
тор вуљуд дорад: пешгўии сўхтор, мањдуд кардани пањншавии 
он ва чорабинињои ташкилї.

Дар пешгирии сўхтори љангалзор наќши асосиро корњои 
тарѓиботї, тарбия кардани ањолї дар рўњи муносибати 
эњтиёткорона нисбат ба табиат мебозад. Дар ваќти вазъи-
яти махсуси хавфноки ба амал омадани сўхтор пурра манъ 
кардани рафтуо ба љангалзор хеле муњим аст. Дар баробари 
расидани мавсими саршавии хатари сўхтор ањолї ба воси-
таи радио ва телевизион огоњонида мешаванд. Як ќатор 

чорабинињои пешакї доир ба пешгирї ва мањдуд кардани 
доираи сўхтори љангалзор гузаронида мешавад:

• майдонњои љангал ба ќисмњои аз њамдигар дур-дур људо 
карда мешаванд;

• дар канори љангал ва ќад-ќади роњњо дарахтони ба сўх-
тор тобовар шинонида мешаванд;

• монеањои зиддисўхтор – роњњо, обанборњо сохта меша-
ванд;

• корњои тоза кардани љангал аз партовњо, буридани да-
рахтони хушк ва ѓайра гузаронида мешавад;

Самаранокии мубориза ба муќобили сўхторњои љангал-
зор аз сари ваќт маълум кардани манбаи сўхтор, фаврї 
огоњонидани сохторњои роњбарикунанда ва оташнишонњо 
вобастагии калон дорад. 

Барои ёфтани манбаи сўхтор дар љангалзор нуќтањои до-
имоамалкунандаи доимї сохта мешавад. Дар љангалзорњои 
калон, ин кор бо воситаи њавопаймо ва чархболњо амалї ме-
шавад.

Ду усули асосии мубориза ба муќобили сўхтори љангал-
зор мављуд аст: бевосита ва бавосита хомўш кардан. 

Бевосита хомўш кардани сўхтор ба таври зайл амалї ме-
шавад:

• бо об ва ё мањлули химиявї; 
• ба воситаи боришоти сунъї;
• бо навдањо ва дигар воситањои дардастдошта зада 

хомўш кардани оташ;
• бо хок.
Усули бевоситаи хомўш кардани сўхтор, чун ќоида дар 

корњои бартараф кардани сўхтори поёнї истифода бурда 
мешавад. Барои хомўш кардани сўхтор, дастгоњњои отани-
шонии махсус, ки ѓунљоишашон то то 20 л об мебошад, ис-
тифода бурда мешаванд. 

Дар шароити дар мањалли сўхтор набудани об, тавас-
сути њавопаймо ва чархбол дар манбаи сўхтор об пошида 
мешавад. Барои истифода бурдани методи сунъии боришот 
зарур аст, ки дар минтаќаи сўхтор абрњои ѓафси сунъї дар 

баландии 3-4 км љой гирифта бошанд. Дар ќисми болоии ин 
абрњо њарорати њаво 4-8 дараљаро ташкил медињад. Баъди 
10-12 даќиќаи истифодаи моддањои химиявї бориши сахт 
сар шуда, 40-50 даќиќа давом мекунад. Ин усул дар хомўш 
кардани майдони калони љангал истифода бурда мешавад. 
Бисёр ваќт барои хомўш кардани сўхтор дар назди нуќтањои 
ањолинишин бо љорўбњое, ки аз навдањои сабз, дарахтони 
љавон (1,5-2 м) сохта шудаанд, истифода мебаранд. Бо ин 
усул гурўњњои 3-5 нафара метавонанд дар 40-50 даќиќа то 1 
км сўхторро хомўш кунанд.

Бо хок хомўш кардани оташ дар њолатњое гузаронида ме-
шавад, ки бо љорўб задан натиља намедињад. Як нафар аз 
бел истифода бурда, дар 10-20 даќиќа метавонад 10 метр 
канорњои саршавии сўхторро хомўш кунад. Хоки регдор 
оташро зуд хомўш мекунад. Барои гирифтани пеши роњи 
сўхтори калон хатњои монеавии сипаршаванда (пањноиа-
шон аз 0,5 то 4 м) сохта мешаванд. Бо ёрии булдозерњо ќа-
бати болоии хокро бо њамаи рустанињояш мекананд. Чунин 
хатњоро дар канори љангал ва дохили он дидан мумкин аст.

Барњам додани сўхтори љангалзор – амалест, ки ба пурра 
хомўш шудани сўхтор ва пањншавии он равона карда меша-
вад. Сўхтори љангалзор њамон ваќт хомўшшуда њисобида 
мешавад, ки агар њамаи канори сўхтор ва 100 м дарунтар 
аз канори он алангаи оташ ва манбаи пинњон сўхтан хомўш 
шуда бошад. Дар њолате ки боварї ба пурра хомўш шудани 
сўхтор нест, он гоњ дар давоми чанд шабонарўз ба мањалли 
сўхтор тањти назорат гирифта мешавад.

Дар хотир доред, ки ин амалњо дар мавсими хавфи сўхтор 
мумкин нест:

• партофтани гўгирдчўби сўхтаистода ва боќимондаи си-
гор;

•латтапорањое, ки равѓанолуданд, бензин ва ё карасинро 
љабидаанд, зарфи шишагї ва ё шишапорањоро беназорат гу-
зоштан;

• истифода бурдани автомобил ва мотосиклњое, ки тарти-
би кори истифодаи сўзишвории муњаррикашон вайрон аст;

• даргиронидани гулхан дар назди сўзанбаргњои љавон, 
заминњои торфдор, ќитъаи љангали буридашаванда ва тах-
тањои омода, ќитъањое, ки алафњои онњо хушк шудааст.

Сўхтори љангалзор ва торф метавонанд ба њаёт ва амво-
ли ањолии минтаќањои наздики љангалзор хавфи калон ова-
ранд. Ањолї аз сар задани сўхтор, самти њаракати он, да-
раљаи хатарноки пањншавияш пешакї огоњонида мешаванд.

Дар ваќти ба амал омадани хавф бевосита дар нуќтањои 
ањолинишин чорабинињои фаврї доир ба кўчонидани ањолї 
ба љойњои бехавф гузаронида мешаванд.

Тибќи ќонунњои амалкунанда шахсони гунањгор доир 
ба вайрон кардани ќоидањои бехатарии сўхтор дар љангал, 
вобаста аз њаљми зарар ва оќибатњои амали ў ба љавобга-
рии маъмурї ва љиноятї кашида мешаванд. Ба мубориза бо 
сўхтори љангалзор ва торф пеш аз њама хадамоти давлатї, 
ки дорои ќувва ва техникаи махсусанд, машѓул мешаванд. 
Новобаста ба ин, дар њолати нокифоя будани наљотдињан-
дагон аз њисоби калонсолон ќуввањои иловагї љалб карда 
мешаванд. Љавонони синни то 18-сола ба ин корњо роњ дода 
намешаванд, аммо ќоидањои рафтор ва чорабинињои эњти-
ётиро бояд њар як кас донад. Дар ваќти хомўш кардани сўх-
тор эњтиёткории махсусро риоя бояд кард. Хавфро бештар 
дуди ѓализ ва њарорати баланд меорад. Инсон табиатан дар 
назди алангаи оташи сўзон зиёда аз ним соат истода намета-
вонад, бинобар ин лозим аст, ки шахс 20-30 даќиќа берун аз 
мавзеи дуду гармї истироњат кунад. Бо мўза, либоси тар ва 
каллапўши муњофизатї кор кардан бехатар аст.

Агар ќувваи бо сўхтор мубориза бурдан надошта бошед, 
њатман тарки минтаќаи оташ кунед. Ба муќобили бод бояд 
њаракат кард, њангоми пањн шудани дуди калон дањон ва би-
ниятонро бо матои тар мањкам карда, роњ равед ва худро аз 
дарахтони афтидаистода эњтиёт кунед.

Баъди аз минтаќаи хавфнок баромадан, дар бораи љойи 
сўхтор ба муњофизони љангал, маъмурияти мањаллї, милит-
сия, хадамоти наљотдињї хабар бидињед.

Њангоми даргирифтани сару либос онро њатман бо об бояд 

хомўш кард. Бо либоси сўхтаистода давидан мумкин нест, 
чунки алангаи оташ зиёд мешавад. Бењтараш, сару либоса-
тонро аз тан кашида, дур афканед ва ё дар замин ѓел зада, 
оташро хомўш кунед. Дар ваќти сўхтани бадан то расидани 
ёрии аввалин ба рўйи љароњати кушода матои тозаи хушк гу-
зоред. Либосњои дар бадани луч часпидаро канда гирифтан 
мумкин нест. Обилањои дар бадан пайдошударо кафондан, бо 
равѓан, вазелин ва дигарњо молидан ќатъиян манъ аст. Њарчи 
зудтар љабрдидаро ба муассисаи тиббї бурдан лозим аст.

Савол

1. Кадом чорањои пешакии њимоя аз сўхтор дар мамлакати мо 
гузаронида мешаванд?

2. Риояи кадом ќоидањои рафтор дар љангал хавфи сўхтори 
љангалзор ва оќибатњои нохуши онро кам мекунад?

3. Сўхтори љангалзор ба кадом оќибатњо оварда мерасонад?
4. Ба фикри шумо, барои барќарор кардани майдони пурра 

сўхташудаи љангал чї ќадар ваќт лозим аст?
Супориш

1. Чорабинињои пешакии њимоя аз сўхторро, ки дар ноњияи 
шумо гузаронида мешаванд, аз худ кунед.

2. Ќоидањои расонидани ёрии тиббиро њангоми љароњат аз сўх-
тор ба хотир биёред. Амали пайдарпайии худро дар дафтаратон 
бинависед.

20. ТАВСИЯИ УМУМЇ БА ХОНАНДАГОН 
ДОИР БА РАФТОР ЊАНГОМИ ЊОДИСАЊОИ 

ХАТАРНОКИ ТАБИЇ
Бо њодисањои хатарноки табиї шумо на дар хона, на дар 

мактаб, балки дар сари замин, љангал, дар он љое, ки бонги 
хатарро намешунавед, дучор меоед. Дар ин њолат ба шумо 
танњо дониш ва мањорату малакањои худатон доир ба ќабу-
ли ќарори оќилона кумак мерасонад. Њамаи он маълумо-
теро, ки дар мактаб ва дар хона ба шумо омўзондаанд, ба 
хотир биёред. Кўшиш кунед, ки ба њамроњони аз худ камќув-
вататон ёрї бирасонед.

Вобаста аз љой, макони зист, эњтимоли ба амал омадани 

ин ва ё он офати табиї ќоидањои асосии рафторро њама ваќт 
дар хотир бояд нигоњ дошт.

Биёед, бори дигар тавсияи мутахассисони касбиро доир ба 
ќоидањои амал дар њолати сар задани офатњои табиии хусу-
сияти њархеладошта ба хотир биёрем:

• бонги ногањонї ва ќоидањои амал кардан. Барои ќабули 
бонги хатар ва иттилоот воситањои алоќа (нуќтаи радио, те-
левизион) доштан зарур аст;

• раќами телефонњои идорањои ёрии таъљилї («01», «02», 
«03», «04»);

• макони љойгиршавии муассисањои тиббї, нуќтањои тах-
лиявї (эвакуатсионї) ва нуќтањои саворшавї ба наќлиёт ва 
маъмурияти ноњияи худ; 

• хатсайри маќсадноки баромадан аз минтаќаи хавфноки 
эњтимолї;

 • суроѓаи паноњгоњ ва љойи пинњон шудан.
Љумњурии Тољикистон мамлакати кўњї буда, 93%-и онро 

кўњњо ташкил мекунанд. Агар шумо дар ноњияњои кўњї зин-
дагї кунед ва дар мањалли зисти шумо хавфи тармафурої 
вуљуд дошта бошад, кўшиш кунед, ки аз минтаќаи хавфи 
тармафурої гузаред. Дар ваќти боридани барфи сахт ба 
кўњсор ва аѓбањои кўњї сафар накунед. Дар њолати зери 
тарма мондан, шахсро зарур аст, ки бинї ва дањони худро 
бо дастпўшак ва гарданбанд мањкам кунад ва љойи худро 
дар баландї ва канори љое ки суръати лаѓжидани барф паст 
аст, ишѓол кунад. Њангоми аз њаракат бозмондани тарма, 
ки барои озодона нафас кашидан рўй ва ќафаси синаашро 
каме кушода монад. Фарёд кашидани шахси дар зери тарма 
монда камоли беаќлист, чунки анбўњи барф намегузорад, 
ки овози имдодталаб берун барояд. Садо баровардан боиси 
коњиш ёфтани ќувваи љисмонї ва оксигену њарорат дар ор-
ганизми инсон мешавад.

Дар хотир доред. Ях дар обанборњо на танњо дар аввали 
бањор, балки зимистон низ бисёр хатарнок аст. Мутахасси-
сони њолатњои фавќулода тавсия медињанд, ки бе зарурат ба 
болои ях набароед. Ќоидањои асосии њаракат дар болои ях:

• зимистон ѓафсии ях дар обанборњои обњои нўшокї на 

кам аз 10 см ва обанборњои оби шўр на кам аз 15 см ва њаро-
рати њаво -50С зиёд набошад. 

• танњо дар њолати аз 12 см кам набудани ях ба гурўњи ода-
мон иљозат дода мешавад, ки ба болои он бароянд. Дар ин мав-
рид масофаи байни њар узви гурўњ аз 5 м бояд кам набошад; 

• дар болои ях бо лижа њаракат кардан бењтар аст, аммо 
њангоми њаракат панљањои даст њатман бояд озод бошанд;

• бо асо ё ду чўби ёрирасон роњ рафта, пойро аз ях набар-
дошта, оњиста лаѓжонида њаракат кардан лозим аст. Њанго-
ми шунидани садои шикастани ях, њатман бо ќадамњои лаѓ-
жанда ва ё хазида ба ќафо гаштан ва дар њолати шикастани 
ях борро аз пушт партофтан лозим аст.

• Бозї кардан дар болои ях ќатъиян манъ аст. 
Шахси дар љойи яхнабастаи об афтида бояд талаботи зе-

ринро риоя кунад:
• ноумед нашуда, ба тарс ѓалаба кунед. Бояд донист, ки 

одами ба љойи яхнабастаи об афтида, ба зудї ѓарќ намеша-
вад, зеро дар даќиќањои аввал либосњои хушкаш ўро аз ѓарќ 
шудани эмин медоранд. Ва агар бо оринљњои даст ба канори 
ях такя кунад, дар муддати муайян аз ѓарќшавї наљот меё-
бад ва бояд њарчи зудтар кўшиш кунад, ки худро аз об берун 
бикашад.

• барои он ки аз об бароед, худро дар њолати уфуќї нигоњ 
доред ва дар болои ях такягоње ёбед, ки онро ќапида бароед.

• дар њолати шикастани ях, ваќте либосњои таршуда шу-
моро ба поён мекашанд, њаракат кунед, ки пойафзолро ка-
шида бо пой њаракат карда, дар њолати уфуќї худро аз ях 
берун бикашед.

• ба яхи сахт баромада, зуд баргаштан лозим аст. Ба соњил 
расида, бод то љойи истиќомати наздиктарин бидавед. Агар 
то љойи ёрї расидан дур бошад, либосњоятонро љафида њама 
ваќт дар њаракат бошед.

Ба одами дар љойи яхнобаста афтида чї гуна ёрї расони-
дан лозим аст?

• Ба љабрдида овоз баланд кунед, ки ба кумакаш омада исто-
даед. Агар имкон бошад, ёрии таъљилро љеѓ занед («01», «03»). 

• Агар љойи яхнобаста аз соњил дур набошад, мумкин аст, 

ба сўйи љабрдида гарданбанд, ресмон, чўб ва ё тахтаеро пар-
тофта, ўро берун кашед.

• Ба назди шахси дар љойи яхнобаста афтида оњиста хази-
да рафтан лозим аст. Агар асо, тахта, банд, тасма, гардан-
банд дошта бошед, онро ба сўйи љабрдида дароз кунед ва 
сипас ўро оњиста ба соњил бикашед.

• Агар наљотдињандагон чанд нафар бошанд, ба воситаи 
банд ё тасма якдигарро эњтиёт карда, аз пойњои якдигар до-
шта, ба назди љабрдида хазида рафтан лозим аст.

• Агар дар наздикї нуќтаи ањолинишин бошад, барои кам 
кардани вазн дар болои ях мумкин аст аз зинапоя ва ё пор-
чаи фанер истифода бурд. Ба љабрдида њар чи зудтар ёрї 
расондан лозим аст, то ки ў аз сардї талаф наёбад. 

Баъди наљот ёфтан љабрдидаро ба љойи гарм бояд бурд. 
Ба вай чунин кумакњои аввалинро расонед: либосњои та-
рашро аз танаш бароварда, бо спирт ё араќ то сурх шудани 
пўсти баданаш зуд-зуд молиш бидињед, ўро дар кўрпа печо-
нед ё ин ки либосњои гарм пўшонед. Вайро дар оби њарора-
таш 35-40оС оббозї доронед ва чойи гарми ширин нўшонед. 
Нўшидани нўшокињои спиртї барои љабрдида хеле хатар 
дорад ва метавонад ўро ба марг оварда расонад.

Баробари расидани зимистон њодисаи дигари хатари та-
биї – яхбандии роњњо сар мешавад, ки њар замон лаѓжида 
афтидани шахс мумкин аст. Яхбандї барои автомобилњо 
низ хатарнок аст. 

Дар яхбандї худро аз лаѓжида афтидан чї тавр рањо бояд 
кард?

• дар пойњо пойафзоли пошнааш пасти мустањкам ё бе 
пошна, бењтараш тагчармаш мулоим бипўшед. Бо пойафзо-
ли тагчармаш пўстї, роњ гаштан нињоят хатарнок аст, чунки 
он дар барфу ях мелаѓжонад. 

• њангоми дар роњи якбаста роњ рафтан, ќадамњоятонро 
калон гузоштан, пойро баланд бардоштан мумкин нест. Дар 
ваќти роњ гаштан кўшиш кунед, ки њамаи тагчарми пойро 
дар замин нагузоред.

• саросема нашавед. Бо захираи ваќт аз хона бароед. 
Бе хатар афтиданро ёд гиред. Бењтарин пешгирии дар ях-

бандї афтидан ба тарбияи бадан машѓул шудан аст. Тамри-
ни доимии тарбияи бадан мањорати нигоњ доштани мувози-
нат, њаракат, мустањкамшавии мушакњо ва дасту пойро дар 
шахс тарбия мекунад.

Яке аз њодисањои хатарноки табиї раъду барќ ба њисоб 
меравад. Барќ – шарораи ќатори заряди электрикии абрњои 
ѓафси тўда-тўда аст, ки дурахши чашмкўркунанда ва садои 
баланд (раъд) онро њамроњї мекунад. Бояд донист, ки хав-
фи њарорати љараёни барќи табиии ин њодиса дар он аст, ки 
дараљаи хусусияти ин барќ ба 300 000С-ро мерасад ва хатари 
он низ дар њамин мебошад. Аз ин рў, барќ барои одам мар-
говар аст. Дар як сол дар љањон ќариб 3 000 нафар аз аз таъ-
сири он мефавтад. Барќ пеш аз њама он ашёеро мезанад, ки 
дар масофаи аз њама баланд ба абрњои ѓафси тўда-тўда на-
здик љойгир бошанд. Мутахассисони хадамоти наљотдињї 
як ќатор маслињатњои муњим медињанд:

• агар шумо ба сайру гашт баромаданї бошед, сараввал 
вазъи обу њаворо муайян кунед. Дар њолати эњтимоли раъду 
барќ, сафари худро ба дигар рўз гузаронед.

• дар сурати наздик омадани раъду барќ, пеш аз њама масо-
фаи тахминии худ ва барќро муайян кунед. Барќ њамон ваќт 
хатарнок аст, ки аз пайи он ба зудї раъд гулдуррос занад. Дар 
ин њолат њатман чорањои эњтиётии зарурї дидан лозим аст.

1. Агар шумо дар дењот бошед, њангоми раъду барќ ти-
реза, дар, дудбаро ва сўрохињои њаводароро мањкам кунед.

2. Бухории аловї (печ)-ро дарнагиронед.
3. Бо телефон гап назанед: барќ баъзан симњои дар сим-

чўбњо бударо мезанад. 
4. Дар ваќти дурахши барќ ба симњои барќ, новадони 

бом, антена наздик нашавед ва дар назди тиреза наистед. Аз 
рўйи имкон телевизор, радио, компютер ва дигар асбобњои 
барќиро хомўш кунед.

5. Агар њангоми ба амал омадани раъду барќ дар љангал 
бошед, бењтараш дар ќитъаи дарахтони пастрўйида пинњон 
шавед. Дар наздикии дарахтони баланд, махсусан, сарву са-
навбар ва булут пинњон нашавед.

6. Дар соњили обанбор наистед, аз он дуртар равед.

7. Ба љойи аз њама паст фуроед.
8. Дар сањро, њамворињои замин, дар он љое, ки паноњ-

гоњ мављуд нест, худро напартоед. Дар ягон љойи пасттар 
зонуњои худро бо даст нигоњ дошта бинишинед.

9. Аз асбобњои металї (мотосикл, дучарха) дар масофаи 
20-30 м дуртар биистед.

10. Агар дар ваќти раъду барќ шумо дар дохили автомо-
бил бошед, антенаи радиоро поён фуроварда, дару тиреза-
ашро пўшед ва тарки мошин накунед.

Савол

1. Ба шахсе, ки дар љойи яхнобастаи об афтидааст, чї тавр ёрї 
додан мумкин аст? Амали наљотдињандаро фањмонед.

2. Дар ваќти раъду барќ кадом њодисањои физикї мушоњида 
мешавад?

3. Дар асоси маъдумоти доштаатон муайян кунед, ки кадом њо-
латњои хатарноки табиї њамчун омили дуюми хатарнок ба амал 
меояд?

Супориш

Ќоидањои умумии рафторро дар ваќти сар задани хавфи њо-
дисањои табиї њангоми дар хона, мактаб ва сайру гашт будани 
шахс, кор карда бароед.

Барои ањолии мањаллии худ дар њолати сар задани њолатњои 
хатарноки табиї вараќаи ёдоварї тартиб бидињед.

Ба шумо ќоидањои рафтор дар ваќти раъду барќ шинос аст. 
Онњоро аз нуќтаи назари равандњои физикї ва њодисањои табиї  
бифањмонед.

21. такрори ќиСМи 1. 
вазъиятњои хатарноку фавќулода 

ва бехатарии инСон 
вазъияти хатарнок ва фавќулодаи 

хуСуСияти табиидошта 
ва Муњофизати ањолї аз оќибатњои он

БОБИ II
ВАЗЪИЯТЊОИ ФАВЌУЛОДА ВА ХАТАРНОКИ ХУСУ-
СИЯТИ ИЉТИМОИДОШТА ВА БЕХАТАРИИ ИНСОН

22. АСОСЊОИ БЕХАТАРИИ РАФТОР ДАР АНБЎЊ. 
ВОЊИМА. ТЕРРОРИЗМ ВА БЕХАТАРИИ ИНСОН
Дар китоби синфи шашум мо дар бораи бисёр вазъиятњои 

хатарноки хусусияти љамъиятидошта ва амали дуруст дар 
ваќти ба вуљуд омадани онњо гуфта будем.

Дар ќисмати мазкур омилњои хатарнок ва ќоидањои 
рафтор дар љойи љамъшавии зиёди одамон, аз љумла ан-
бўњро мушоњида мекунем. Одамони зиёд аз њама бештар 
дар куљо љамъ меоянд? Дар мусобиќаи варзишї, консерт, 
дар бозор, вокзал, пляж ва монанди ин. Њама гуна анбўњи 
одамон маънои онро дорад, ки дар хурдтарин њолати сар 
задани хатари табиї, љиної ва техногенї худи анбўњ ман-
баи хатар барои њаёт ва саломатии одамон мешавад. Яъне, 
њангоми рўй додани ин ё он хатари табиї, љиної ва техно-
генї одамон ба воњима меафтанд, саросема мешаванд, аз 
тарсу бим худро њар сў мезанад, якдигарро тела медињанд, 
дар натиља анбўњ метавонад ба тўдаи идоранашавандаи 
одамон табдил ёбад. 

Дар чунин њолатњо одамон на аз сўхтор ва ё ягон њодисаи 
дигари табиї, балки мањз аз воњима, шитобкорї ва телаю 
фишор додани њамдигар љароњат мебардоранд ва њатто ба 
њалокат мерасанд. 

Њангоми дар байни анбўњ афтодан, ба ќоидањои зерини бе-
хатарии шахсї риоя бояд кард:

•  илољи бењтарин дуртар аз канори анбўњ гузаштан аст. 
Муќобили анбўњи одамон наравед. Дар анбўњ афтида њара-
кат кунед, ки худро аз марказ ва канори анбўњ дур гиред. 

• муњимтар аз њама дар анбўњ худро аз афтидан эмин ни-
гоњ доред. Агар чунин њолат рух дињад, сари худро бо дасто-
натон муњофизат карда, зуд аз љой бархезед. 

• баробари ба консерт ё варзишгоњ омадан, пешакї дар 
бораи чї тавр баромадани худ фикр кунед.

•  њангоми мушоњидаи хурдтарин нишонањои хатару воњи-
ма кўшиш кунед, ки ба вазъият бањо дуруст бидињед ва ху-
лосаи оќилона бароред. Амали шумо набояд ба бетартибї 
мусодат кунад.

• ноумед нашавед, зеро тарсу бим ба наљот ёфтани шумо 
халал мерасонад.

• ба талаботи ќуввањои тартиботи љамъиятї ва амният бо 
диќќатона ва бо њисси масъулият муносибат кунед.

Дар солњои охир мо калимањои «терроризм» ва «террори-
ст»-ро бисёр мешунавем. Калимаи «террор» маънояш тарс ва 
дањшат мебошад. Терроризм имрўзњо бештар дар кишварњое 
рўй медињад, ки дар онњо љанги дохилї идома дорад; аз ќа-
били Афѓонистон, Ироќ, Сурия, Лубнон, Яман, Нигерия ва 
ѓайра. Бо вуљуди ин, нишонањои терроризм дар мамлакатњои 
Русия, Фаронса, ИМА, Покистон, Белгия ва ѓайра низ ба 
чашм мерасанд. Масалан, дар Русия аз њамлаи террористон 
садњо одамони бегуноњ дар Каспийск, Волгодонск, Буйноќ, 
Волгоград, Маскав ва ѓайра њалок шудаанд.

Терроризм – аз тарафи шахсон ё гурўњњои љиної истифода 
бурдани зўроварии бемањдуд ба муќобили ањолї, ходимони 
давлатї ва ё сохторњои њукуматї бо маќсади тарсонидан ва 
ё амалї гардонидани маќсад ва манфиатњои ѓайриќонунии 
худ мебошад. Терроризм бевосита дар шакли амалњои тер-
рористї – содир кардани љинояти хусусияти террористї ба 
шумор меравад. Терроризм марњилаи хотимавии амалиёти 
террористие ба њисоб меравад, ки дар он гурўњњои љангї ва ё 
террористони људогона иштирок мекунанд. Кирдорњои тер-
рористї метавонанд намудњои зерин дошта бошанд:

Диверсия – таркиш, пошидани моддањои зањролуд ва ѓай-
ра. Таркиши воситањои наќлиёт ва бино иљро карда меша-
вад. Маќсади чунин таркишњо расонидани хисороти модї 
ва фавти одамон ба њисоб меравад. Аз њама амали хунини 

террористї тарконидани мошинњои моддаи тарканда до-
шта мебошад.

Намуди дигари фаъолияти террористї – истифода бурда-
ни террористони худкуши исломї ба њисоб меравад.

Одамрабої – намуди терроризм ба муќобили сиёсатман-
дони намоён, ходимони давлатї, рўзноманигорон, дипло-
матњо ва соњибкорон равона карда шудааст. Дуздидани 
одамони машњур бо маќсади ќонеъ гардонидани талаботи 
пешнињодкардаи сиёсї ва ё рўёнидани маблаѓ барои фаъо-
лияти ташкилоти љиної содир карда мешавад.

Сўиќасд ва куштор – яке аз усулњои асосии терроризм аст, 
ки онро гурўњњои мусаллањ амалї мекунад. Дар амалї гар-
донидани ин љиноят аз яроќи сард ва яроќи оташфишони 
сабук, норинљак ва маводди тарканда истифода мебаранд. 

Ѓасби воситањои наќлиёт – њавопаймо, ќатора, автомо-
бил ва ё киштї. Дар ин њолат террористон маблаѓ, аз мањбас 
озод кардан ё ба дигар љой фиристондани њаммаслакони 
худро талаб мекунанд. Махсусан, ин њодисањо дар фуруд-
гоњњо ба амал меояд, аз ин рў имрўзњо дар њами фурудгоњњо 
чорањои ќатъии бехатарї љорї карда шудааст.

Ѓасби бино. Асосан биноњои сафоратхонањо, муассисањои 
њукуматї ѓасб карда мешаванд. Мисолњои њуљум ба бемор-
хона, мактаб, муассисањои маданї-рашаннамої низ кам не-
станд.

Содир кардани љиноят – намуди љиноят терроризми сиёсї 
мањсуб намеёбад, чунки он хусусияти тамаъљўии шахсї до-
рад. 

Савол ва Супориш

1. Кўшиш кунед, ки мафњумњои «терроризм» ва «терроризми 
байналмилалї»-ро шарњ бидињед.

2. Бо истифода аз сарчашмањои иловагї дар бораи терактњо ва 
оќибатњои он маълумот омода кунед.

23. ЊАРАКАТ ДАР РОЊЊО ВА БЕХАТАРИИ 
ИНСОН РОЊ ВА ТАРКИБИ ОН

Доир ба мавзўи эњтиёткорона рафтор кардан дар ваќти 
њаракат дар роњњо чанд маротиба гуфтем. Акнун як ќатор 
тавсияњоро ба хотир оварда, дар бораи омилњои нави њара-
кат дар роњ ва ќоидањои бехатарии иштирокчиёни он сухан 
мегўем.

«Роњ њаёт аст» – ин 
њикмати халќї аз за-
монњои ќадим дар 
байни халќ маълуму 
машњур аст. Роњ њама 
ваќт чун воситаи роби-
таи одамон ва наќлиёт 
хидмат мекунад. Ваќте 
ки одамон роњњоро пи-
ёда тай мекарданд, гўё 
шиквае аз мушкилоти 

сафар надоштанд, вале бо пайдоиши аспу ароба ташвишњо 
ба миён омаданд. Аз љумла, њодисањои дар зери чархи ароба 
ва пойњои асп мондани одамон зуд-зуд рух медоданд, аз ин 
рў римиёни ќадим роњро ду ќисм карданд: роњи калон – роњ 
наќлиёт ва шафати роњ – пиёдагузар.

Роњи наќлиёт – ќисмати замин, ки махсус барои њаракати 
воситањои наќлиёт сохта ва мувофиќ кунонда шудааст.

Роњњои њозиразамон аз як ва ё чанд ќисми мошингузар, 
инчунин роњ барои трамвай, роњ барои пиёдагардон, кано-
ри роњ ва ќитъаи људокунанда иборат мебошанд. 

Бо роњи калон воситањои наќлиёт њаракат мекунанд. Бо 
дарозии роњи мошингард хатти њаракати трамвайро низ 
ташкил кардан мумкин аст. Дар ду тарафи роњи калон пай-
роњањои мумфаршнашуда љойгиранд, ки онњоро канорњои 
роњ меноманд. Канори роњ барои њаракати пиёдагардон ва 
истгоњи маљбурии наќлиёт хидмат мерасонад. Дар роњњои 
њозиразамон барои дучархањо низ роњи махсуси њаракат 

људо карда мешавад. Дар роњњои васеъ, ки дар онњо суръати 
њаракати воситаи наќлиёт баланд аст, барои аз њам људо кар-
дани ќатори мошинњои рўбарўомада ќитъањои људокунанда 
ташкил карда шудаанд. Ќитъаи људокунандаи роњ умуман 
аз сатњи ќисми мошингузар каме баланд сохта мешавад. Чу-
нин ќисматњои роњ барои њаракат ва истодани воситаи наќ-
лиёт пешбинї нашудаанд.

Њаракат дар роњи наќлиёт яктарафа ва дутарафа мешавад. 
Њаракати яктарафа – тамоми воситањои наќлиёт бо тамо-

ми пањноии роњи калон ба як самт, ба самте њаракат меку-
над, ки онро тирчаи сафеди аломати дар сари роњ буда ни-
шон медињад. (аз тарафи муќобил њаракат кардани наќлиёт 
ќатъиян манъ аст). Аломат баъд аз чорроња, дар саршавии 
роњ гузошта мешавад. Аломат њаракатро ба тарафи рост, 
ба тарафи чап ва ё рост иљозат дода, баръакс, тоб хўрдани 
воситаи наќлиётро манъ мекунад.

Њаракати дутарафа – њаракати дутарафаи воситањои наќ-
лиёт ба самти муќобили њамдигар мебошад. Њаракати дута-
рафаро он аломати роњ ифода мекунад, ки дар секунља бо ду 
хати тирчаи ба њам муќобил нишон дода шудааст. Аломати 
мазкур огоњ месозад, ки роњ аз ќисмати њаракати яктарафа 
ба ќисмати њаракати дутарафа ворид мешавад. Дар љумњу-
рии Тољикистон чун дар бисёр мамлакатњои дунё њаракати 
воситањои наќлиёт ба тарафи рости роњ ќабул шудааст. Дар 
баъзе мамлакатњо чун анъана (Британияи Кабир, Австра-
лия, Љопон ва ѓайра) баръакс, њаракати тарафи чапи роњ љо-
рист. Дар ин мамлакатњо чамбараки воситањои наќлиёт аз 
тарафи рости воситаи наќ гузошта шудааст. 

Пиёдароњ – ќисмати роњ аст, ки барои њаракати пиёда-
гардон људо шудааст. Пиёдароњ метавонад ба ќисми мо-
шингузари роњ пайваста ва ё дар алоњидагї бошад. Сатњи 
ин ќисмати роњ одатан аз сатњи ќисми мошингузари роњ 
15-20 см бояд баланд бошад. Бо пиёдароњ њаракат кардани 
воситаи наќлиёт ќатъиян манъ аст. Дар њолати зарурат бо 
пиёдарањ метавонанд автомобилњои истифодабарии роњ ва 

хадамоти комуналї барои аз барф тоза кардан ва таъмири 
иншооти шањрї, инчунин ба нуќтањои савдо кашидани бор 
њаракат кунанд.

Яке аз ќисмати муњим ва хатарноки роњ – чорроња мебо-
шад. Нуќтаи буриши роњњоро чорроња меноманд. Дар чор-
роња то 30% садамањои наќлиётї рўй медињанд. Њаракат дар 
ин ќисмати роњ шиддатнок аст, аз ин рў ба чоррања барои 
пиёдагардон роњ рафтан манъ аст. Ќисмати наќлиётгузари 
роњро дар чоррања танњо бо гузаргоњи барои пиёдагардон 
пешбинишуда гузаштан мумкин аст. Дар чоррања навбати 
њаракати наќлиётро чароѓак, аломатњои махсуси нишон-
дињии роњ, дар ваќтњои зарурї – танзимгар муайян меку-
нанд.

Савол

1. Кадом ќисматњои роњро медонед?
2. Канори роњ барои чї зарур аст?
3. Роњгузар бо кадом ќисмати роњ бояд гузарад?
4. Оё шумо медонед, барои чї чоррања ќитъаи аз њама хатарно-

ки роњ ба шумор меравад?

Супориш

1. Бо истифода аз адабиёти зарурї ва дигар сарчашмањои ило-
вагї, муайян кунед, ки чаро дар як ќатор мамлакатњо њаракат аз 
тарафи рости роњ ва дар дигараш аз тарафи чап аст.

2. Оё дар Љумњурии Тољикистон роњњои њаракат аз тарафи 
чапи роњ њаст ё не?

24. ИШТИРОКЧИЁНИ ЊАРАКАТ ДАР РОЊ. 
ЊОДИСАЊОИ НОХУШИ НАЌЛИЁТЇ ДАР РОЊ

Иштирокчиёни асосии њаракат дар роњ – пиёдагардњо, 
ронандагон, мусофирон ба њисоб мераванд. Иштирокчиёни 
њаракат дар роњ вазифадоранд, ки ќоидањои њаракати роњро 
донанд: ба чароѓаки рањнамо итоат кунанд, аломатњои 
роњро риоя ва фармоиши танзимгаронро иљро кунанд.

Риоя кардани ќоидањо барои он зарур аст, ки худ ва ди-

гаронро аз њодисањои но-
хуши наќлиёт эмин нигоњ 
доранд.

Наќлиёт (воситањои 
наќлиёт) – њама гуна 
воситањоест, ки барои 
аз як љой ба љойи дигар 
бурдани одамон ва бор 
муќаррар шудаанд. Воси-
тањои наќлиёт аз рўйи таъйиноташон ба намудњои зерин 
таќсим мешаванд:

– мусофиркашонї – автобусњо, троллейбусњо, трамвайњо 
ва автомобилњои сабукрав.

–  боркаш – автомобилњое, аз рўйи иќтидори ва ѓунљои-
шашон борњои гуногунро мекашонанд.

– автомобилњои махсус: сўхторнишонї, мошинњои хидма-
тии нозирони роњ, тиббї ва њарбї. Ин мошинњо нисбат ба 
дигар воситањои наќлиёт њангоми њаракат дар роњ афзали-
ятњои муайян доранд. 

Љанбаъњои мусбии воситањои наќлиёти автомобилї, ал-
батта, маълум аст. Дар баробари ин, ба он хатаре, ки мо-
шинњо дар натиљаи њодисањои роњ меоваранд, бањо надодан 
мумкин нест. Автомобил дар роњњои васеъ бо суръати ба-
ланд њаракат карда, бо ин барои пиёдагардњо ва дигар ро-
нандагон мушкилот ворид месозад. Хадамоти истифодаба-
рии роњњои шањрњо барои таъмир ва бехатар гардонидани 
роњњои мошингард ва бо ин васила таъмин кардани муњофи-
зати пиёдагардњо ва автомобилњо на њама ваќт фурсат меё-
банд. Аз ин рў, вазъи чунин роњњо ба зиёдшавии садамањо 
оварда мерасонад.

Сабабњои асосии њодисањои нохуши наќлиётї дар роњ –
аз тарафи пиёдагардњо ва ронандагон вайрон кардани ќои-
дањои њаракати роњ мебошад. 

Њодисањои нохуши наќлиётї дар роњ њодисањое ба шу-

мор мераванд, ки њангоми њаракати воситањои наќлиёт рух 
медињанд. Дар натиља, одамон мефавтанд ва ё љароњат ме-
бардоранд, воситањои наќлиёт, иншоот хароб мешаванд ва 
ё боиси дигар хисороти модї мешаванд.

Њамаи воситањои наќлиёти рўйизаминї аз рўйи ќоидањои 
њаракати роњ њаракат мекунанд. Барои иљрои ин ќоидањо 
аслан масъулияти љавобгарї бар души ронандагон буда, пи-
ёдагардон ва мусофирон иштирокчии ин њаракати нохуши 
наќлиётї дар роњ мешаванд.

Пиёдагард – шахсест, ки дар роњ берун аз воситањои наќ-
лиёт њаракат мекунад. Шахсони дар аробачаи маъюбї, ба-
чагона, дучарха, велосипед, мотосикл, чана, ароба њаракат-
кунанда низ пиёдагард мањсуб меёбанд.

Уњдадорињои пиёдагард. 
1. Пиёдагард бо пиёдарања ё гузаргоњ, агар онњо мављуд 

набошанд, бояд бо канори роњ њаракат кунад. 
2. Пиёдагарде, ки њамроњи худ ашёи калон дорад ё шахсо-

не, ки бо аробачаи маъюбї њаракат мекунанд, метавонанд 
бо канори роњи мошингузар њаракат кунанд.

3. Дар њолати набудани пиёдароњ пиёдагард метавонад ба 
роњчаи дучархањо ва ё канори роњи мошингузар гузарад.

4. Агар пиёдагард аз канори роњи мошингузар њаракат 
кунад, он ваќт ў бояд рў ба рўйи воситањои њаракати наќли-
ётї равон шавад. Шахсоне, ки дар аробачањои маъюбии бе 
муњаррик, мотосикл, велосипед, дучарха нишастаанд, бояд 
бо рафти њаракати воситањои наќлиёт њаракат кунанд.

5. Њаракати гурўњи одамон бо роњи мошингузар танњо бо 
самти њаракати воситањои наќлиёт аз тарафи рост иљозат 
дода мешавад Дар ин маврид дар њар саф набояд аз чор на-
фар зиёд бошад. 

Гурўњи кўдаконро танњо бо пиёдароњ ва гузаргоњ, дар 
ваќти набудани пиёдароњу гузаргоњ бо канори роњ, фаќат 
дар рўзи равшан ва танњо бо роњбаладии калонсолон аз роњ 
гузаронидан мумкин аст. 

6. Пиёдагардњо роњи мошгузарро дар чоррањањо танњо та-
вассути гузаргоњњо (зеризаминї ва рўйизаминї), дар ваќти 
набудани гузаргоњ, бо хати пиёдароњ ва ё канори роњ бояд 
гузаранд.

Дар љойњое, ки њаракат дар роњ танзим мешавад, пи-
ёдагардњо бояд иљозати танзимгар ё чароѓаки роњнамои 
пиёдагардонро ба инобат гиранд ва дар њолати набуда-
ни ин, талаботи чароѓаки роњнамои наќлиётро риоя ку-
нанд.

Гузаргоњ – ќитъаи роњи мошингузар аст, ки бо аломати 
махсуси нишонгузорї људо карда шудааст, ки махсус ба-
рои аз роњ гузаштани пиёдагардон пешбинї шудааст. Агар 
нишонгузорї мављуд набошад, он гоњ пањноии пиёдагузар 
аз рўйи аломатњои махсуси ишора кардашудаи роњ муайян 
карда мешавад.

Дар ваќти гузаштан аз роњи мошингузар бо яктарафа ё 
дутарафа будани њаракат дар роњ боварї њосил кунед. Агар 
њаракат дутарафа бошад, пеш аз гузаштан ба тарафи чап 
нигаред, чун боварї њосил кардед, ки воситаи наќлиёт бења-
ракат истодааст, то ќитъаи људокунанда омада, ба тарафи 
рост нигаред ва боз боварї њосил кардед, ки воситаи наќ-
лиёт бењаракат истодааст, он гоњ аз роњ гузаред. Дар њолати 
яктарафа будани њаракат њама ваќт ба он тарафе, ки воси-
тањои наќлиёт наздик мешавад, нигариста, баъд аз роњ гуза-
ред.

Танзимгари роњ метавонад корманди милитсия, нозири 
наќлиёти њарбї, инчунин кормандони хадамоти истифода-
барии роњњо, навбатдорон дар гузаргоњњои роњи оњан бо-
шад. Танзимгар бояд дар бар либоси махсус ва ё нишонаи 
фарќкунанда дошта бошад.

7. Агар гузаргоњи махсус мављуд набошад, аз он љое, ки 
њар ду тараф наѓз дида мешавад, гузаштани роњ иљозат дода 
мешавад.

8. Дар гузаргоњњое, ки чароѓаки рањнамо мављуд нест, 

пиёдагардон метавонанд, танњо баъди аз назар гузаронида-
ни роњи мошингард, даќиќ муайян кардани масофаи байни 
наќлиёти наздик омадаистода ва суръати он, аз мошин фу-
роянд. 

9. Баробари наздик шудани воситањои наќлиёти садои 
бонги махсус дошта, пиёдагард вазифадор аст, ки аз гузашта-
ни роњ даст кашад ва онро њатман барои гузаштани наќлиёт 
вогузорад.

10. Интизор шудани хатсайри наќлиёт (троллейбус, авто-
бус ва ѓайра) ва таксї танњо дар истгоњњо иљозат дода меша-
вад. Баъди фуромадан аз наќлиёт њар чї зудтар бояд роњи 
наќлиётгузарро холї кард.

Шароити обу њаво њаракати пиёдагардон ва наќлиётро 
мумкин аст мушкил гардонад. Бахусус, дар фасли зимистон 
барф ва ё борони сахт ќувваи биноишро паст мекунад, дар 
нимторикии субњидам ва ё ваќти шом масофаи байни моши-
ни омадаистода ва ё ашёи истодаро муайян кардан душвор 
аст. Дар ќоидањои њаракти роњ мафњуме мављуд аст, ки онро 
«биноии нокифоя» меноманд. Ин мафњум њолати зеринро 
мефањмонад: ваќте ки дидани роњ аз 300 м њангоми туман, 
борон, барф, дуд ва нимторикї душвор аст. 

Тафсияи умумии рафтори пиёдагард дар фасли зимистон 
ва дар торикињо.

1. Дар ваќти нимторикї ва торикї дар роњ хеле бодиќќат 
будан зарур аст.

2. Роњро танњо ба воситаи роњњои зеризаминї ва рўйиза-
минї ва ё бо гузаргоњњои танзимшаванда, дар њолати набу-
дани онњо, ба масофаи бехатарї пурра боварї њосил карда, 
баъд аз роњ гузаштан лозим аст.

3. Дар хотир доред, ки ќисми љойњои яхбастаи пиёдароњ 
ва ё гузаргоњњо метавонанд боиси афтодан ё љароњати ваз-
нин бардоштан шавад.

4. Либоси кулоњдор дар ваќти гузаштан аз роњ бинишро 
мањдуд месозад.

5. Дар либоси болої ва ё борхалта тасмаи равшани-
дињанда ва ё нишоне, ки аз равшанї љило медињад, доштан 
зарур аст, чунки ронанда бо он равшанї пиёдагардро ме-
бинад.

6. Дар ваќти гузаштан ба одамони пиронсол ва кўдакон 
кумак расонед.

Мусофир – шахсест, ки бо ин ва ё он намуди наќлиёт са-
фар мекунад. Њамаи мо мусофирем, ваќте ки аз ин ё он на-
муди воситаи наќлиёт мефуроем, бояд ќоидањои рафтори 
мусофирро риоя кунем.

Баромадан ва фуромадан баъди пурра истодани воси-
тањои наќлиёт аз тарафи пиёдароњ ва канори роњ бояд гу-
заронида шавад. Агар баромадан ва ё фуромадан аз тарафи 
пиёдарања ва ё канори роњ аз имкон берун бошад, инро ме-
тавонад аз ќисмати роњи наќлиётгузар дар шароити пурраи 
бехатарї ва ба дигар иштирокчиёни њаракат халал наросо-
нидан, амалї гардонида мешавад.

Мусофирон уњдадоранд: дар ваќти сафар бо воситањои 
наќлиёте, ки тасмаи бехатарї доранд, онро њатман истифо-
да бурд, бо мотосикл аз каллапўши муњофизатї истифода 
бояд кард. 

Ба мусофирон мумкин нест: дар ваќти њаракат диќќа-
ти ронандаро ба дигар тараф љалб кардан; кушодани дари 
воситањои наќлиёт.

Дар ваќти сафар дар болои автомобилњои боркаш рост 
истодан, дар лаби борт нишастан ва ё аз болои боре, ки аз 
борти автомобил баланд аст нишастан манъ аст.

Савол

1. Кї иштирокчии њаракати роњ шуда метавонад?
2. Уњдадорињои умумии мусофирон, инчунин ќоидањои рафтор 

дар дохил ва ваќти фуромадан аз автомобилро номбар кунед.
3. Кадом минтаќањои роњ барои мусофир хатарнок аст?
4. Хатар барои шахси дар истгоњ наќлиётро интизор буда, дар 

чї зоњир мешавад?

Супориш

1.Дар автомобилњои сабукрав барои бехатарии ронанда ва му-
софир тасмаи бехатарї ва болиштњо мављуд аст. Боз кадом наму-
дњои бехатарї дар автомобилњои сабукрав амал мекунад?

25. ЊАРАКАТ ДАР ЊУДУДИ ЊАВЛИЊО 
ВА МАВЗЕЪЊОИ ИСТИЌОМАТЇ

Њудуди њавлї – љойи 
байни биноњои истиќо-
матист. Ин њудуд бо ягон 
аломат ишора нашудааст, 
аммо як ќатор хусуси-
ятњои нишонавї: мављуд 
будани нињолзори сабз, 
майдончаи бачагона ва 
роњњои даромад ба бино-
ро дорост.

Мавзеи истиќоматї – фањмиши васеъ мебошад. Бисёр 
ваќт ин як мањаллаи пурраи истиќоматї ба њисоб меравад. 
Мавзеи истиќоматї роњњои сершохаи ањамияти мањаллї до-
рад, ки дар гирди он: биноњои истиќоматї, муассисаи таъ-
лимї, боѓчаи бачагона, маркази савдо, муассисаи тиббї ва 
ѓайра љой гирифтаанд. Дар мавзеи истиќоматї, њудуди њав-
лї: њаракати дутарафа, рафтуои таълимї ва истгоњи автомо-
билњое, ки муњаррикашон кор мекунад, манъ аст. Њамаи он 
амалњое, ки ба сар задани ѓавѓо ва дигар нобањангомињои 
ба истироњат ва зиндагии одамон халал расонанда манъ аст.

Мактаббачагон аксаран ваќти истироњати худро дар њу-
дуди њавлї ва мавзеи истиќоматї, саргарми њар гуна бозињо 
мегузаронанд. Ин мавзеи махсус дар ќоидањои њаракати роњ 
људо карда шудааст. Даромад ва баромад ба ин њудуд бо 
аломатњои махсус нишона шуда, њаракати пиёдагардњо њам 
бо пиёдароња ва њам бо ќисми наќлиётгузар иљозат дода шу-
дааст. Дар мавзеи истиќоматї пиёдагардњо бартарї доранд, 

аммо онњо набояд барои њаракати воситањои наќлиёт моне-
ањои беасос ба миён биёранд. 

Ба воситањои наќлиёт дучарха ва велосипед низ дохил ме-
шаванд. 

Тибќи ќоидањои њаракати роњ, агар таљњизоти садодињан-
даи воситаи наќлиёт кор накунад, рондани он манъ аст. Дар 
нуќтањои ањолинишин истифода бурдани таљњизоти садо-
дињанда танњо барои пешгирї кардани њодисањои нохуши 
наќлиётї иљозат дода мешавад. Аз ин рў, бе зарурат исти-
фода бурдани занг, бахусус аз љониби дучархасаворњо, на 
танњо ба истиќоматкунандагони мањалла халал мерасонанд, 
балки ќоидаи њаракати роњро низ вайрон мекунад. 

Дар њавлї, гулгашту боѓњо, варзишгоњ дар дучарха, ѓил-
диракча (ролик) ва скейтборд саворї кардан иљозат дода 
мешавад. Танњо аз синни 14-солагї дар роњчае, ки барои ду-
чарха људо шудааст, савор шудан иљозат дода шудааст. Дар 
ин роњча савор шудани скейтборд иљозат дода намешавад. 
Дар ваќти баромадан аз њавлї ба кўча дучархасаворон бояд 
ба дигар њаракаткунандагон роњ дињанд.

Бисёр касон дар кўча эњтиёткориро риоя карда, дар њав-
лињояшон онро фаромўш мекунанд. Мавриди зикр аст, ки 
айни замон бо сабаби афзудани теъдоди мошинњои шахсї, 
њавлињои шањрнишинон ба мањалли хавфнок табдил шуда-
анд. Афзоиши шумораи мошинњои шахсї хатарњои навро 
ба вуљуд меоранд.

Маълумоти оморї нишон медињад, ки дар шањрњо аз 
чор як њиссаи њодисањои нохуши наќлиётї дар њавлињо ва 
роњњои байни биноњо рўй медињад. Бисёр ваќт шумораи ља-
брдидагонро кўдакон ва пиронсолон ташкил мекунанд. Зи-
ёда аз 6%-и њодисањои зер кардани одамон дар масофаи то 
300 м дар мањалли истиќоматї рух медињад.

Айни замон шумораи зиёди автомобилњо, мотосиклњо, 
велосипедњо дар шањрњо рўйи њавлињоро банд кардаанд. 
Чунин њолат, њамчунин буттазорони зич ва биноњои ис-

тиќоматї ба њаракати наќлиёт халал мерасонанд. Ба бо-
лои ин њар даќиќа мумкин аст ба майдончаи рўйи њавлї 
автомобилњои махсус аз ќабили «ёрии таъљилї», хизма-
трасонї ва ё таксї ворид шаванд. Дар чунин њолат, агар 
автомобил бо суръати хеле суст њаракат кунад њам, аз 
ногањон баромадани пиёдагард ва ё савораи дучарха ро-
нанда саросема шуда, воситаи наќлиётро манъ карда на-
метавонад.

Ќоидањои махсуси рафтори ронандагон њангоми рондани 
наќлиёт дар њавлии назди хонањои истиќоматї: 

– суръати њаракати автомобилњо дар њавлї аз 15-20 км/с 
зиёд набошад;

– дар њавлї рафтуои автомобилњои таълимї манъ аст;
– автомобили аз њудуди њавлї бароянда бояд ба наќлиёти 

гузаштаистода роњ бидињад.

Савол

1. Ду фањмиш – «њудуди њавлї» ва «мавзеи истиќоматї» аз њам-
дигар чї фарќ доранд?

2. Дар куљо саворшавї ба дучарха, ѓилдиракча ва скейтборд 
иљозат дода мешавад?

Супориш

1. Бо њамсинфон ва омўзгор масъалаи шумо чї тавр иљро кар-
дани ќоидањои бехатарї дар наќлиёт ва роњро муњокима кунед.

26. КУМАКИ АВВАЛИЯ ЊАНГОМИ ЉАРОЊАТ 
БАРДОШТАН. ЌОИДАЊОИ ЉАРОЊАТБАНДЇ 

Дар китоби синфи шашум чанд бор дар бораи вазъиятњои 
гуногун ба љабрдида расонидани ёрии аввалинро гуфта бу-
дем. Инак, ин мавзўъро давом медињем. Дар њолате ки худ 
ва ё одамони дигар ба ёрї эњтиёљ доред, донистан ва дуруст 
амал кардан на танњо ба сабук гардонидани рўњияи шахси 
љароњатбардошта, балки ба наљот бахшидани њаёти ў мусо-
идат мекунад. 



203

Љароњат – халалдор шудани бутунии пўсти бадан, пардаи 
луобдор, бофтањо дар натиљаи таъсири механикї, термикї, 
химиявї ва ѓайра мебошад, ки дар нињояти кор ба вайрон-
шавии кори узвњои алоњида ва ё тамоми бадан оварда мера-
сонад. Зарбаи ашёи тез ва кунд боиси љароњат мешавад.

Њамаи љароњатњо сироятшавандаанд, зеро бо микробњо 
зањролуд мешаванд. Чї ќадаре ки ифлосии љароњат зиёд бо-
шад, њамон ќадар эњтимоли сар задани љароњати сироятшу-
да мављуд аст.

Аз њама љароњати сироятшудаи хавфнокро дар илми тиб 
кузоз (столбняк) меноманд. Микробњои чўбчашакли кузоз 
хеле зиёданд. Ин микробњо ба бадани одам дохил шуда, 
аз худ зањр људо мекунанд, ки дар натиља системаи асаби 
одамро фалаљ мекунад. Аз фалаљёбии дил ва нафасгирї, 
шахс њалок мешавад. Барои он ки худро аз кузоз (столб-
няк) эмин бидоред, њатман сари ваќт аз кузоз эм бояд кард. 
Њангоми пайдо шудани њар гуна љароњати ифлос, ба нуќтаи 
шикастабандї, ки мањлули зидди кузозї мегузаронанд, бояд 
мурољиат кард. Љароњат табиист, ки дард мекунад. Вайрон 
ва ё мањдуд кардани кори ќисми љароњат бардоштаи бадан, 
ба хунравї оварда мерасонад.

Ёрии аввалин дар ваќти љароњат бардоштан дар ин зоњир 
мешавад:

• манъ кардани хунравї; 
• аз ифлосшавї ва воридшавии микробњо муњофизат кар-

дани љароњат;
• паст кардани таъсири дард.
Бо воситањои манъ кардани хун аз шоњраг шумо шино-

сед: то охир ќат кардани дасту пойњо; бо ангушт зер кар-
дани шоњраг, гузоштани бандинаи хунманъкунї. Баъди 
манъ кардани хунравї зарурати коркарди аввалини ља-
роњат ва гузоштани бандинаи тамиз (стерилний) пеш ме-
ояд. Пўсти атрофи љароњатро бо мањлули йод, ё спирт ва 
дар њолати мављуд набудани онњо, бо араќ ё атр коркард 

кардан зарур аст. Аз дохили љароњат гирифтани ашёи хур-
ди мављуда мумкин нест, чунки ин амал эњтимоли хунра-
виро зиёд мекунад. Агар ин ашё дар болои љароњат бошад, 
онро гирифтан мумкин аст. Љароњати аз њад зиёд ифлосро 
бо мањлули 3%-и перекиси гидроген шустан мумкин аст. 

Баъди коркарди љароњат метавон он љоро докапеч кард. 
Бо ин маќсад бењтараш аз пакети шахсии љароњатбандї ва ё 
докаи тамизшуда истифода баред.

Зарур аст, ки ќоидањои зерини докабандиро ба хотир би-
ёред:

1. Барои докабандї кардан, шахси љабрдида бояд дар 
љойи бароњат дароз кашад ва ё бинишинад. Ќисми докабан-
дишавандаи бадан бояд дар њолати нољунбон ќарор дошта 
бошад.

2. Аз рўйи имкон рў ба тарафи љабрдида истодан зарур 
аст, то ки ањволи ўро ба хубї муоина кардан муяссар ша-
вад.

3. Амали докабандиро дар љароњатњои дасту пойњо аз 
поён ба боло ва дар дигар маврид аз як аз гўша ба нуќтаи 
марказии љароњат гузаронидан бењтар аст. 

4. Ба таври истисно як ќатор љароњатбандињо аз чап ба 
рост гузаронида мешаванд.

5. Докабандиро аз љойи борик сар карда, баъд ба љойи 
ѓафстар бояд гузашт. Ќабатњои аввали дока бояд болои њам 
печонида шаванд.

6. Њар як тоби минбаъдаи дока бояд каљ-каљ печонида 
шавад, ба тарзе ки њар як тоби минбаъда нисфи тоби авва-
ларо мањкам кунад.

7. Самти докапечонї дар њамаи тобњои бандина бояд ба 
як тараф моил бошад.

8. Њар як ќабати дока бояд баробар кашида печонида ша-
вад. Яъне, на он ќадар суст, ки аз рўйи љароњат билаѓжад ва 
на он ќадар сахт, ки гардиши хунро халадор созад. 

9. Барои он ки ќабатњои дока дуруст болои якдигар би-

хобанд, баъди њар ду-се гардиш докаро бояд як бор тоб дод.
10. Дар охири докабандї онро гирењ кардан лозим аст.
Намуди одии љароњатбандї – тарзи рўймолчабандист. 

Барои ин аз рўймолчаи секунља истифода мебаранд. 
 Барои бастани сар рўймолчаро ба пешонї нињода, печо-

нида, бо сўзанак мањкам мекунанд. Ќафаси синаро бењта-
раш бо рўймолчаи чоркунља бастан лозим аст. Ќисми по-
ёнии рўймолчаро дар ќафаси сина, нўгњои рўймолчаро аз 
таги баѓал гузаронида, бо воситаи китф ба пеш фуроварда, 
бо сўзанак мањкам бояд кард.

Савол

1.Љароњат чист?
2. Ба фикри шумо кадом љароњатњо барои инсон хатарноканд?
3.Барои чї кузоз (столбняк)-ро хавфноктарин љароњати сиро-

ятї меноманд? 
4. Ёрии аввалин дар ваќти љароњат бардоштан дар чї зоњир 

мешавад?
5. Кадом ќоидањои асосии љароњатбандиро медонед?
6. Сарро бо рўймолчаи секунља чї тавр бастан мумкин аст?

Супориш
Дар синф ба љуфтњо таќсим шавед ва бо ёрии омўзгор ќои-

дањои љароњатбандї: дар ангушт, дар китф, ќафаси сина, инчунин 
бо рўймолча бастанро машќ кунед.

27. ЁРИИ АВВАЛИН ДАР ЊОЛАТИ 
ШИКАСТАНИ УСТУХОНЊО

Устухони инсон бисёр устувор буда, ќобилияти борбар-
дорї, тобоварї ба зарбаро дорад, аммо дар натиљаи зар-
бањои сахт метавонад бишиканад, бикафад ва аз љойи худ 
барояд.

Зарбхўрии устухон гуногун мешавад: њодисаи одии шика-
стан – шикасти ноаён аст, яъне ваќте ки устухон мешиканад 

ва ё мекафад, ба шикаста-
порањояш аз њам људо ме-
шаванд.

Шикасти аёни усту-
хон – њолатест, ки пўст 
медарад ва устухони ши-
каста аз љароњат берун 
мебарояд, дар ин ваќт 
дарди пуршиддат, варам, 

љамъшавии хун ба амал меояд. Баъзан њангоми каме њара-
кат дар љойи шикаста садои шикастапорањои устухон ба 
гўш мерасад. Бештар ваќт њолатњои шикастани устухонњои 
дарози дасту пой; банди даст, китф, соќи пой, миёнро дидан 
мумкин. Дар ваќти шикастани ягон узв барои он, ки дардро 
зиёд накунед ва устухонпорањои шикаста аз љой бељой на-
шаванд, бисёр эњтиёткорона ёрии аввалин расонидан лозим 
аст.

Њангоми шикастани ноаён дар мадди аввал наљунбида-
ни устухонпорањоро бояд ташкил карда, тахтачаи шика-
стабандиро аз болои либос гузоштан лозим аст. Дар шика-
сти аён бошад, бояд аввал хунравиро манъ карда, пешакї 
гирду атрофи љароњатро бо мањлули йод ва дигар мод-
дањои зидди септикї коркард карда, бо бандинаи тамиз-
шуда бастан лозим аст. Тахтачаро баробари дарозии даст 
ва пой омода карда, тавре бастан лозим аст, ки имконияти 
њаракати дасту пой набошад. Дар ваќти шикастани пой аз 
ду тараф тахтача монда бастан лозим аст. Њангоми шика-
стани устухони соќи пой тахтачаро то зону ва буѓуми охи-
рони пой, бастан лозим аст. Тахтачаи шикастабандї ё бо 
пахта ё матои мулоим печонида шуда, баъд баста мешавад. 
Агар устухони даст шикаста бошад, баъди мондани тахта-
ча дастро бо рўймолча дар гардан овезон мекунанд. Агар 
њодиса дар љое рух дињад, ки тахтача сохтан душвор бо-
шад, масалан, дар њамворї, дар ин ваќт дасти шикаста ба 

ќафаси сина ва пойи шикаста ба пойи сињат докапеч карда 
мешавад.

Дар хотир нигоњ доред: 
– андозаи тахтачаи омодакардаро ба андозаи дасту пойи 

сињат бояд чен кард.
Дар ваќти шикастани миён, ду тахтача гузошта мешавад:
– яке аз дохили ќадкашак, то дохили пой ва дигаре аз таги 

баѓал то кафи пой. Тахтачањоро дар ќисми ќафаси сина ва 
ишкам докапеч мекунанд. Њар ду тахтачаро бо пой аз чанд 
љой бо дока мепечонанд.

Дар ваќти шикастани ќабурѓањо дар ќафаси сина ља-
роњатбандии сахт карда намешавад, чунки он нафаскашии 
љабрдидаро душвор мекунад. Аз ин рў ба љабрдида доруњои 
таскинбахши дард додан мумкин аст.

Дар ваќти шикастани сутунмўњра љабрдидаро бо эњти-
ёт дар болои тахтаи сахт гузошта, баъд ўро бо занбар бар-
дошта мебаранд. Дар ваќти ноилољї то омадани «ёрии 
таъљилї» интизор мешаванд.

Савол ва Супориш

1. Дар ваќти шикастани аёни дасту пой ќоидањои расонидани 
ёрии аввалин кадомњоянд?

2. Бо ёрии омўзгор ва падару модар дар мавзўи расонидани 
ёрии аввалини тиббї адабиёт дарёфт карда, мутолиа кунед.

3. Дар якљоягї бо њамсинфон, бо супориши омўзгор дар со-
атњои таљрибавї љароњатбандии аёну ноаёни дасту пой, миёнро 
кор карда бароед.

28. ФИШОРИ ГАРМЇ ВА ОФТОБЗАНЇ, 
САРМОЗАНЇ

Фишори гармї ё гармозанї – натиљаи гармигузаронии 
бадан буда, бештар ба офтобзанї алоќаманд аст. Ин фишор 
ба вайроншавии кори органњои гуногуни одам оварда мера-
сонад. Одамоне, ки саломатиашон хуб нест, ба беморињои 



208

дилу рагњои хунгард 
дучоранд, аз гармозанї 
ва офтобзанї метаво-
нанд ба мушкилоти ваз-
нин, њатто боиси аз кор 
мондани дил шаванд. 
Аз офтобзанї инсон 
дилбењузурї ва сустиро 
њис мекунад. Табибон 

тавсия медињанд, ки дар ваќти пайдошавии аломатњои авва-
ли офтобзанї «ёрии таъљилї»-ро љеѓ зада, то омадани табиб 
салќиншавии организмро таъмин кардан лозим аст. 

– Барои ба љабрдида ёрї расонидан, ўро тавре дар соя 
љой кардан лозим аст, ки сараш аз баданаш баланд бошад. 
Бисёр хуб мешавад, агар тамоми баданашро молиш дода, 
ўро бо оби хунук оббозї бидоронед ва ба сараш латтаи тар 
баста, ба ў оби хунук ё чойи хунук бинўшонед.

– Барои салќин шуданаш љабрдидаро њатман бод би-
дињед. Агар аз њуш рафта бошад, ба назди биниаш спирти 
навшодир бўй кунондан лозим аст.

Офтобзанї – намуди махсуси фишори гармї мебошад. 
Дар натиљаи таъсири дурударози офтоб ва гармї ба сари 
луч, кори майнаи сар осеб дида, њолати муътадили фаъоли-
яти он вайрон мешавад. 

Дар натиљаи офтобзанї дарди сар, бењолї, ќайкунї рух 
медињад. Агар њолат вазнинтар бошад, одам аз њуш мера-
вад. Барои он ки дар рўзњои гарми офтобї шахсро офтоб на-
занад, тавсия дода мешавад, ки саратонро бо матои сафед, 
ки равшании офтобро кам мегузаронад ё каллапўши сафед 
бипўшонед. 

Сармозанї – вайроншавии як ќисми узви бадани инсон 
дар натиљаи паст будани њарорати њаво ба амал меояд. Бис-
ёр ваќт сармозанї њангоми хунукии зимистон, ки њарорати 
њаво болотар аз –100С, –200С мебошад, ба амал меояд. Ти-

рамоњ ва бањор њан-
гоми аз 00С боло шу-
дани сармо, дар њавои 
кушоди намнокиаш 
баланд ва вазидани 
боди сахт, дуру дароз 
истодан, низ метаво-
над боиси сармозанї 
шавад.

Дар фасли сармо 
пойафзол ва либо-
си намнок, мондашавии љисмонї, гуруснагї, дурудароз 
бе њаракт истодан, сустшавии бадан дар натиљаи бемории 
дуру дароз ва ѓайра низ ба сармозанї оварда мерасонад. 
Раќамњои оморї нишон медињанд, ки ќариб њамаи сармоза-
нињои вазнин, ки бо ин сабаб аз даст ё пояшон мањрум шу-
даанд, дар натиљаи истеъмоли зиёди нўшокињои спиртї ба 
ин њолат расидаанд. 

Ёрии аввалин дар њолати сармозанї. Амали расонидани 
ёрии аввалин ба шахси сармозада ба дараљаи сармозанї, ху-
нукзании умумии бадан ва ба синну сол вобаста аст. Ёрии 
аввалин аз пешгирии сармозанї, оњиста-оњиста гармшавии 
дасту пой, барќароршавии гардиши хун дар љойњои хунук-
зада ва пешгирии љойи сармозада аз сироятшавї иборат ме-
бошад.

Дар њолати мушоњидаи аломатњои сармозанї, пеш аз 
њама љабрдидаро ба бинои гарм оварда, пойафзол, љуроб, 
дастпўшакашро кашида, њатман ба назди ў табибро даъват 
кунед. Дидед, ки ягон ќисми бадани ўро сармо задааст, ња-
мон ќисмати хунукхўрдаи баданро бо дасти гарм то сурх 
шуданаш молида, масњи сабук кунед, сипас њамон љоро 
бо пахтаю дока бандед. Аммо агар ягон ќисмати бадани 
одамро сармои сахт зада бошад, молидан ва ё масњ кардани 
он  мумкин нест. Дар чунин њолат љойњои сармозадаро бо 

барф соиш додан тавсия дода намешавад. Њамчунин љойи 
сармозада ва дасту пойи шахси сармозадаро дар назди гул-
хан ё бо ёрии оби гарми грелка ва ё дар оби гарм тар кардан 
мумкин нест. Чунки ин амалњо пеши роњи сармозаниро на-
мегиранд, балки метавонанд ба шиддати сармои бадан ёрї 
расонанд.

Дар ваќти сармозании дараљаи сабук методи самарано-
ки гарм кардани љабрдида бо оби њарораташ 240С оббозї 
кардан ва онро оњиста-оњиста ба 6,60С расонидан ба њисоб 
меравад.

Њангоми хунукхўрии миёна ва вазнин, ваќте ки ба узвњои 
нафаскашї ва гардиши хун зиён мерасад, љабрдидаро њат-
ман ба табобатхона бурдан зарур аст. Як ќатор ќоидањои 
одиест, ки истифодаи онњо одамро аз гармозанї ва сармозанї 
эмин нигоњ медорад.

– Пеш аз ба њавои сард баромадан аз нўшокињои спиртї 
истифода набурдан.

– Бояд донист, ки аз истеъмоли нўшокињои спиртї гар-
мии бадани инсон беш 
аз њад сарф мешавад. 
Ѓайр аз ин мутамар-
казонидании диќќат-
ро дар дарк кардани 
аломатњои сармозанї 
душвор мекунад. 

– Дар њавои сард 
тамоку кашидан мумкин нест, зеро тамокукашї гардиши 
хунро суст карда, њаракати дасту пойро коњиш медињад.

– Дар њавои сард либосњои васеъ ба бар кунед, ба гарди-
ши муътадили хун мусоидат мекунад. 

– Пойафзоли танг, надоштани патак, пўшидани љуроби 
тари ифлос бисёр ваќт барои пайдошавии обилаи пой ва 
сармозанї сабаб мешавад.

– Бе дастпўшак, телпак ва гарданбанд ба њавои сард на-

бароед. Рухсорањо ва манањатонро бо гарданбанд муњофи-
зат кунед. Дар њавои сарди боддор, пеш аз ба кўча барома-
дан њамаи ќисмати лучи баданро бо вазелин ва ё равѓани 
махсус молидан хуб аст. Дар њавои хеле сард бењтар аст аз 
ашёи ороишии металї, аз ќабили тилло, нуќра, асбобњои 
зебу зиннат: ангуштарї, гўшвор ва ѓайра истифода наба-
ред. Умуман, дар ваќти сардї њаракат кунед, ки ба ягон 
љойи пўсти луч ашёи металлї нарасад.

– Дигар шудани ранги рўй, гўш, бинї ва рухсорањоятон-
ро назорат кунед.

– Ба такроран сармо задани ягон узви баданатон роњ на-
дињед, зеро он ба вайроншавии зиёди пўст оварда мерасо-
над.

Дар ваќти сармо задани пой, дар хунукї пойафзолатон-
ро накашед, чунки пой варам мекунад, дигар онро пўшида 
наметавонед. Њаракат кунед, ки њарчи зудтар ба бинои гарм 
рафта бирасед. Агар дастњоятон хунук хўрда бошад, онро 
дар таги баѓал гарм кунед.

Баробари аз сайру гашт баргаштан, њангоми аз сардї 
ба хона даромадан њатман ба дасту пой, миён, гўш, бини-
ятон нигаред, то ки ба сармо назадани он боварї њосил 
кунед.

– Њангоми сайру гашт чун эњсос кардед, ки хунук хўрдаед 
ё дасту поятон хунук хўрдааст, зудтар ба наздиктарин бинои 
гарми истиќоматї дароед.

– Аз боди хунуки вазидаистода панањ шавед, зеро эњти-
моли сармозанї дар ин њолат хеле зиёд аст. Дасту поятонро 
дар сардї тар накунед, бо мўйи тар ба сардї набароед. Агар 
одам дар об афтид, либос ва пойафзоли тари ўро кашида, 
либоси хушк пўшонед ва ўро ба љойи гарми наздик биёред. 
Дар љангал зарур аст, ки гулхан афрўхта, либосњои тарро 
хушк кунед ва то хушк шудани либосњо дар оташи гулхан 
гарм шуда, ба машќњои љисмонї машѓул шавед. Агар дар 
сардї ба сайру гашти дароз рафтед, њатман њамроњи худ ду 

љуфт љуроб, дастпўшак ва термоси чойи гарм бигиред. Пеш 
аз ба љойи сард баромадан, њатман хўрок хўред, чунки ѓизои 
дуруст неруятонро афзоиш медињад ва ин ќувва ба шумо ло-
зим мешавад. 

Савол ва Супориш

1. Дар кадом њолатњо аз шиддати гармо ва офтобзанї бабе-
морї гирифтор шудан мумкин аст?

2. Ёрии аввалин дар ваќти шиддати гармо ва офтобзанї дар чї 
зоњир мешавад?

3. Барои худро аз шиддати гармо ва офтобзанї эмин нигоњ до-
штан чї бояд кард?

4. Дар кадом њолатњо сармозанї ба амал меояд?
5. Дар њолати сармозанї чї бояд кард?
6. Чї тавр аз сармозанї худро нигоњ бояд дошт?

